
ЦеберагIиялъул бакIалда

2005 абилеб соналъул ноябрь 
моцIалда Махачхъалаялда, 
Мелъел тIа ва ТIад Инхо тIоритIана 
Инхоса ГIали-хIажиясул 160 сон 
тIубаялъул тадбирал. Гьаниб кьолеб 
буго ТIад-Инхоб мажлисалда 
Дагъистаналъул Муфти, АхIмад-
хIажи–афандияс гьабураб вагIза.

* * * 
АлхIамдулиллагьи раббил гIаламин вал гIакъибату лил 

муттакъим вала гIузвана ила звалимин вассалату вас-
саламу гIала ашрафил муслимин МухIаммадин вагIала 
ва алигьи ва асхIабигьи ажмагIин. Амма багIду. 

Ассаламу гIалайкум варахIматуллагьи тагIала ваба-
ракатугьу.

Аллагьасе  рецц буго, ГIали-хIажи кIодо гьавизе рес 
щваралъухъ. ГIали-хIажиясул къо кIодо гьаби буго иман 
букIиналъул гIаламат. дица сонги абуна, гьев ГIали-
хIажияв (рахIимагьуллагь) жакъа чIаголъараб гIадинаб ми-
сал букIуна; гьесул хIурмат гьаби, гIумрудул тарихалъул, 

назмабазул, гIелмуялъул бицин буго ГIали-хIажи нилъгун 
цадахъ вугеб гIадинаб жо. 

Авартеатралда хIамзатил хIажияс абуна, гьениб чIвараб 
ГIали-хIажил сураталъухъги валагьун: «ва гIалайкум салам, 
ГIали-хIажияв», — абун. Гьеб битIун буго. ГIали-хIажияв 
нилъгун вуго гьабсагIат, гьев аскIов вугев гIадин кIалъазеги 
ккола нилъ. 

дица бицунеб жо, иншааллагь, кинабго ахираталда хур-
хинабизе буго, дунялиябги рекIелъа хъамун, хIузуралда 
гIенеккизе хIалбихье. Аллагьас  бицунелдасан баракатги 
бахаги, гьеб тIубазе киназего тавфикъги кьеги. 

Къиямасеб къоялъ гIадамал рикьулелъул, БетIергьан 
рахIму кIудияв вугелъул, жиндаса сурав босулев ла-
гъасда цIехолила дуе гIалимчи вокьичIищилан абун. 
доба гьереси бицун бажаруларелъул, кIалдиб печать 
чIван букIунелъул, гъос жаваб кьолеб буго вокьичIилан. 
ГIалимчи вокьаравгIаги вокьичIищан гьикъулеб буго гъос-
да, гьеб мехалъ, вокьанин кIалъалев вуго лагъ. Аллагьас 
 гьеб рокьул хIурматалъе гIоло алжаналде витIулев вуго 
инсан. нуж дица бицунелда щибниги щаклъуге, гьадин 
хъван буго исламиял тIахьазда. нилъ жакъа гьанире рачIун 
руго ГIали-хIажиги вокьун, иншааллагь, нилъ Аллагьас  
гьев ГIали-хIажигун цадахъ алжаналде ритIила. Ахиратал-
да гIалимзабазул щивасул букIунеб буго жинди-жиндир 
бакIги, хIокIги, даражаги. масала, дунялалда рукIуна рос-
дал, районалъул, республикаялъул, улкаялъул депутаталин 
цIарал. Гьелда релълъун, жиде-жидерго цIайиги, роценги, 
борхалъиги букIуна щивав гIалимасулги. 

ГIалимчиясул даражаялда рекъон, гьесие шапагIат гьа-
бизе изну кьола. ГIали-хIажияв вукIана, рехсараб мисалал-
дасан хIасил гьабуни, цо пачалихъалъул даражаялъул гурев, 
дунялалъулго кIваралъул гIалим. Гьединлъидал щаклъи 

гьечIо, жакъа гьев вокьун гьанир ракIараралщинал, гьебго 
асар рекIелъ бугел, ва гьанире рачIун бажаричIелги – ки-
налго ГIали-хIажияс алжаналда данде гьаризе рукIиналда. 
хас гьабун ГIали-хIажил наслуялъул чагIаздаги гьев кIодо 
гьавиялъул тадбирал гIуцIизе хIаракат бахъанщиназги бар-
кула дица гьаб байрам. Аллагьас  гьадинаб рохалида, бай-
рамазда таги гьаб иш цебе бачарал гIадамал. ГIалимзаби 
кIодо гьаруни, гьал рукIунеб бакI дица бицана. 

Жакъа радал гьанир ГIали-хIажиясул мавлидалги на-
змабиги ахIана. Казбек районалдаса ясалъ цIакъ асар гьа-
буледухъ, кутакалда лъикI ахIана. Аллагьас гьединал, халкъ 
исламалде рачунел туркаби гурони гьелъул мукъулукъал-
даса къватIире унгеги. 

сайгидахIмадица (Гумбет районалъул нухмалъулев – 
ред.) сон кIалъаялъулъ абун букIана: гьав ГIали-хIажияв 
гIадинал чагIи ругила пуланаб росулъа ругилан абизе бе-
гьуларел гIадамалин. Гьеб жоялда дун кутакалда рази вуго. 
Гьасул рагIаби руго жакъа дица рехсолел. ГIали-хIажияв 
ТIасаинхоса вугиланги абун, тIасаинхоселги чIани, жидер 
умум вугин гьай патIиматидаса (ГIали-хIажил наслуялъул 
гIадан – ред.) байбихьун ГIали-хIажил гIагарлъиги чIани, 
хIажи хIамзатовас гьал тезе кколаан нужецаго кIодо гьа-
вейин гьевин. ГIали-хIажи цо росдал чи гуро, гьев вуго 
дагъистаналъулго, дунялалъулго чи, киназего гIаммаб буго 
гьесул рухIияб ирс. 

ГIали-хIажияв вукIана маъзум. дида рагIана, гьединав 
чи дунялалдаго вукIанила гIицIго кIиго-лъабго - Авараг-
ги (с.гI.в с.) вокьарав, гьесухъ гIищкъуги ккарав. Гьеди-
наб хIасрат гьечIес гьарулел пишаби гуро ГIали-хIажияс 
гьарурал. Гьадинго гIадамазда гьоркьор рицунел карама-
тал гIелмуялъ рикIкIунел жал гуро. Абула – гъовила лъе-
да тIасан вилълъанхъулев рагIулила, воржунев рагIулила. 

лъедасан ччугIаги билълъуна, боржине хIинчIги боржуна. 
хIинчIалда релълъарав чи вугилан гIадан кин кIодо гьави-
лев? Караматлъун рикIкIуна шаргIалда рекъон хьвади, гье-
дин хьвадулесе Аллагьас  кинабго жо мутIигIги гьабула.

нилъ руго ГIали-хIажияв вокьулин гаргадулел. Гьедин 
кIалъаялъ щибго хIасил кьоларо, ГIали-хIажиясе бокьулеб 
гIамал гьабизе ккола нилъеца. Цо хIинчI букIанила нохъо-
ялда жанибго чороклъи гьабулеб, «нохъочорокилан» рогь-
рал ралел рукIун руго гьелде цойги хIанчIаз. Гьалъ абун 
буго жинца гъоб нохъо танилан, гьелде цойгидалъ абун 
буго, нохъо тараб гIоларин, нохъо чороклъулеб гIамалги 
тезе кколин. Гьединлъидал, ГIали-хIажиясе бокьулеб гIамал 
гьабун нилъ хьвадичIони, гьаб къо гьабиялъул нилъее пай-
да дагьаб букIуна, амма щвечIого хутIуларо. Щайин абуни, 
муса авараг (гI.с.) инжитги гьавун, гьесда релълъенлъиги 
гьабун хьвадулев вукIун вуго саммрруя абулев чи, гьадин 
халгIатги ретIун вукIунин гьав чийин, гьев хIачIого. Бану 
исраилал ралъдалъ гъанкъизарулелъул, гьев чи хвасар 
гьавун вуго Аллагьас, гьагъаб къадаралдагIаги аварагасда 
релълъенлъи гьабиялъ. нилъ Аллагьас  ГIали-хIажиясда 
релълъараллъун гьареги, гьеб бажаричIони, гьесда ре-
лълъине бокьулеллъунгIаги гьареги. 

диналъул хIакъалъулъги дица абун тела. Гьаб буго дир 
киназдего хитIаб. нилъеца дин гьабун гурони, нилъер къи-
мат букIунаро. Инсан инсанлъун вукIине ккани, гIелму 
букIине ккола. 

ГIали-хIажияв жиндир заманалда гIемерал цIаралги 
хъулухъалги ругев чи вукIинчIо, гьев вацIцIадав, динияв чи 
вукIана. диналъ гьаб дунялалда (ахираталъул бицинчIого) 
гьев кинаб бакIалдеха ворхизавурав 160 сон гьавуралда-
са ун хадубги. Гьев вуго диналъ ворхарав чи. 15-20 соналъ 
цебе абун букIарабани гьадин ГIали-хIажи кIодо гьавизе 

вугилан, щивго божилароан. Школазда малъулеб хисизабу-
раб лъабго-ункъо назму хутIун, цойги ГIали-хIажил асарал 
халкъалдаса рахчун рукIана. 

Гьал цIаларал академикаца жакъа абулеб буго, къого про-
цент гурони ГIали-хIажил ирс нилъеда лъанго гьечIилан. 
хутIараб ункъого кидаха лъалеб. ГIали-хIажияс жиндирго 
мисалалдаги назмабаздалъунги халкъ диналде ахIана. дин 
гьабуни, нуж божун рукIа, дунял борчIун кколаро. дин бу-
гев чиясе Аллагьас  кIиябго кьола. Щайин абуни, Гьес би-
жараб бугелъул кинабго жо, Аллагьасдеги  гIасилъун, Гьес 
нилъее кинабго кьелищ?

Гьединлъидал, нужеде гьари буго: хIакимас балъго гьа-
бе, гIадатияб халкъалъ, нилъ гIадаб тайпаялъ тIатун гьабе, 
дин гьабе. Гьелъул нилъее пайдаги баракатги буго. 

1995-абилеб соналда тIоцебесеб ГIали-хIажи кIодо гьа-
вун тIобитIараб мажлисалдаги гIахьаллъана дун. Киназго 
хIисаб гьабе гьаб анцIго соналда жаниб нилъеда гьоркьоса 
камуразул. Гьедин метералдеги мигьлъила нилъер кьерал, 
хадусеб гьадинаб данделъиялде чангиял чIаго хутIиларо. 
Гьедин камичIого рукIине гьабулеб дару гьечIо, камилалде 
хIадурлъейилан абулеб мех буго.

динияб гIелму цIаларалилан ругезул хIакъалъулъги 
абила чанго рагIи. ГьабсагIат россиялда улкаялъул пре-
зидент в.в. путиниде гIунтIунги, тIолго дунялалъул цой-
ги халкъалги ургъалилъе ккезарун руго вагьабизмалъги 
экстремизмалъги. ЦIаларал чагIийиланги абун, цо-цоял 
рукIуна гIадамазда гьоркьор гаргадулел. нилъеда лъа-
ла, ГIали-хIажиясги (рахIимагьуллагь) хъвана гьединазул 
хIакъалъулъ:

Будун-дибир абула, дандамаял, гьороял, - абун.
Гьеб буго «дандамаял» будунзаби, дибирзаби какун 

гьабураб калам. «дандамаял» гурелги руго дибирзаби, 

гьединал чагIи рищизе нилъеда лъазе ккола. Щайин абу-
ни, магIарул цо росулъ цебегIанго «къиямасеб къо» чIун 
букIана. Гьеб росулъ «къиямасеб къо» чIеялъе гIаламатги 
букIун буго гIакдал лълъар тамахлъи. дибирасул сагIат чIун 
букIиналъ, гьес сордо къад мехин тун буго ва къо бецIлъун 
бугин, «къиямасеб къо» щвей мухIканлъизе арав бокьове 
гIакдал лълъар кквелин. БецIлъукь гьесухъе хIамил гIин 
щун буго. валлагь, гIакдал лълъар – лълъарго тамахлъун 
бугин, кIудияб къо бачIун бугин кIалъан вуго дибир. дица 
гьаб гьаниб сундуе бицунеб бугеб? 

ГIакдал лълъариланги абун, хIамил гIин кквезе бегьи-
лищха? ГIалимзабазда аскIоре къалаянги абун, гьерсихъа-
базда аскIоре унгейин гьабулеб калам буго. 

Аллагьас нилъеда хIакъаб хIакъаблъунги батIулаб 
батIулаблъунги бихьизабеги, хIакъаб кквезеги батIу лалдаса 
рикIкIалъизеги тавфикъги кьеги. Амин. 

Жакъа дица гьаниб абурабщиналъул буго цо кьучI, 
ТIадегIанав Аллагьас Къуръаналда абулеб буго: «дица 
гIадамалги жиналги, Жиндие лагълъиялъе гурони, цойги 
жоялъе рижичIила». нужецаго пикру гьабе гьеб рагIиялъул. 
Щивас гIодовиччан жиндирго хIисаб гьабе. масала, как 
балеб буго цойги хIутIарабщинабги гьабун бахъун, гьанже 
гьабги тIубазе ккелин. Гьедин гьабеян гуро инсанасда Ал-
лагьас  абун бугеб. нилъ гIибадаталъе рижун руго, гьелъ-
ие къваригIунебгIан къадаралда гьабизе ккола дунял. ду-
нял гьабугейилан хъвараб бакI гьечIо, дунял бокьугейилан 
буго хъван. ракIалда жаниб дунялалъе бакI тогейила. Гье-
динлъидал, ГIали-хIажиясул рухIги жакъа нилъеда цадахъ 
бугелъул, гьари буго дагьалгIаги ахираталде ралагьейилан. 

дие бокьун буго баркала загьир гьабизе Гъоркьинхоса 
ГIусманхIажие. Гьев ГIусманхIажихъе дунгоги ун вукIана. 

Гьес абуна, жиндир 40 сон анила ГIали-хIажиясул асаралги 
гьесул гIумрудул хIакъалъулъ баяналги ракIарулев. Гьесда 
кIварабги батила, кIвечIебги батила, жакъа гьанив кигIан 
вохун гьев гIахьаллъиларев вукIарав, сахлъи букIарабани. 

Аллагьас  гьесие сахлъиги цойги лъикIабщинабги кье-
ги, ахираталда ГIали-хIажиясда цадахъ вахъинеги гьаве-
ги. нилъее цIакъ бокьилаан жакъа гьевги гьанив цадахъ 
вукIине, щибха гьабилеб, метериса нилъги гьебго къоялде 
ккола. Аллагь  гьесдаса разилъаги. 

Бакълъухъа устар сагIдухIажиясул мухIаммад-апан-
дияс (къ.с.) тIадги къан,  лъабго соналъ ГIали-хIажи-
ясул гIелмиябги назмиябги ирс бакIарулев вукIана хас-
мухIаммад-хIажиги. Гьединав, устарзабазеги цIакъ хирияв, 
гьез жиндасан мисалги босулев инсан вукIана ГIали-хIажи. 
Аллагьас  нилъ гьединал лъикIал чагIазда цадахъ рахъ-
инеги гьареги, гьел устарзабазулги гIалимзабазулги бара-
катги щваги, киназего инсанасул кIиябго рукъ гIуцIулеб 
сабаблъун гьаб мажлисги ккаги, гьаб гIуцIиялъе гъурущ 
кьурасеги, кьезе рес ккечIев, цойги кумек гьабурасеги му-
нагьаздаса капаратлъун гьеб гIамалги гьабеги, дунялалъул 
балагьаздаса, ахираталъул гIазабалдаса цIунун киналгоги 
хутIаги сабалъунги ккезабеги. Амин.

вассаламу гIалайкум варахIматуллагьи тагIала ва бара-
катугьу.

Инхоса ГIали-хIажил манакъибал

Инхоса ГIали-хIажил манакъибал рицинин,
ГIенеккун пикру гьабун, гIинтIамун бихье, вацал.
ГIали-хIажи вукIарав цIакъ кIудияв валилъун,
ва гIалимчи – шагIирлъун, щибаб рагIи магIнаяв,
ГьанжелъагIан лъачIого, гIадамазда балъголъун.
ЗайнулгIабидидасан риваятал ритIизин,
ГIали-хIажил гьунарал нужей баян гьарурал.
эбелалъ живги гьавун, микьго сон тIубан хадуб,
ТIасиял инхвадерил мажгиталъув вукIана.
хизри авараг вачIун, гьесий дугIа гьабуна,
Анкьавго будалаас хадуб амин абуна.
эв хвел гьечIев хизрица Аллагьасда гьарана,
ГIали-хIажи хьихьизе кIиго малаик кьуна.
КIиявго малайкасул цояв жинда вихьана,
ГIалхуде араб мехалъ эв лъачIого хутIана.
эв малаиклъиявлъи лъан букIараб анани,
Кванай-гьекъей жибго тун, зикруялъ гIорцIилаан.
Бичас гьесие кьураб кIудияб нигIмат буго,
лъагIалил рияз гьабун, лагъасе кьечIеб нигIмат.
ЦохIо гьев балагьани, лъалеван, гьудул, гьесда,
лъагIалил гъурбат гьабун, жив лъарал гIадамазда.
ГIали-хIажи вукIарав гIемер дугIа къабулав,
Жинца гьарарабщинаб Аллагьас жиндий кьурав.
хабалазда аскIов щун, гьес дугIа гьабулаан,
хабал агьлуялдаса гIазаб тIаса унаан.
БахIру-мухIитI абулеб кIудияб ралъад бугеб,
Гьаб дуниялги сверун, кIиябго рахъ данд цураб.
эб ралъадалда нахъа кIудияб росу бугеб,

нурул агIлаян абун эб росдада цIар бугеб.
Гьеб росулъ рукIанила, (гьединаб баян буго),
АнцIила кIиазарго кIудиял авлияал,
Геланил рухIалдасан вирд босун жал хIалтIарал.
ГIазугун цIорой цIакълъун, цIорол магIарда хутIун,
росулъе нух бахъизе кинго хIалги кIвечIого.
Гьанже къоял лъугIанин, къадар гьаб бугин абун,
ГIали-хIажил дугIаде гьезулги хьул лъунила.
Гьесул дугIа къабуллъун, гьелги хвасарлъанила,
дугIа кьабулав вукIин гьелдалъунги лъаларищ?
ГIали-хIажил pyxI босзе гIагарлъиялде ккедал,
(Гьесда аскIоре рачIун асхIабзаби чIанила)
Алжаналдалъун рохел жидедаго бицарал,
ГIакъба-гIазаб гьечIолъи дунялалдаго лъарал.
ГIали-хIажиясдехун гьев мухтар кIалъанила,
КIикъоазарго гIаси ГIали-хIажие кьуна,
нахъойги Аварагас гьесде кIалъай гьабуна.
Къиямасеб къояца дидехун цIакъ гIагарав, 
лъабго чи вуго абун, калам берцин гьабуна. 
ТIоцевесев гIагарав мухIаммад Бувайсири,
КIиабилев гIагарав мухIаммадун Жазули,
лъабабизе гIагарав мун вугилан абуна.
ГIали-хIажияв вукъун кIиабилеб сордоялъ,
КIицIусала Авараг вачIана къаси мехалъ.
хулафаул арбагIал - ункъавго имам вачун,
ГIали-хIажиясдехун гьес кIалъай гьабунила.
Гьуинаб калам гьабун берцинго гаргадана,
дуе дун вокьиялда дун разияв вугилан.
диде ккараб дур хIасрат хIакъаб якъин бугилан,
Гьагъаб каламги гьабун, бицунеб жо тIубана,
хулафаалги рачун Авараг нахъ вуссана.
Шарапудин къадияс къокъаб баян кьун хъвараб,

ГIарабустаналдаса гьадинаб кагъат щвараб:
нижер гIарабиясги “Аминтаза” ургъараб,
Авараг гьоркьов ккураб канаб шигIру, пасихIаб.
дагьистаналъул шагIир, гIелмудал керен цIурав,
“макка бахъулеб” къиса Авараг веццун хъварав,
Цояв гьев гIарабияв, гIакълу бугин веццулев,
Цогияв гIажамияв, гIелму бугев, пасихIав.
ГIажаиблъи гьабула гьеб цIаларал гIадамаз,
ГIали-хIажияв живго макка бахъулеб мехалъ,
Гьеб рагъулъ вукIун гIадин рехсон ругин баянал,
мухIкан кинабго хъвараб хIакъикъат бугин гьебин.
дунялалда бищунго пасихIал щал абуни,
“Аминтаза” хъварав гьев гIарабияв рехсола.
ГIажамиявин кколев “макка бахъи” гьабурав,
Гьезде рахун къисаби къанагIатин ракьалда».
ГIурус пача ургъараб ахIула цо данделъи,
Киналго улкабазул конгресс парижалда.
дунялалда пасихIав щив шагIиран цIехезе,
Гьезул цо-цо кечI цIалун, къокъаб хIасил гьабула.
Гьениб данделъиялда дагIба-рагIи лъугIана,
ГIали-хIажил рагIаби магIна гъварид ратана.
рахIат хвараб халкъалъе, загьир гьаби бокьидал,
данделъарал мукIурал гьал рагIаби цIалана:
“ЗахIмат бихьичIого рахIат бокьарас,
БекьичIого лъилъе нилъ гьечIого хур” – ан.
Гьел рагIаби абурав гIакъил щиван гьикъани,
Гьев ккола ГIалихIажи, дагьистаналъул шагIир.
Шарапудинасдасан бачIараб гIарабалъул,
ГIажам бугин аб, вацал, чIалгIинчIого балагье.
ГIамалалъе кIарчамав хIажил таржамайилан,
Кодобе босичIого нахъе рехунги тоге.
Гьадинал авлияаз жибго тараб дуниял,
дие алдаса пайда щибха, вацал, бахинеб?



Къуръан цIалун гIуцIе харабаб гIумру,
Хвалил хъарчигъаялъ хъат кьабилалде.
Хъатамасан цIале хирияб гIелму,
ГIамал бугъун кьурав лагъ мун ватани.

Диниял 
асарал



ДУГIА

Аллагьасда щибго жо гьаруларев чиясда,
Гьесул ццин бахъунеблъи лъала гIалимзабазда.
дугIайилан абуни, муъминчиясул ярагъ,
Аллагьасде ахIеян хIадисалда бицараб.
КIиябго жаниса хъат гьурмаде битIунги ккун,
Кверал эхеде рорхи - хирияб амру буго.
дугIа байбихьулаго Аллагьасе рецц гьабун,
Аварагасде салат битIизе тIадаб бугеб.
Цинги мунго мукIурлъи гьарурал квешлъабазда,
Гьел квешал гIамалал тун, тавбу гьаби беццараб.
БетIергьанасе хIелун, гьарун дугIа гьабурав,
хIадисазда цIакъ рехсон хирияв лагъ вугилан.
Бокьараб жо гьаризе какий чури суннатаб,
Черх чурани, кири щун, камиллъулебин дугIа.
дунял багьанадай кьун, ахират бечедаб кьун,
дур гIатIидаб цIоб гьабун, цIай ниж битIараб нухде.
нижеца нижер рекIел хIасрат бергьараб икрам,
Гьай, къудратав БетIергьан, цохIо дуе гьабила.
рахIмудай цIайи гьечIев, цIобазе гIорхъи гьечIев,
махIшаралъул къояца къварид тоге, БетIергьан. 
мункар-накирас бецIаб хабалъ гьикъараб къоялъ,
дур Алллагьги щивилан, аварагги щивилан,
нижер дуде гьариги, къудрат цIикIкIарав Аллагь,
дуца къосине тоге битIараб жавабалъе.
Аллагьги нижер цохIо мун тун батIияв гьечIо,
Иманги нижер – Къуръан, къилбаги нижер – КагIба,
ГIабдуллагьил мухIаммад – хIакъав нижер Авараг,

Гьединаллъун рижиндал, алхIамдулиллагь, Аллагь.
нижер какгун ккураб кIал къабул гьабе, я Аллагь,
Гьеб базеги кквезеги чорхолъ ритIи кье, Аллагь,
Илбис къураб къуват кье, мун разияб гIамал кье,
ГIадан урхъараб сабру, хIабиб вихьун рохел кье,
рохараб ахират кье, алжаналъул бутIа кье,
нагагьаб балагь гьукъун, гьелдаса цIуне, Аллагь.
ГIассилъулеб хвел гьукъе, хабалъ питна биччаге,
Илбис, жахIда, хIилла-рекIкI 
    рикIкIад гьабе, БетIергьан.
унти-щокълъи добегIан, зулму-пасалъи гьукъун,
ракIалда гьечIеб балагь тIаде биччаге, Аллагь.
ургъелал ккараб къоялъ квер бакъулев мунлъидал,
лъидего ахIичIого дудейин ахIи бугеб.
Иманалда тIоритIун, тIагIат бацIцIадаб гьабун,
БоцIи хIалалаб гьабун, хIал бусурман кье, Аллагь.
хIисаб-суал босулеб санагIат гьечIеб къоялъ,
ниж ритIун ккезаризе кумек гьабе, БетIергьан.
Аллагь, мунго разияб гIамалги нижее кьун,
ГIибадатал гьаризе къуваталги кье дуца.
дугIа къабулаб гьабун, нижеда гурхIел гьабун,
хIабибгун цадахъ рахъин насиб гьабе, БетIергьан.
дица гьарарабщинаб къабулаблъунги гьабун,
Къабулаб сагIаталда дандчIвазабе, БетIергьан.
Гьари къабул гьабизе аминилан ахIила,
Аб дугIа лъугIун кверал гьумералда рахъила,
Аллагьасда гьаризе цере ккурал кверазде,
рещтIараб тIолго баркат, гьурмада бахин буго.

ТАВБУ

АлхIамдулиллагь шукру, щибаб рецц дуе, Аллагь,
Гьалщинал нигIматал кьун, дуца ниж хьихьун руго.
дие кьун ругелщинал нигIматазул хал гьабун,
хвезе вукIин ракIалде дида кколебго гьечIо.
Ислам диналъ какарал, шаргIалда рекъоларел,
КъабихIал гьел квешлъаби дица толелго гьечIо.
ТавбугIаги, дир Аллагь, дун гьелда пашманлъана,
Бариъту минкули ма юхалифу динул Ислам.
дун вуссана, БетIергьан, Ислам диналъ какарал
Квешал афгIалаздаса.
Гьарурал мунагьазда тIаса лъугьа, дир Аллагь!
Гьел квешлъаби реххун тун, дуде вуссанин гьанже,
дандчIвазе гьабе тавбу, къабулаб сагIаталда.
ГIиналъ, бералъ, хIетI-малалъ, 
    кверазгин кIалалъ букIа,
ГIасси-пасикълъулеб гIавратгун ккараб,
Инсан капурлъулел мунагьал тIолго ,
Гьариялдасаги дун пашманлъанин,
Щибаб къойил кколеб куфругин мунагь,
Гьале тавбуги рехсон хирияв Аллагь!
дур гъапудахъ вугев лагъ къабул гьаве БетIергьан!
Гъибат-бугьтан, зулму-хIал, хIалкIолеб гIибадат тей,
хIарамаб лъан боцIи кквей - квешлъаби рехун танин.
нагагь гьабулев лъани, дун тIад рекъезе гьечIин,
дунги дуде вуссанин, Аллагь Гъафуру рахIим.
дида тIадаб гьабураб къол щуябго как базе,
Щибаб гIужалда рекъон бала, БетIергьан, дуе.

рамазан моцI цIилъидал паризаяб кIал кквела,
КIарчанлъи как-кIалалъе кидаго биччаларо.
нагагьлъун тIагIаталъе тасамахIлъи кканани,
Тавбу гьабун бецIила, гьоркьоб мех иналдего.
ГIадангин боцIуда тIад лъун бугеб закагIат-сахI,
мискин пакъирасе хех рекъон кколеб бикьила.
хутIун ратани чияр хIукъукъал тIурачIого,
Гьел разилъулеб хIалалъ хIалаллъиги босила.
нахъе ккун мунагьазде дун вуссинаро, Аллагь,
согIаб гIазаб чIамизе дир черх тIобитIаниги.
дида тIадаб гьабураб гьаб паризаяб какги,
БетIер дир къотIаниги, гьебги рехун теларо.
 

* * * 
дихъан ккарабщинаб карагьат тела,
Тавбуялдаса дун вуссине гьечIо,
эхебе унеб лъим нахъ буссаниги,
мисри хвалчен босун дун вуссаниги.
диналъул ахIкамал тIаде росана.
Илбис-шайтIаналъул нух рехун тана,
хIакъаб динул ислам къабул гьабуна,
Къабул гьаве, Аллагь, Алжаналде дун.

* * *

Инналиллагь Аллагьасе лагълъиялъе вижунлъидал,
дуца къабул гьавичIони, гьечIо дие ворчIизе бакI,
Квеш ккаралда ракI бухIана, астагъфирулагь, Аллагь.
Иман, ислам тIокIкIинабун, ТIагьаясде хIелилин,
TIaca лъугьун рагье, Аллагь, Алжаналъул гъафаби.

ИМАН-ИСЛАМ

ГьаракIуниса сагIидил кIудав эмен Абубакар,
мухIаммадил хIадисалъе мутабахIир вукIанила.
Гьаб халкъалъул хIисаб гьабун, хIадисалде балагьидал,
ГIемерисел бусурбаби гIассияллъун рихьанила.
Жидедаго тIад гьабураб дин тIокIкIине гьабичIого,
PyxI бахъулеб сагIаталда хIинкъулеллъун ратанила.
Цинги Абубакарица иман баян гьабунила,
Иман бахъун хвезе гурин халкъалъул гIемериселал.
хадув ГIали-хIажиявги иманалда цадахъ рехсон,
Ислам, ихIсан, суннаталъе тафсир гьабун кIалъанила.
Аварагасул нухалда, Аллагьасде ракI хIеренлъун,
хIакъаб лагълъи бокьарасе хIал кьезелъун букIанила.
Бищун цебе ракI чIолеб жо – вати тIадав Аллагьила,
Жив цогояв, шарик гьечIев, жив чIагояв хвелго гьечIев,
Азалияв, абадияв, къудраталъул Аллагьила.
Балъгояб жо жинда лъалев, ракIалда бугеб бихьулев,
Киналго гьаркьал рагIулев, халкъ бижарав Аллагьила.
Жив вихьулев, Жив кIалъалев, 
Жинда кIалъалев чи гьечIев,
халкъалдаго кверщел бугев, ризкъи кьолев Аллагьила.
Жигьатун ситтатаздасан 
Жиндир зат бацIцIалъун ккарав,
TIaca, гъоркьа, цебе, нахъа, кваранаб, квегIаб рахъ гьечIев.
XIapп гьечIого, рахъ гьечIого, бахъунеб гьаракь гьечIого,
Бахьи кьурал гIадамазда Алжаналъув Жив кIалъалев.
халкъалъ Жиндир хIисаб гьабун, ракIалде бачIараб сипат,
хIакълъун Жиндир заталдехун хилиплъулев халикъила.

КIиабилеб ракIчIолеб жо малайкзаби ругелила,
Кваналарел, гьекъоларел, мунагь гьечIел лагъзалила.
Бихьин-цIулъи жиделъ гьечIел, 
    малъаралъе тари гьечIел,
Ахир къоялъ хун рахъунел, зобал цIун жал ругелила.
хIабибасул нуралдаса киналгоги жал рижарал,
Аллагь рехсон, тасбихI гьабун, 
    чIалгIен гьечIеб агьлуйила,
ЖабрагIил, микагIилила, цинги малик, маликулмавт,
Къуръаналда цIар рехсарал гьал киналго ругелила.
Лъабабилеб ракIчIолеб жо – Аллагьасул каламила,
ЖабрагIилас босун бачIун, зодосахун рещтIанила.
Церегосел, жал рижичIел, батIулаб жо жиделъ гьечIел,
нусиялда ункъо фуркъан гьаб халкъалде щварабила.
Жидер хIарпал хIадисиял, хIакълъун магIна къадимиял,
Къец гьабун чи бергьунарел Аллагьасул тIахьалила.
лъеберго Ибрагьимиде, лъабкъого Шисидейила,
АнцIго тIехь ТавратлъизегIан мусаде рещтIарабила.
Цинги Таврат мусадила, Забур давудидейила,
хадуб Инжил ГIисадила, АхIмадиде Къуръанила.
ТIолго тIахьазул магIнаби Къуръаналде рачанила,
Къуръан гурелъ гьабун хIукму гьаб халкъалъе хIарамила.
Ункъабилеб ракI чIолеб жо - илчизаби ритIанила,
халкъалдаса тIаса рищун, Аллагьасде ахIизилан.
Аллагьасде гIасилъичIел, амруялда хилифлъичIел,
нусазарго, къоазарго, ункъазарго рукIанила.
Гьезул бищун жив хирияв, жиндий гIоло халкъ бижарав,
халкъалдего жив витIарав Аллагьасул хIабибила.
маккаялда жив гьавурав, гьенив расуллъун витIарав,
мадинаядда вукъарав, БакъигIалъул равзаялда.

Амру-нагью кодобе кьун, киназдего жив витIарав,
Кинабгоги рахъалдасан тIолго халкъалдаса тIокIав,
ГIарабияв, къурайшияв, гьашимияв АхIмадила.
Къуръаналда цIар рехсарал, хIакълъунго лъебергойила,
хIакъаб калам кьун ритIарал лъабнусида анцIгойила.
ТIолго аварагзабазул уллулгIазми щугойила:
HyxI, Ибрагьим, муса, ГIиса, мухIаммадун хIабибила.
Къуръаналда цIар рехсарал аварагзабазул баян:
Адамгиму Идрисила, Шис, HyxI, Гьуд, лутI, салихIила,
Ибрагьим, ИсмагIилила, ИсхIакъ, якъуб, Юнусила,
муса, Гьарун, ШугIайбила, Закария, яхIяйила,
Гьаракь берцинав давудги сулайманил эменила,
АлясагI, Зулкифлийила, цинги Ильяс, Аюбила,
Зуркъанайи, ГIузайрила, ЮшагI, Юсуф, ГIисайила,
Гьезул бищун жив хирияв хIабибуллагь АхIмадила.
Щуабилеб ракIчIолеб жо - ахир цо къо бачIинила,
хварал чIаго гьарилила, ГIарасалде ахIилила,
хIисаб-суал гьабилила, лъикIаб-квешаб борцинила,
сиратIалъул кьоялдасан кIихIи рикьун риччалила.
Анлъабилеб ракIчIолеб жо Аллагьасул къадарила,
лъикIабгIаги, квешабгIаги Бичас хъвараб лъугьинила.
лагъзадерихъе кверщел кьун, 
    гьезул гIамал жинца бижун,
ГIамалгиму жиндир такъдир рекъон цадахъ хьвадулила.

***
Ислам щибан гьикъанани, щуго жо бугилан абе,
ТIоцебесеб исламалъул - шагьадатлъи битIийила.
КIиабилеб исламалъул- къол щуябго как байила.
лъабабилеб исламалъул- закагIат- caxI бахъийила.
ункъабилеб исламалъул - рамазаналъ кIал кквейила,
Щуабилеб, хIал кIванани, хIажгун гIумра гьабийила.

***
ИхIсан щибан гьикъанани, дуца лагълъи гьабийила,
Аллагь балан вугев гIадин, тIагIат бацIцIад гьабийила.
дуда дов вихьичIониги, мун досда вихьулевлъидал,
вихьудаги тIерхьудаги тIагIат бацIцIад гьабийила.

***
Суннат щибан гьикъанани, Аварагасул нухила,
Къуръаналда жиб рехсараб хIабибасул шагьрайила.
Балагь дуде бачIаниги, гьеб шагьраялъ мун инчIони,
Как баниги бусурманлъи дуда чорхолъ гьечIебила.

***
Авараг хун халифалъун Абубакар таравила,
Цинги ГIумар, ГIусман, ГIали тартибалда рукIанила.
Щуабизе анлъго моцIалъ халифалъун хIасанила,
хIасанида хадуб ккараб халифалъи шубгьайила.
Киналго асхIабзабазул хIукму- фатва дурусила,
Гьезул нухалда жал арал, имамзаби ритIухъила.
Имам нугIман, имам малик, 
    имам ШапигI, имам АхIмад,
Киназулго куллу вахIид мужтагьидун мутIлакъила.
ТIолгоязул мазагьибал мухтарасул нухалила,
Кинаб нухалъ мун аниги, дур матIлубал тIуралила.
хIабибасул хIадисалъе тафсиралъул гIалимзаби,
ТIолго нижер сайидзаби лебалаллъун рукIанила.
дир БетIергьан Аллагьила, Авараг мухIаммадила,
Бичас дида тIад гьабураб, дир дин, динул Исламила.
мухIаммадил умматалъул, Ибрагьимил миллаталъул,
Адамил зурияталъул загIипав лагъ дунгийила.

дир имамги Къуръанила, къиблаги дир КагIбайила,
дир игIтикъад суннатила, дир тушманги щайтIанила.
дир мазгьаб ШафигIилила, ШафигIги дир имамила,
Авараггун цадахъ досул эмен ГIабдулманапила.
Аварагасул умумул дуда лъазе тIадалила,
Гьесул наслу, агьлу, хъизан лъачIого гIоларебила.
ГIабдуллагь, ГIабдулмутIалиб, 
    Гьашим, ГIабдулманафила,
Къусаюгин Килабила, КагIбу дозул эменила,
луаюгин Гъалибила, Фигьру, малик, назарила,
Кинанат, хузайматила, мудрикатгун Ильясила,
музаргиму низарила, хадур мугIад, ГIаднанила.
Цинги хIакъаб наслуялъул хIакъикъат лъан кIоларила,
умумузул цIарал рехсон, Авараг гьанив чIанила,
Гьездаса тIокI рикIкIунев чи, батIулавлъун гьавулила.
Чохьол эбел Аминатгун, рахьдал эбел хIалиматгун,
КIиязего хIалай ячIун, хIурулгIиналъ хьихьанила.
Абулагьаб кафирасул кодоса жий тархъанлъарай,
хIамзатие садю кьурай суайбатги йикIанила.
Зугьаратил вагьбудила Аминатил эменила,
Инсудехун эбелалъул насаб жубан букIанила.

Къасимгиму Зайнабила, ТIагьир, умукусумила,
патIимат, рукъиятила, гьарураб тартиб гьабила.
Гьал анлъалго мухтарасе, маккаялда гьарунила,
Анлъазулго чохьол эбел хадижатун Кубрайила.
Цинги мадинаялде щун, марият жинца ячиндал,
Анкьабизе гьелъул чехьалъ Ибрагьимги гьавунила.
ТIоцеесей досул чIужу хадижатун Кубрайила,
Цинги савдат, лъабабизе ГIаишатун ГIазраила,
Гьал лъабалго Аварагас маккаялда рачанила.

ТIайбаталда рачаразул, тIоцеесей хIабсатила,
КIиабизе ТIайбаталда уммусалимат ячарай,
лъабабизе ТIайбаталда уммухIабибат кканила.
Аварагас жал рачарал гьал анлъалго руччабазул,
хIакълъун жидер наслу, насаб Къурайшияб букIанила.
Жувайрат, сапиятила, Зайнабгин маймунатила,
хузайматил Зайнаб рикIкIун, кIиго Зайнаб йикIанила.
КIияйго Зайнабил цояй, Зайдил мутIаллакъатила,
Зодоб Бичас магьари лъун, ячарай хIурулгIинила.
ГIаймакиса Абубакар, Аварагасул мутаржим,
мухIаммадил умматалда дин-ислам малъарав саййид.
дур тIамураб кьучIалда тIад 
    дица гьабураб гьаб дир къед,
Къадараб бугилан абун бичун биччаге, чорхол pyхI.
дургин цадахъ дирги назму къабул гьабун цIалулелги,
ЦIай кверал ккун хIабибасде, 
    хIинкъи цIакълъараб къоялда.

ЩАЙ КАНТIУЛАРЕВ?

Гьанже дирго напсалъул хIисаб гьабун бихьидал,
Бусурман вукIин гуреб, кIудияб динго гьечIо.
Гьабулеб гIамалалъул, гIенеккун хал гьабидал,
хвезе вижаравилан ракIалде кколеб гьечIо.

халкъалда бихьичIого балъго квешлъи гьабизе,
Аллагьасдаса хIинкъун, нахъе къалеб жо гьечIо.
Къаси-къад кьижуларел хIафасатал лъачIого,
хIакъаб тун, батIулалде тIамун вуго тушманалъ.

Те, мискин, дуца жалго дунялалъул хивалал,
хайир гьечIеб дараналъ дур базар цIикIкIинаро.
ЦIуне гIазабаздаса гIамал гьечIеб къаркъала,
Къудратав Аллагь гурев ахир духъе щоларин.

Щай пикру гьабулареб паналъулеб рукъалъул,
Къвалал гьечIеб гурдейин дуда ретIине бугеб.
Берцинго хал гьабея хварал эбел-инсуде,
эзул нухтIа инчIого мун чIаго хутIуларин.

хвалил агьвалазулни ургъел дуда чIваларин,
мун анив телин абун, аятищ духъе щвараб?
дуде щвараб иргаялъ инсан хабалъ лъеларин,
лъай-гIакълу батанани, къачIазе гIамал гьабе.

БетIер унти хIехьезе хIал кIоларев хIалихьат,
ЖужахIалъул тIиналде тIамуни кин вукIинев?
ТIипа-нацIалъ хIанчIани хIалада чIоларев мун,
ЧIахIиял гIанкърабазул гIазаб киндай хIехьела?

ЧIужуялъ цебе лъураб кванда чIухIулев мискин,
Кваназе закъум кьуни, къулчIизе киндай кIвела?
дуца нахъе танани тушманас босун унеб,
БоцIул ургъелги гьабун, ахират щай кIочонеб?

хабалъе цадахъ лъолеб берцинаб гIамалалъе,
ГIизраил вачIиналде къачIазе гIамал гьабе.
дагьалдаса разилъе, рецц Аллагьасе гьабе,
Балагь щварав вихьани, щукруйиланги абе.

БоцIи кьеян гьаруге, гьелъ мун пасат гьавула,
Гьуинаб тIагIаталъе тавфикъ гIемераб гьаре.
ГIибадат тун батIияб боцIи тIалаб гьабуге,
БатIулаб нухалъ хьвадун хьул лъунщинаб щвеларо.

Гьавагун васандуге, илбис бохизабуге,
хирияв хIабибасул хIакъаб шагьра ккун вилълъа.
воре, гIассиясулгун гьудуллъи дуца ккоге,
Гьесул гIамалги бикъун мунго цIогьор лъуневин.

ЦIаларав, варагI бугев гIадан тушманлъун ккоге,
ЩайтIаналъул гьалмагълъун тIаде вахъине гурин.
ТIарикъат камиласда квешаб рагIи абуге,
Аллагьасе дин гьабун, бергьарал васал ругин.

халкъалъ цIакъавин абун, вореги мун гуккуге,
ЦIакъав, къадарав лъалев цо къо гурони гьечIин.
Гьудул-гьалмагъ вугилан ракIалъул жо бицунге,
дур цабзаца кквечIеб жо чияр кIутIбуз кколарин.

рокьукъав данде ккани, гьумер битIун гаргаде,
Гьесул ракIалда бугеб лъачIого хутIуларин.
БетIергьанасе гуреб хIелун рагIи абуге,
Гьесдаса хIинкъарав чи халкъалдаса бергьунин.

Гъибат-бугьтан чорокаб чиясдехун гьабуге,
Чехьалъул эбелалда туманкI речIчIи гьеб буго.
КIудияб ралъадалъул рагIалде мун щун вугин,
рекIине гамаялъул тIалаб кин гьабулареб?

ТIасан рахунеб сиратI расалдаса тIеренаб,
ТIасан воржине куркьбал кин дудаго гъоларел?
Гъафлаталда вачIарав цо хIалалда толареб
лахIтуялъув гьудуллъун гьудул кин къачIаларев?

Къаде квен босичIого мусафир вахъунаро,
сапар чIалгIараб бугин, чIового щайдай чIолев?
БекьичIони Аллагьас хур тIаде баккуларо,
ТIагIаталъе хварасда къо лъикIаб бихьуларо.

ДУНЯЛАЛЪУЛ ГЬУДУЛЛЪАНА

дунялалъул гьудуллъана, гьаваялда нахъ вилълъана,
Амру-нагью жибго тана, вай аман, хвелалъул кьогIлъи.
ГIисяназда заман индал, зулмуялда гIумру хведал,
ГIибадатал дагьлъун ккедал, вай аман, хвелалъул кьогIлъи.
Аллагьасде мутIигIлъичIо, тIагIаталде ругьунлъичIо,
Аллагьасдаса нечечIо, вай аман, хвелалъул кьогIлъи.
дуниял дий берцинлъана, ахират кIочонго тана,
Тавбу, тавфикъ дагьлъун ккана, вай аман, хвелалъул кьогIлъи.
Аллагьасул дин рехана, хIабибасул суннат тана,
Гьесул ракI къварид гьабуна, вай аман, хвелалъул кьогIлъи.
КъватIул хабар гьуинлъана, гьуинаб зикру кьогIлъана,
КьогIабщинаб берцинлъана, вай аман, хвелалъул кьогIлъи.
Аллагь дие хIалимлъана, хIелмуялъ мискин гуккана,
ГурхIел букIинилан ккана, вай аман, хвелалъул кьогIлъи.
Гьабураб гуреб батичIо, таралда хадув гIунтIичIо,
Тавбу гьабун дун къачIачIо, вай аман, хвелалъул кьогIлъи.

хIакъалдехун мугъ рехана, батIулалда къвал жемана,
Илбисалда нахъ вилълъана, вай аман, хвелалъул кьогIлъи.
ГIасилъиялъ ракI чIунтана, чIалгIаде заман биччана,
дица тедал дунги тана, вай аман, хвелалъул кьогIлъи.
хвалил мехтел кIочон тана, хвеларин ракIалде ккана,
дунго дицаго гуккана, вай аман, хвелалъул кьогIлъи.
дир мунагьал гIемерлъана, гIасаратал цIикIкIун ккана,
Тавбу тана, тохлъун ккана, вай аман, хвелалъул кьогIлъи.
мункаратазда рекIана, кIудал мунагьал гьаруна,
Гьаваялда дун хьвадана, вай аман, хвелалъул кьогIлъи.
БукIинарилан букIана, бачIинарилан бачIана,
ГIемераб жо гъоркь хутIана, вай аман, хвелалъул кьогIлъи.
дунялалде хиял лъуна, хвел-хоб кIочон, кIарчанлъана,
Ахират чIунтизе тана, вай аман, хвелалъул кьогIлъи.
ЦIарал къоял лъугIун ккедал, хвалил унти чIван вегидал,
сверун лъун агьлу гIодидал, вай аман, хвелалъул кьогIлъи.
ГIагаразул курмул унтун, хираб хъизам сверухъ лъугьун,
рухIалъ къо лъикIан абидал, вай аман, хвелалъул кьогIлъи.
рухIги босун, берал къанщун, къаркъала цIорон хутIидал,
ЦIорораб лъеца чуридал, вай аман, хвелалъул кьогIлъи.
хадуй балан чIужу тедал, чIи-чIидила лъимал тедал,
ЖужахIалде дунги ани, вай аман, хвелалъул кьогIлъи.
мункар, накир тIаде щведал, хIал бихьун гар-гар гьабидал,
Жавабалъе хIал кIвечIони, вай аман, хвелалъул кьогIлъи.
ТIаса гIадамал нахъе ун, гIажизго мискин хутIидал,
Аллагьасул цIоб лъечIони, вай аман, хвелалъул кьогIлъи.

ТАЗКИР АЛ-АЗКАРИ

рицинзиму хабарал, халкъалдаго нур барал,
хилафалда жал гьечIел, ххурал маргъалал гIадал.
Гьаризиму вагIзаби, сижгIуялда рекъарал,
ТIахьаздаса росарал, Ислам баян гьабурал.

Къол щуябго гIужда как цIуне дуца, дир гьудул,
ЖужахIалъул цIедаса Аллагьас мун цIунила.
лъикIлъабазул рагьаби гьелги дуца рагьила
КIиябгоги рукъалда суруралда вукIина.

лъади, лъимал, дунялалъ, даран-базар гьабиялъ,
ГIуждаса как нахъ бахъи, воре, дуца гьабуге.
сапаралда вукIиналъ, бухIи-цIорой цIикIкIиналъ,
Цебе-хадуб ратибат какил камизе тоге.

Какий чури камиллъун, рукну-шартI тамам гьабе,
Къираат сахIихI гьабе, магIнаби рекIелъ гьаре.
Шавагъилал реххун те, Аллагьасда ракI хурха,
Таъвилал ракIалда ккве, къилбаби гIагаp гьаре.

Таъвилал данде гьарун цихIин бараб какалъул,
нусазарго какалде гьелъул кири бахунеб.
Бичасе хIел-хIел гьабун, жамагIат гьабун бараб,
Къоло анкьиде бахин хIадисалда бицуна.

сивак хиралъиялъул хабар балъгояб гьечIо,
Кинабгоги тIехьалда баян гьабун батула.

Каки чури абуни, даимго цIи-цIи гьабун,
Кидаго тIагIаталъулъ вугев гIадин вукIина.

Каки чурун хадуса хирияб дугIа цIале,
Анбияалгун цадахъ махIшаралде вахъина.
Къиблаялдеги вуссун, кверал цере ккун цIале,
нахъа гьурмада рахъи ахираблъунги гьабе.

Как ахIилелде цеве каки чурун мун вукIа,
Бакъул гIадин гьумергун махIшаралда вахъине.
Как ахIулеб мехалда гьес абураб жо абе,
нахъа василат гьаре – дуй шафагIат тIалъила.

Бищун къабулаб дугIа какда хадуб гьабураб,
дугIа гьабичIонани бер-кIалазулъ речIчIулеб.
Цинги къабулаб дугIа – къаси рахъун гьабураб,
Гьедин буго тIахьазда хIадисалъул хабарал.

Аллагьу лаилагьа щибаб какда нахъ цIале,
ЦIакъго хирияб буго шагьидаллагьгун цадахъ.
Аллагь гьедун вугила, Жиндир кIодолъиялхIа,
хIазрату Къуддусалда гьев лагъ чIезавилилан.

лъабкъоялда анцIуса къол Аллагь балагьилин,
лъабкъоялда анцI-анцIго хIажат тIубалебилан,
Бищун гIодобегIанаб мунагьал чурийила,
Гьаре БетIергьанасда мунагьал чурейилан.

рогьалил как бан нахъа калам дуца гьабуге,
АнцIуса лаилагьа вахIдагьу абизегIан.

радалгун къаси анкьцIул Аллагьумма ажирни –
Аллагьас цIунила мун цIадул бухIиялдаса.
Жегиги лъабцIул Къулгьу, 
    лъабцIул-лъабцIул Къул агIуз,
радал-къаси цIалани, квешлъудаса цIунила.

Бакъ баккилелде цере мусаббигIатал цIале,
Бакъ тIерхьун тунги цIале – даражаялде щвела.
Щибаб сордо-къоялда щуазарго зикру бай,
Азкаразул хирияб зикру бачин бугила.

Зикруялъул хиралъи Къуръаналда бицуна,
лагъас Аллагь рехсани, Аллагьас жив рехсела.
хирияб Каламуллагь щибаб къоялда цIале,
XIapп рикIкIун анцI-анцI кири Аллагьас дуе кьела.

КIодолъиялъул тажги бетIералда тIад лъела,
дур эбел-инсудаги кIи-кIи халгIат ретIина.
рогьалил как бан нахъа хирияб ясин цIале,
Щибаб квешлъиялдаса мунго цIуни бокьани.

маркIачIол как бан нахъа суратул мулки тоге,
хобалъул гIазабалда мун хIинкъумо ватани.
суратул вакъигIатги щибаб сордоялъ цIале,
мискин факъруялдаса Аллагьас мун цIунила.

ГIамма ахирул хIашри бакъанил как бан цIале,
дуцаго гьабунщинаб ГIарасалда батила.
лъабцIул истигIаз гьабун ахирул хIашри цIале,
Асмауллагьал цIале щибаб радалгун къаси.

Гьел Асмаал рикIкIарав Алжаналде лъугьина,
Гьел аятал цIаларав цIунила квешлъудаса.
рузманалде цеве ин цIакъго хирияб буго,
Кири кIудияб щвейги щаклъи гьечIеб жо буго.

рузман къабул гьабизе дуе бокьун батани,
пайда гьечIеб калам тей элъийги сабаб буго.
Азарго салат битIе рузман къоялда жаниб,
хIабибасда рагIила, щибго ишкал гьечIого.

АлхIам суратул Кагьфу рузман къоялда тоге,
Анкьалъ гьабураб гIамал нурлъун ГIаршалде щвела.
салаваталъул кири расулас бицун буго,
лагъас цихIин битIани, анцIул Бичас битIулеб.

АнцIул жинца битIани, нусго жинде битIулеб,
нусцIул жинца битIани азарцIул битIилила.
Гьеб хIисабалда буго салаваталъул кири,
Къиямасеб къоялъги шафагIаталъ росула.

Жиндир хIавузалдасан хIабибас лъимги кьела,
эвгун мадугьалавлъун Фирдавсалда вукIина.
суннаталъул хириял раватибазда тIад чIа,
Фарзалъул мукъсанлъараб бацIинчIого толаро.

рогьалил какда цебе кIиго ракагIат бае,
Гьелда нахъа цIалулеб дугIаги лъазе гьабе.
Къаде какда цебе-нахъ ункъ-ункъ ракагIат бае,
Гьездалъун дуй рагьила Алжаналъул рагьаби.

Бакъанил какда цебе ункъо ракагIат бани,
дуда Аллагь гурхIила, гьелда тIадчIей гьабуни.
маркIачIуда нахъаги кIиго ракагIат балеб,
Боголил какидаги гьединго нахъа бугеб.

Гьалщинал раватибал тIахьаз баян гьарула,
эзда тIад чIей гьабуни тIагIаталъулъ цIикIкIина.
Цинги АлхIамалда нахъ сураталги цIалила,
Жинда нахъа цIалулел гьел дугIабигун цадахъ.

Аввабиназул какал анлъго ракагIат буго
КIикъого соналъ ккараб мунагь тIаса рехулеб.
ЗухIаялъул какилги анлъго ракагIат бае,
ургъелал тIаса ина, мунагьалги чурила.

ТасбихIалъул какие ункъо ракагIат буго,
Щибаб къоялъ баниги хирияблъун букIина.
ГIумруялъ цо баниги, тIолго мунагь чурилин,
ТIолго имамзабазул элда рекъел кканила.

лъабго ракагIат витру кьижилелде цебе бай,
Къаси вахъине кIвечIес гьабичIого гIеларо.
Тагьажудалъул какил анлъго ракагIатги бай,
Гьезул кираби рикIкIун лъидаго хIал кIвеларо.

субхIан-алхIамдулиллагь, цинги Аллагьу акбар,
лъебералда лъаб-лъабцIул мун кьижилалде абе.
Къулгьу-КъулагIузаби кверазде тIаде пумо,
БотIродасан байбихьун тIолго черхалде абе.

лъагIалил ункъо сордо чIаго гьаре, дир гьудул,
Жал чIаго гьаруразе лъикIлъи гIемераб хъвалеб.
ражабалъул авалаб, ШагIбаналъул гьоркьосеб, 
КIалбиччаялъул сордо, Къурбаналъул сордоги.

Гьел сардал чIаго гьарун чIанани тIагIат гьабун,
Къиямасеб къояца ракIал чIаголъулила.
ЗакагIат-сахI тIобитIе, гьелда мун бахиллъуге,
Гьелда бахиллъарав чи ЖужахIалъув тIамила.

суннатаб садакъа кьей даимго дуца гьабе,
Къиямасеб къоялда рагIадлъун дуе чIела.
Кинабгоги садакъа анкьнусиде бахуна,
дунялалъул балагьал, гьелги тIаса росула.

лъикIлъиялъул цIадиро, гьебги дуе бакIлъила,
БухIи цIакъаб къояца рагIадлъун тIадги чIела.
ражаб, ШагIбан моцIалда гIибадаталде вусса,
рамазан моцI щвелалде вацIцIалъун мун вукIине.

КIал кквеялъул кираби жидеца хвезарулел,
Щуго жо бицинзиму тIехьалъ хIарам гьабураб:
Гъибат, гьереси бицин, мацI гьабигун мун гьеди,
хIарамалде балагьи, Аллагьас нахъе чIвараб.

Шагьру-рамазаналда Къуръан гIемераб цIале,
ТаравихI дуца тоге, ризванул акбар щвезе.
Ахираб анцIго сордо дуца чIаго гьабуни,
лайлатул Къадри щвела, дур мурадал тIурала.

Щибаб моцIрол лъабго къо кIал ккве дуца даимго,
даимго кIал кквеялъул кири дуе бокьани.
ражаб, ШагIбан моцIазул кIал кквей хазина буго,
КIиябгоги дуца ккве, Аллагь вокьун ватани.

Шавалалъул анлъго къо кIал кквей гIадат баккани,
даимго кIал кквеялъул манзилалда вукIина.
Фаразиялда нахъа сунаталъул хирияб,
АнцIго мухIарамалъул, анцIго ЗулхIижаялъул.

Кинабгоги гIибадат лъабиде бикьун буго,
Къаси вахъин, кIал кквейи, азкарал гьари лъабго.
лъикIалщинал гIамалал анцIиде жал рахуна,
садакъа анкьнусиде, кIал кквеялъе хIад гьечIо. 

хIаж-гIумраялде ине хIал кIолезда тIад лъураб,
ГьабичIого хутIани – фасикъаб хвел бачIуна.
хIабибасде зиярат гьабун щив вугониги,
Жиндир шафагIат щвейи хIадисалъ цIакъ бицуна.

хобалазде мун щведал, гурхIелалъул салам кье,
АлхIамгун анцIила цо Къулгьу арвахIазе кье.
эбел-инсуе дугIа даимго дуца гьабе,
духъ бугеб боцIудаса рухIалъе садакъа кье.

дур диналъул вацасул гьудуллъи хвезе тоге,
лахIдуялъув лъуниги зиярат рехун тоге.
мун тIовитIарав устар – гьесийги дугIа тоге,
лъикIаб, кIудаб сайигъат гьесийги кьолев чIоге.

хваразе садакъа кьун, дуца дугIа гьабуни,
Алжаналъул нигIматал Аллагьас эзий кьела.
хобал нуралъулги цIун, гIазаб тIаса босила,
дуеги кири щвела, балагьал нахъе чIвала.

рукъалъул агьлуялда дин малъизе тIалъила,
Гьезда дин малъичIони, ахир мун пашманлъила.
дур гьарурал лъикIлъаби гьелги гьез росун ина,
ЖужахIалъул цIадаве вехъерхъун мун рехила.

лъикIлъабазул нухабе халкъ тIобитIулев чIоге,
мункарал жал рихьани, гьезда мун тIад рекъоге.
ТIехьалда борцинчIого щибго жоги гьабуге,
вас-вас ккараб щинаб жо – гьебги дуца гьабуге.

Иблисалъул нухалги басра гьарун нахъе чIвай,
дунялалъул берцинлъи – дуда гьеб лъикI бихьуге.
Чорхол гьаваялда нахъвилълъуневги вукIунге,
ячине щолей ясгун гIемер гар-гар гьабуге.

махсаро-хочI, хабарги гIагардего биччаге,
Чорхол тирхи бегьулеб жоялде мун вуссунге.
Гьел жалазин халкъалъул иманалъул нур свараб,
ракIал риццатги гьарун, хIал къосине гьабураб.

ЧIагIа, гьекъел, тамахьо, воре, цIакъ рикIкIад гьабе,
PyxI бахъулеб мехалда иман батIа гьабулеб.
Бухлу-гьереси бугев дуца гьудул гьавуге,
лъикIаб-квешаб тIабигIат чорхоца бикъулебин.

лъикIал гIадамаздехун гьудуллъи дуца тоге,
дуй рокьаралгун цадахъ махIшаралде вахъина.
ГIагаразда мун гypxIa, рахIму дуца рехуге,
лъабго къоялъ барщуге – дур гIумру халалъила.

ЗагIипасе квер бакъе, ятимасда дур цIоб лъе,
вакъарасе тIагIам кье, дуда Аллагь гурхIила.
дунял гьаби таравлъун, хIинкъи-цIуни цIакъавлъун,
ЦIакъго гурхIулев чилъун, сахавалъи бугевлъун,

ГIелму-гIакълогун цадахъ хIалимлъи цIикIкIаравлъун,
Гьумер тIибитIаравлъун, тIабигIат берцинавлъун,
даимго лъикIлъиялда хьвадун вукIа, дир гьудул,
дунялалъул пикрабаз ккураб нух тиричIого.

унеб буго дур гIумро гIибадатго гьечIого,
вусса мун Аллагьасде, гьаб дуниял телалде.
Толеб буго дуниял, лъикIаб чоца нух гIадин,
дудаго тIадабщинаб лъазе гьабе хвелалде.

***

ТIолго гIалам бижараб ТIадегIанав Аллагьас,
БагIаз пана гьабизе, багIаз нахъе хутIизе.
Анкьалго зобал ракьал, жаниб бугебщинаб жо,
Анлъго къоялъ бижараб, Жиндир хIалкIолъи лъазе.

нахъе хутIулелщинал дица дуе рицинин,
Бицаралде гIинтIамун, тIолго рекIелъе биччай.

ГIарш, Курс, Къалам, лавхI, арвахI, Исрафиласул сурги,
микьалго алжаналги, анкьалго жужахIалги,

Жанир ругелщиналги нахъе тезе рижарал.
Цинги жинал, гIадамал лагълъиялъе рижарал.
нусиялда ункъо тIехь русулазухъ рещтIараб,
русулазда нахърилълъун, тIахьаз малъараб гьабун,
хьвадарал лагъзадерий алжанал къачIан ругел.

русулазул тIухьдуца малъараб гьабичIезе,
лъабазар соналъ роркьун, жужахIал къачIан ругел.
хун тун нахъа бихьизе халкъалъе пиша гьечIо,
Берцинаб алжан гуреб, я боркьараб цIа гуреб.

Чанги ахIмакъ вахъараб панаяб гьаб дуниял,
хекко толеб жойиму щайзе мун гъапуллъарав?
ГIелму тIалаб гьабизе тIадабилан бицунин,
Гьебищ лагъасул хьвади, киндай гIадада чIарав?

Иман-ислам дуда лъай фаразияб абулин,
ГIисяналда гIумру ун, алжанищ дуй бокьараб?
вачIа, мискин, мех щвана Аллагьасде вуссине,
дуйго ахираталъе лъикIлъи тIалаб гьабизе.

лъикIаб гIибадалъе нух киса дуй батилеб,
Анкьго гIакъабат къотIун мун цеве вахъинчIони.
Щибаб гIакъабаталъе гъараби гIемер ругел,
Гьелщинал жал лъачIони, кин дуца дин гьабилеб?

Гьеб анкьабго гIакъабат дуда лъазе бокьани,
«мингьажул ГIабидиналъ» гьел баян гьарун ругел.

ГIакъабат абулебги буцуралда цIар буго,
мингьажул гIабидинги Гъазалил тасниф буго.

усулидин, силкул гIайн, гьел гурел цойгидалги,
ШаригIаталъул гIелму цIализе тIадаб буго.
Гьанже, гIенеккея мун, гIакъабатал рицине,
Буцрал къотIун къватIиве майданалде вахъине.

Гьездаги нахъ рехсезин жал реццарал пишаби,
Какарал пишаби тун, реццарал ккун мун чIезе.
ТIоцебесеб гIакъабат гIелмул фуруз бугила,
диналъул умурал лъан, гьелъул ахIкамал лъалеб.

Ахлакъу замиматал рекIелъа рацIцIад гьарун,
Ахлакъу хIамидатал рекIелъе лъвин бицунеб.
КIиабилеб гIакъабат тавбу гьаби бугила,
Тавбу къабуллъизеги щуго шартI бугебила.

хутIараб бецIейила, чияр хIакъ битIейила,
ГIисяналда пащманлъун Бичасде вуссайила,
Квешал гIамалал туму, гIодун тавбуги гьабун,
нахъа гьариларилан жиндир къасд цIакълъийила.

мункаратал жалго тун, гьезда жиндир ццим бахъун,
ТIагIат гIемер гьабуни, мукъсанаб бацIунила.
лъикIлъи гIемерлъанани, гIибадат цIакъ гьабуни,
Квешлъаби тIаса къотIи Къуръаналъ бицунила.

мунагьчиясул тавбу Аллагьас къабул гьаби,
Щибго щаклъиго гьечIо хIадисалда батула.

Лъабабилеб гIакъабат гIаваикъал ругила,
дунялгиму халкъила, щайтIангиму черхила.

дунялги рехун тела, халкъалдаса мугъ бала,
ЩайтIаналъулъ рагъ бала, черхалде хилиплъила.
Ункъабилеб гIакъабат гIаваризал ругила,
ризкъигун хIинкъийила, балагьгун захIматила.

ризкъулъ таваккал гьабе, хIинкъаразе тафвиз кье,
ЗахIмалъабазе сабру, къадаразде разилъе.
Щуабилеб гIакъабат бавагIишал ругила,
БавагIишал абулел хIинкъигун хьул бугила.

Балагьлъун букIиналде гIадамал жинца цIалеб,
ГIодорегIанлъабазде гIадамалги ахIулеб,
ГIакъубаялда хIинкъун гIасилъи реххун тумо,
Алжаназде хьул лъумо Аллагьасде вуссина.

Анлъабилеб гIакъабат къавадихIал ругила,
КъавадихI абулебги рияъгун гIужбуйила.
Куфру фасикълъиялде жиндалъун гIадан кколеб,
хIатта жеги ширкалде халкъ жинца щвезабулеб.

Жинде рияъ ккеялъулъ вацIцIалъи гьабун чIела,
ГIужбу ккараб мехалда цIобал ракIалде щвела.
Анкьабилеб гIакъабат реццгун щукру бугила,
ГIабидиназул нухал жиндилъ тIубамо ккарал.

дин гьабураб мехалда Аллагьасе рецц гьабун,
Тавфикъ кьураб мехалда эсий щукру гьабила.

Ахлакъул хIамидатал рекIелъе лъугьинаро,
Ахлакъу замиматал чорхолъа лъугIичIого.

Гъосол цIураб къвачIиниб гIарац-месед кин балеб,
хъублъи къватIибе чIехьон жаниса чуричIого?
ГIибадат гьабунилан гьеб къабул гьабиларо,
Замиматал реххун тун, хIамидатал кквечIони.

ретIел хъублъун бугони, как кин къабул гьабилеб,
БацIцIадаб лъиналъ чурун, гьеб бацIцIад гьабичIони?
Ахлакъул хIамидатал щал гьелилан гьикъани,
Таваккал, ихлас, тавбу, сабру, зугьду, щукру, хIамд.

хавфу, ражаъ, махIабат, къадаралда разилъи,
Гьалщинал жал ругила ахлакъу хIамидатал.
КьучIал тIахьазда буго щаклъи гьечIеб куцалда,
Зугьдалъул мали чIвамо тIадегIанлъуде ваха.

хIакъабгиму батIулаб цIакъ мухIканго гьабизе,
ракIалъул кагIбаялда анкьцIул тIаваф гьабея.
нахъа зарар бачIунеб нахъе чIван мун вукIине,
Къуръан квараниса ккве, хIадис квегIиса кквея.

Гьеб кIиябго ккун бугеб шаригIатгун тIарикъат,
Какараб дунял тумо Аллагь рази гьавуни,
Гьеб жо тIабгIлъун буго дуй хIакъикъатгин магIрифат,
Аллагь тун дунял ккуни, ккела мун жужахIалде.

вала намуллагIани махIбуни мин насабин,
вала тамил гIангьу явман нахIва загьрати.

дур махIбубасдаса мун цо къоялъги чIалгIунге,
ГIазизав Аллагь тумо эв гуресде вуссунге.

Щиб зиян бугеб, гьудул, бихьараб захIматалъул,
Жиб сабаблъун черхалъе нахъа лъикIлъи букIунеб?
Щиб роххел бугеб, гьудул, бихьараб лъикIлъиялъул,
Жиб сабаблъун черхалъе нахъа гIакъуба кьолеб?

Къуръан гIемераб цIале, хабалъ нурлъун букIине,
Зикру бачунев чIоге, дурго ракI чIаголъизе.
ГIумруялъул гIемераб гьабураб гьабун хвейи,
хIадисалда бицуна, мех щвечIищ мун кантIизе?

холеб мехалъ гьабураб хабалъ гьаби хIакъабин,
хабалъ чIаго вукIине, гIужал гIадада тоге.
Зикруялъ ракI чIагояв хабалъ туруларила,
хварал тIад рахъинегIан зикруялда чIолила.

Зикру бачун жив хварав хирияв шагьидила,
Шугьадаазда цадахъ Алжаналде унила.
Караматазул кIудаб такъваялда тIад чIа мун,
Такъва дуй гьечIонани, цIадул агьлулъила мун.

Такъва щибан гъикъани, кIиго къисму бугила,
КIиялъулго авалаб анкьабго лага цIуни.
Бер балагьиялдаса, гIин гIенеккиялдаса,
КIал-мацI каламалдаса, ракI замиматаздаса.

Чехь жо кванаялдаса, кверал ритIиялдаса,
ГIаврат зинаялдаса, хIатIал рилълъиналдаса.

ТIехьалъ хIарам гьарурал тIолго мунагьаздаса,
Анкьабго лага цIунун хъаравуллъун вукIина.

Киналниги мунагьал анкьнусиде рахуна,
Гьезул бищун кIудиял нусида къогойила.
Киналго лъугIиларо гьаб гьитIинаб тIехьалда,
Гьезулги жал кIудиял къого мунагь бицинин.

Зина, риба, жа гьекъей, чи чIвай цинги мацI гьаби,
ЗахIфалдаса жив лъути, бесдалазул боцIи кквей,
эбел-инсуй гIазаб кьей, ришват боси, бидгIа кквей,
вацIцIадасда рогьо бай, дармилъ гьереси бицин,

Жив гьересиго гьеди, гьересиго нугIлъун чIей,
сунаталдаса вахъи, рахIматалде хьул къотIи,
Гьелгощинал рехун тун, даимго тавбу гьаби,
Кабаирал танани, сагъаирал чурила.

КIиабилесеб къисму, гIибадат гьаби буго,
Ширкалдаса вацIцIалъун, салихIаб гIамал буго.
Амру гьабураб ккумо, нагью гьабураб рехун,
суннаталда нахъ вилълъун, бидгIиял жал жалго тун.

Кинавго инсанасул кIиябго кIигъежалда,
Цо-цо малаик вугев Аллагьас жал тIад тарал.
лъикIлъаби квешлъабазе хIафазаталлъун ругел,
Кинабго жо хъвайилан БетIергьанас жал тарал.

хIухьалалгицин хъвалел кирамун катибинал,
Цо лъикIлъи гьабизилан лагъас ният гьабуни,
ГьабичIого таниги цо лъикIлъи хъвалебила.

Цо квешлъи гьабизилан хиял жиндир кканани,
ГьабичIого танани мунагьги хъваларила.
Цо лъикIлъи гьабунани анцIго кири хъвалила,
Цо квешлъи гьабунани цохIо мунагь хъвалила.

хехго тавбу гьабуни гьебги чурулебила,
лъабго сагIат иналде гьабуни лъикIабила.
нилъер лъикIал гIамалал Аллагьасде рахине,
нахъ чIвалел малайкзаби анкьго ругин абула.

магIазица рицарал хIабибасул хIадисал,
Гъазалил гIулумазда баян гьарун ратула.
Гьел гIамалал нахъ чIвазе хъаравулаллъун ругел,
малаикзаби руго анкьабго зобалда тIад.

дунялалъул зодосан нахъе чIвалеб гIамалги,
Гъибат гьабун хьвадарав чиясул гIамал буго.
КIиабилеб зодосан пахручиясул чIвала,
лъабабилеб зодосан ракI кIудиясул гIамал.

ункъабилеб зодосан гIужбу ккарасул гIамал,
Щуабилеб зодосан хIасад ккарасул гIамал,
Анлъабилеб зодосан гурхIел гьечIесул гIамал,
Анкьабилеб зодосан рияъчиясул гIамал.

Гьел анкьалго пишаби ругел чиязул гIамал,
нахъе чIван гьумералда речIчIулилан бицуна.
хира гьавун вижарав хIабибасул хIадисал
Гъибат-бугьтан танани, чIухIи, пахру гьечIони,

ГIужбу-рияъ реххани, хIасад рикIкIад гьабуни,
халкъалдаги гурхIани, тIагIат бацIцIад гьабуни,
Жиндир гIамал къабуллъи тIахьаз баян гьабуна.

Жиндийго гIадин лъикIлъи гIадамазе бокьани,
Жиндийго гIадин квешлъи гIадамазе рихани,
Жиндийго бокьулареб чидае гьабичIони,
ЖужахIалъул цIедаса вахъун ккей хIакъаб буго.

хIакъаб буго, БетIергьан, сундаго дур хIалкIолъи,
риччаге, нижер Аллагь, ниж квешал гIамалазде.
Кинабгоги халкъалда гурхIел-цIоб цIакъав парччахI,
хIинкъи цIакъаб къояца цIуне, Бечед, ниж дуца.

Кинабго лъикIаб-квешаб данде гьабураб назму,
Кинавго муъминасе мунфагIатаблъун гьабе.
Гьаб данде гьабуравги цIаялдаса цIунаги,
Гьалде балагьаразе кири кIудияб хъвайги.

РАМАЗАН – ХИРИЯБ МОЦI

нилъер Аварагасда тIад лъун буго Аллагьас,
умматго гIахьал гьабун рамазаналъ кIал кквезе.
Цойги аварагаздаса мухIаммад хира гIадин,
Гьеб рамазан хирияб цогидал моцIаздаса.
Гьелъин нилъей рещтIарал нилъ хьвадизе тIахьалги,
Къуръан, Инжил, Тавратги, Забурги цогидалги.
Зарра бижараб мехалъ Аллагьас гьикъун буго,

Жив щив кколеван абун ва мун щиб кколеб абун.
мун, мун вугин, гьединго жиб, жиб бугилан абун, 
Жаваб гьелъ халикъасе мекъса кьолеб хIакъабин.
Цинги гьелъие кьолел гIазабазул гIемерлъи,
Амма гьел кьунаниги зарра мукIурлъун гьечIо.
Ахир бакъизе гьабун, къварилъиялде ккола,
рахIманасе зарраялъ битIараб жаваб кьола:
дун буго загIипаб лагъ, мун дир БетIергьан вуго.
Аллагьасе мутIигIал лагъзал нилъги рукIине,
рамазан моцIалъ кIал кквей умматалда тIад лъураб.
Гьелъул хIурматги цIунун, таравихI бай суннатаб,
Боголил какда хадуб, кIал кквезе нийят гьабун,
ТаравихI какал разе байбихьила гьадинан:
Ассалата жамигIагь, ла хIавла вала къувата илла билагьи,
Аллагьума ссалли гIала мухIаммадин вагIала али
мухIаммадин васалим: Аллагьумма инна насъалука 

жанната,
ФанагIузубика мина ннари, – ян абун.
Цинги тIадеги вахъун, таравихI как бухьина,
АлхIам цIалун бахъиндал хадуб гьаб аят цIале:

ونَ حِجْرًا مَحْجُورًا ( 
ُ
مُجْرِمِينَ وَيَقُول

ْ
 بُشْرَى يَوْمَئِذٍ لِل

َ
ئِكَةَ لا

َ
مَلا

ْ
)22يومَ يَرَوْنَ ال  

نَاهُ هَبَاءً مَنْثُورًا (
ْ
وا مِنْ عَمَلٍ فَجَعَل

ُ
ى مَا عَمِل

َ
)23 وَقَدِمْنَا إِل  

) 
ً

حْسَنُ مَقِيلا ا وَا� ةِ يَوْمَئِذٍ خَيْرٌ مُسْتَقَر� جَن�
ْ
صْحَابُ ال )24 ا�  

) 
ً

ئِكَةُ تَنْزِيلا
َ

مَلا
ْ
لَ ال غَمَامِ وَنُزِّ

ْ
مَاءُ بِال قُ الس� )25 وَيَوْمَ تَشَق�  

كَافِرِينَ عَسِيرًا (
ْ
ى ال

َ
حْمَنِ وَكَانَ يَوْمًا عَل حَق� لِلر�

ْ
كُ يَوْمَئِذٍ ال

ْ
مُل

ْ

) 
ً

سُولِ سَبِيلا تُ مَعَ الر�
ْ

خَذ يْتَنِي ات�
َ
ى يَدَيْهِ يَقُولُ يَا ل

َ
الِمُ عَل

�

ً

نًا خَلِيلا

 فُلا
ْ

َ

َ
تَا ل

َ

ولا
ُ

ْ

َ

ْ

ّ

�

َ

ْ
هُدَى وَال

ْ

قُرْا

ْ
نْزِلَ فِيهِ ال ذِي ا�

�

َ

�

ُ
مِل

ْ
عُسْرَ وَلِتُك

 يُرِيدُ بِكُمُ ال

َ

سبحان الله و الحمد � و لا اله الا الله و الله اكبر سبحان الله عدد خلقه و رضاء 

 نفسه و زنة عرشه و مداد كلماته

  

КIиабилеб АлхIам цIалун хадуб, гьаб аят цIалила:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

хадуб какил ракагIат камил гьабун тIубала,
ТIоцебесеб АлхIамалда хадуб гьаб аят цIалила:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

Цинги АлхIамалда хадуб гьаб аят цIалила:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

ункъо ракагIатги бан, саламги кьун абила:
«субхIаналагьи валхIамдулиллагьи,
ва ла илагьа илла ллагьу валлагьу акбар.
субхIаналагьи гIадада халкъигьи варизаа,
нафсигьи вазината гIаршигьи ва мидада калимати-

гьи».
лъаб-лъаб нухалъ гьеб тасбихI такрар гьабун абила,
Цебеселъ гIадин хадуб ассалата жамигIагь.
Жеги кIи-кIи ракагIат таравихIалъул бала:
АлхIам цIалун абулеб аят гьадинаб буго:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

КIиабилеб АлхIамги аят цIалун гIуцIила:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

Жеги кIиго ракагIат таравихIалъул бала;
ТIоцебе АлхIам цIалун хадуб гьаб аят цIалила:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

хадусеб АлхIамалда аят гьадинан буго:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

саламалда хадубго субхIаналлагь бачина,
хадуб нилъей суннатаб витруялъул как бала.
АлхIам цIалун абулеб аят гьадинаб буго:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

АлхIамги цIалун какий цIале гьадинаб аят:

АлхIам цIалун бахъиндал хадуб гьаб аят цIале: 

 ئوْمَ يَرَوْنَ الْمَلَائِكَةَ لَا بُشْرَى يَوْمَئِذٍ لِلْمُجْرِمِينَ وَيَقُولُونَ حِجْرًا مَحْجُورًا

 

 وَقَدِمْنَا إِلَى مَا عَمِلُوا مِنْ عَمَلٍ فَجَعَلْنَاهُ هَبَاءً مَنْثُور

 

يْرٌ مُسْتَقَرًّا وَأَحْسَنُ مَقِيلًاأَصْحَابُ الْجَنَّةِ يَوْمَئِذٍ خَ  

 

 وَيَوْمَ تَشَقَّقُ السَّمَاءُ بِالْغَمَامِ وَنُزِّلَ الْمَلَائِكَةُ تَنْزِيلًا

 

 الْمُلْكُ يَوْمَئِذٍ الْحَقُّ لِلرَّحْمَنِ وَآَانَ يَوْمًا عَلَى الْكَافِرِينَ عَسِيرًا

 

ولُ يَا لَيْتَنِي اتَّخَذْتُ مَعَ الرَّسُولِ سَبِيلًاوَيَوْمَ يَعَضُّ الظَّالِمُ عَلَى يَدَيْهِ يَقُ  

 

  يَا وَيْلَتَا لَيْتَنِي لَمْ أَتَّخِذْ فُلَانًا خَلِيلًا

 

  لَقَدْ أَضَلَّنِي عَنِ الذِّآْرِ بَعْدَ إِذْ جَاءَنِي وَآَانَ الشَّيْطَانُ لِلْإِنْسَانِ خَذُولًا

 

قُرْآَنُ هُدًى لِلنَّاسِ وَبَيِّنَاتٍ مِنَ الْهُدَى وَالْفُرْقَانِشَهْرُ رَمَضَانَ الَّذِي أُنْزِلَ فِيهِ الْ  

 

 فَمَنْ شَهِدَ مِنْكُمُ الشَّهْرَ فَلْيَصُمْهُ وَمَنْ آَانَ مَرِيضًا أَوْ عَلَى سَفَرٍ فَعِدَّةٌ مِنْ أَيَّامٍ أُخَرَ

يُرِيدُ اللَّهُ بِكُمُ الْيُسْرَ وَلَا يُرِيدُ بِكُمُ الْعُسْرَ وَلِتُكْمِلُوا الْعِدَّةَ وَلِتُكَبِّرُوا اللَّهَ عَلَى مَا هَدَاآُمْ وَلَعَلَّكُمْ 

 تَشْكُرُونَ  

 

 سبحان االله و الحمد الله و لا اله الا االله و االله اآبر سبحان االله عدد خلقه 
  و رضاء نفسه و زنة عرشه و مداد آلماته

 

 سبحان الملك القدوس سبوح قدوس رب الملائكة و روح

  سبحان من تعزز بالقدرة و البقاء و قهر العباد بالموت والفناء 

 سُبْحَانَ رَبِّكَ رَبِّ الْعِزَّةِ عَمَّا يَصِفُونَ  وَسَلَامٌ عَلَى الْمُرْسَلِينَ وَالْحَمْدُ لِلَّهِ رَبِّ الْعَالَمِينَ

 

 

لهم اني اعوذ برضاك من سخطك و بمعافاتك من عقوبتك و بك منك لا احصيال  
  ثناء عليك انت آما اثنيت علي نفسك 

 

 

Цебе гIадин абила «ассалата жамигIагь»,
Гьелда нахъ витроялъул цо ракагIат балебин,
АлхIамалда хадубги цIале гьединаб аят:

يُرِيدُ اللَّهُ بِكُمُ الْيُسْرَ وَلَا يُرِيدُ بِكُمُ الْعُسْرَ وَلِتُكْمِلُوا الْعِدَّةَ وَلِتُكَبِّرُوا اللَّهَ عَلَى مَا هَدَاآُمْ وَلَعَلَّكُمْ 

 تَشْكُرُونَ  

 

 سبحان االله و الحمد الله و لا اله الا االله و االله اآبر سبحان االله عدد خلقه 
  و رضاء نفسه و زنة عرشه و مداد آلماته

 

 سبحان الملك القدوس سبوح قدوس رب الملائكة و روح

  سبحان من تعزز بالقدرة و البقاء و قهر العباد بالموت والفناء 

 سُبْحَانَ رَبِّكَ رَبِّ الْعِزَّةِ عَمَّا يَصِفُونَ  وَسَلَامٌ عَلَى الْمُرْسَلِينَ وَالْحَمْدُ لِلَّهِ رَبِّ الْعَالَمِينَ

 

 

لهم اني اعوذ برضاك من سخطك و بمعافاتك من عقوبتك و بك منك لا احصيال  
  ثناء عليك انت آما اثنيت علي نفسك 

 

 

рукугI, суждаги тIубан, «атахIиййа» салам кьун
хадуб гьадинаб тасбихI теларо гьабичIого:

лъабабилесеб тасбихI гьаракь борхун абила.
Какал ран лъун хадуб, дугIа гьабе гьадинаб:

يُرِيدُ اللَّهُ بِكُمُ الْيُسْرَ وَلَا يُرِيدُ بِكُمُ الْعُسْرَ وَلِتُكْمِلُوا الْعِدَّةَ وَلِتُكَبِّرُوا اللَّهَ عَلَى مَا هَدَاآُمْ وَلَعَلَّكُمْ 

 تَشْكُرُونَ  

 

 سبحان االله و الحمد الله و لا اله الا االله و االله اآبر سبحان االله عدد خلقه 
  و رضاء نفسه و زنة عرشه و مداد آلماته

 

 سبحان الملك القدوس سبوح قدوس رب الملائكة و روح

  سبحان من تعزز بالقدرة و البقاء و قهر العباد بالموت والفناء 

 سُبْحَانَ رَبِّكَ رَبِّ الْعِزَّةِ عَمَّا يَصِفُونَ  وَسَلَامٌ عَلَى الْمُرْسَلِينَ وَالْحَمْدُ لِلَّهِ رَبِّ الْعَالَمِينَ

хадуб халатаб зикру, халикъ кIодо гьавураб,
хвел гьечIеб давла бугин, даим бачун нужее.
Ахирисеб ракагIат магьдина цIалун байги,
ЦIаларал гIадамаца беццараб суннат бугеб.
лайлатул Къадириги къого кIал ккведал бугеб,
Къаси сардилъ бихьилеб бахьи бугев чиясда.
рамазан моцIалъул хIурмат буго гьеб,
Гьарун къабуллъулеб, къанагIат щолеб.

ГIЕНЕККЕЯ, 
ГIАКЪЛУ БУГЕЛ ГIАДАМАЛ

ГIенеккея, гIакълу бугел гIадамал,
ГIали вугин рицинилан хабарал.
ГIинтIамурал тIуркIизесел каламал,
радалиса сапар гьабун рекIарал.
дудейин, дир Аллагь, дица ахIулеб,
дур хIазраталдасан хIужжат къачIаян.
Исламалъул агьлу лъана - бергьана,
Аллагьасе щукру тана - дун къана.
дудейин, дир Аллагь, дица ахIулеб,
дур хIазраталдасан хIужжат къачIаян.
дунялалъул хиял щвана - дун хвана,
КъабихIалщинал Аллагьас рахчана,
дудейин, дир Аллагь, дица ахIулеб,
дур хIазраталдасан хIужжат къачIаян.
КъваригIанщинаб кьун дун Гьес хьихьана,
хьихьидал, кьедал дун эсде кIалъана,
дудейин, дир Аллагь, дица ахIулеб.
дур хIазраталдасан хIужжат къачIаян.
Инналиллагь, Аллагь, дуца рижана,
дур мал кванан, мун гуресде гьетIана,
Гьал цIуяби цIарлъун нижелъ ратана,
дудейин, дир Аллагь, дица ахIулеб,
радалиса сапар гьабун, рекIана 
дагьабго чIун дуде чIорал рехана.
дур мустIафа щвараб чIоралъ лъукъана,
дудейин, дир Аллагь, дица ахIулеб.
Бахъая, черх, дуе рахIат гьечIебин,

хIабибасда дуца ругънал лъуралин.
хIелун гьари гьабун гьев чи вуссинин,
дудейин, дир Аллагь, дица ахIулеб.
Басар-басираталда нур батичIо,
Баяян лугби регун тIаде рахъинчIо,
сабахI гуми масаъ дуе музлъичIо,
дудейин, дир Аллагь, дица ахIулеб!
ГIелму, гIамал бухьаниги чIоларо,
хIилму, карам хъирщаниги щоларо,
ЩайтIаналъул нух тун дида кIоларо,
дудейин, дир Аллагь, ахIулеб бугеб.
эбел-инсул адаб гьаби хун буго,
Гьабурасе къимат гьаби тун буго.
Квешаб лъикIлъун, лъикIаб квешлъун ккун буго,
дудейин, дир Аллагь, ахIулеб бугеб.
валгьаналъе гьоцIолъана гьекъезе,
Гьаваялъе чакарлъана кваназе.
Гьанже дие шавкат гьечIо вахъине,
дудейин, дир Аллагь, ахIулеб бугеб!
ЧIужу ячун, лъимал дие гьаруна,
дин малъидал, дидаса гьел лъутана.
Жагьилазе гьаб дир гIадлу гIадлъана,
дудейин, дир Аллагь, ахIулеб бугеб.
Гьал гIадамал жидеего гIун руго,
Жал гурезе пайда гьаби хун буго.
Гьезда божаразул рукъ бухIун буго,
дудейин, дир Аллагь, ахIулеб бугеб.
мадугьалги гьойлъун ккана гьанжени,
Гьалмагъги тушманлъун ккана диени.
дуе камулебго щиб квер бакъани,
дудейин, дир Аллагь, ахIулеб бугеб.

малайкзаби хIайранлъана рогьалилъ,
хIафазатал пашманлъана бакъанилъ.
Гьездаса тIун, хIебтIилел нилъ кин батIа.
дудейин, дир Аллагь, ахIулеб бугеб.
Къуръан цIали рекъон ккечIо мацIалда,
Къалам кквейги камиллъичIо килщазда.
Балагьи берцин бихьичIо беразда,
дудейин, дир Аллагь, ахIулеб бугеб.
ракIалдаса хатIаратал тIагIинчIо,
Черхалдаса къасаватал лъугIичIо,
дир лугбузул гама лъелълъан билълъинчIо,
дудейин, дир Аллагь, ахIулеб бугеб.
дур рахIматалдаса дир хьул къотIичIо,
дуца кьураб босичIого бегьичIо.
хъвараб къадар бихьичIого хутIичIо,
дудейин, дир Аллагь, дица ахIулеб.
я рабби, дица гьаризин, дуца кье:
Балагьазде цIакъ берцинаб сабру кье.
нигIматазде мун разияб щукру кье,
дудейин, дир Аллагь, дица ахIулеб.
ГIужбу, рияъ жиндилъ гьечIеб гIамал кье,
ГIайиб бахчун, цадахъ чIолев гьудул кье.
Гьабилесеб лъикIлъиялъе тавфикъ кье,
дудейин, дир Аллагь, дица ахIулеб.
Кираман-катибинал киндай руго,
Квешаб, лъикIаб хъвачIогодай чIун руго.
Гьелъул ургьел гьечIев дун щивдай вуго,
дудейин, дир Аллагь, дица ахIулеб.
ГIассилъиялъ черх буго дир къабихIлъун,
Къасаваталъ ракI буго дир чIегIерлъун,
Гъвел-гъибаталъ мацI буго дир багIарлъун,

дудейин, дир Аллагь, дица ахIулеб.
Гьал унтабазесеб дару лъаларищ,
Кьолеб гьари гьабун дуда кIоларищ?
лъагIалие бетIербахъи гьабила,
Гьелдаса тIокI гьабугеян гьарила.
дур ццин бахъи нахъ буссаян гьарила,
дудейин, дир Аллагь, дица ахIулеб.
ГIураб къадар гуреб рикъзи гьабуге,
ГIаваикъаца дир гIелму къотIуге,
ГIибадаталъ къо лъикIилан абуге,
дудейин, дир Аллагь, дица ахIулеб.
ГIелмуялда дагIба дица баларо,
ГIалимзаби рихун дида ккеларо,
Гьезул читIиралдаса дун тIеларо,
дудейин, дир Аллагь, дица ахIулеб.
дунго гIалим гуро, жагьил рихуна,
Жагьил вуго, гIалимзаби рокьула,
Гьезул шафагIаталде дир хьул лъола,
дудейин, дир Аллагь, дица ахIулеб.
дунялалъул хIакимзаби рехсоге,
хIабибасул вазирзаби рехуге,
хIакъал гIалимзаби - гьелги кIочонге,
дудейин, дир Аллагь, дица ахIулеб.
Аварагзаби гIемер ругелила,
нус азар, къо азар, ункъ азарила,
Гьезул мурсалинал лъабнусгойилан,
дудейин, дир Аллагь, дица ахIулеб.
ГIадамазул камилал жал ругила,
Кваранал кверазда мугьру бугила,
БадигIияб сурат жиделъ бугила,
дудейин, дир Аллагь, дица ахIулеб.

Гьезулги жив вищун хириявила,
хириялщиназул лъолеб тажила,
мухIаммадун мустIафа ал- мухтарила,
дудейин, дир Аллагь, дица ахIулеб.
мухIаммадил хъахIаб Кавсар бугила,
ГьоцIоялдаса цIакъ гьуинабила,
БахIру ГIуманагIан гIатIидабила,
дудейин, дир Аллагь, дица ахIулеб.
Кавсаралда ункъо бокIон бугила,
ункъалдаго ункъо асхIаб вугила.
Абубакар, ГIумар, ГIусман, ГIалиги,
дудейин, дир Аллагь, дица ахIулеб.
Жал рокьарал гIадамазе кьолила,
рокьичIеб къавм, къечон нахъе унила.
Аман нижги нужедаса кколила,
дудейин, дир Аллагь, дица ахIулеб.
дир бетIергьан Аллагь вуго гIадилав,
Авараг мухIаммад вуго хIалимав.
дин-Ислам – дир дин буго дун разияб,
дудейин, дир Аллагь, дица ахIулеб.
АхIмадил умматалдаса дун вуго,
Ибрагьимил миллатги дир дин буго.
Адамил зурияталъул дун вуго,
дудейин, дир Аллагь, дица ахIулеб.
дунги ШафигIил мазгьабалъул вуго,
мазгьабалги тIолалго хIакъал руго,
Бокьараб кквезе ихтияр кьун буго,
дудейин, дир Аллагь, дица ахIулеб.
давуд, суфьян, Абуильяс, АвзагIи,
нугIман, АхIмад, Имам малик, ШафигIи.
Гьал аиматазул мазгьаб бишаргIи,

дудейин, дир Аллагь, дица ахIулеб.
дир иманги Къуръан буго къадимаб,
Къилбаги дир КагIба буго гIатикъаб.
вацал, яцал къавм буго дир муъминаб.
дудейин, дир Аллагь, дица ахIулеб.
дир тушманги щайтIан буго лагIинаб,
ИгIтикъадги суннат буго аслияб.
вуссин Аллагьасде буго ахираб,
дудейин, дир Аллагь, дица ахIулеб.

КЪУРЪАН ЦIАЛУН ЦIУНЕ...

Къуръан цIалун гIуцIе харабаб гIумру,
хвалил хъарчигъаялъ хъат кьабилалде.
хъата-масан цIале хирияб гIелму,
ГIамал бугъун кьурав лагъ мун ватани.
Будун-дибир вачIун квер бегьилалде,
Каки чурун, бацIцIе чорокаб гIаврат.
ГIебедеги рехун гьез кIвекIилалде,
Огь, дур мугъ бекаяв, кин кантIуларев.
ЦIогьода ругьунас цIоко-тIехь гIадин,
ЦIан тIаса бахъила цIорораб ретIел.
Квешай чIужуялъул керен гIадинан,
Гьениб загьирлъила загIипаб гIаврат.
рахIму бахъараца хъолеб оц гIадин,
хъорщода тIадги лъун, мерхьина мун гьез.
хъублъарал дур лугбал рацIцIалъичIого,
хъата-масан лъела мун мусруялъув.
ракъарал хъурмаца хъорсол цIе гIадин,
хъамун восун ина мун хабалалъе.

расги гурхIичIого, чахъу гIадинан,
Чвархъан рехун тела мун лахIтуялъув.
Агьи-угьиялда гьенив мунги тун,
Гьанже рортун ина дур азбаралде.
Керен бухIулареб ФатихIа тIамун,
АлхIам цIалилалде боцIул бицина.
Будун-дибирилан дун-дун гьабила,
дунги варисилан цоги вачIина.
дуца нахъе тарал дур ятимазул,
ТIутIун босун ина мискинаб боцIи.
дур тIад бугеб налъи тIобитIичIого,
ТIанкIелаго лъвина лайла бачине.
маржухIабщиналде хIукмуги гьабун,
хIал къвагъун рехила рукъалъул агьлу.
мунго чIагого кье дуца садакъа,
Кьолбол ахIи бачIун, рукъ бухIулебин.
хвалда цебе регIе хабалъе гIамал,
хадуб ккараб боцIи бацIаца чIвалин.
мун хун хадусала рател бищулев,
Тущманасда божун тоге васият.
хун анкь бахъилалде рокьи гьабулей,
ЧIужуялда божун унге хабалъе.
дудаса хутIараб боцIи ххан толев,
Къороллъуда тарай чIужу ячунев,
дурго каранде къан, дуца баулел,
дур гIазизал лъимал гIодизарулев.
мун хун хадусала дур чIужу ячун,
Горбодаса бетIер батIа гьабулев.
ЧIужуялъ босараб дур ирсги кванан,
Тамахаб бусада жив васандулев.
дур тIул-ракI кваналев гIагарав тушман,

ГIагарлъи биххарай харабатил рос.
Гьезул дунялалъухъ динги бичун кьун,
дуйго кьураб гIумру гIададаги хун,
дунялалдаса мун гIицIго вахъун ун,
ГIамал гьечIого мун хобалъувги лъун.
дин тун бакIарараб дунялалъул гъвес,
Тущманас гьеб хIанчIун, хIисаб дуде ккун.
Балагь щвараб мехалъ Аллагьан гIодун,
эркенаб мехаца квеш хьвадун вукIун.
дурго хIал чияй кьун, Бичасде хьул лъун,
хьвади лъикI батани, метер бихьила.
вигьа хекко, мискин, мехтун ватани,
мухтар гурев гьечIин дуй гьалмагълъизе.
ворчIа макьидаса кьижун вугони,
Аллагь гурев гьечIин ахир мун кквезе.
Азарабго зикру, щунусго салат,
Щибаб сордо-къоялъ къотIизе тоге.
Къол щуябго как бан, Къуръаналъул вирд,
радал-бакъанида камизабуге.
рекIел пагьму холеб, гьурмал нур унеб,
ГIисяналда рекIун гIумру кванаге.
дуниял-ахират хвезе гьабулеб,
Зинаялда хадув хасго мун унге.
мун вигьараб сагIат къад батанани,
КъасилъигIан чIоге тавбу гьечIого.
Кколареб кIалалда, толеб какалда,
хекко нахъ гIунтIа мун, гIазаб щвечIого.
Жиндий цIакъ квешасе квер лъикIлъулесул, 
макруялдаса мун кин хIинкъуларев.
КIиго гъурщил къадар бикъарал кверал,
КъотIун рехулесда щай мун божулев.

МУТАГIИЛЗАБАЗДЕ

ГIелму, хIикматалъухъ хIасрат цIикIкIарал,
хIакъаб битIухъ гьабун, тIекълъи какулел.
Какие замана, муршидал ахIун,
хIатIалги хисун лъун, мимпахIалда тIехь.
хIотол бусабазда, къандалъабазда,
Къоял-сардал цIехон, цIахда накаби.
ЦIали мажгитабахъ, нахул чирахъал,
Чанги жагьиласе гьидаят цIакъал.
Гьарун садакъаби, къучIбухъ хазина,
хадимил вагIзаби, гIараб хъвай-хъвагIай.
рузман сордоялда кири батизе,
Кинавго чиясул рагьдухъан рикъзи.
Бищун пасихIав чи цевеги тIамун,
ТIагьа веццун сарин - свин гьечIеб фонар.
«Бечедаб» давла щун, дандеги руссун,
диванал къотIулел, къарумги какун.
Къоролзаби, ясал, сасараб мина,
саринал, гIажаба, гIузрияб ахIун.
ГIарабин, гIажамин щайха кколареб,
ШигIраби пасихIал, ахIизе цIакъал?
мимбаралде рахун, халкъги бакIарун,
халикъас беццараб бицун далалат.
Тартиб ккун тIахьазул таржама гьабун,
Толеб ирс халкъалъе хвел гьечIеб нахъе.
пикраби гIемерал гIумрудул нухал,
хиял чан батIияб, ботIролъ бессулеб.
свин гьечIел ракIазул рекIараб цIалъун,

ЦIи-цIияб кайфият кибго щвезабе. 
нуж руго халкъалъе къутIбудал кунчIи,
Кибго бакI-бакIалда рекIараб чирахъ.
хIасад, мужадилал дорегIан гьарун,
дургун гIакълу цоял цере ккун рихье.

АХИРАТАЛДЕ КЪАЧIАЯЛЪЕ АХIИ

рачIа къачIадизин, къо лъикI гьабизин,
Къоял дагьлъун ругин дир гIумруялъул.
ургъун пикру цIазин, цIодорго чIезин,
ЧIван рехизе гурин хехаб унтиялъ.

ГIазизаб гIумруги гIадада биччан,
Тох ватизе гурин метер къоялде.
Къаде квен гьечIого, чед бежичIого,
ЧIового ккеладай кIудияб нухалъ?

диргони къасд гьечIо, къо бухIаясул,
Къо гIемер аниги, гIамал гьабизе.
Керен борлъаясул хиялго гьечIо,
Берал къанщилалде къачIан вукIине.

ГIадаллъи лъаларо, чIухIи лъаларо,
ЧIалгIаде тIамула гIазизаб заман.
Загьру жубан квен кьун, кьер берцин гьабун,
Гьанже гьалаглъана гьаб дуниялалъ.

Гьаваялда нахъ лъун, щайтIаналъ гуккун,
КигIан лъикI квегъана нафсалъ дун гьанже.

диналъе кIарчанлъун, гIибадат рихун,
дун гIабдал гьавуна гьаб байтулманалъ.

ле, гьудул, кантIун лъикI, мун мекъи вуго,
Аллагь данде чIараб гъиз бакIарулев.
вилълъа, гьудул, гьанже гьалъ мугъ бан бугин,
Гьабе дуйго гIамал, гIуж бугин битIун.

ворчIа макьидаса кьижун чIечIого,
Кьили чIван квегъулин квешаб гьаваялъ.
Гьанже дур гIумруги гIуруца анин,
ГIоде гьелда хадув хабар лъалелде.

Берцинаб гьурмалги кьер хисун бугин,
КьогIаб лълъар щвелалде мун къачIан вукIа.
Берзул канлъиялъул къуват хун бугин,
Къуръан гIемер цIале, цIодор ватани.

ЦIодорал гIундузул гIантлъи ккун бугин,
ГIакълу батанани, тохго вукIунге.
Къуват бугеб чорхол хIал дагьлъилалде,
хIеле Аллагьасе радакье вахъун.

Кутак махIабазул лъугIун ккелалде,
Как базе вахъун чIа Бичасда цеве.
дун гIамал гьабизе гIажизго вуго,
ГIажаиблъи Аллагь, унтунго гьечIо.

даулгIузалалъул гIузру лъаларо,
дир черх чIунтун буго, чIаго вукIаго.

нафсул аммараталъ гъукъундай, Аллагь,
Гьабулеб жоялъул ихласго гьечIо.

Къаси тIаде вахъун тIагIат гьабулеб,
ТIабигIатго гьечIин, гьабулеб жо щиб?
Къойил Аллагь рехсей хасият гьечIин,
Гьалаглъун хвеладай, хирияв Аллагь?

ГIадатлъун гьарулел гьал фурузаца,
Гьалмагълъи щвеладай хIабибасулгун.
хIалица тIубарал тIадал жалазул,
ТIагьаясул Кавсар кинан гьекъелеб.

Кванилъ кепал гьарун, гьакълил лазаталъ,
Алжаналъул нигIмат дуца квинаро.
Карават балагьун, бусен тамахлъун,
Кинго вахинаро даражаялде.

Файтунаца вачун, чуязда рекIун,
ТIеренаб сиратI тун мун ворчIиларо.
Бакъудаса лъутун, цIадакьа ворчIун,
ЧIегIераб жужахI тун киндай ворчIила?

халкъалдаса вахчун, халикъ кIочон тун,
ГIарас майданалда щиб бицун чIелев?
Бечелъи балагьун, мискинлъи рихун,
хIурулгIинзабазда дур къвал баларо.

сабруялъул агьлу гьеб алжаналда,
Гьаваялъул къокъа доб жужахIалда.

Чорхое бокьараб гьабулебилан,
Гьалдолеб цIадай ин цIодорлъи гуро.
дагьаб унтиялъухъ алжан босулел,
сабру тIагIун хьвади гIакълуги гуро.

нилъер хIабибасги факъру гьаридал,
Факъирал нилъее боцIул хиралъи.
халкъалъул сайидас квер хьвагIун тараб,
ГIарац-меседалде рекIел гIащикълъи.

БетIер чарлъун буго, черх чIунтун буго,
Чан къо балеб дуца гьанжеялдаса?
КIкIарадул кваркьилъун хIисаб гьабичIеб,
ЧIунтаяб дунялалъ нилъ гуккулел куц.

Кьерилал лъугIана, гIолилал ана,
ГIела кеп босараб дуниялалъул.
нигIматал кванана, квешго хьвадана,
КидаллъагIан, гIабдал, гIадада чIелев.

ГIибадат гьабичIел чIорого толеб,
ЧIегIераб гвенд гьечIищ гьабсагIат цебе.
Цере аралазул ахIи рагIичIищ,
Ахир батулареб рехун тейилан.

эз кодоб босараб квен-жо бихьичIищ-
панпаде тIинкIараб кIаплиялъул махI.
эз тIад ретIун араб ретIел лъаларищ-
Каранса букъараб къвал гьечIеб гурде.

нухтIа рекIун арал чуяхъ балагье,
Чанги чIухIарав чи чIалица къарал.
Гьез гьанирго тарал рукъзахъ балагье,
Балагьазул рокъов живгоги рещтIун.

Гьез бесдаллъун тарал лъимазухъ балай,
лъадуца кIаркьен чIван къварид гьарулел.
Къороллъуда тарай лъадухъ балагье,
Гьаваялъ кеп босун росгун йикIуней.

расги нечечIого чIухIун хьвадула,
ЧIарбида тIадги лъун мунги турила.
дур данде гьабураб дунялалъул гъиз,
Гъираялда куна, кепал росула.

КигIан мех баниги, болжал гьечIин дуй,
дуйго гIамал гьабе гIазаб борхизе.
ГIажизаб черхалъул къуват гIеларо,
ГIизраил вачIиндал дагIба гьабизе.

Гьардарав БетIергьан гурхIичIонани,
дир гьабураб гIамал гIадада хола.
хирияв хIабибас квер кквечIонани,
рорчIизе бакI гьечIо метер къоялде.

Къадирасул гурхIел, хIалимасул цIоб,
хIабибасул кумек, кинабго рахIмат,
метерисеб къоялъ къватIиб бахъизе,
КъотIи гьабунлъидал, хьул къотIуларо.

КАКИЛ ДАРАЖА

Какий чурун бацIцIе чорокаб гIаврат,
хвалил хъарчигьаялъ хъат кьабилалде.
хъатамасан peгIe хабалъе гIамал,
ГIибадат камилав лагъ мун ватани.

Тавбу ракIалъ гьабун, гIенеккун вихье,
ГIайнул хIаят щвезе къасд дур батани.
Аллагьас тIад лъураб щуябго какил,
Щолеб кириялъул дуе бицинин.

ШурутIал, арканал тIуразе гьарун,
ТIобитIун гьеб бани, батила рохел.
хириял тIахьазда гIемер рехсараб,
ГIужда как баразе бугеб даража.

рикъзи гIатIилъулеб, сахлъи цIунулеб,
Зарар, унта-щокълъи гьелъин гьукъулеб.
рекIеда нур балеб, гьумер гвангъулеб,
нигIматал тIаде цIан, балагь гьукъулеб.

Баракат гIемерлъун, нафс цIакъ бохулеб,
халат кIвахIаллъараб черх тирилъулеб.
Чорхой къуват щолеб, ракI гIатIилъулеб,
ЩайтIан рикIкIалъулеб, рахIман вохулеб.

хирияб pyxI босзе ГIизраил щведал,
Гьесдасан бигьалъи гьелъин гьабулеб.

Гьеб хабалъ чIарбида бусенлъун чIолеб,
Черхалда цадахъ гьеб хабалъе унеб.

мункар-накирасе жаваб малъулеб,
Живго мун хутIидал, гьалмагълъун чIолеб.
доб Къиямасеб къо тIаде гIунтIидал,
рагIад камиллъулеб какин букIунеб.

Кинабго рахъалда нурлъун хьвадулеб,
ЖужахIалъул цIадуй пардавлъун чIолеб.
ЦIадироялда жиб мегIергIан бакIаб,
Аллагьасда цебе далиллъун чIолеб.

сиратI бахунелъул гьелда тIад рекIун,
рекIел мурад тIубан, тIасан вахунеб.
дуй Алжан рагьулеб кIуллъун букIунеб,
Иман-ислам лъазе кьучI гьелъ тIамулеб.

Гьалщинал пайдаби жинда гъорлъ ругел,
Къойил щуябго как тезе кин кIолеб?
Камилаб гIакълу-лъай дуе кьун бугин,
Инкар ккун как тани, нуж капурлъулеб.

нагагьлъун как базе кIохIаллъун тани,
Теларевин шаргIалъ гьев чи чIвачIого.
диналъул хIубиян хIабибас тараб,
Тезе хIинкъуларищ къол щуябго как?

Какие чурарал черхалъул лугбал,
рацIине жуваге жалго ракъвалин.

Гьелъул кири бугеб камилаб дуе,
Киналго мунагьал гIодоре гъунел.

ункъоялда анцI сон цIадулаб гIазаб,
ГIумруялда жаниб цо как тарасе.
Гьеб гIазаб хIехьезе дуда кIвеларо,
воре, мискин, тоге, тохлъуге какий.

КIиябго рукъалъул лъикIлъаби щолеб,
Какал толеб гIамал гIодобе рехе.
ГIумруялъ дуй рохел бокьун батани,
ГIибадат гьабизе бугеб къуват кье.

Къварилъаби рикIкIад ине бокьани,
Аллагь цо гьавулин гьаре кверал ккун.
Ахират лъикI бихьи хьул дур батани,
Такъва, анбиязде ахIде даимго,
Алжан бихьиялде божи букIине.

ЖамагIатгун бараб цо как бахунеб,
Къоло анкьго бараб дур цо какалде,
Гьелде ахIаравго масжидалъуре,
ГIедегIун цIакъ инел иман камилал.

хасго рогьалилгун боголил какде,
Кири гIемер щолеб гIахьаллъаразе.
нилъей макьидаса как хира бугин,
халкъалде ахIдолев будун дуе нугI.

ХВАЛИДЕ

сордо бачIун, къо бачIун, къоял тIагIунел руго,
ТIагIаталъе кIарчанлъи щайзе мискин гьабулеб.
рии бачIун, хасел щун, хвел гIагарлъулеб буго,
ГIадада къоял риччан кидаллъигIан рукIинел.
Кодобго букIунареб дунял гьабулеб буго,
дуй гьечIого гIолареб ахират рехун тоге.
Ахирги мун вуссунев мун вижарав Бичасде,
Бечед рекIелъа камун кидаго мун вукIунге.
хвалил хиял гьабуни, черхалде гIенеккани,
ГIакълу камилас дунял дандего гьабиларо.
Огь, байтулман дуниял, дудасан гьечIеб пайда,
Гьабулаго гIумру ун, гIазаб цIикIкIи гурони.
Ахир дуца кьолеб жо гьаби сурараб гурде,
Бохса-тIаса бухьараб, тIасаго бахъулареб.
Ахиралда бугеб рукъ гIанкъра-борхьазул цIураб,
КъватIисан канлъи гьечIеб, тIаде чи вачIунареб.
Исрафилас сур пуйдал сиратIалде рачуна,
сверун ЖужахI лъугьараб байданалде къотIула,
ЦIагин бакъ гIaгap гьабун, гIаданиб нах гьалула,
Гьабураб мунагь бихьун гIетIулъ жанир тIерхьуна,
TIaca унеб дуниял дин тун тIаса бищуге,
Аллагьасде ахIулин, хIабибасде рачунин.
нечеялъул цIакълъиялъ турун гьурмал рортула,
Толарин гьикъичIого гьабурабщинаб гIамал.
ГIадада гIумру тоге гIибадат гьабичIого,
Кьунщинаб нигIмат рикIкIун бадиб чIвай гьабулебин.
Гьарунщинал квешлъаби кагътида хъван ратула,

Кинабго гIамал хъварал кагътал кодоре кьола.
хIабибгун асхIабзаби рихьичIого хутIани,
хатIиятал гIемерлъун гIазабазулъ тIамуни,
ГIайиб черхалде гьабун кверал кIалъазе гурин,
Как-диналъе кIвахIаллъи, воре, ккезе биччаге.
Чанги чIухIарав ахIмакъ чIарбида лъун туранин,
Тоге нужеца хIел-хIел хIалимав Аллагьасде.
ГIамал гьечIеб къаркъала къанабакь гьалаглъулин,
Гьаваялда хьвадуге, гIакълу бугеб батани.
Аллагь, рекIел пашманлъи, гьабичIеб гIамалалъухъ,
ГIадада къоялги ун, къадаралде щвелилан.
Къварилъи дир ракIалъул, гIамалалде балагьун,
ГIазабалъул агьлулъун Аллагьас гьавилилан.
КIвеларин, мискин, дуда чIегIераб цIа хIехьезе,
БухIараб магIу бачIун гьарде мун Аллагьасде.
ТIагIунебин дур сабру, сунареб цIадаб жаниб,
ЦIуни гIемераб гьарун, ритIе эхеде кверал.
радал тIаде вахъине, воре, мун кIохIаллъуге,
лахIтуялда дуе нур къваригIун батанани.
Къойил жуз Къуръаналъул камизего биччаге,
мункар-накирасдехун жаваб кьезе бокьани.
Жаниб гIазаб гIемераб гIадамал лъолеб лахIду,
ГIамал кодоб бугезе гIакъуба букIинаро.
ГIанкъра-борохь гIемераб чIегIераб чIарбил кIалтIу,
ЧIового вачIарав чи цо хIалалда толаро.
БецIал сардал кьижун ун, канал къоял гъапул ун,
Къиямасеб къоялде кидал нилъ къачIадилел.
БахIарлъи хIалтIуда ун, херлъидал дин хараблъун,
хун тун тIаде рахъиндал, щиб босун нилъ рилълъинел.
Къиямасеб къоялъул къварилъабиги рицун,
Къойилго гаргадулин Къуръаналъул аятал.

Аллагьасул гIакъуба гIамал гьечIезейилан,
ГIалимзабаз бицунин, щайзе нилъ кантIуларел?
ТIолабгоги халкъалъе хIисабилан гьардолев,
ГIаршалде гъоркье лъугьун, суждаялда жив чIолев,
ТIаде ворхайин абун Аллагь жинда кIалъалев,
БухIараб магIуги тIун, накаби чIван гьардолев,
Гьев хирияв Авараг щайзе пашман гьавулев?
нилъ сабаблъун гIакъуба черхалъ тIаде босулев,
ТIоритIе умматилан сиратIалъул кьо кколев,
Квешлъи-лъикIлъи цIалелъул, цIадиразухъ вукIунев,
Жиндирго черх, агьлу тун, умматилан гьардолев,
Гьев Авараг разилъи, воре, тIалаб гьабея!
сиратI бахун рахъзигIан гьечIеб нилъее хIалхьи,
хIабибасул суннатал, воре, нужеца тоге.
хIакъав Аллагь разилъи дуе бокьун батани,
Чорхол гьава рехун тун, вусса БетIергьанасде.
дарман тIагIун, къо бухIун, къойил мун гьарданиги,
Бичасул гъапу гуреб квер базе бакI щвеларо,
ЦIа рекIун керен бухIун, хIалуцун лъугьаниги,
хIабибасул гIадинаб квербакъи батиларо.
Жиндир загIипаб уммат хIисабалде ахIидал,
АхIун малаикзаби сверун лъвинеги гьарун,
Кваранаб рахъ микаил, квегIаб рахъ ГIизраил тун,
нахъехун Жабраил тун, живго цевеги вилълъун,
Зикру бачеян абун умматалдаги абун,
умматги хадуб гьабун халикъасде вилълъунев,
халкъалдаса вищарав хирияв хIабибулагь,
хIайран тоге дуца ниж хIисабалъул къоялда.
хIабиб дуй хиралъиялъ, шафагIат кьун вищарав,
хIавузгин Кавсаралъул кверщел кодобе кьурав,
Киналго анбияаз нафсийилан ахIидал,

нафс тун уммат гьаризе гьунар кьун жив вижарав.
Гьев хIабибасе гIоло, хIасан, хIусений гIоло,
патIиматие гIоло цIуне жужахIалдаса,
Гъафуру рахIимилан рахIманасул цIарлъидал,
дирни хьул къотIуларо, Аллагь, дур цIобалдаса.
Чара бухIарасул хIал дудаго лъикI лъалелъул,
дарман тIагIарав дида гypxIa, рахIмат гIатIидав.
ЧIового зигардулев загIипав дун вихьидал,
дур рагьтIаса вачахъун, лъил рагьтIе дун вуссинев?
ГIамалалъулъ кIарчамав, гIумру гIадада арав,
ГIазабалъе хIакълъарав хIажил дагьал рагIаби,
ГIинтIамун бихьарасе гIела вагIзаялъени,
диналъул агьлуялъе насихIатлъун букIине.



Къуръан цIалун гIуцIе харабаб гIумру,
Хвалил хъарчигъаялъ хъат кьабилалде.
Хъатамасан цIале хирияб гIелму,
ГIамал бугъун кьурав лагъ мун ватани.

ВагIзаби
ва туркаби



ХЪАХIАБ РАС

ракIалъ цIакъ яхI гьабун дун вугониги,
яхI-къо реххун тана къванщил расаца.
рокъов жанив вахчун черх цIунаниги,
КъватIив чIвазавуна ботIрол караца.

Заманал сверула, сагIтал тирула,
сон хекко бачIуна, херлъун ватула.
херлъун чучун унеб черх бугониги,
Черхалда кIал гьикъун, ракI бахIарлъула.

ракI бахIарлъунилан черх цIилъиларо,
Чорхол лугбузул гьан гургурун хадуб.
Горбол щекI цIабуцIун мугъ битIиларо,
мугъзал гьод къулараб къо бачIун хадуб.

хошгелди, хъахIаб рас, хабар-жо, гьобол,
дир изну гьечIого кин мун бачIараб?
Къванщида квалквадун, каранда рещтIун,
дун хIинкъизавуни хIакъ букIинарищ?

Божилъуда бачIун гъванщилъ рещтIине,
Берцинай ясалъул расинищ ккараб?
расги нечечIого каранде лълъвине,
Кеке бугиланищ хIисаб гьабураб?

ясал рокьизе мун вас гурев лъала,
дирго кIалъай буго ракI чучиялъе.

мехго щвечIониги мун бачIинаро,
ГъоркьбакI къачIачIелъул дун къварид вуго.

Гьобол чIалгIарасул чIваги хIалилат,
рокъоб хIал гьечIелъул дун хIинкъун вуго.
Гьалмагь рихарасул хваги халилат,
Бахчараб бихьизе дун нечон вуго.

хванщинаб бакIалда рещтIунеб бумат,
Щайдай бусен лъураб бачIун дир расулъ?
Щалай къанщиналъуб къинлъарулеб руз,
БачIун тIад рещтIиндал дир щаклъи ккана.

Гьодриниб бахчараб расхIереница,
хIакълъун чIван рехана чIегIераб нухъа.
хIанчIакьа лъутулеб ракIтамахица,
Боржине гьабуна босниса гъеду.

дир бетIер цIунараб чIегIераб нухъа,
рузица чIван хвараб ахир замана.
БотIрода босен лъун букIараб гъеду,
Боржун къватIиб араб къиямасеб къо.

дир магIарда рещтIун цо гIузру буго,
я гIазу лъаларо, я руз лъаларо.
Гъоркь букIараб нухъа боржун ун буго,
я нахъ буссина гьеб, я буссинаро.

Гьанже магIардаса гIазу инаро,
мугIрул къуват хвараб къоялъ гурони.

ГIазу бианиги, руз боржинаро,
Бусен хараблъидал хадуб гурони.

ГIазуги лъаларо, рузги лъаларо,
хъулбузда хьвадулев хъахIав хан вуго.
Жиндехун къец бугел къиралзабиги,
Къан ккун ритIун унев азнавур вуго.

Гьобол рещтIун вугин хъаладул тIохда,
хъахIаб чеддай кьела, чайдай гьабила?
Чай гьекъон, чед кунев гьобол гьев гуро,
хвалил чапар вуго черхалде щварав.

Барзахалъул болълъе мун лъугьайилан,
хIакъав вазир вуго дуй хIинкъи кьолев.
Чанги вазир вуго, чанги хан вуго,
ханзабазулги хан – хъахIав хан вуго.

Киназулгоги хан мухтарасулги,
халикъ Аллагь вуго, алхIамдулилагь.

ЗАМАНА ЧАРЛЪИДАЛ

Замана чарлъидал, чи пасалъидал,
Чара хварав мискин халваталда чIа.
Чороклъи цIикIкIиндал, бацIцIалъи хведал,
мацIги ракIги хьихьун, вехьлъуда вукIа.
АхIмакъаб къавмалде ургъел бикьани,
унтила дур бетIер, тIела дур лугби.
КьучI гьечIеб ишалде байбихьанани,
БагIарила хIохьел, бухIила керен.
дурго бетIер цIунун мунги вукIаго,
ТIаде щвараб балагь - Бичасул къазаъ.
халкъалъул цIодорлъи цIакъ гIемер буго,
ЦIадаса бахъунги берссен кваназе.
Цо иш тIаде щведал ургъизе хехлъун,
Оцолаб хIакъ гьабун, хIамил рачI ккола.
Кинниги Къадирас, къудрат камилас,
Къадар билълъанхъизе замана щведал,
ГIакълаби риххула, черх гьалаглъула...
КъваригIел лъугIидал къан бетIер ккола.
Гьаб къадаралдаса нахъе къан чIезе,
Къуват кодоб бугев кивниги гьечIо.
Аллагьасде гьари гьабун хьвадани,
хьихьилилан абун тIехьалда буго.

МАДИНАТУН-НАБИ, 
НУР БАРАБ ШАГЬАР

мадинатун-наби, нур бараб шагьар,
Щвезе гIагарлъидал гIамал хисана.
хирав хIабиб вугеб хIарамалъул ракь,
дуда хIетIе чIедал дун хIайранлъана.

Алжанал урхъараб хирияб равза,
хатIа гIемерлъанин, кин гIагарлъилев.
ГIаршгин-Курс къалъараб къуббатул Шариф,
Къосун гIумру анин, аскIов кин къалев.

КагIбаги урхъараб къимат бугеб ракь,
Къан вуго вачIине чIобогояв лагъ.
Аман дуда гьарун гьоболлъи бани,
Гьабиларищ рахIму, я хIабибуллагь!

хIел-хIел дуе гьабун гьарун вачIани,
Гьабиларищ гIафву гIисяналдасан.
дур суннатал тарав дун ватаниги,
Тавбугун вачIани изну кьеларищ.

дуде салат битIун тIадегIан къани,
Къабул гьавиларищ, я расулуллагь!
Амма хIинкъун вуго, хIаяъ цIакъ буго,
хIал дуда гьаризе дун нечон вуго.

Гьанже ворчIун вуго, гIумру ун буго,
ГIамал гьабичIого борчIун дин буго.
вачIун цеве чIезе дун намус вуго.

Кинниги гурхIулев хIалим мунлъидал,
хIаяъ тун щварав дун дур гъапуялде.
хIинкъарав кIанцIулев мухтар мунлъидал,
Бахъун тараб пардав, кIанцIарав духъе.

Зобалгиму ракьал, тIолабго гIалам,
дуй гIоло рижарав, нижер Авараг.
Аллагьасул къудрат камиллъи лъазе,
Камилго вижарав саййидул Башар.

Алжаналъул кверщел кодосев расул,
Кавсарул бетIергьан, хIакъав мун ШафигI.
Зиярат гьабурав гьалмагълъун кколев,
Гьарун вачIарав чи ворчIизавулев.

Гьабураб къотIуе тIубай камилав,
ТIолго умматалъе аман гьарулев.
рахIматалъул хIабиб, мун дир Авараг,
Аман, дуде гьари-гьабе шапагIат.

Гьарун вачIарасе ричIараб гъапу,
ричIе нижей Алжан, алжаналъул кIул.
дуде кIанцIарасе цIуни бугев мун,
ЦIуне цIаялдаса дир гIасияб черх.

халкъалъул хирияв, нижер Авараг,
Аман дуде гьари, гьаре Бичасда.
КигIангого гIасияв дун ватаниги,
дуца хвасар гьаве доб махIшаралда.

дунял толеб къоялъ, къанщулеб гIужалъ,
Къосине течIого рорчIизе гьаре.
хIисаб-суалалда, доб сиратIалда,
дуца кумек гьабе, Карим мунлъидал.

дуца квер кквечIони дун ворчIиларо,
БорчIун араб гIумру нахъ буссинаро.
диргин эбел-инсул, лъади, лъимадул,
ТIолго амру-аман, Амин, дудейин.

Иншааллагь, дир хьул биххун инаро,
халкъалъе рахIматлъун мун витIун вуго.
дур умматалъуллъун дун ватиялда,
дирги щукру буго, АлхIамдулиллагь.

РИЦИНИН ЦО ХАБАРАЛ

рицинин цо хабарал, халкъалдаго нур барал,
хилапалда жал гьечIел, хураб маргъал гIадинал.
Гьаризин цо вагIзаби, сижнуялда рекъарал,
лъикIлъабазул нухалда халкъ тIобитIи бицарал.

мункарал жал рихьани, гьезда тIад мун рекъоге,
ГIакълуялъ борцинчIого щибго жоги гьабуге.
Илбисалъул нухалги, басра гьарун, нахъе чIвай,
дунялалъул берцинлъи, лъикIаб бералда бихьа.

Чорхол гьаваялда нахъ вилълъунаги вукIунге,
ячине щолей ясгун гIемер гаргар гьабуге.
махсаро-хочIгин хабар хараблъизе биччаге,
Чорхол тирхи бергьунеб гьакълиде мун вуссунге.

Гьеб жоялъин халкъалъул рекIелъ бугеб нур свараб,
рукIа-рахъин загIиплъун, жал къосине гьарурал.
ЧIагIа, гьекъел, тамахьо, воре, цIакъ рикIкIад гьабе,
ракIалдаго гьечIого чIвалев мун, бацIалъ гIадин.

Бухлу, гьереси бугев дуца гьудул гьавуге,
лъикIаб, квешаб тIабигIат чорхоца бикъулебин.
лъикIал гIадамаздехун гьудуллъи дуца тоге,
дуй рокьаралгин цадахъ цо мурадалде щвела.

ГIагаразда мун гypxIa, рахIму дуца рехуге,
лъабго къоялъ барщуге, щвела мун мурадалде.

ЗагIипасе квербакъе, бесдаласда дур цIоб лье,
вакъарасе тIагIам кье – тIолго гIалам гурхIила.

дунял гьаби гIуравлъун, сахаватлъи бугевлъун,
Гьумер тIибитIаравлъун, тIабигIат берцинавлъун.
даимго лъикIлъиялда хьвадун вукIа, дир гьудул,
дунялалъул пикрабаз ккураб нух тиричIого.

Щиб зиян бугеб, гьудул, бихьараб захIматалъул,
Жиб сабаблъун черхалъе нахъа лъикIлъи букIунеб.
Щиб рохел бугеб, гьудул, бихьараб лъикIлъиялъул,
Жиб сабаблъун черхалъе нахъа квешлъаби кколеб.

Гьел гурелги сурукъал сипатал гIемер руго,
ГIумруялда дандчIвалел, дагьал росун рехсезин:
Зина гьаби, гъин кванай, риба, чи чIвай, мацI гьаби,
Болъе ахIигун лъути, бесдалазул боцIи кквей.

эбел-инсуй гIазаб кьей, ришват боси, бидгIа кквей,
вацIцIадасде рогьо бай, дармилъ гьереси бици,
Жив гьересиго гьеди, гьересиго нугIлъун чIей.

Жиндийго гIадин лъикIлъи гIадамазе бокьани,
Жиндийго гIадин квешлъи гIадамазе рихани.
Жиндийго бокьулареб чидае гьабичIони,
Гьев чи балагьаздаса вахъун ккей – хIакъаб буго.

КЪУРЪАН-ХIАДИСАЛЪУЛ 
АСАР ТIАГIИНДАЛ

Къуръан-хIадисалъул асар тIагIиндал,
АсатIирал рице гьал гIадамазе.
ГIелму-каламалъул къимат хун хадуб,
Къвалакьа биччаге кьучI гьечIеб мажмугI.
Жавгьар-якъут гIадаб Къуръангин-хIадис,
Къадру гьечIелазе дуца цIалуге.
Къурбаналъул гьангIан гьуинаб хабар,
Гьел ахIмакъзабазда дуца бицунге.
я гьел жагьилазе жаваб гьабизе,
хьихье нужум гIелму дурго хьолбода.
Гьезул руччабазул хIажат тIубазе,
ТIаме лъабцIулго пал, лъай бугьнал лага.
хIамий сарин ахIун мун сверданиги,
дур сариналъ хIамил хIал хисиларо.
хIеренаб кечI ахIун мун кьурданиги,
данде кьурдиларо рокьи гьечIеб панз.
Берцинаб гьаркьихъе ракI тирхичIони,
ТавбугIаги, гьечIо дур гIаданиб нах.
Гьиибаб рагIухъе бер бичIичIони
Батиларо, мискин, дур каранда ракI.
Тулпаралъул къимат, рукъ бухIугеяв,
хIамил гьудуласда гьикъунищ лъалеб?
Гьаваялда бугеб лочнол хIакъикъат,
Бачал квегъулезда кодобищ бугеб?
ТIагърал лъун хьвадулел рохьил циязе,

Бицине лъазабе цо-кIиго маргьу.
Цоцазул гьан кунел квешалщиназе,
Камун тоге дуца талай-талилай.
Гьабанакъатида рекъарал маххал,
рекъон рай, къайцадахъ, гьезул каранда.
Къарунил турщуда даларал цIурмал,
ТIун хея, дир гьудул, гьезул маххазулъ.
Жиде-жидерго хIакъ хIайваназе кье,
хIамие чури кье, чодуй кIалцIи бай.
Чамасдак бижулеб гъотIода данде,
макъаридул цIулал багьа гьабуге.
лъикIлъаби рихарал муханасаде,
Къварилъуге керен, квешлъуге дур ракI.
ТIугьдузул гьуинмахI хунфасаада,
рихунилан абун хисаруге хIал.
дур хIал рекъоларев хIасидасдехун,
Къо лъикIилан, хьвагIе кваранабаб квер.
Къацанди гIемерав мужадиласде,
данде балагьуге мунго бергьине.

АХИР ЗАМАНАЛДЕ

Аллагь, рекIел хIайранлъи, хIисаб гьабун бихьидал,
хIал-куцалъул чороклъи черхалде гIенеккидал.
мунагьазул гIемерлъи гIумру гъапулго индал,
ГIисяназул даимлъи дуниялалъ гуккидал.
диналъулги хараблъи хиянат гIемерлъидал,
халкъалъулги пасалъи пусукъал тIаде ккедал.
Зулмуялъул бергьенлъи балагьалъе рагьидал,
мункаралъул гIадатлъи гIадлу-низам чIунтидал.
ГIелмуялъул басралъи расмуялъул нух тедал,
диналъулги инжитлъи инкарчагIи цIикIкIиндал.
рекIел ургъел чучизе чи тIагIараб замана,
Чорхол унти бицине гьалмагъ гьечIеб дуниял.
хIадисалда бицуна цо заман бачIинилан,
ЧIаго хутIи рихараб, хваразда нилъ урхъараб.
расму-гIадат гIуцIараб, гIелмуялъул нур свараб,
ГIалимзабиги тIагIун, тIолго жагьлу хутIараб.
мункаралъе квербакъи киназего къабулаб,
Къуръан-хIадисалъулги хIукмаби рехун тарал.
ГIелмуялда гIалимас гIамал гьабиго гьечIеб,
ГIадамазда малъулеб жиндицаго кколареб.
эбел-инсуе адаб лъималаз гьабулареб,
лъадиялъул росасе расги мутIигIлъи гьечIеб.
Гъибат-бугьтан гьуинал, гьаваялда куцарал,
Кизбу-намимат хIалаб, хIилла-макру бергьараб.
риба гIемер кваналеб, как диналъул кIвар гьечIеб,
Капурлъи, бусурбанлъи батIалъиго лъалареб,
питнаби тIиритIараб, батIулаб берцинлъараб,

Биял гIодоре тIолеб, гIадада чагIи чIвалеб.
хIалал-хIарам жубараб, жахIда-хIусуд гIемераб,
ГIадамал щайтIанлъараб ахир заманайила.
ТIад вугев хан ци гIадав, гIалимчи хъумур гIадав,
муъминчи чахъу гIадав, цогидал гьаби гIадал.
Огь, гъарин, цого чахъу, чундузде гъорлъе ккараб,
КIанцIизе бакIги тIагIун, тIереладай хутIила.
Гьанже буго гьеб заман, букIинеблъун батани,
Аварагас жиндаса цIунагиян гьарараб.
Гьанже гIадамасулги сурат гурони гьечIо,
сидкъу аманаталъул агьлуго лъугIун буго.
Аллагьасул дин ккурав ккун вачун унев вуго,
Щибго чIаголъи гьечIо чIаго нахъе ругезе.
Жиндир гьунар бугеяс гьижра босулеб буго,
Гьанжени чIегIерлъана чIунтаяб гьаб замана.
хъурмикьа тIурараб гIи гIеркъикь бахчулеб гIадин,
БакI-бакIалда тIеп-тIепун муъминзабиги руго.
ГьацIул махI бугелъубе цIунцIра буссунеб гIадин,
махI-кIачалда сентIелел супизабиги руго.
Гьанже гIадаб замана кидаго бачIинадай,
Куллу-гIаламалдаго диналъул нур тIагIараб.
Аллагьасул ракьалда вализаби рукIуна,
Жидер хиралъиялъул халкъалде баркат щварал.
халикъасде гIагарал гIабидзаби рукIуна,
Жидер гIибадаталъул гIаламалда нур балел.
Огь, бухIаяб дуниял, диналъе гьечIеб тавпикъ,
Тушман щайтIан тIаделъун, тIаде ракь хъвай гурони.
вай, бухIаяб замана, зулму-мункар гIемераб,
Гьал чIунтарал ракIазе гьечIебищха дарманго,
дуниял хараблъидал, халваталда чIелаан.

хатIратал гIемерлъун ккун, кIолеб гьечIо цIунизе.
ЩайтIанияб зулмуялъ зарарал регьаниги,
ЗагIипасул ахIиги устарасда рагIула.
КIалалъ дуниял какун, квешлъиялда рекIуна,
КигIан яхI бахъаниги, черх квегъизе кIоларо.

МАККА БАХЪИЯЛЪУЛ ТУРКИ

АлхIамдулиллагь, Аллагь, тIолго рецц дуе буго,
хIамдлъун бугеб милкалъул малик мун тарав гьечIо.
Цинги салатгин салам Аварагасде буго,
Агьлугин асхIабзаби гьесда кIочон тун гьечIо.

макка шагьар бахъизе гIилла щибан гьикъани,
ГIин тIамун бихьея, халкъ, бицинин нужедаго.
Аллагьасул расулас инсул росу босараб,
сабаб лъазе бокьани, лъай гьаб тIехь киназдаго.

хIижаз гIарабиязул кIиго кьибил букIараб,
Цояб бану бакрулал, цинги хазагIатилал.
КIиябго кьибилалда цо-цо гьудул вукIарав,
Цоцаде, мех-мех бихьун, хьвади гIадатлъун ккарал.

Цо къоялъ гьав бакрулав, базаралде къасд гьабун,
Божилъиялъ рещтIана жан хазагIатиласда.
Божун вачIарав гьудул хатир хун теларилан,
Цеве лъугьун вилъана яхI бугезул нухдасан.

Тукеналда гIагарлъухъ бакрулазул квешав вас,
хIетIе жиндир хъущтIидал, хIабибасде хьандана.
Гьеб хьамиялъ ракI унтун, кIутIун нахъе балагьун,
лъикIав хазагIатилас кIалъай берцин гьабуна.

Жиндир керен унтизе квешаб хьами гьабидал,
Кинго ракI хIалхьун чIечIо, хIалалда бакрулав тун.

хIабибасда рекъечIеб вири-вара бициндал,
варанидул махIабаз ччухIун лъуна, ццим бахъун.

БетIер бухун бакрулав борхьазе ракьулъги лъун,
Кодоса давла гьабун, дурун рокъове щвана.
рокъове щун, гIодов чIун, чIужуялда бициндал,
Баркала кьун, квер босун, салам гьабун баана.

Гьединаб гьеб хIалалда квана-гьекъон рукIаго,
Квешаб хабар бачIана бакрулазул бодасан.
нижер бодул багьаяв багьадур чIван къаникь лъун,
Къо нижеца рукIкIани, къасаблъаги нижер гьан.

набиясе хIал кьолел бану хазагIатилал,
Боял гьарун къачIана бакрулалгун рагъизе.
хIабибасде хьандарав хIалихьат чIван чIечIони,
Теларо нуж Аллагьас бокьанщинаб гьабизе.

 КIиябгоги боялъул бер цоцада речIчIидал,
Бану хазагIатилаз мугъ бана маккаялде.
Бакрулазул боялъул кутак цIакъаб батидал,
Аман гьарун рортана хан Абусупяниде.

ТангIималде данде ун, дов Абусупяница,
Жиндехун гIарз бахъидал маккаялде рачана.
маккаялъул ханзаби данделъун, диван гьабун,
дарун-надваталда тун, божи аман гьабуна.

Гьединаб гьеб хIалалда балъго тIагIатги гьабун,
Бану хазагIатилал берцинго жанир чIана.

маккаялъул агьлуги, кьер-кьераб квенги гьабун,
ригь бихьун тIаде хьвадун, хIалае цадахъ чIана.

Гьезул хабар рагIидал, хадубго чабхъен гьабун,
ТангIималда рещтIана бакрулазул аскарал.
нижер тушбаби хьихьун телариланги абун,
рахъ-рахъалъан рещтIана супяниде русулал.

Искандарил сад гIадин маххуца къараб къотIи,
Биххизе разилъана, бакрулал тIаде щведал,
Гьезул чагIияздаса чараго гьечIеб гIадин.
Чучун ккана сардида рицIимахIаби тIерен.

Цеве вилълъун нух бацIцIун, хадур бакрулал рачун,
сордо бащалъилалде рещтIана хIарамалда.
сардида цIогьод унел цIуял бацIал гIадинан,
ЦIаруцIун гъорлъе ана гъапуллъараб гIужалда.

дарун-надват абулеб диван рукъалда жаниб,
Божигун аман хвана, хазагIатилал чIвана.
хиянаталъ куцарал бакрулазул илбисал,
Абусупянгин цадахъ жал мурадалде щвана.

Къурбаналъе хъвехъулел хъахIал куйдузул гIадин,
хъата-масан къотIана мискинзабазул бутIрул,
хъвадарулев катибас кагъат басунеб гIадин,
рас-расана хучдуца хвелалде цере курмул.

Огь, дир каранзул бухIи бахIарзазул хвалида,
хиял гьечIеб рахъалъан регьун тарал балагьал.

Цинги хIухьладул хехлъи хIал гьабун гъураразда,
хIабиб хиралъунилан хвалчаца къотI-къотIарал.

Бакъ-моцIалъул гIадинан цIар рагIарал бахIарзал,
ЦIан рехъерхъун рехана авлахъалде хъурмазе.
ЦIар бугел гьунаразул гьел хазагIатилазул,
КIихIиго чи хутIана хIажалъидал харбие.

КIиявгоги багьадур авлахъалде рахъиндал,
Цоцазда зигар гьабун, аскIор рукIун гIодана.
ГIагаразул бидуца партал белъун батидал,
Цо гIенеккун, цоявас ахIун магIу гьабуна.

Аллагьасул къадарал къотIизе кIвечIониги,
Гьаб къадаралъе сабаб живго Авараг вуго.
Къо щварал нахъе толеб гIадатго гьечIониги,
нилъ руссине рекъараб досул мадина буго.

Гьединаб гьеб къасд гьабун къварилъи тIаде босун,
сордо-къоялъ чIечIого рещтIана ТIайбаталда.
ТIайбаталде жал щведал, ТIагьаясул бакI цIехон,
хваралги ракIалде шун, рещтIана азбаралда.

сах бугеб гьумералда кIутIун берал речIидал,
КIиявгоги гIодана рахIмат щвеялде хьул лъун.
хIабибулагь хьвадухъе хьвадулеб нур бихьидал,
хьолбода гIодор чIана гIагаразухъ ракI унтун.

пурман кьеялде балан кIалъана кIиявгоги,
Агьлуялъе гьабураб бицана щибабгоги.

рукугI гьабун, какал ран, тIагIаталда рукIаго,
ТIаде кIанцIун, квер биххун, хъвехъана киналгоги.

ГIенекке, хIабибуллагь, хIакъав Бичасул расул,
Къварилъи тIаде щварал щиб хIалалда хьвадилел?
мун какарав бакрулав цо нижерас чIванилан,
ЧIва-чIван ранин сардида, кирехун ниж рилълъинел?

харбидаса кIиявго ратIалъун хадусала,
угьун хIухьелги биччан, хIабиб гIемер гIодана.
Гьезда тIаде бачIараб балагьалъул цIакълъиялъ,
БухIараб магIу чвахун, гIодоб чIабар буцана.

Гьединаб гьеб кIудияб балагь тIаде бачIиндал,
макка агьлуялдехун аман гьарун кин инчIел?
Гьеб залимаб къавмалъул заралалда хIинкъидал,
Абусупянидехун ахIи бан кин рортичIел?

макка агьлу гуреца гьаб нижее гьабичIо,
Абусупян таравас тущбаби тIаде гъечIо.
Божи гьабун хадуса хиянат ракIалде ккун,
хвезе гьарун гурого гьел рокъоре руссинчIо.

Цоцада хъатги кьабун цингиги Аварагас,
маккаялде балагьун ахIун гьаракь гьабуна.
хIалихьатал гьунарал хIалхьезегIан гьареян,
Абусупянидехун ццин бахъун гаргадана.

АбулхIасанги ахIун, кагътал хъвана кирего,
Кагъат щун хадусала щва диде тIадейилан.

Гьал хазагIатилазе къисас босун гурого,
КъватIив вахъун хадуса нахъе вуссинарилан.

Шагьру рамазаналъул тIоцебесеб къоялда,
рачIине байбихьана баркат бугел аскарал.
рамазан бащалъараб замана бачIинегIан,
рачIунелго къотIичIо къогин сардил сагIаталъ.

данделъарал боязул хIисаб лъица гьабилеб,
хIал бугеб аскаралъул сияр кинан бицинеб?
мурадисил ГIабасил, хIассиниде тIаде ун,
хIал бихьараб лъачIесул керен кинан лъикIлъилеб?

лъабкъоялда анцIила кIиго цевехъанасул,
АнцI аза-азаргIаги къулдабазул бо гIуна.
Къвал бан гъалбацIал кколел гъазизабазул чуял,
Чабхъен гьабун, махх букъун, мадинаялде щвана.

мадинаялде щведал чуяздаса рещтIана,
Чадралги чIван киналго рагIалда гIодор чIана.
лачен тIаде щвелалде тIанчIазул берал гIадин,
мухтар вачIунеб нухда балагьи даимлъана.

мухтарасул рокъобе бодул хабар рагIидал,
Къокъана хехго тIаде асхIабзабиги рачун.
Аллагьас квегъун кьураб бодул кутак бихьидал,
хьимун велъун вохана, Бичасе щукру гьабун.

мугьажиразда аскIор ансариял херхана,
хазражгин дол авсилал ахIун данде гьаруна.

надул ягIсуб гIадинан асхIабзабазда цеве,
Анлъабго рахъалъ нур бан, Авараг тIаде щвана.

Аварагасул къокъа къачIан тIаде щвелалде,
Къулдабиги тIад ретIун, мухъал гьарун рахъана.
мухтарасул камиллъи киназдаго бихьидал,
накабазда хIал гьабун, хIатIикьа ракь баана.

Зобалазде хъатал ккун, дугIа жинца гьабуна,
Гьаб дир баркат бугеб бо давла щун бохагиян.
Гьеб жиндир дугIаялде бодуца амин абун,
ригьтIа нахъе вуссана хекко къачIазейилан.

хъатамасан рокъов щун, къачIазе къасд гьабуна,
Гьаракь берцинав Билал ахIдезе тIамун ана.
Зулпукъар ГIалихъе кьун, къазиб ГIумарихъе кьун,
КъотIи цIакъаб цо хвалчен жиндагоги борчана.

рукъалъул агьлуялда къо лъикIилан абуна,
Къварилъи тIад батарал тархъан гьарун риччана.
хIажалъидал жиб балеб зобалазул цIад гIадин,
пашманлъарал рухIазул хIалал хьезе гьаруна.

ГIажаиблъи, хIикмалъи, хIабибасул гIакъиллъи,
хIал квешал тушбабазде досул доб бахIарчилъи.
Жаниб рекIел цIодорлъи, кIал мацIалъул пасихIлъи,
КIудавщинав чиясул досиесеб мукIурлъи.

ГIали, ГIумар, хIамзатил досда аскIоб загIиплъи,
Зубайрил гьунаралъул гьавгин цадахъ хIакъирлъи.

валидил вас халидил, дов вихьидал хараблъи,
дихIятул Калабилги данде ккедал коцокълъи.

АхIламул бариятас хIарам бахъулеб лъайдал,
хIатIиб абурав асхIаб ватIалъун рокъов ана.
БатIа-батIаял боял ТIайбаталде рачIиндал,
БатIхIаалде битIизе балъгояб кагъат хъвана.

Кагъат кодоб битIизе кисандай чи щвелаян,
хIисаб гьабун, хIал хисун, хIатIиб къватIив вахъана.
хIабиб тIаде щвелалде щулалъун чIечIонани,
Щиб къодай бихьилаян къурайшияхъ гIодана.

маккаялда йижарай, жамалалда рекIарай,
Жарадатан абурай цо чIужу тIаде щвана.
мадинаядда ругел гIагаразде балагьун,
ГIемерай кватIичIого, нахъ юссуней ятана.

Жарадатил xIyp бихьун хIатIиб тIаде вахъана,
хIал бицараб цо кагъат гъалалъ хьухьун битIана:
“мадина гьаргьадулеб чуязул боги бачун,
Чабхъен гьабун, Авараг нужехъе унев лъана”.

Балъго гьабун рисалат босун щвезабуралъухъ,
меседал кодоре кьун, нух битIаян йитIана.
нухлул халалъиялда варани юргъизабун,
Гъалазда гъорлъ гъара лъун, ургъел тун нахъ юссана.

Жиндирго гIакълуялда къваригIел тIубазабун,
ТIадвуссун рокъов щвана мискинаб хIалалъ хIатIиб.

хIатIибил хабар босун тIасан ЖабрагIил вачIун,
Жив ургъалилъе ккана султIан мухIаммад хIабиб.

АбутIалибил ГIали, ГIавамил вас Зубайир,
Гьaшимияб гIашират ахIaнa Аварагас:
хадур ун, я асадал, ккве нужеца Жарадат,
нилъер дин босичIони, гьечIин долъие халас.

хIатIибица гьабураб хIиллаялда тIад рекъон,
Къокъун ана Жарадат, жаза данд битIун гьабе.
Бичасул хIабибасе хIилладуй хъвараб кагъат,
Гъалалда кваличIого, кодобе кьеян абе.

лабайкилан жаваб кьун, жив кIиявго вахъана,
Жидедаго малъараб цIакъ разилъун гьабуна.
хирияв вацгIаласухъ гIазизал pyxIал ричун,
Тулпаразул квелъ чучун, байдан къотIун къокъана.

рехун араб чIор гIадин хадур гъурал лучнуца,
мухтарасул хIакъ тIубан, нухда Жарадат ккуна.
Аварагас бицараб цо сирруялъе гIоло,
ГIалица изнуги кьун Зубайир гаргадана.

Зубайрица чIухь биччан кодоб кагъат батичIо,
Жарадатил макруялъ квегъана Абулкъарму.
макру гьаби захIмалъун, Зубайир гукки бакIлъун,
КIалъана АбулхIасан, гьабуна чIвазе гIазму.

риче гъалал, Жарадат, чучун кканин мун нижей,
Чарамул хвалчен кьабун, кIи къотIун рехичIого.

Бахъе гъалалъа кагъат, лъан бугебин нижеда,
Ккве дуца АхIмадил дин, дурго pyxI бахъичIого.

– я, дир кIудияв сайид, садатазулги амир,
Гьаб дир балъгояб хабар дуда кинан бицараб?
хIатIибилгун данд бараб диваналде ваккизе,
дудагойищ хIал кIвараб, хIабибасищ бицараб?

– ГIазаб кьеяй, Жарадат, божуларей мун кинай,
Жабраиласул саййид нижер Аварагасда.
малаул агIлаялда гIаламат расихлъарав,
Исрапиласул саййид султIан мухIаммадида?

Исламалъул жадуца жаниса ракI цIезабун,
мехтизаюн Жарадат жиндирго нухда ана.
хIатIибица битIараб рисалат кисиниб лъун,
Жалут чIван давуд гIадин, давла щун нахъ руссана.

Кагъат кодобе щведал кинабгоги жамагIат,
Жиндирго масжидалде ахIана Аварагас.
рачIун данде щванщинал щуш бан, кIалъан лъугьана,
Щиб гьабизедай руго данде ахIарал нилъ ас?

рачIун чагIи тIагIиндал минбаралде вахана,
Аллагьасе рецц гьабун тIоцеве гаргадана.
КIиабизе жиндирго даражаби рицана,
лъабабизе халкъалда хитIаб гьабун кIалъана:

– Айюгьаннас, гьал чагIи, нужодайин дун вугев,
дир мурадалде мункир, вахъа эхеде, лачен.

Аллагьасул расулгин рагъ гьабизе бокьарав,
Щив бахIарчи гьевали, бахъе къватIибе хвалчен...

Киналгоги бахIарзал цоцахъ балан хIинкъана, 
хIатIибил керемалда аклаталъ ругънал лъуна.
Аллагьас расуласда балъгояб бицунеблъи,
Куллу вахIидасдаго хIакъикъаталда лъана.

КIалъачIого вукIани, лъан тIокIкIарав Авараг,
КIалъан калам гьабуни, релъанхъулел гIадамал.
КIиго балагь тIаде щун, гьоркьов тIамураб мехалъ,
Гьабилесеб жо тIагIун хутIана хIатIиб-батIал.

– хатIалъанин, Авараг, тIаса лъугьа дидаса,
хIатIиб дуй къурбанлъанин, хъве дуца дурго квералъ.
Юсуп аварагасул инсап тарал вацазда,
Цере чIун мукIурлъидал, гурхIанин хIалимлъиялъ.

Берзул мaгIy гIедерав гIаламалъулго парчахI,
Чвахун унел бералгин, балагьана хIатIибихъ.
 – самавияб хIукму щун, ихIатIат дирлъизегIан,
хIал хьезе гьабе дурго, гьечIин ихтияр нилъехъ...

АсхIабзаби гIодана, гIадамал зигардана,
равзаялъул жамагIат гIакълуялдаса ана.
пашманаб хIал тIаде щун, хIатIиб рокъове ана,
рукъалъул агьлу ургъун, къан хIобода вухьана.

ЧIалуе хIал кьун чIараб хIуби гIадин цIан витIун,
хIатIибица биччана вакъун-къечон замана.

Гьесул загIиплъи бихьун, гIалимзабиги ритIун,
Йокьулей чIужуялъул чIезесеб бакI лъугIана.

Аллагьасул рахъалъан, хIатIиб хвасарлъанилан,
мухтарасул рокъобе рохалил хабар щвана.
Цеве ГIалиги гьавун, гIалимзабиги ритIун,
хIатIиб хвасарлъиялъул, рохел бицун виччана.

Гьанже хадуб гьардарас гьабуна бодул низам,
Аллагьас жиндидаго илгьам гьабураб куцалъ,
Кинабго бода цеве мурадисилав гьавун,
Багъаргъун биччан тана, цо гъапулаб сагIаталъ.

Багъаргъун унеб чабхъен гъалбацIазда бихьидал,
Гъазизабазул махI лъан, хIинкъун лъутизе лълъвана.
хIабибулагь, Жанмурад бодул бакьулъ вихьидал,
рокьи гьабун, нахъ руссун, сверун чIун балагьана.

Бану салимилазул азарго рекIарасе,
саламат кьибилалъул ГIабас бетIерлъун тана.
манинатан абураб цогиги тухумалда,
мазанияв мунзирал нугIман наиблъун тана.

Бану тамимилазул ч IухIараб къукъаялъе,
Жидерго жаниса жан хIабисил АкърагI тана.
БанухIумайрилазда, жиндир суратги гьабун,
Жабраил вахIюлъулев дихIятул Калаб тана.

Бану кандатилазул кутак бугеб боялда,
Багьадурлъи камилав Асвадил микъдад тана.

Бану назирилазда музарил лъималазда,
ГIабдуягьусил валад ГIатIият тIад гьавуна.

хазражгун авсилазул ансарияб кьолбода,
Кьалда жанив лебалав Абул-Гьайшам гьавуна.
Цинги хазражилазул цойгиги боялда тIад,
ТIагьаясе жив вокьун, Жабир абурав тана.

Бану гьипарилазул гъалбацIазе амирлъун,
Гъорлъе жуван жив унев Абузарар гьавуна.
Бану сакъипилазул абтIалазе имамлъун,
ИбнумагIсуд абурав гIелмудал керен тана.

сапикъилазул къокъа къачIан тIаде щвелалде,
ясарил вас ГIаммаргун бану гIабасал щвана.
ГIаммарил квералдасан кутакаб гьунар лъугьун,
ТIолго халкъалда жаниб бакъ гIадин загьирлъана.

ГIабдулманапилазул гIакълу бугеб къавмалда,
ГIабасил вас жан битIрикъ пазлу бетIерлъун тана.
Гьашимияб къокъагун къурайшияб бо бачIун,
ТIолгоязе имамлъун АбулхIасан витIана.

лъабкъоялда анцIила кIийиде бахинегIан,
Гьаб тартибалда буго боял гьарураб хIисаб.
Балагьарал гIадамал гIажизлъулеб куцалда,
рикIкIун араб хIал бицун кIалъана дуда китаб.

ТIайбаталдаса рахъун цо кIкIалахъе щвелалде,
ТIад гIунтIулел рихьула байрахъазул цо боял.

мурадисил ГIабасил гIакълуялда нахъ рилълъун,
Багъарун араб хIуралъ бакъул нур свинабурал.

расуласе салам кьун, рекIун щварал рещтIана,
рекIаразул кIудияв мурадисилав щвана.
Цо дагьав гьесда цеве хIассин абурав наиб,
АнцIго гьалбацIги бачун, гъорлъе вачIарав лъана.

ГIабасил бо щваралъуб щуго байрахъ букIана,
Щуялъулго бищараб жиндирго квералъ ккуна.
КIиабизесеб байрахъ сапваница босана,
лъабабизесеб байрахъ ЗахIагил кодоб кьуна.

ункъабилесеб байрахъ Зайидица босана,
Зарар квешаб къавмалда, кIал гьикъун, цеве чIезе.
Щуабилесеб байрахъ хазагIатилас ккуна,
хвалдаса хIинкъичIого хIал квешал чагIи чIвазе.

Байрахъал парпазарун парисиял гъалбацIал,
Гъунадул бакънал гьарун, шигIру ахIизе лъвана.
Берцинаб сарин ахIун, Авараг вохизавун,
вадигIаспан абураб цо бакIалде рещтIана.

мухIаммадил квералда камилаб салам гьабун,
ТIолго азнавурзаби эхеде рахъун чIана.
дур кьерилав ГIабасил анцIазарго бо гIедал,
АнцIилъ хIасрулъиялда хIассиниде кIалъана.

Капураб заманаялъ, кутакаб боги бачун,
Кибехун рагъ кканиги вагъизе унев хIассин.

Исламалъул нухалда Аллагьас тIовитIидал,
АнцIго чи цадахъ гьавун вачIине нечечIев кин?

Цингиги гIодилаго хIассин цеве лъугьана,
хIабибасул квералда салам гьабун баана.
дир бицараб рагIуда гIин тIаме мухтарилан,
ГIодовехун гIенеккун, гIузру бицун лъугьана.

– мун халкъалде рахIматгун витIарав АллагьасхIа,
хIассинида дур ахIул баянаб хабар лъачIо,
лъарабани, Авараг, дирги улка-ракьалъул,
Къоазаридасаги тIокIлъичIеб бо букIинчIо...

хIассинил боялъеги, бодул хвалчабазеги,
Цебе хъат ккун мухтасарас лъикIаб дугIа гьабуна.
дугIа гьабун Авараг рокъове инеги тун,
ГIабасил хIасад бергьун, хIал бихьун тIаде ана.

ГIабас тIаде вачIиндал кIодо гьавизейилан,
КIутIун тIаде вахъана, бахIарчи лъикIав хIассин.
дур кIодо гьавиялде дун хIажалъун гьечIилан,
хIассинида ццин бахъун, загьир гьабуна батIин:

– хIабибасда аскIов мун, бо гIемерлъиялдалъун,
ГIабас балан вукIаго, кIалъазе бегьиларо.
БахIарчилъи бергьарав мурадисил васасда,
данде парислъун чIезе дур пурсат рекъеларо.

– TIaгIca лака, я ГIабас, дуе басралъи щваяв,
дун гIадинасдайищ мун гьаг гьавун гаргадулев?

хIассинил цохIо хвалчен, дуеги дур бодуйги,
данде гIунги тIокIлъилин, тIаде кин вахъунарев!

– Аллагь, Аллагь, дир вакил, гьалаглъун хваяв хIассин,
хандакъалъул къояца лъарав дун гIадамазда.
ТIолго церехъабазул ракIал хIинкъараб къоялъ,
КъвекIаб цIум гIадин чIарав ГIабас вихьарав дуда.

– Те дуца жибго, ГIабас, гIадада хвараб рагIи,
КигIан мун кIалъаниги, кIоларин божун чIезе.
рехсоге дуца дие хандакъалъул хабарал,
ГIалил хвалченалдаса мунго лъутарав лъазе...

Цинги кIудияв ГIабас борхалъудеги вахун,
АхIун гьаракь гьабуна данделъараб боялде:
– хIассиница абураб ургьимес хвараб рагIи,
АхIизин нужедаго рахъа киналго тIаде.

ГIалил хвалченалдаса хIинкъуларев бахIарчи,
хIарамлъаги ячарай, дир бералда вихьичIо.
хIайдарида данде ккун, мугъ баларев багьадур,
ЦIар ккаги чIужуялъул, рагъда жанив ватичIо.

ТIолго бодул бахIарзал цойидасан кIалъана,
хIассиниде гIайиб цун, ГIабас ритIухъ гьавуна.
ГIаликьа хIинкъун лъути гIайиблъулеб батани,
БахIарчилъун рикIкIине чи гьечIилан ахIана.

ГIалил гьунарал рикIкIун нилъ цере рахъинаро,
лъугьанщинаб бицине мацIалда хIалкIвеларо.

Бицине кIвар бугелъул, кIиго-лъабго рехсани,
ракIалда лъай бугесда лъачIого хутIиларо.

хайбаралда гьавурав ягьудияв мархIабил,
ГIамру абурав улан кIихIи къотIун рехана.
ГIамирияб кьолбода лъугьарав цоги ГIамру,
ЧIван, тIаса ччукIел бахъун, нахъвуссун тIаде щвана...

хIассин, чодрониве ун, чуги кьолон рекIана,
Чарамул ярагъги бан, вагъизе къасд гьабуна.
хIал бихьараб хвалчен бан, хIижазияб чу рекIун,
хIадураб асад гIадин, данде ГIабасги ана.

рохьор гъалбацIаз гIадин, гъварарал гьаркьал гьарун,
Такъия къулдабигун, данде кIиявго щвана.
Балада би бетулел балагьалъул хвалчаби,
рахъун, цоцада кьабун, къиямасеб къо чIана.

Цоцаде сарин ахIун, сунареб рагъ гьабуна,
сверун ругел боялги балагьухъе хутIана.
Чодрохъе гьаракь рагIун, ГIалиги цадахъ вачун,
хIабибулагь тIаде щун, батIа-батIа гьаруна.

хвечIого хутIиялда кIудияб щукру гьабун,
КIиясулго кверал ккун, цоцада цузаруна.
Исламалда куцидал, капураб гIадат гьабун,
Квеш хьвади жибго теян, вагIза-хабар бицана.

Цинги курмул цузарун, цоцада къвал базабун,
рекъезарун къавутIе, вацал гьарун, ритIана.

даимаб гьудуллъигун гьуинаб рекъел лъугьун,
хIабибасе хIалги кьун, рагъда цадахъ хьвадана.

Гьанже ГIаспаналдасан къокъана цебе къукъа,
Къулдаби тIад ретIарал, бакъул нур босун унел.
Къокъабазда церехун гьаруна аздагьаби,
Ццин бахъун тIаде гъуни, гъалбацIал тIутIун ралел.

Гьединаб гьеб хIалалда, унеб бакI бицинчIого,
пирхараб пири гIадин рещтIана ЖухIфаталда.
малайкзаби данделъун диванал гьаризегIан,
лъабго сордо-къо бана микъаталъул бакIалда.

ГIемерисеб боялда унеб бакI бичIчIичIого,
КагIбул малик витIана ТIагьаясда гьикъизе.
маккаялде унеблъи хIаладе балан бичIчIун,
хIадурго тIаде щвана бода рохел бицине.

Цингиги мухтарасул магъущ ахIдезе лъвана,
маккаялде балагьун боял рагъарейилан.
рабигI, ЖухIбат жибго тун, микъаталдаса рахъун
Бакъани мех щвелалде щва нуж ТангIималдеян.

ГъутIби чIвазе бачIунеб мачIаб накIкIул цIер гIадин,
ЦIар бокьарал васаца цIана чIахIиял боял.
ТангIималде гIагарлъухъ, ГIаишатил масжидухъ,
сверун лъугьун рещтIана хIабибасул аскарал.

найил зузуй гIадинаб, зобалазде бахунеб,
хиямада жанир чIун тасбихI-тагьлим гьабуна.

КIи-кIи, лъаб-лъаб цIа бакун, чадрал гвангъизареян,
Жабраилул амин щвей Аварагас бицана.

Цояб мегIералдаса цогиялде ирга щун,
Бакараб бодул цIаялъ гвангъана мугIрул-щобал.
дунялалда рагIичIел гIаламатал рихьидал,
Тункун ургъалил цIуна иман гьечIезул ракIал.

данделъарал сараял супянида рихьидал,
сирруялда рикIкIана шакваялъул шигIраби.
БецIаб сардилъ ракарал цIаязухъ хал гьабидал,
хантIан кьерги босун ун, сорозе лъвана лугби.

Искандаралъул малик, мисри-къибтIазул къутIбу,
мукъавкъисил хIал ани, хIинкъилароан дир ракI.
лавул сибтIил бо ани, ТIибраниялъул парччахI,
ТIутIун инароан таж, телароан тах, мулк, бакI.

Шамгин АнтIакияталъ тIад гьавурав Гьирикълил,
Гьал боял ругелани, ургъелго ккелароан.
ГIажам, ГIиракъ, пурсазул Кисри Ануширванил,
Шавкат кодоб кьуниги, кIварго гьабилароан.

румазул хан Къайсарил къасд диде бугеб ани,
Къарал бералги рагьун дун валагьилароан.
мухIаммадан абулев вахIю рещтIунев сайид -
сорон ккана дир лугби, долгун ватилевилан.

Абулкъасим маликлъун мукъавкъисица кьураб,
Бугълаталда тIад рекIун, вагъаргъун ана ГIабас.

ругьел бан чи витIизин гьашимияб кьолбоде,
Бергьун тIаде щун вугин дир вац ГIабдуллагьил вас!

ГIурцIмадаса гIодов лъун, ГIабас гIенеккун чIана,
ГIарабияб кечI ахIун Абусупянги щвана.
КIиго нукарги вачун, мунсиринаца витIун,
мадиналде къасд гьабун, къаси тIаде вачIана.

 ГIабасгун Абусупян – басриял гьудулзаби,
Цоцазе якъинлъидал, къвалал жемун хурхана.
хадуб хъваяб гьудуллъи, гьитIинго ккараб рокьи,
миллатал хисаниги, холареб букIин лъана.

КIиявгоги гьудулас калам-кIалъай гьабуна,
ЦIадул, бодул хабарал цIехон баян босана.
ярагъ-матахI кодоб ккун, нукарзаби нахъе гъун,
ГIабасиде балагьун Абусупян кIалъана:

– я, дир кIудияв ГIабас, ГIабдулмутIалибил вас,
Гьав дур вацасул васас кибехун гьаб бо цIалеб.
Гьал кIудиял боязул дидехун къасд батани,
дир гIазизаб pyxI дица кибехун лъун цIунилеб?

– я къурайшазул хIама, хIарбул гIакълу гьечIев вас,
хазагIатилал гъури гъаралъун ккараб дуе.
дир вацасул васасда дур батIулал жал рицун,
ТIасан Жабраил вачIин гIечIо дие рекIее...

– дур вацасул васасда балъгояб жо лъалеблъи,
ГьанжелъагIан, я ГIабас, лъазе хIал кIвечIо дида.

дунялалъул гIатIилъи къварилъун кканин дие,
дур лъикIаб гIакълудал квелъ бай дирги бетIералда.

хIабибасул гIурцIмада цIан вахъун хIарбул вас лъун,
хIинкъадго ана ГIабас Аварагасда тIаде.
Абусупянил махI лъан, хIайдар чодрохъан ваккун,
Гьабуна зарпаб гьаракь, чIа мунан дулдулалде.

ГIалил гьаракь рагIидал, гIурцIмадул къуват хвана,
Абусупянгин ГIабас гIодоре рортун ана.
пунщун араб хIохьелалъ, рохь цIа гъун бухIиледухъ,
Ццин бахъун, АбулхIасан хIадурго тIаде щвана.

АбулхIасан тIаде щун кIалъай гьабилелдего,
КIиявго гIагарлъана гIакълуялдаса ине.
ГIабасил тIагъур бахъун, хъахIаб бетIер бихьидал,
ГIалица халас кьуна мухтарасухъе ине.

Аварагасда аскIов Абусупян вачIиндал,
Исламалде ахIана, би хIалаллъунгутIизе.
хIалалъ кIал мукIур гьабун, ракI цадахъ хьвадичIого, 
нифакъалда къвалги бан, къокъана ахIи базе.

Цинги Аварагасда досул мунафикълъи лъан,
Жиндирго гIурцIенги кьун, ГIабас хадув витIана.
мун хадув гъолеб мехалъ хвалчада квалквадани,
я, АбулхIасан, абун ахIейилан малъана.

Абухъе хадув къокъун, Абусупян къан ккуна,
Къараб чалмаги бичун кIигъуждулъан вухьана.

Аварагасул аскар кIал гьикъун кIалъазегIан,
нухда тIадехун вачун, тIил гIадин чIезавуна.

Цинги расулуллагьас боял данде гьаруна,
Бодул церехъабазда амру-нагью гьабуна.
Абусупян какараб, расулуллагь веццараб,
ШигIру ахIун цересан къотIун аян малъана.

Цебесеб тартибалда, тамашаяб куцалда,
Киналго бутIрул ана Аварагасда цере.
Жиде-жидер бутIрузде мутIигIлъун, хадур рилълъун,
БатIарикъалги ана супянида бадире.

сахрул гьумер-кIалалде байрахъал гьесизарун,
унел боял рагIани, берал гьечIел гIодила.
рахIматалъул Авараг унеб сипат бихьани,
рахъун, мехтун, хIал бергьун, хIатIал гьечIел кьурдила.

Гьаваялдасан унеб хIинчI хIулулеб бакънаца,
хIарбул сахрул каранда квешал ругънал гьаруна.
Капураб аскар цIалев АбухIанзалатида,
ЧIухIараб буртузул бо бергьун цебеса ана.

Къокъаби тIагIун хадуб, цодагьаб мех иналде,
Борхана тIаде цо xIyp тIолгояб кIочон тараб.
XIyp бикьиялде балан бакьулъе хал гьабидал,
Батулил бетIергьанчи вуго дов Абутураб.

Абутураб абулеб ГIалида исму буго,
Батулги досул чIужу патIиматил цIар буго.

БухIараб хIухьел буго, ахIулеб шигIру буго,
Чодул кьолода жаниб кьурдулеб чIухIи буго.

ЦIадул цIвагIан багIараб кIиябгоги бер буго,
магIарзухъан бурулеб, накIкI гIадинан кIкIуй буго.
КIудияб бетIер буго, риццатал хIатIал руго,
риз баккараб рохь гIадин, тIад чIегIераб рас буго.

эхеде балагьани, борхалъи хвезабула,
ГIодовехун вуссани, дунял хIакъир гьабула.
АбтIалазул хвалчаби махсароде гуккула,
ханзабазул улка-ракь ирсалъе бахъун кьола.

Бергьарал аздагьаби басра гьарун квегъула,
Кутак бугел гъалбацIал тункун цере къотIула.
ракIалда нипакъ бугел гъаза гьабун гъурула,
КIалалда инкар бугел асир гьарун рацIула.

Бадире ралагьани, гьайбатлъи-камиллъиялъ,
рухIал рахъулев вакил малакулмавтин ккола.
Гьаркьиде гIенеккани, гIинзуниб зунун иналъ,
накIкIуе гIазаб кьолев рагIдул малайкин ккола.

Жиндир кIиябго квералъ цо-цо байрахъ ккун буго,
Чода тIад чIун хIатIаца бухъун балеб ракь буго.
Жинда релълъарав гъалбацI дунялалда лъугьинчIев,
АбтIалазулги бетIер муртазагIали вуго.

рехсараб гьаб сипатгин султIан ГIалиги ана,
Абусупянил лугби сири щун тIуртIудана.

Цо дагьаб мех иналде борхатаб хIурда жанив,
хIайдар кIочон тезавун мухIаммад тIаде щвана.

хадуб бугеб боялъул хIисаб-низамго гьечIо,
хIабибасда нахъгIунтIи Аллагь гуресе гьечIо.
АбулхIасанил къвакIи, хIайдарил бахIарчилъи,
муртазагIалил гьунар ТIагьаяс кьечIеб гьечIо.

мухтар вачIунеб мехалъ цадахъ рекIун рачIарал,
малайкзабазул боял рикIкIине хIал кIвеларо.
хIабибасухъ балагьун чIарал хIурулгIинзаби,
нусазарго ясалъухъ гьезул цо рас кьеларо.

Гьаваялда хIанчIаца данделъун мухъ гьабула,
Гьашимил Башириде шигIру ахIун цIалдезе.
хIутI-хъумургиму женал жанир ургъун рекъана,
хIабиб жидехъе щведал жергъен кьабун кьурдизе.

ТIолго хIурулгIинзаби зобалазде рахана,
ГIаишатил вокьулев жидедаго вихьизе.
Фирдавсалъул мусудул сидраталде рахана,
хадижатил росасул сурат берцинлъи лъазе.

макка бахъулеб къоялъ, къана чIегIераб чалма,
Жиндир сиядаталде далалатлъун букIине.
Чалмаялда рекъараб тана эхебе цо рачI,
сиядаталде балан бергьарав вукIин лъазе.

хъахIаб чалма жибго тун, чIегIераб чалмаялъул,
ГIаламат, хIикмат буго, хIинкъа мун, Абусупян.

Жиндир тIанчIи гъурараб гъалбацI гIадин ццин бахъун,
Анин Авараг духъе, лъе иман, гьаре аман.

БагIараб гIакъикъалъул, гIурччинаб дибажалъул,
ункъабго бокIоналда Къуръаналъул хатI хъвараб.
Жавгьар-якъут бекьараб, накъиш гьабун хьухьараб,
Жиб бихьарал беразе бакъ гIадинан гвангъараб.

нажашияс битIараб гIажаибаб цо байрахъ,
Цогидал байрахъалгин, борхана гьаваялде.
ункъабго рахъалдасан анцI аза-азар богин,
ункъо малаик щвана Аварагасде тIаде.

нажашияс битIараб байрахъ тIибитIун биччан,
ТIаде балагьун шигIру хIассиница ахIана.
ШигIруялъул балагъат маблагъалде бахиндал,
мухтарасул такбиралъ малайкзаби тирхана.

БецIбагIарал чуязул богун Жабраил вачIун,
ГIасакиразул бакьулъ расулги къокъун ана.
эбел-эмен лъан хадур лъимал угьдулел гIадин,
Авараг тIаде щведал Абусупян гIодана.

супяниде балагьун дагьав хьимун велъана,
дугIа гьабун, хIеренлъун, гурхIизе къасд гьабуна.
ГIабасидехун абун, асир вичун виччана,
ургъел тIаде щвелалде иманги лъун витIана.

маккаялда гъоркьехун КъугIайкъигIан абулеб,
мугIрул кварчIада бугеб Куда абулеб нухалъ,

халид абурав асхIаб, хвалиде гIищкъу бергьун,
хвалчен бахъун вортана нахъ вуссинареб хIалалъ.

халидил хабар рагIун, ГIикраматан абурав,
Абужагьалил цо вас вагъизе данде лъвана.
ГIикраматил квенчIел ккун, ГIамрул сагьлу данде къан,
Къайсил хIаммад аскIов ккун, сапванги цадахъ ана.

Жиндир насихIаталде тушбаби руссинчIелъул,
халидил хиял лъуна гъеж гурун гъорлъе ине.
халидил бахIарчилъи жидедаго бихьизе,
хIурулгIинзаби ана, зодосан балагьизе.

Кьолоде тIаде гьетIун, гьаракь кIудияб биччан,
векерун гъорлъе ана кваназе унев гIадин.
Капуразул горбода квер гьорозегIан кьабун,
ГIикраматил цIуяб бо, хъамуна цIани гIадин.

«Аман, халид!» ахIана хIал бергьараб мехалда,
«КигIан нуж ахIданиги, аман дица кьеларо.
Аллагьасул расулас амру гьабун бахъараб,
хвалчен лъалиниб лъезе, халидида лъаларо».

КIицIул тIаде ритIарал расуласул русулал,
КIалдир мацIал хилиплъун ахIдана халидиде.
лъабкъоялда анцIго хан чIван къватIахъе рехидал,
Къурайшазул садатал рортана хIабибасде.

ГIемер ниж квешлъаниги, гIагарлъиялда гурхIун,
халидил хвалчадаса хвасар гьаре, мухIаммад!

Шамалда тIагIун гIадин, тIибитIараб дур кьалалъ, 
Кьолбода цIа гъун бугин, свинабе дуца, АхIмад!

Къурайшияхъ ракI бухIун гIемерав гIодилаго,
хIасан-хIусенил эмен ахIун тIаде вачIана.
халид хилиплъун кканин, хвалчен кодоса бахъун,
нахъе квералги рухьун, вачейилан витIана.

АбтIалазул бутIрузда ругънал гьарулеб гъалбацI,
мухтарасдаса хIинкъун вортана халидиде.
Бичасул Аварагас амру гьабураб куцалъ,
Асир гьавун, ккун вачун, щвана кIиявго тIаде.

мискин халид хIинкъана, хIабиб къварилъун ккана,
ритIарал чапарзаби тIаде ахIун кIалъана.
рагъ тейилан ахIизе дуца ритIанщинахъе,
хIакъаб кIочон, кIалдиб мацI мекъса сверун батана.

ТIасан вахIю вачIана, хIакъикъат бицун кьуна,
хIабибасе халидил хилиплъунгутIи лъана.
ухIудалда хIамзат чIван къварилъи щвараб къоялъ,
Гьабун, кIочараб къотIи ракIалде щвезабуна.

КIочон тараб вакъигIат бицун кодобе кьедал,
Аллагьасе рецц гьабун, суждаялда жив ккана.
БетIер тIаде борхидал халидилан ахIана,
Абу сулайман абун тIокIцIаралда кIалъана.

лабайкилан жан халид векерун тIаде ана,
Каранде къан, хIабибас баун салам гьабуна.

дуйги дур боялъеги давлат даимлъагиян,
дугIа гьабун, халидил ракI бохизе гьабуна.

маккаялъул кIалгIаби малайкзабазул цIуна
ракIалда инкар бугел бакI-бакIалде рехана.
Абусупянгун цадахъ ислам бокьанщинав чи,
Аварагасде рачIун, бусурманлъун руссана.

маккаялда наиблъун Абусупян гьавуна,
Иман лъечIев квешасул, керен сунн, ракI бахъана.
КагIба рукъалъул нуцIби рагьун жанив лъугьана,
Жанир ратарал хъанчал рахъун къватIире рана.

Гьаблул агIла абулеб кIудияб хъанчидасан,
ГIалиде данделъана марадатазул боял.
Аварагас малъараб дугIа жинца гьабидал,
дунялахъ рихун ана гIирпитазул аскарал.

Жиб бижаралдасаго би гIодоб тIечIеб хIарам,
Бидул гIорал риччана хIабибасул хвалчаца.
Цо чиясда ругъун лъун, гъара лъугьинчIеб макка,
Гъурун вабаъ биччана асхIабзабазул боца.

хъанчалъе лагълъи гьабун хъублъи ккараб КагIба рукъ,
Каримасул хвалчаца чурун бацIцIад гьабуна.
Чорокаб гIамал гьабун, гIадада хвараб макка,
ГIалимзаби жанир тун, дарсал цIалун гIуцIана.

ГIадлу-диван тIибитIун, тIавафул вадагI гьабун,
маккаялъул къавмалда къо-лъикIилан абуна.

ГIасакирал хадур цIан, усарал цере къотIун,
Ансариялгун ТIагьа ТIайбаталде вуссана.

хIабибасул хIакъалъулъ хIалкIун бессараб сарин,
хIакъикъат бичIчIичIого чIоразе гIужлъун гъоге.
ГIали-хIажияв ургъун рекъараб гIажам мадихI,
ГIараб гурилан абун, мугъалде нахъе ккоге.

БидгIаяб жо бугилан бадигIалде абуге,
Бардатул мадихI лъалес лъачIесе кици тIаме.
ТIагьаясул гьунарал гьоцIолъун ккарав чияс,
Цо дагьаб кIалдиб хъвани, хъантIун гIемер чIамила.

Ахир холеб къояца эменлъарав дир саййид,
Аиматазул хатим, халкъ сверун лъвараб КагIба.
Шамил АхIмадил гъазилъиялде дунги ваче,

хварал гIадамазулги гIемерал вацал руго,
ракIалде щун гурого кIалалъ рехсон лъунаро.
Юсупил мухIаммадги хIайдарбег-хIажиявги,
КIиявго хIибру хведал хIухьелго цIороларо.

Жавгьар гIадаб гьаб назму низам хун цIаличIого,
сагIидил патIиматид тIаде ун малъизабе.
патIиматида аскIоб тIокIкIун батичIеб рагIи, 
ГIабдулхIалим-хIажияв хIакимлъун ккун лъазабе.

ГIарабалдаса босун балъго тараб таржама,
муъминзабазда жаниб жинца загьир гьабурав,

ТIагьаясул агьлулъун гьаве гIузруяв гIалим,
Аллагь гурхIун цIунаги нурмухIамад-хIажияв.

рахIматалъул Авараг рехсезе вирдал гьаре,
доб рахIмат бикьулелъул рохизе нилъер ракIал.
ракьалда нилъ рукIаго салат гIемераб битIе,
салам кьун щвараб хвелалъ гьоцIо тIезе мацIалде.

дунял холаресухъ тун, хIабиб хазинадуй тун,
Цересел нилъер вацал гьабго нухдасан анин.
Жиндехун бичIараб кIал, гIажамалъ бугониги,
ГIадада хунгутIизе хIабиб кIалкъулав вугин.

МАВЛИД

вай, дир гьудул, диналъул вац, 
  дунялалъул ракI гъолеб жан,
хIабибасул рухIалдасан дур черх кьойид гьабурав вас,
ГIинтIаме дир хабаралде, мухтарасул баяналде,
Гьесул сипат-сураталде, свинго гьечIеб чирахъалде.
Гьесул къимат лъалареб къавм 
  бецлъун, гIинкълъун гIодоб ккедал,
ГIадамал хIайранаб нургин мунго Алжаналде ине.
Бисмиллагь - Аллагьасул цIар, 
  алхIамду – цIакъ бацIцIадаб рецц,
КIиябгоги шартIалдалъун, кIалъазин дун низамалда.
Аллагьумма, ва дир Аллагь, салли васаллим ва барик,
Алфа-алфин тахIиятин мухIаммад аварагасда.
MaгIа алигьи агьлу булан, азважигьи васахIбигьи,
ва табигIин ли нагьжигьи жинда нахъ рилълъараздеги.
дир авараг мухIаммадун, жинда свалат-салам лъеяв,
ТIолго жиндир халкъалдаса халикъасе жив хирияв.
Аллагьас халкъ бижулелъул, кIиго тайпа бижанила.
ГIарабилан, гIажамилан: гIараб тIаса бищанила.
ГIарабиязда жанибги тухум-тухум гьабунила,
ТIолгоязул тIаса месед мухIаммад аварагила.
маккаялда жив вижарав, мадинаялда вукъарав,
Жиндир лугби къараб ракьул
   къимат ГIаршалдасан бугев.
Къурайшияб тухумалъул, гьашимияб кьибилалъул,
ГIабдуллагь ханасул валад, Аминат бикал баласи.
давуд аварагасдаса жиндир бакъан цIакъ битIарав,

ягIкъубил Юсуфидаса жиндир сурат цIакъ берцинав.
Кьижунилан, квананилан какичури биххуларев,
Квананилан, гьекъонилан нур гуреб жаниб лъунарев.
халалъи-къокълъиялдалъун сипат гьабун бегьуларев,
ункъбокIонаб матIу гIадав хIабиб мухIаммад авараг.
ва мухIаммад-хIабибуллагь, хIакъав Аллагьасул илчи,
вугев анищ гьанже нахъе, хъулухъ гьабун, Алжан босзе.
дуе хъулухъ гьабунани, Аллагьасе бокьулелъул,
Аллагьасе бокьанани, Алжан кьейги хIакъаблъидал.
Алжаналде хьул лъолеб жо гьанже нижер щиб букIинеб,
мун цеве ун, нахъа хутIун, тIолго лъикIлъи тIаса индал.
рахIматалъул Аллагьасде хьулни нижер цIакъ букIунеб,
хира гьавун, тIаса вищун, рехсезе мун ватунилан.
хъулухъ гьабун Алжан босзе Авараг ватичIониги,
Гьесул мадаихIаздалъун босила фирдавус-алжан.
Алжаналде нухал лъолев, халкъалъе рахIмат бикьулев,
Аллагьасул хазиначи хирав хIабибуллагьлъидал,
хирияб моцI тIерхьун индал, халкъалдаса баркат ана,
халикъасде хIелхIедизин хIабибасул баркат щвезе.
ва, хирияв хIабибуллагь, мухIаммадан халилуллагь,
Аман, Аллагь, вугев анищ нижееги баркат щвезе.
мунгун цадахъ гьалмагълъун чIун, 
  дудаса черх кьойид гьабун,
мун сверухъ лълъун салат битIун, нижееги Алжан щвезе.
дуда цадахъ хьвадаразе Алжаналъул рохел щвараб,
мун гьечIого гьабун гIамал нижер къабул гьабиладай.
субхIаналлагь-Аллагь вацIцIад, 
  алхIамду-реццги Гьесие,
хIабибасул сипат гьабун, рагIалде щолев гIадан щив.
ШагIирзабаз хIисаб гьабун, хIабибасде ахIараб рецц,

сабгIату АбхIаралдаса хIанчIид босараб дагьаб лъим.
ШигIрабигун рецц рекъарав, рекъанщинаб данделъарав,
ТIолго мурадал тIубарав ТIагьа вуго, цойги гьечIо.
машааллагь, хIабибасул хIикматаб гIелму букIараб,
рикIкIадасан балагьарав жагьилав чи гIалимлъулеб.
Цингиги гьев хириясул берцинаб сурат букIараб,
велъун бадив валагьани, гьурмал жанисан рихьулеб.
Бакъудаса хъахIаб сипат, моцIродаса цIураб гьумер,
махлукъаталде баккараб, Аллагьасул гьайбатаб нур.
Биялдаса цIакъ багIараб, гIазуялдаса цIакъ хъахIаб,
Жиндир хирияб гьурмадул михъгин, мегеж лахIчIегIераб.
ЧIегIерлъи-хъахIлъи бацIцIадал, 
  багIарлъиялде жубарал,
ЦIакъ гургинал, гулла гIадал, гIатIидал берал рукIарал.
Балагьарал гIажизлъулел, гIанбарул горбоде щварал,
ГIундул гьоркьор тун тIамулел ботIрода гъалал рукIарал.
ГIалимзаби гIелму тIагIун, гIакъилзаби гIакълу дагьлъун,
Аллагь гурев хIайранлъула хIабиб вихьараб мехалда.
Жиндир бицун мацI свакала, хIисаб гьабун ракI свакала,
хъвадарун килщал свакала, кIвеларо сверухъ лъугьине.
Жавгьар гIадаб бугьнал лага, 
  гьоркьоб бугеб хъахIаб мугьру,
Жаниб хъвараб чIахIияб хатI мухIаммадун мансурилан.
ЦIураб габур, гургинаб баш, 
  гIарцул шиша, нур балеб бакъ,
махIмуд, хIамид, хIашир, 
  ГIакъиб, махIи, сиражу мунир.
ГIатIидаб кIал, пасихIаб мацI, 
  маргъал гIадал хъахIал цаби,
TIaca берал кьижаниги, кьижулареб жаниса ракI.
ТIеренаб халатаб мегIер, хъвараб нун гIадинал кьунсрул,

Гьайбатаб, гIажаибаб жан, нилъер мухIаммад авараг.
ГIажаиблъи гьал гIадамаз, тамашалъи гьабулареб,
Жидерго гьав хIабибасул хIисаб гьабун хьвадуларел.
КIиябго рукъалъул кIулал хIатикь лъурав хIабибулагь,
Жив гуресул кIулаздалъун кIвеладай нуцIби рагьизе.
Жиндилъ рокьи гьабичIого, тIагIат гьабурал гIадамал,
Гьабунщинаб гьурмалъ речIчIун, 
  Аллагьас басра гьарулел.
Аллагьасул гъапуялде къасд гьабураб махлукъалъе,
Жиндасан пурман гьечIого жанив ине нух щолареб.
дунялалда хвананиги, хабада жанив чIагояв,
ЦохIо салат битIарасде анцIго гIезабун битIулев.
лъималазда, улбуздаса, умматалда жив гурхIулев,
Жинде шикаят гьабурав шафагIалъиялъ восулев.
рикIкIада чIун, халват гьабун, хиял гьабурал гIадамал,
БакI-бакIалда ругониги, балъго жиндий хутIуларев.
паризияб дурус гьабун, суннаталде хIал кIвечIони,
Жиндихъ рокьи гьабурасе микьабгоги Алжан щолев.
Жиндир тушман гьудул гьавун, 
  гьесий хъулухъ бацIцIалъарав,
Аллагьасде хIеланиги, ЖужахIалъул агьлулъулев.
Жиндир хабар бицунеб мацI хвалчадаса лебаллъулев,
хиял гьабун, тIуркIулеб ракI, зобалдаса борхалъулев.
Жиндасан нусрат, квербакъи кисинасе бугониги,
КигIанго гъизбай лъаниги, гъалбацIалги лъутун унев.
мугIжизатал, караматал, киналгоги гIаламатал,
ГIадамазул хIал хьолареб, хIикматазул маликлъарав.
Багьадурлъи, гьунар, къуват, гIелму-гIакълу, гIадамазе,
Зобалда гъоркь, ракьалда тIад, 
  жиндий бокьухъе билълъарав.
ШафагIатун, гIузма, макъамун, махIмудун, ва кавсарун,

Жавгьарул тах, нуралъул таж, метер жиндий къачIан бугев.
Аварагзабазул имам, асфияаз тIад лъолеб таж,
Аллагьасул хIакъав вазир, малайкзабазул кIудияв.
Ассил буракъ, яшил бурдат, гIамаматун хазрабайза,
я Бичасул хIабибулагь, хIал кин хьелеб, вихьичIого.
дунгоги дир мамлакатги дуе тела, дун хIелила,
дур гьайбатаб гьумералде балагьи дица гьарила.
дур хабарун бадигIалъухъ бадал дица гьариларо,
дуе хидмат гуреб тIокIлъи дица тIалаб гьабиларо.
мун гьечIеб дунялалда чIун, 
  валлагь, биллагь ракI гъоларо,
вихьулареб жаннаталде, таллагь, жанив лъугьинаро.
Кинниги болжал щвезегIан хвезе кIоларо нижеда,
ЦIарал къоял тIагIинегIан тезе кIоларо дунял.
АхIмадил умматалдасан ниж гьарурав, нижер Аллагь,
нижер салам щвезе гьабе, нижерго Аварагасде.
Цогидаб умматалдаса щвечIеб икрамгин тахIият,
Щвезе гьабе нижедасан нижерго Аварагасде.
Капурзаби гьоркьоре ккун, кигIан ниж рикIкIалъаниги,
нижер ракIал равзаялда, хIабибасул масжидалда.
хIал кIвечIого, дарман тIагIун, дагъистаналда хваниги,
хобалде хьул лъолеб сали ясрибалъул БакъигIалда.
дин гьабулел мугьажирал дагь ругилан гьедиларо,
Гьижраялъе мустахIикъаб мадинат гуреб лъаларо.
Гьарилесеб дуда лъалев, ракIалда бугеб бихьулев,
КIалъачIого нахъ гIунтIулев 
  латIиф, хабир, Аллагь-Карим.
ГIисяналда даим рукIун, дуе хъулухъ дагьлъаниги,
дур тавхIидалде мукIурлъун, мухIаммад витIухъ гьавила.
ЗагIипасе квербакъулеб каримасул гIадатлъидал,
ГIатIид гьаре дуца курмул, риче мацIалдаса гарцIал.

АхIмадил ясалъул васал саййид хIасангиму хIусен,
Гьабе махIшар ансаралгин, гьел васазул хIурмат гьабун.
Бицарун дир хIал кIоларо, хIабиб рехсон жан хьоларо,
дагьаб гьекъон къеч хьваларо, къилат булан гIорцIуларо.
ГIаишатица хина лъун, хадижатица мегеж хан,
хIапсатица михъал къунцIун, къачIанила хIабибуллагь.
ЖабрагIилас Буракъ кьолон, Исрафилас узденгги ккун,
микагIилас квелъ ккун вачун, ана мухIаммад ГIаршалде.
Аллагьас цеве чIезавун, АхIмадилан хитIаб гьабун,
хирияб таж ботIрода лъун, нахъе витIун вачIанила.
Аллагьасул салам лъеял, хириясул асхIабзаби,
хIабибасе хъулухъ гьабун, Алжаналъул рохел щварал.
Алжаналъул рохел бицун, Аллагьасул чапар вачIун,
Алжаналда кверщел бугел, огь, гьардарал, асхIабзаби.
хIабибасул гьал сипатал лъазаризе тIадабила,
лъазе гьаричIого хвани, иманалда хIинкъулила.
хIабибасул цIарал рехсон, дур цIобалде цIакъ хIажалъун,
нижер хIел-хIел дуделъидал, гypxIa, Аллагь мун нижеда.
Аллагь, агьи мунагьазде, агь-агь гIолеблъун батани,
ГIасияв дур лагъасдасан гIазаб борхулеб батани.
мацIалда тIогьиб рияъ лъун, 
  ракIалда жаниб нифакъ ккун,
дур азбаралдаса мугъ бан, лагълъи бегьулеб батани.
лакин тавбу, къасд гьабила, такъсиралъе мукIурлъила,
мазлумилан зигардила, ахIила мухIаммадилан.
дур рахIматалде хьул лъела, гIазабалдаса хIинкъила,
КIиялдаго гьоркьор чIела, гьардела ниж дур цIобалде.
дур цIобалде хIажат ругин, хIабибасде гIащикъ ругин,
хириясул хоб бихьизе раче, Аллагь, дуца нижги.
ва, мухIаммад, нижер саййид, Аллагьасул салам лъеяв,
нижер ахIи дуделъидал, аманатин кIочон тоге.

МИН ГIАЛИ- ХIАЖИДАСАН

мин ГIали-хIажидасан хIадисалъул мутаржим,
хIакъаб дин къабуласе Къуръаналъул мужавид.
Ила Каримат-хIажи мухIаммад-апандил яс,
дунял бичун, дин босун, базар гьабун бергьарай.
салам, санаъ, тахIият, цинги давлатул мамат,
метер дуда батулеб, турун туфрах лъунареб.
Тамашаяб, бацIцIадаб гIамалалде мун цIайги,
КIиябгоги даралъул дуй рохел даимлъулеб.
дур хварав инсуеги ва инсул вацасеги,
Алжаналъул ихIсанал хIакълъун насиб гьареги.
хIакъаб юлгIусаца ккун русумал тезе ккани,
расуласул патIимат дурги мадугьаллъаги.
Гьелда хадуб дур мурад дин батани, Каримат,
Кинабго амру, нагью Аварагасде тIаме.
Живго ГIаршалде ана, гIадамазухъ ТIехь тана,
ТIехьалда бицинчIеб жо жагьаннамалъе хъвана.
ГIелмудал гьаб харбида гIин тIамизе тIалъила,
магIна бичIчIун хадуса гIамал гьабизе ккела.
ГIалимзаби жалго тун, жагьилзаби рокьани,
Бакьулъа мугъ бекила, каранзул ракI бухIила.
Гьанже мун гIенеккизе замана гIагарлъана,
ГIелмуялде юссине паризияблъун ккана.
диналъул мун, Каримат, дунялалъул Загьидат,
Гьаб дир хутIбадул хитIаб тIехьалда рекъон ккана.
ШapxI рекъараб гIарзул хIал ГIали-хIажил хатI буго,
Къадаралде игIтизар илбисалъул нух буго.
ГIелму гьечIев гIабидги гIифриталъул гIел вуго,



АСАРАЛ 123

ГIамал гьечIев къадиги шайтIаналъул вехь вуго.
Живго жиндиего гIун, гIамал берцинлъун бихьун,
хьвадизе лъачIев чиги Бичасул тушман вуго.
ГIамалго гьабичIого Алжаналде хиял лъун,
Гьабураб умиятги гьабаун мансур буго.
ГIалимчияс къасд гьабун, ячуней йигеб мехалъ,
Чияй арай ясалда басрияб къо бихьила.
маккагиму мадина мурадлъун бугев чиги,
Байтул мукъаддасалде къасд гьабун чIезе ккела.
ГIелму бугев гIалимас гIамал бацIцIад гьабуни,
ГIемерал жагьилзаби жаниса тушманлъила.
Гьезул хIамакъаталъул хIал диналде бачIани,
хIадисалде мугъги чIван, рагъ гьабизе тIалъила.
Жагьилзабазул ракI-мацI, ругьун гуреб каламги,
Кагъаталда хъван ана, нахъа лъунеб лъаларо.
Жиндирго низамалда назму цIаличIонани,
мацIалъ кIалъаялдасан рекIей тату кьоларо.
ГIакъил мунги ятани, гIемер дун кIалъаларо,
ГIорхъи гьечIеб каламги кагъаталда хъваларо.
Киналго жагьилзаби жалго тезе кIвечIони,
хIакъабгиму батIулаб батIа гьабун лъунаро.
Гьел гIалимзабаздасан такълидалде къасд гьабун,
дуца дида гьикъани, дагьалги ратиларо.
Гьезул гIелмуялдасан ичIидасан анцIгIаги,
ГIелму ккурав ккунани, дуйги мадар хвеларо.

НАФСАЛДЕ

ва нафси, гIин тIамея, дуйго хабар бицинин,
хал гьабе, согIаб жасад, дагьаб калам гьабизин.
БукIкI-букIкIараб чохьол хъал гьанже дур битIиларо,
Къулун араб гьод борхун рохел дуе щвеларо.
Щущан араб дур гIакълу данделъун бахъинаро,
БотIродаса хIулараб рас тIокIаб баккиларо.
ТIадагьаб дур хIетIалъул хIал хисун тун хадуса,
хIадурлъи, тирхи бачIун чIаголъи дуй щвеларо.
дунялалъул атIрафал тIад тирун свераниги,
ссун араб берзул канлъи дуда кодоб щвеларо.
Шагьаразде балагьун бичун босзе лъугьани,
БорчIун араб чIаголъи босзе дуе щвеларо.
Щур-щур, гар-гар рагIулеб гIундузул xIapcги дуе,
дунял дуца кьуниги кьолев чи ватуларо.
Чанил буртIил гIадинаб тIадагьаб дур хIетIалъул,
хIадурлъи хун хадуса тIад буссун бачIинаро.
БорчIун араб къоялда дур кверщел батиларо,
Кодоса араб давла дуе тIокIаб щвеларо.
Щиб-щибниги хиялалъ хъирщун мун вохиларо,
хайир гьечIеб дараналъ цебетIей букIинаро.
хун тун хадуб тIокIаб дуй дунялги букIинаро,
дунялалда гьабичIеб дуеги батиларо.
БекьичIого хур боси букIунареб жо буго,
дуца бекьараб гурон лъилъун мун вохиларо.
рохалида даимлъун, дунял дурголъун бихьун,
дунялалда кидаго гьедин мун хутIиларо.
холел-унел гIадамал гIемер дуда рихьула,

Гьезул хIисабги гьабун хIалтIичIого гIеларо.
Берзул нур дагьлъун бихьун, дуниял бецIлъун ккедал,
лъазе ккеларищ дуда дур къоял дагьлъараблъи.
дур черхалъул хIадурлъи, хIетI-малалъул цIодорлъи,
дагьлъун унеб буголъи лъазе ккеларищ дуда.
хIавасазул лазатал лъугIун унел рихьидал,
пикру кин гьабулареб мунго щвараб бакIалъул.
Берцинаб дур къаркъала къулун унеб бихьидал,
КъачIаларев щайзе мун, къваригIараб жоялъе.
ГIолилалгун кьерилал кьердаса дагьлъун индал,
дуде ирга щвараблъи щайха дуда лъалареб.
лъалел, холел гIадамал дагьлъун унел рихьидал,
мун гьанив толаревлъи лъазе ккеларищ дуда.
ГьитIинаб къоялдаса къвалакье мун вачарал,
мун хириял умумул араб бакI лъазе ккела.
Араб сапаралдаса руссинего гьечIелъул,
рихьарав чи гьечIищан цIеxa-рехезе ккела.
Бищун мун тохаб къоялъ, къватIив лъугьаян абун,
рагьде чи вачIиналде къачIан вукIине ккела.
сапаралъе хIадураб бизагIат батичIони,
ЧIового хутIиялде тIуркIун вукIине ккела.
ТIадвуссин гьечIеб сапар гьабулеб букIин лъайдал,
лъикIаб гьалмагълъиялъе тIалаб гьабизе ккела.
Гьалмагълъиги квешлъани, сапарги рикIкIалъани,
Квешго вукIине гурин, ургъун вукIине ккела.
рокъоб жо гьечIеб мехалъ къавулъ гьобол вачIани,
вортанхъи ккезе гурин, цIодор вукIине ккела.
ракIалда гьечIеб гIужалъ гIедегIизе кканани,
ГIадада вукIинчIого, къачIа-кIатIазе ккела.
БетIерги чарлъун буго, мегежги хъахIлъун буго,
Чара гьечIеб къо бачIин черхалъги бицун буго.

Бичун чидай унареб гIажал тIаде щун буго,
Щулалъи щиб ракIалъул, тIуркIиго лъугьунареб.
ришват кьун нахъе унев, бицараб жо бичIчIулев,
Гьобол духъе щунгутIи щайха дуда лъалареб.
нусабго гьеб дур лага нигIматлъун бижун буго,
Щибаб нигIматалдасан гьикъичIого толаро.
пасихIаб мацI, канаб бер, кибе буссинабураб,
Кинабго лагаялъул хIисаб-суал гьабила.
Камилаб гIакълуги кьун, гIадамалъ мун виччайдал,
ГIумру кин тIамурабан цIехечIого теларо.
Тавбо гьабун, хIелхIедун, хIалимасде зигардун,
хIадурлъи гьабе, мискин, гьеб къо тIаде щвелалде.
дуй гьаниса щолеб жо хамил анцIабго натIги,
Квас-квасул цо гIомоги, гIолеб къадар хIенехIги.
дуцаги гьеб халкъалъе хазина тезе нахъе,
хвел гьечIел хIалтIабазул хIисаб цо-кIиго гьабе.

ЖИНДЕГО ГЬАБУРАБ

Гьведул хIапиялдаса, хIамил гьагIиялдаса, 
Гьаб рекъечIеб къагIида къабихIаблъун бихьулев. 
Жиндирго черх цIунарав, чияр цIекьа лъутарав, 
ГIадамал гьечIеб кули катий рахьгIан бокьулев.
 хIанчIаздехун ракI гъурав, макказдехун мугъ чIвалев, 
унтараца рехсолев, сахлъаразда кIочонев, 
ГIорцIаразда викъулев, ракъаразда вихьулев, 
дун щивилан абуни, ГIали-хIажияв вуго, 
ГIалибегиласулгун гIакълу данд барав гьудул. 
дунги дир чорхол гIамал чияда бичIчIичIого, 
Чан хIалихьатав чигун хIал рекъезабун бугеб.

ГIАКЪЛУДАЛ РАЛЪАД

лъикIаб тIабигIатги тIагIамаб квенги,
Кеп-гIоркь гьоркьо-гьоркьоб – гьеле доб сахлъи.
хIалтIулъ рекъей гьечIеб къул-къуди гIемер,
дур чIаголъиялда буго дир щаклъи.

Щивасе кумек кьун, квер ккун гьитIинав,
Калам гьуин бицин – гьеб жойин вацлъи.
ЖахIдаяб ракIалда кIи-кIи гарацI бан,
Гуребщинаб гьаби – гьебин тушманлъи.

Тартиб гьечIеб гьабун, гьава-бакъ хисун,
хасало хIал ккечIеб – хIалухъин мигьлъи.
магIарухъ хурзабахъ харий хьан ниха,
хьиндалазул ахикь боцIуе - ризлъи.

радал цудун рахъун руччаби хурир,
халатаб къан толеб къокъаб лъедерлъи.
лъалеб хIалухъин гьеб цIоросаролъил,
ЦIар кибго рагIилеб нужее хIакълъи.

ГIурай яс ригьнаде, гьобол хех тIубай,
хварав вукъи кватIи – какараб хъукьлъи.
Бихьиназе бессун, ясазе букъун,
махщел бугел квераз ккураб местIерлъи.

хIасад нахъе тIами, тIубарав вокьи,
Кьерилазе хира, халкъ дуй разилъи.

Зарар квешаб бокьи, какараб гьаби,
Кинабго халкъалъул рекIел пашманлъи.

рекIун вукIаниги лъелго аниги,
лъингун гьуин вукIа – гьебин рацIцIалъи.
ралъадгIан лъималда лъани щиб дур черх,
ЧуричIони къаргъа, къараб тIад хъублъи.

рикъзи хIалалаб ккве, кодобе щвараб,
ракI жаниб гIорцIараб, бацIцIадаб – дагьлъи.
ГIумру хараблъулеб хайир жибго те,
халкъалъ балеб кIалул дуде гIемерлъи.

ГIелму камилаб ккве, квелъ щулияб ккве,
Кинго камуларин коцокъил чучлъи.
Чанги хIал бихьарав хьибил цун ваче,
хьопода кьурарас кьолеб щулалъи.

Щибго ургъел ккоге гьудул рикIкIалъун,
ракI гьесулъ жубайин – живго гIагарлъи.
ГIагарав-гIунтIарав аскIовин ккоге,
ТIабарав гьечIони, гьесул рикIкIалъи.

Гьарза бугеб цIибил, цIикIкIун гIолеб пихъ,
ГIадамал рохараб дир ахихъанлъи.
унтарав сах гьави, хвалие сабаб,
сордо борчIун дару - ругънал местIерлъи.

ракIалъ кин росичIел росулъа чагIи,
расги гIайиб гьечIел, гIелин чиякълъи.

ГIаламго бахилал, халкъго нечарал,
Чиярал гIадамал – дозул нилъерлъи.

хъизан цIакъ бохараб, херазе талихI,
харилъ тIогьол гIумру, гIанчIаб лъимерлъи.
лъай цIикIкIарав гIакъил, гIаламалъ квер ккун,
Киназдаго гьоркьоб гьесул гьитIинлъи.

БетIер гьечIил чIухIи чIалгIун гIадамал,
ЧIамучI кив рехилев, холин кIодолъи.
КIолеб халкъ цолъизе цо пикруялда,
Кинаб къуват цIани, цIалареб бакIлъи.

ракIалдаса унге, цолъун гьечIони,
Кин суал лъуниги лъалеб тIадагьлъи.
ТIубарав чи лъвине нахъа ургъуге,
эб мехалъ кватIулин, киса устарлъи.

Киналго чагIигун хIал цолъун вукIа,
Цоясухъ халатго хутIичIеб ханлъи.
Бицалъан цIакъ гIакъил, царал сихIирлъи,
Цин хъамун берцинго - беццаб вазирлъи.

Зодихъ гьитIинаб лъун, тIотIол варани,
рокьи-кьалде цулеб цо мацIихъанлъи,
Бати щакалъуй ун, щвезе хьул халат,
хьитал хвей гьарзаяб гьаб чанахъанлъи.

хинаб заманалда гьогьен бокьула,
Гьава-бакъ рекъараб мугIрузул тIалъи.

Гьури хьурарабго хьиндада лъикIаб,
лъим, гьоцIо, кунеб пихъ хIалаб гIодоблъи.

витIаралъуб хIетI хех, хабар щвезаби,
Щибаб росдай хIажат - хIакъаб нух тIалъи.
КъватIахъ хIалаб боцIи, хIарамзад гьукъе,
хIалалаб мал цIуни – магъие гIеллъи.

Гъоркьан лъим тIагIараб, тIасан цIад къотIи,
Къвагъун рехараб мегъ, гъарим ракъдаллъи.
эмен къокъид камун, къадар щун эбел,
Къараб кибго талихI, дуе бесдаллъи.

ГIолохъаби кьолон, кьалуй хIадурлъун,
лъураб цIар хисарав вас-хIалихьалъи.
хIалуцун чу рекIун чапар щвелалде,
Чу яргъилъ тIерхьарав, дур бихьинчилъи.

хьвадун боцIи батун, вортун ун босун,
Тавбу, хIикмат гьечIищ гьасул чумартлъи,
Чанги гIадамасул хIажат тIубазе,
хIадур гьабун давла, доб гьабигьанлъи.

Бихьаралда рекъон, къойихъ гIенекки,
ГIемер виххун хIал тей, хIакъаб гьалаглъи.
Гьабун бихьаралда щукруян абун,
Щула гьабун чорхолъ цIуне сабурлъи.

сверухъ ругел чагIи, гIaгa-божарал,
ГIумруялъ ракI жубай - гьеле гIатIилъи.

ГIадамалгун къулкъул, къацанди, дагIба,
дуйго рекIел бакъвай, босе къварилъи.

КъвачIил кIал щула ккве, щвараб биччаге,
Щибунги рачел къай, къезе мукъсанлъи.
Къаси-къад хIалтIидал, лъалхъи гьечIого,
лъидасаго цIикIкIун бугеб гьарзалъи.

Гьабураб магIишат гIахьал бугесул,
ГIадамас кколеб жо – квер сахаватлъи.
КигIан бугониги балеб къватIибе,
Къадкие мугь щвечIеб щайтIан - къарумлъи.

мугIрузда гIумру ун, гIияе pyxI кьун,
рахIат хадуб боси, боцIуе вехьлъи.
хIалухъин цIикIкIун щун, цIоросаролъ гIун,
ГIатIал гуч бергьараб гьаб хурухъанлъи.

БитIараб кумек кьун, кьалбалгун къеркьон,
Къварилъи рихараб хвалил чIаголъи.
халкъ язихъаб гIумру, гIемер анищал,
Огь, хIал гьечIеб дунял, дурги басралъи.

росулъ низам хиси, халкъго борхатаб,
халат хIехьаралъе, хIажатаб цIилъи.
Басриябго къачIан, чIухIарасе бан,
росу цIи гьабулеб гьаб къадахъанлъи.

хIакъаб къватIиб бахъи, къабихIаб бахчи,
Къаркъала бихьизе буго бахьинлъи.

Бицараб кколарев какдари гIемер,
ГIуж бугин балагье, гьесул берзукълъи.

Къимат гIадамасул гIемер лъикIаб жо,
КIолеб кумек гьабе, ккве мураватлъи.
ГьитIинал гIузраби гIолел жал гуро,
ГIайиб чIвазе ккани, кколеб яхIикълъи.

Заман цIехечIого хех иш ккарасе,
Кидагосеб хIисаб, хIакъаб бергьенлъи.
Бицунелда нур гьечI, гьабулеб кIвахIал,
КIал гьечIес бицине биччай къураблъи.

Къадар щвелин хIисаб, хIалакъаб хиял,
хвелилан хIинкъараб, къабихIаб цIулъи.
ЦIадав реханиги, рекIелъ чарангун,
Чанги яхI баччараб, огь, бахIарчилъи.

Бицунелъул АлхIам, ахIулъ цевехъан,
Цойги босе адаб, эб тIадегIанлъи.
ТIасан вихьун жаннат, жанисан турел,
Тавбу гьесул гIамал - гIодобегIанлъи.

ГIумру арал рихьун, хьвади берцинаб,
хьибил цун гIисинал, асул гьуинлъи.
Гьаваялда ракI лъун, рекIаралъ лъелго,
лъийго хIажат гьечIо гьединаб цIекIлъи.

ЦIикIкIарал реэдун, эзий кумек кьун,
Кинасго гьабизе гьезие васлъи.

сонал гIунтIаразе гIодов вукIунге,
ГIисинал куцазе киса гIаданлъи.

Араб заман гьикъун, гьитIинал цIехон,
ЦIакъ берцинаб гьунар, гьабизе яслъи.
ГIел бащадал росе руччаби кирго,
Кагьанат нахъе ин, эзулин яцлъи.

рехсезе бихьинал, рихьун руччаби,
Гьезул ракI батулеб тавбу - бегIерлъи.
БукIкIинабун нодо, нохъода берал,
Балагьун хIинкъулеб хIикматаб хъачIлъи.

ГьитIинал васал тун, кIудиял вацал,
Цо хъизанлъун гьари, гьебин цIодорлъи.
ЦIаруй бахIарчилъи, хIамабагьадур,
Гьеб гуребдай гIадан гIемер гIадаллъи.

Гьанал рекIен гьечIеб, рикIкIен гIемераб,
ГIумру талхинлъадал тоге гьудуллъи.
ГIагарал рикIкIалъун, ракI бугел къокъун,
Къо ккей лъан бортулеб лъикI мадугьаллъи.

ригьний бакълъун цIунун, къачIараб кьезе,
рокьул хIасратаб цIа сунареб рослъи.
рихьун жиндир чагIи, чиярал вацал,
Чи гурел дорегIан, долъул чIужулъи.

ГIолилалгун гьимун, ригьдаго кIалъан,
КIарчамаб чан гьаби, гьагаб чалухлъи.

Чан гIумру гвангъулеб гаргар рагIараб,
Огь, гIадахъ босичIеб напсалъул хашлъи.

хиялаз къо лъикIай, къвалзукьа чергес,
Черхалда тIад ретIел тIокIаб, узденлъи.
ургъел гьечIеб рекIел бакIаб къаркъала,
КъохIехьей щаклъулеб, щайзе гIехьеллъи.

ГIажаба, хIадурал хIатIал хех роси,
XIyp лъакIде кколареб, кинаб тирилъи.
ТавбугIаги гIела, гIодове виччай,
ГIумруялъ гьод шури гьабичIеб согIлъи.

Бегьаралъуб хIетI хех, хIалтIуде гъалбацI,
Гъеж гурун кьалуйги кьолеб бахIарлъи.
хIал гучаб черхалъул чучлъараб къуват,
КъвакIи хараблъидал рехсолеб херлъи.

ратIлилъ гIуцIарухъан, михъилъ кьурарав,
ГIолохъанго хъатикь ккураб къамартIлъи.
сардал нухда къокъун, къо тIубараб ун,
ТIолго мурадалде щолареб тохлъи.

КъваригIел ккун вортун, батани гьабун,
Таманаб хIалтIуе кибго хIажалъи.
ватарав кумек кьун, ккарасе пайда,
Калам ургъун унеб аб ярагьинлъи.

мехтел цIакъ гьуинал гьагал пишаби,
пашманал гIемерал гIадамал гьойлъи.

Гьабурав къимат кьун, къарав квербакъун,
Кинабго халкъалда рекъараб чилъи.

Щив чи хIажат гьарун, гьерсил рачI къокъав,
Гьури-муч гIемерал гIела ягъзинлъи.
Бицун рагIи гIакъил, гIалам бахилав,
ГIезегIан лъикIго ккве кибго сахIихIлъи.

Квер хьвагIун чIаголъи, чIухIдари гIемер,
ЧIалгIараб дур гIумру, гIемерго гогьлъи.
лъикIаб цо къотIиги къан квер босиги,
Къараб биххулареб маххул щулалъи.

Щакав аскIове къай, къокъабго калам,
Квер боси чарлъараб, чучаб чIимигIлъи.
БахIарал цIияб кьун, херазе къачIан,
Къайи месед гIадаб росулъ къебелъи.

лъикIалде халкъ ахIун, хIарамаб гьукъун,
ГьабичIони, балагь буго дибирлъи.
мискинзаби зурун, залимгун хIелун,
Зани хех бегулеб доб бегавуллъи.

сордо-къо щуябго какде халкъ ахIун,
хIасад рикIкIад ккураб буго будунлъи.
мискин, къолочилан къезавичIого,
КъотIун битIухъ диван – добин къадилъи.

Къойил фарз тIубалев тIахьаз бицухъе,
Ашгьаду абулев иман буголъи.

ххвалие как балеб, кири щолареб,
рияъчиян абун, иман гьечIолъи.

Аллагь цохIо гьавун, Авараг витIухъ,
БитIараб нух кколеб ккве буссурманлъи.
Иман-исламалда бугъаталгун чIей,
ТIад лъураб какие квалквал капурлъи.

ГIолел гIелму цIалун, лъикIалде куцан,
Карамат малъулеб эб мударислъи.
Къуръан-хIадисалда гIамал рекъараб,
ГIадлу битIун гIалам ахIи - гIалимлъи.

лъаларел гIакълу кьун, гIадамалъ гьуин,
Гьабураб беццулеб бугин багьалъи.
ГьитIинаб цо зиян зодоб бахунел,
ЗулмучагIи, нич гьечI, гьезул учузлъи.

ЧIахIиялгун лъикIлъун, лъималгун рекъон,
рагIухъан квер хьвагIун, кибго хиралъи.
херлъарал рехун тун, лъалел рикIкIад ккун,
ракI чIегIерал аскIор - асул рокьукълъи.

ралъадлъун гIелму ккун, гIорлъун калам чIун,
ГIакълу-лъай малъулеб лъикI мутагIиллъи.
лъикIалгун гIагарлъун, гIелмугун цолъун,
ГIумру цIалун нухде цIалеб цIивурлъи.

магIна гьечIеб тухум, талихIкъад вигъун,
Къел ракьанда икъбал, аман къороллъи.

Къаси-къад тирулел талихI батизе,
Тани щиб жегиги жибго гIололлъи.

АхIаралъур хIал ккун, хIалтIулъ лебалал,
хIажат кканщинахъе доб цебехъанлъи.
Цо ворхун къо унеб, къулун мех унеб,
Къаденахъе ригьда доб хадухъанлъи.

дунял гьогьен рехун, гьаругьин цIадал,
Гьарза кьун бечелъи – босе хаслихълъи.
ГIадамал хира ккун, хинкI цIехон гуреб,
хех хIажат тIубазе тIадаб гьоболлъи.

халкъ бохулеб хабар, хирияб мурад,
разилъараб гIалам, лъай бицараблъи.
Цо-цо квешабщинаб, купру гIемераб,
ГIадан пашманлъулеб, лъазе тараблъи.

Таманавго гьудул, гьезий цIакъ рохел,
Гьабунщинаб бихьун, щивас балъголъи.
рагIи лъезе лъор гьечI, лъикIалъе рукъ гьечI,
лъалеб, тIаса вихьад, мун тIатаравлъи.

лъимеран рехсон ун, соназ чIумал ххун,
хираб гIумрудул гIуж гIунтIун-балугьлъи.
Къан борчараб рачел, чучи гьечIеб ракI,
Чан херасул анищ аб гIолохъанлъи.

эбел-эмен къокъун, къадар тIаде щун,
КъватIахъ ятималлъун толеб бесдаллъи.

рукъзал хараблъун ккун, хварахъ къварилъун,
Къо гIунтIун ирсилал, эзий варислъи.

мискинасда гурхIел, хIаликъасда цIоб,
хIакъаб дуй бицани, буго рахIмулъи.
хIикмат заманалъул, зазгIадин хъачIлъун,
Зар къан халкъ квегъани, ккела зулмулъи.

Бицунеб кици чIван, кколелда цIар чIван,
ЦIаларалъухъ гIин бай бугеб гIакъиллъи.
ГIемерав гаргади, гурелъув рехсей,
росуги тун адил, асул ахIмакълъи.

АхIидал чед берцин, чияхъ тIутI берцин,
ТIубарав чиясул чохьол бащалъи.
Щвараб хабаралъе хех унев чапар,
Чанги гьунаразухъ бихьула тIокIлъи.

Тiасан-гъоркьан бахъун, нич тун мал балан,
мискин урхъулареб щай гьеб буголъи.
БачIаралде шукру, щваралдеги рецц,
ракI сахаватасе тоге гьечIолъи.

Гьарун боцIи кьурав, цIалухъ ракь чанги,
Чирахъалъе хурзал, ахил гьарзалъи.
Заман хисарабго холеб кинабго,
Кидаго гурелъул доб къанагIалъи.

КъватIир-жанирилан цадахъ ккаразе,
Кквезе ок вер бегье, гьебин эбеллъи.

Гьабулелъе кумек, ккаралъе пайда,
Кив кканиги азий, эбин эменлъи.

Аллагьас хIалги кьун, хIалтIун босараб,
хiажинкIалъул чадил чанги хIалаллъи.
Чияр квераз гьабун, копой чай гьекъон,
рикъзи данделъидал долъул хIарамлъи.

лъималгун чIалгIунге, чIахIиял рокьа,
Чiвалин гIумруялда гIамал берцинлъи.
Гiисинал рихарав, херал чIалгIарав,
халкъалъе учузлъун, эсул сурукълъи.

Абураб, бицараб, гIинда кIутIараб,
Берда бихьун гурон гьечIеб мухIканлъи.
Гьес додин рехсараб, досда рагIараб,
Бищун квешаб касбу – кирего щаклъи.

Щолелъуб хер бецун, хараб хIадурун,
хiакъаб рагIи тIалаб –тIубараб къинлъи.
хiайванал чурукъ тун, чахъу кIалцIукъ тун,
ТалихI къарав мекъи – якъинаб хIорлъи.

хIилла-рекIкI рехун тун, хиянат какун,
Калам гьуинасулъ гьелъул недегьлъи.
нилъер насаб кIочон, чияр кквечIого,
Чанги тIад рекъечIеб, эбин тIурузлъи.

АхIун бол цевехъан бахъараб ахIулъ,
БахIарзал камилаб ккве чотIахъанлъи.

регIел гьечIеб гIумро, гIащикъаб дунял,
диванчагIиязул чараб накълулъи.

Заманалъ хIал кьечIеб, хIалухъин чурхъи,
Чадий ханжу гьечIеб богил гIатIакълъи.
ТIад бугеб далараб, гъоркьан хьит хвараб,
хиялал бечедаб чанги ратIликълъи.

роол хинлъи къараб, хаслихъе саву,
хасел рокъоб жаниб тIамулеб хьонлъи.
радал баккараб бакъ къоялъ хинлъулеб,
халкъалъ кеп босулеб камилаб бакълъи.

ТIагIамаб жо кванай, квешаб гьекъоге,
Кеп гьечIони дунял, дурги цIамгIаллъи.
ЦIодорав гьудул гIун, гIагарал аскIор,
ГIакълу-лъай бугесул гуро цIамукълъи.

Бугелда ракI гIорцIи, гIаданлъи цIуни,
ГIелмуялъ беццараб буго бечелъи.
БоцIи чамгIалаб щун, барахщи цIикIкIун,
ГIадамал рикIкIалъи - гIумру мискинлъи.

мисаллъун цеве чIун, чIагояб гIуцIун,
ГIаламалъе къеркьон кьураб камиллъи.
Каламалъулъ тIекълъи, тIокIасулъ жахIда,
ТIаде-гъоркье гьукъе, къараб берзукълъи.

Заман ригьда къокъун кьун ккараб талихI,
Барзах щаклъи гьечIеб щвараб щагьидлъи.

вижараб ракь тархъун, тушмангун вагъун,
ватIан цIунун ругъназ хвей - гъазаватлъи.

Балагьун бер гIорцIун цIаларав гIакъил,
ЦIар кибго рагIулеб гIелмудул канлъи.
Квараналъухъ кан ккун, квегIалъухъ бакъ ккун,
Кив жанив лълъваниги жагьлудал бецIлъи!

лъикIаб камиллъулеб, квешаб гьукъулеб,
Гьунарал рорцунеб рогьалил хъахIлъи.
Гьабулеб къокълъулеб, къараб рагьулеб.
Къойил ахир хъвалеб хьухьил чIегIерлъи.

ЧIечIого сонал ун, сордо-къо къокълъун,
Къимат кьезегIанго гIумрудул хехлъи.
херлъи тIадеги щун щибалъ таниги,
лъикIлъаби рикьизе ракIалъул хIинцлъи.

лъикI рикIкIадазулги ракI гIагарда ккве,
ГIаламалъул къуват-къей гьечIеб цолъи.
ЦохIо аскIоре къан, къоцIул рикIкIалъун,
рукIел гьечIев гьудул, гьезул ратIалъи.

ТIолго гIалам урхъун, гIуламаъ вахъун,
ГIумру цебе кколеб-кивго гIахьаллъи.
ГIищкъуялъ цIа рекIун цIияб бихьизе,
ЦIодорлъи гIуразул рагIул пасихIлъи.

ХIАЖ ВА ГIУМРА

нужей нух битIаги, диналъул вацал,
дун ракIалде щвезе шигIру гьабизин.
нух битIун руссаги, ва хIажизаби,
хIажалъул арканал баян гьаризин.
хIажалде унилан пайда щоларо,
Гьабулебщинаб жо мухIканлъичIони.
ТIагIат гьабунилан пайдаго гьечIо,
ТIахьаца малъухъе гьабун гурони.
хIажалъул арканал анлъго жо буго,
ИхIрамгиму вукъуф, тIавапгин сагIю,
БетIералъул расал къотIизе ккейи.
ИхIрам цебе гьабун, тIолгоялаца,
ТIавапалда нахъа сагIю ккезабун,
ТIавап гьабилалде, бетIер кIкIвалалде,
ГIарафаталда чIей цебе ккезабун,
Гьеб хIалалда гьаби тартибги буго.
хIажалъул тIадал жал щуго ругелин,
Щал гьелан гьикъани, бицун бихьизин.
ТIоцебе хIаж бухьин, микъаталдаса.
сордо базе ккейи муздалифалда,
миннаялда сардал рорчIизе ккейи.
Жумратазда чIимхал речIизе тIалъи.
ТIарамагъадисеб тIавапул вадагI,
ТIубазе лъикI гьабе, гьебги тIадабин.
Цинги ГIумраялъе ругел арканал,
вукъуф хутIизегIан цохIого руго.
ГIумраялъе тIадал гIакIа кколел жал,

ТангIим тей гуребаб цогиги гьечIо.
Арканал камуни хIаж бегьуларо,
хIаракат цIакъ гьабе, диналъул вацал.
ТIадал жал хутIани гIакIа кколебин,
ГIамал бацIцIад гьабе, ва хIажизаби.
ТIавафалъе тIадаб микьго жо буго,
Цоцин камун тани хIаж бегьуларо.
Какий чурун вукIин, черх бацIцIад вукIин,
ретIелалда хъублъи хъвазе тунгутIи.
ТIавап гуреялъе гали бахъани,
Гьелдалъунги тIавап бегьуларебин.
ГIаврат загьирлъизе воре биччаге,
Гьебги тIавап хвезе шартIлъун бугебин.
КвегIаяб рахъалде КагIбаги гьабун,
хIажрул Асвадалда байиги бихьун,
Шазирваналда черх хъвазе течIого,
Гьединанин кколеб тIавап гьабизе.
далиласде тIамун тIавап танани,
АнкьцIул самад свери дуда лъачIони,
Гьелъ тIубанго холеб, тIалаб цIакъ гьабе.
хIарамалда жаниб сверизе ккейи,
Гьебги тIавапалъе шартIлъун бугебин.
хIабибас малъухъе дин гьабичIони,
Кколевин мун мекъса, гьабе хIаракат.
хIаж бухьараб мехалъ хIарамлъулел жал,
вореги гьаруге, гьездаса цIуне!
Бокьун гьабунани – мунагь хъвалебин,
лъачIого гьабуни – гIакIа кколебин.
Бокьун ретIел ретIи, гьуин махI гьаби,
хIалалай лъадуда махсаро гьаби,
расгин малъал къотIи, тIаде нах бахин,

хIатIалгиму бетIер бахчизе ккейи,
Бокьун жимагI гьаби тIаса бищани,
ГIакIа кьун гIоларо, хIаж пасалъула.
Гьелдасаги цIуне, диналъул вацал!
Цинги сагIюялъе ругел шурутIал,
Гьелги рицининха гIин тIамун бихье,
ТIавапалда хадуб гьабизе кколел.
сафаялда байи бихьизе ккейи,
марваядда сагIю лъугIизе гьаби.
хIалкъгин вукъугIалъе ругел шурутIал,
Балъго хутIиларо бицинчIониги.
ТIавап-сагIюялъе ругел дугIаби,
дица рехун тана халалъилилан.
хъварал гьалмагъзабахъ камуларебин,
Кодой босун цIале кинабго гIужалъ.
хIажалъул суннатал гIемерал руго.
ГIажамалъ рицине дир хIал кIвеларо,
хIабиб разилъизе бокьун батани,
Тоге гьикъичIого гIалимзабазда.
Чанги чи вуссуна маккаялде щун,
ТIалъичIеб хIаж тIалъун, тIад гIакIаги ккун,
ГIакъуба цIакъ бихьун, пайда щвечIого.
Гьел гIадамаздаса рукIунгутIизе,
ТIаде лъикI балагье манасикалде.
манасик лъаларел жагьилзабазе,
дицаги херхана дагьал рагIаби.
ГIажам бугин абун гIадада тоге,
ГIарабалдасайин дица босараб.
Гьанже цо васият гьабун бихьизин,
Бихьарасда гIадин жо лъаларебин.
хьвадизе кколеб куц малъун бихьизин,

малъараб гьабуни мекъса кколарин.
воре, дагIба-рагIи гIемер гьабуге,
Гьарараб мухь кьеян тIахьаз бицунин.
воре вараничи къварид гьавуге,
Къварилъи гьелдалъун гIемер бачIунин.
нуж кваналеб мехалъ балагьун тоге,
Гьезие кьураб жо садакъа бугин.
Гьардухъабазда гъорлъ ракIал квешлъуге,
хIалкIвараб жоги кьун разилъун ритIе,
хIижазалъул агьлу, воре, какуге,
Гьебги гIамал бугин хIажизабазул.
воре, дие дугIа камизе тоге,
дицаги гьарила нуж руссинегIан.
хIажгин-гIумра тIубан, тIаса бихьидал,
ТIоцебе гьабилеб цинги зиярат.
Бищун Аллагьасда лагъ гIагарлъулеб,
Живго хIабибасда хIелхIедилаго.
хIабибасде ине къватIив лъугьиндал,
Къойилго битIилеб гIемераб салат.
мадинаялъул ракь бихьараб мехалъ,
Аллагьан ахIилеб, шапагIатилан.
росулъе лъугьине хиял гьабидал,
Чурилеб дуца черх, гьабилеб бацIцIад.
ЦIияб ретIел ретIун, гьуин махI гьабун,
Гьанже вилълъинев мун гьев хIабибасде.
Бабу-саламалъул кIалтIасан лъугьун,
равзаялде лъугьун ралел суннатал.
Огь, гьадинаб нигIмат дие щвечIилан,
Щукру цIакъ гьабилеб БетIергьанасде.
Гьадинаб давлаго киндай щванаян,
Щущан бурдуз тIолеб бухIараб магIу.

Гьанже лъугьинев мун эв хIабибасде,
хIатIиде балагьун магIу тIолаго.
Кьелеб дуца салам Аварагасде,
лугби соролаго, гIетI чвахулаго.
Цо дагьав гъоркьегIан галиги бахъун,
Гьабилеб зиярат Абубакарий.
эсдаго гъоркьегIан дагьавги лъугьун,
Кьелеб дуца салам султIан ГIумарий.
Цинги тIад вуссинев Аварагасде,
Аллагьасде цере квералги ритIун.
Аман хIабибилан ахIи бай дуца,
хIисабалъул къоялъ шапагIатилан.
Гьанже бицининха цо дагьаб хабар,
дуйго пайдаялъе гIинтIамун бихье.
ТIоцеве щвелев мун Истамбуладде,
хIабибасул гьобол, Бичасул вали,
Ансаразул бетIер, ТIагьа цIунарав,
Айюубил Ансари ватилев дуда.
ЖахIфарил хоб бугеб Истамбулалда.
Чирахъал ракараб бецIаб бакIалда,
Аварагасул вац хIалиматил вас,
Шайбатил зиярат батилеб дуда.
ЮшагIил хоб бугеб Истамбулалда,
Искандаралде щун гIодов вукIиндал.
ГIедегIел гьабе, вац, зияраталде,
даниял авараг, лукъманул хIаким,
ЦохIо хIужраялда ратилел дуда.
хIабиб веццулаго гIумру лъугIарав,
увайсиги вугев эб мисриялда.
Къуръан, хIадисалъул хIукму босарав,
хIабибасул насаб жинде жубарав,

ИманшапигI вугев эб масжидалда.
лъица ахIаниги жинда рагIулев,
АхIмадул Бадави нухда ватилев.
АхIаралщиназе жаваб гьабулей,
написатги йигей доб мисриялда.
ГIелмугиму тадрис жаниб гIуцIараб,
ГIамал бацIцIадалал данде руссараб,
диналъул агьлуялъ Аллагь рехсолеб,
доб ЖамигIул Азгьар дуда бихьидал,
диналъул агьлуги щваха ракIалде.
Гьелда аскIоб бугеб цойгиги масжид,
Алжаналъул гIадаб махIал берцинаб,
хIусенил зиярат гьенибин бугеб,
Гьаре Аллагьасде шапагIатилан.
Гамаги жибго тун, Жидда бихьидал,
халкъалъулго эбел хIаваде щведал,
дурго хIажат гьаре эбел хIавада.
маккаялде щведал шукру цIакъ гьабе,
Щванин хIабибасул росулъейилан.
КагIба рукъ бихьидал дугIа лъикI гьабе,
Гьеб бихьидал дугIа къабулаб бугин.
маккаялда ругел зияратазул,
Бицун хIал кIвеларо гIемерал руго.
ГIемерав а, гьудул, мугIалаялде,
дуего даража щвезе бокьани.
Щва, гьудул, къойилго хадижатихъе,
дудего бачIунеб хIал лъан букIине.
хIабибасул эбел Аминатихъе,
ИнчIого вукIунге зияраталде.
хIатIал гьорозегIан тIаде вахъарав,
ТIагIат гIемер гьабун сардал рорчIарав,

хIабибасул хIужра дуда бихьидал,
хIеле Аллагьасде шапагIатилан,
хадижатил рукъзал дуда ратидал,
патIимат гьаюраб мавлид бихьидал,
хIабибгун кIалъараб гьецIо батидал,
Гьабе гьениб дугIа кьабуллъулебин.
Авараг гьавураб мавлид бихьидал,
БачIинебин тIаде цо батIияб хIал,
Бицун бичIчIулареб бихьун гурого.
дин загьир гьабизе хIабиб хIинкъидал,
хIалае чи дагьлъун данде руссараб,
Бусурманлъун ГIумар тIаде вачIиндал,
ТIолго гьалмагълъиялъ рохел гьабураб,
дарул Акърамалде жанив лъугьиндал,
дур бадиса унеб бухIараб магIу.
дин хIакъаб гурищан хIабибгин кIалъан,
ГIумарица хвалчен къватIиб бахъараб,
хIакъаб жаниб тIамун тIубаларилан,
ТIолго гьалмагълъигун къватIив лъугьарав,
сафа-марваялда бидул гIор тIурав,
ГIумар ракIалде щун щолеб баракат.
АнцIила щуго бакI дугIа къабулаб,
Къуръанги хIадисалъ бицунеб буго.
Гьел бакIаздеги щун дугIа гьабидал,
диналъул вацалги тоге кIочене.
ГIарафаталдагин муздалифалда,
Къурбаналъе хъолеб доб минаялда,
ЧIинхал рехун хадуб гьабураб дугIа,
нахъего чIваларин, гьабе гIемераб.
сафа-марваялда, мултазамалда,
Къабуллъи хIакъабин хIаракат гьабе!

ТIавап гьабулаго гьарарабщинаб,
Щибго хилап гьечIин къабулаб букIин.
Ибрагьимил макъам дуда бихьидал,
Къабуллъилин абун хIадисал ругин.
Зам-зам гьекъолаго къабуллъилилан,
Къуръаналъ веццарас бицун бугебин.
КагIбаялда жаниб гьаризе щвани,
Гьебги бугин дуе кIудияб давла.
хIабибасде ине хиял гьабидал,
ТIайбаталде сапар дуца бухьиндал,
мадинаялъул ракь дуда бихьидал,
БитIе гIемер салат Аварагасде.
хIабибасул росу дуда батидал,
Бабу-Жабраилалъ жанив лъугьиндал,
равзаялде лъугьун суннатал райдал,
Гьабе дуца щукру БетIергьанасде.
БетIер гIодоб тIамун, пикруги гьабун,
дуйго щвараб нигIмат ракIалдеги щун,
Щущан бераз тIолеб бухIараб магIу.
хIабибасда цеве хIелун лъугьиндал,
хIатIазде балагьун магIу чвахидал,
Черхалда сири бан салам кьолелъул,
дирги цадахъ бице Аварагасда.
хIабибгун вукъарав кIиявго шайих,
Абубакар сидикъ, ГIумарул Фарукъ,
Гьезиеги салам кьолеб гIужалда,
дирги цадахъ бице, диналъул вацал.
БакъигIалде вилълъун мун свердулелъул,
Гьениб бугеб дуе гIемер зиярат,
Зулмуялъ шагьидлъун Алжан тIалъарав,
ГIусманил зиярат батилеб дуда.

хIабибасул валад Ибрагьимил хоб,
рукъигатгун цадахъ цо хIужраялда.
хIасанил зиярат, ЗайнулгIабидин,
ГIабасида аскIоб цо масжидалда.
мухIамадул Бакъир, ЖагIфарул садикъ,
ЦохIо хабалъ рукъун эздаго аскIор.
патIиматил хобги энибин бугеб.
Цинги хIабибасул тIолго руччаби,
хадижат хутIигIан цо къубаялда.
хIабибас кьучI тIамун тIоцебе бараб,
масжидул Къубаян цIар жинда тараб,
Зиярат гьабизе гIемер беццараб,
Цо масжидги бугеб мадинаялда.
Шамат къоялъ а мун зияраталде,
элда жаниб бараб кIиго ракагIат,
ГIумраялде щвейи щаклъи гьечIебин.
элда аскIоб бугеб цо хирияб ицц,
Зиярат гьабизе гIемер беццараб.
Биъро-арис абун цIар жинда бугеб,
элдаса лъим гьекъе, какийги чуре.
лъеберго бакI бугеб мадинаялда,
Зиярат гьабизе гIемер хирияб.
далиласда гьикъун гьел лъазе гьарун,
Гьанивеги хьваде, дуда хIал кIвани.
хIабибас гьекъараб, какий чурараб,
Анлъго иццги бугеб доб ТIайбаталда.
Гьездаги а, гьудул, зияратазде.
хамиз къоялъул как хIарамалда бан,
хIамзатихъе ани суннатаб буго.
хIамзатгун чIва-чIварал шугьудаздаса,
ШапагIат гьарани къабуллъулебин.

дурго хIажат бице эв хIамзатида,
дирги салам бице эв султIанасда.
дур шапагIаталде хьул бугин абе.
я гьел зияратал дуй насиблъаги,
расуласда аскIов щва дун ракIалде,
Кивго хьвадизе мун чорхолъ витIайги,
БитIараб дир салам тоге кIочене.
Цинги, хIажизаби, хIарам бихьаги,
хIабибасде ине кверги бакъаги.
Имам малик вугев доб БакъигIалда,
напагIил хоб бугеб эсда гIагарда.
ЖагIфарул садикъил ИсмагIил вугев,
ГIабасил хобалда дагьав тIадегIан.
хIабибасул ункъгIал сапигатида,
лъугIулебин цинги нужер зиярат.
ухIудалда чIварал шугьадаазул
Зияратал ругел хIамзатгун цадахъ.
Гьездехун балагьун бераз магIу тIун,
Гьарилеб шапагIат шагьидзабазда.
Шугьадаазулъе саййидлъун вугев,
саййидасул имгIал хIамзат багьадур,
ухIудалда рагъ ккун вагъулеб къоялъ, 
лъеберго капурчи квердасан хварав,
Гьесда цеве лъугьун гьабе зиярат.
дирги салам бице эв султIанида,
дур шапагIаталде хьул бугин абе.
дунги гIащикъ вугин Байтулагьалде,
ГIумру тIагIиналде бихьилародай?

КЪАЛАМ, ДУЦА ШУРЕ

Къалам, дуца шуре щакъиялдехун,
Щвараб, гьаб хIалалъул хIайранлъиялъул.
хIасрат, мунги угьа, ургьибго бичIчIун,
Араб гIумруялъухъ, гIажизлъиялъухъ.

ГIелмуги гIамалги гIодила буго,
ГIадада рогьарал гьарзаял сардахъ.
сардалги къоялги къварилъун руго,
рукIкIанин, рогьанин, багьа гьабичIин.

Бакъул гIадат гьечIо, гIадилав Аллагь,
дир гIищкъу ккунилан гIодоб рещтIунеб.
дирги хIал кIоларо, хIалимав Бечед,
хIасрат загьирлъунин зодой вахине.

Кверазда рахсал ран асир гьавизе,
дидасан бергьараб мунагьгIаги щиб?
дунялалъул гудур гарбидаги бан,
Гвангъарал къоязул къотIана канлъи.

Канлъуда ругьунал беразда цебе,
БакIаб хъазан гIадаб заман бачIана.
хъахIил зоб гIуцIулел цIвабиги хьихьун,
хьулазде щвечIев дун щай угьуларев.

Араб гIумруялъухъ ракI бухIарав дир,
БахIарлъи чучизе чара букIинчIин.

Чорхол ургъелаца гьвелдарулев дун,
Гъалдиберлъун кьуна кьолон хIалтIизе.

хIатIида рухьен бан вухьун чIаниги,
ворчIун киве инев кодов вугев дун?
Гьаб дир гIадаб цIаялъ цIеги гьал мугIрул,
ЦIураб дир гьиралъе дару лъаларел,
дир гIадаб унтуца турайги росу,
Турун бугеб рекIел кIвар гьабуларел.

Гьадинаб гудракье габур ккелилан,
Ккарал рихьаниги, божун вукIинчIо.
ворчIизе кIоларел кIичIалги хIебтIун,
ТIогьол гIумру холин хиял букIинчIо.

ракIалъул чIаголъи чIунтизе кьолеб,
КьучIаб дару буго бертадул тепси.
ТалихI икъбалалъе къавуда гIадаб,
Къокъаб рохел буго байрамалъул тIутI.

ТIадагьаб черхалда чармил гудраца,
Чанги гор бахъила, нахъе хутIани.
хехаб гьури гIадаб гьал дир соназе,
сабаб гьечIеб гIазаб гIемер бихьила.

Беразе, гIундузе гIазаб гурони,
ГIищкъу-гьаваялъул гьунар лъаларо.
Гьинал ракI чурхъулев, чурхдул зурулев,
Залимав хан гьале - гьагал хиялал.

Гьанже дир кьерилал кьаллъун чIаниги,
Кьурабалъ чучила лачен гIадинан.
ГIадан-дунял ургъун мугъ свераниги,
магъилъ ватун кквела тIавусалъ гIадин.

дидасан гирараб дуниялалде,
данде ккараз бице берцинаб салам.
Бицун чIалгIунареб чIагояб гIумру,
ЧIалгIинчIого индал гIодулин берал.

хинлъизе рекъарал къоязда жаниб,
Къалъи тIубалалде тIерхьун ана бакъ.
ТIогьол завалалъул заманаялда,
Зодил тIири щвана щибаб логоде.

Щобде гочунаго чабхилъе ккараб,
Чанил тIинчI гурхIила аб дир хIалалда.
ГохIде бахунаго хIарщулъ хутIараб,
ТIинчIаб най гIодила дир гIумруялда.

ГIодор рукIаниги ракIалъул хьвади,
хьухьгун цадахъ буго цо-цо чиясул.
Чарх гIадаб гIедераб дуниялалда,
дунни божиларо болжал щвезегIан.

РЕКIЕЛ АРКАНАЗДА

рекIел арканазда кор боркьарасул,
Кайпият угьизин гьудулзабазде.
Каранзул цIилазда цIа рекIарасул,
ЦIураб гьир бикьизин, гьоркьобеги бан.

Гьаркьихъе тирхулел тулакал лугби,
Тун буго дагIница магIарул кьуру.
мугIрул гьава регьун рагьараб керен,
рагьанщинаб къадал, къварилъун буго.

Балъгояб хIухьелалъ бухIараб дунял,
дир гьурмада чIвазе гьогьенго гьечIищ?
Гьалаглъараб цIеца цIураб дагьистан,
дун жанив хIебтIизе хIалго кIоларищ?

ЧIегIераб чармилги чучиларищ ракI,
Черхалда къуваталъ къо-лъикI гьабидал.
КъвакIараб ганчIилги чIунтиларищ ригь,
ЧIван букIараб хIуби хIаприца квиндал.

Бакъ-моцIги хьвадула, хьухьалги уна,
хьулалде щваравги нагагь вукIуна.
дирго пусрат бугел наслаби паркъун,
ГIараисал руго сорозе рекIун.

Керен-ракI гьалулеб гьаракь букIана,
Гьоркьоса къотIараб хIалтIи сабаблъун.

ТIогьол гIумру бичун гIелмуги бачун,
ГIамал рекъечIелъул къварилъана ракI.

ралъдал тIиналдаса тIадеги босун,
месед гIодоб толеб гIадат рагIанищ?
мугIрул тIогьив вахун тIалабги гьабун,
ТIугьдул ракъвазе тей гIакълу гуро дир.

ракьул гьурмадаса гьайбат тIагIана,
ТIул-ракI гьорлъ жубарал жанир кьикIкIвадал.
Жавгьар бекьаниги гьаб ракьалда тIад,
рокьанщинал ками кидал кIочонеб?

Берал, нуж чIоларищ, чIаян гьарани,
ЧIечIого пуларин бахъараб гьури.
Гьинал ракI, дуе щиб, шуш тIагIунареб,
ТIерхьунебги гIадат багIар бакъул нур.

рекIел сабруялъул caxI цIелалде дир,
ЦIун батула къали къварилъиялъул.
лъураб цIадул багIаз бигьалъилалде,
БухIи тIаде щола щуго батIияб.

Шамалъул магIарда гIазу батанин,
ГIарзалъ чи вачIана пачаясухъе.
полкалъул къуватал къадарлъун ругин,
Къокъаб хабар щвана хункарасухъе.

хвалил ургъалиде гъорлъе кканиги,
Гъарим дир ракIалъул букIунеб хиял.

хабал лахIтуялъул хIал лъананиги,
хIикматаб дир напсалъ гьабулеб дагIба.

дунгойищ къваридав, къуватищ дагьаб,
Къарабго заз буго дир зигьнуялда.
Гьудулзаби какун, квешлъаби гьарун,
Кинаб алжаналде дун ине кколев?

санагIат рекъолел къоязда хадуб,
Къойилго угьула ургьиб гьинал ракI.
Гьалагаб ралъдада полоп кинниги,
пикраби цIикIкIиналъ мацI кIочон буго.

Калима гьуинал гьалмагъзабазул,
Гьанже дир хьолбода вихьуларо чи.
хьвади маданиял гьудулзабазул,
ГьечIо, хал гьабуни, харбие инсан.

нусабго лъагIалил гIумру кьуравги,
ГIемер чи кьикIкIвараб ракьги буго гьаб.
ракьалда тIад ханлъи халат гьабурал,
ханзаби чапараб чан буго лахIту.

Чаран-махалъ къараб къолден-такъиялъ,
Къо рехараб лъала, мех гIемер байдал.
дирги черхалъул хIал хисулеб буго,
хивалал къанщараб къо ракIалде щун.

дир бераз чан къалел чундузда цеве,
Чармил гIарчIги босун ГIизраил вуго.

рекIел хиял лъурал борхалъабазда,
хвалил хъиргъу буго, хъат базе къачIан.

дир гьал рагIабазде гIайиб щвеладай,
ГIадада ахIдолев ахIмакъ вугилан?
рекIел бер бецIлъидал, вацал тIагIиндал,
ТIул-ракI хIалуциндал ахIун букIана.

ГIАДАМАСУЛ ТIАБИГIАТ

ГIадамасул тIабигIат, гIумру лъазе бокьани,
Анкьго шартIияб гIамал, гIелмуялъ тIад бищараб.

ТIоцебесеб щуго сон, щвая дуда ракIалде,
рахь рекIун щуго бурутI басандулеб букIунеб.

КIиабилеб анцIго сон, ине тоге рекIелъа.
рохарал анцIго кьегIер кьурдулел лъай гIурдада.

лъабабилеб къого сон, къалъул завал гIадинаб,
Къого царал сихIирлъи лъай дур унго-унгояб.

ункъабизе хал гьабе, хирияб кIикъого сон,
КIикъого бацIил гIамал гIадамасулъ бижулеб.

ГIажаибго хъантIарав, хъиргъу гIадин тирулев,
Тавбу, гьечIебин рухьен хьвадизе анищалъув.

Щибго хIикмат лъачIого лъабкъого сон, салам кьун,
лъабкъого цидул гIамал гIунтIула тIад черхалде.

Чара хвараб къаркъала къацандизе жубала,
Жаниб-къватIиб къимат хун къулкъуди гIемерлъула.

ГIелмуялъ бицанихъе, бачIуна хадуб кици,
ЦоцIул гIадан кIодолъи, кIицIусаго гьитIинлъи.

Гьеле хадусеб хIисаб - хIанчIил бакIалде ккола,
Киназего даржикълъун даража мукъсанлъула.

Къаркъала, палхIасилха, хIанчIил ханиде ккола,
хвалде гIагарлъаравлъи лъала цIакъ гIакъиласда.

ГIисинлъималахъ ханил, хал гьабе нужецаго,
халат кин кватIулаян, кодоб щун бахъиналде.

доб мискин къаркъалаги къвакIан бахъин лъан буго,
лъачIого хоно гIадин гIодобе бортун араб.

эл гIумрудал бутIаби тIадалин лъазе кколел,
лъай бугел гIадамазул гIорхъоде щвезе ккани.

ГIажизаб умматалъе axIe кумек хIажатаб,
хIаликъаб агьлуялъе бегье сахаватаб квер.

Тарбия-лъай рещтIине бутIаби ккун кватIани,
Кинав чи мун лъаларо, лъачIони умумузда.

эзул цо хIакъаб кици, гъветI гIун хадуб бекулин,
хьопода кьуре гъобин, гьветI гIун хадуб бекулин.

халкъалъулгун муштари тезе киса рекъолеб,
Къайицадахъ гьечIев чи – чед гьечIеб таргьа бугин.

ТалихIкъадил хвараб къо къаданив цо гIодулев,
ГIадамазда лъалелъул лъел букIин, алат гьечIеб.

Ав лъикIав чиясухъин чангояв къварилъулев,
Къадар гьечIеб хазина халкъалде кодоб кьунин.

Керен бухIун яхI гьабе, хIухьелги угьун биччан,
эв живго хваниги щиб халкъалъе чIаго гьечIищ?

Гьаб ГIалил хабар рагIун, гIин тIамурав кантIила,
Кодобе гIелму щварав гIаданлъи щун вохила.

АНИЩ ККАРАБ ЧУРХЪУН

Анищ ккараб чурхъун, чалухай йокьун,
Чан кепал росарал купрудалъ кколел.
лазат бугеб кванан, кеплъулеб гьекъон,
Гьаваялъе лагълъи гьабун ккараб дур.

хьулазул рухьаби нужер тIутIунин,
ТIолго дуниял тун нуж къокъун анин.
Агьлугун боцIуца хвасар гьаричIин,
Азбаразгун ахаз рорчIизаричIин.

Гьурмадул бахьинлъи ракьалъ квананин,
Киналгоги лугби турун тIагIанин.
рачарал руччаби къорол хутIанин,
хириял авладал ятимлъун кканин.

Кинасдасаго нуж сахал рукIиндал,
дунялалде хьулги цIакъго букIанин.
Гьал къояз холилан хиял гьечIого,
Гьанже хабалъе ккун хабар тIагIанин.

ГIадамал гIажизал пасихIал мацIал,
далун ракьалде ун, турун рортанин.
ГIаданире ругел цIодорал берал,
магIулъун рецIцIанин кIаркьабаздасан.

ракьалда гьумер цун мугъ къанида цун,
Къоринир xIyp лъванин нуж лахIдуялъур.
Гьеб къо тIаде щолеб щивав чиясда,
дунги хIадурлъилин, лъикIабщинаб ккун.

КвенчIаби рахъана дица рачлихъе,
вахъун хIадурлъила дун лъикIлъиялъе.
халат вилълъун араб илбисалъул нух,
хиялаз квелъ байдал кантIун ккана дун.

Камилав гIакъил, дир гIалимав гьудул,
ГьабичIеб лъикIалда ракI бухIараб куц.
хIиллачи квер хьвагIун, квешав рикIкIад тун,
рази халкъ гьабуни, хвел бигьаяб жо.

ТIАБИГIАТ – БЕРЦИНАБ ЖО

ТIабигIат – берцинаб жо, бицине цIакъ бокьулеб,
ЦIунизе гьеб хIакъабин, хIисаб хун къимат бугеб.
Бокьарасе гIинтIиги гIолеб кванил бакIалда,
Кодоблъи дагьлъараб мех дандчIвани, хIажат ккараб.
Къимат гьабе гъутIбузул, гъоркь батараб пихъилги,
вакъун индал, хIал ккани, хIанчIизе дуй батулеб.
Гьеб къотIизе къасд лъурав, къан квер ккун, чIезе гьаве,
Квешлъиялъул нух ккурал кантIизе вагIза гьабе.
ГIумру долъул чIагояб, бачIун кIалъачIониги,
КIудал гIалимзабазги гIемер къимат кьун тараб.

ЗИГАРА

Къураазул гIасим, гIелмудал хадим,
халкъалда нур бараб бакараб чирахъ.
салихIаб къавмалъе къуратул гIайин,
Къечарас гьекъолеб гьуинаб зам-зам.

Чанги бадигIиял гIажамал тарал,
ГIазизал вацазда ракIалде щвезе.

патIимат къварилъуге, кьадаралда иман лъе,
Арав хIажи сапаралъ, вуссунаревин гьанже.
ГIемер хIалакинчIого, хIал баччун чIей беццараб,
хIакъалде щукру гьабун, щваралде сабру гьабун.

ухIлив дамадан къанщун, Къудукьа мусалавги,
дуниял тун аралин, угьдилел гIагарал тун.
БукIа абе дуниял, дагьабго жо буго аб,
данде гьаре ниж, Аллагь, ахираталда дуца.

БУХI-БУХIАРАБ КЪЕХЬ ГIАДАБ

БухI-бухIараб къехь гIадаб, къвакI-къвакIараб дуниял,
ябагъидул кваридул багьа гьечIеб байтулман,
БитIун ккарас квегъулеб, квелъ бан рекIелгъеялъе,
ракI гIанчIлъун бугеб мехалъ - речIчIулеб гьой нахъасан.

дудасан чIухIарасда чIолохъжо хехго бала,
хиралъун мун ккарасда къо-мех лъикIан абула.
дур ричIарал каваби макруялъул ратула,
Квана-гьекъолеб рикъзи - къорида лъурал мугьал.

ГьечIеб мунали данде кIкIарадул кваркьиялде,
Кидаго гIадан вохун ахирги разилъичIев.
Цин кьун гIорцIизе гьавун, хадуб нахъеги вачун,
Чан годекIан чIухIарав бахIарчи нухда лъурав.

Бихъ-бихъараб тIогърода бащалъи гьечIеб дунял,
ТIомол гвагI-гвагIараб хьит, гIайнал малъад, бащадаб.
Бищун кеп босулаго кверахъа мун бортула,
Кодоб босзе лъачIони, лъелго гIумру сапаралъ.

Киналго мун гIуцIизе цIилцIал росун къачIала,
Къо рагIалде щун батун, щивасул тату хола.
Тавбу, дур хехлъиго щиб, щолареб кинаб чIалде,
ЧIорого кваналезда кинго хадур гъоларо.

мискин дуца зурулин, залимавги квегъулин,
Кинаб дур гIамалали, дун хадув гIунтIуларо.

ГIемер гIалам дуда тIад гIазабазукь къан бугин,
Къадар кидал батулеб, тархъан гьарун риччазе.

Цо мискин сапаралъ ун мегIер бегулеб мехалъ,
ГIаздал буран гIадинаб гIамалги бугеб дурги.
Кутакаб гьури-цIадгун чIахIа цIералъ гъветI гIадин,
ГIолохъанлъи чурхъулеб чанги духъ рагъул корги.

дур бицен ккараб мехалъ кутакаб мегIер чIола,
Анкьица рочченги ккун ччукIараб, гIигун цадахъ.
Кинан мун къеркьаниги къоларо инсан дукьа,
Къадар щварас гурони накуцин сукIуларо.

ДУНЯЛ ХIАКЪИРАБ ЖОЯН

дунял хIакъираб жоян гьабичIого вукIунге,
Жиндир квералъ гьабураб кигIанги беццун бугин.
Чияца квен кьелилан, вореги, къасд гьабуге,
Кидаго дуй даимго эб щвеялда щак бугин.

Щиб-щибгIаги ракIалде, воре, ккезе биччаге,
Балъгояб балагь бачIун чIвазе гурин мунгоги.
ЧIегIераб жужахI базе рахIаталда вукIунге.
рахIму гьечIеб къояца дуда чи гурхIуларин.

хIилла-макруялде мун, вореги, аскIой къаге,
КъалъизегIан дуниял хIалада букIунарин.
хIал ккечIого гьалмагъгун, воре, цадахъ хьвадуге,
хьибил чIвалареб къоял тIаде щолелин дуде.

дармидаса вохуге, ахират рехун тоге,
эбел-эмен кIочонге, кIварабниги жо гьабе.
Гьобол дуда рихунге, хайир дуего щвезе,
Щал-щалниги хабарал къватIахъе ун рицунге.

Цойги, мун веццулесде бадиве валагьуге,
Бер гIорцIаравгIадасде, вореги гIин тIамуге.
ТIокIлъи тIалаб гьабизе базаралъги вахъунге,
дуего гIураб ризкъи гьабичIогоги чIоге.

КIал пасихIабин абун гIемерав гаргадуге,
данде къеркьолев ккани, жаваб гьечIого тоге.

Тухум гIемерабилан гIадамалгун вагъуге,
Гъира бугес каранда квешаб ругъун лъолебин.

БоцIи гIемерлъунилан гIорхъодасаги унге,
Аллагьасул хIикматин хIалбихьизе дуй кьураб.
дуйго бокьулареб жо чидаеги гьабуге,
Гьой гIадин хьвадаразда щибгоги къо бихьулин.

Баккараб бакъул къимат къалъилалдего босе,
Бакъанида тIерхьиндал тIокIаб духъе щоларин.
«ШайтIабигун рекъарал» аскIоре къазе тоге,
Таманал мун гIадинал гIадада хвезарулин.

ГIинзунир зирзидулел, зияналъе хIалтIулел,
Иман-ияхI гьечIеца гьабиларо дуй пайда.
дунял какулездехун квер дуца лъикIго хьвагIе,
Кири нужееги кьун, кьураб жидехъго толин.

Тамаша, жагьилзаби, жого бичIчIуларебищ,
Балугълъуде щведалги шущанищ гIакълу араб,
ШаргIалда бегьулареб гьабуларинги абун,
Жидехъего щвараб жо щибго гъоркье толарин.

ВА, ГЬАЛ ГIАЛИМЗАБИ

ва, гьал гIалимзаби, гьал гIалимзаби,
ГIелмуялда хадуб халкъ баче цадахъ.
Цо-цо тIехьалъулгун лъай-хъвайги гьабун,
лъазе гьабе хехго хазинадул кIул.

хирияб доб ахикь барщун бугин пихъ,
нух бихьизе гьабе, хьул лъурас квине.
хьитал хохозегIан дунял тирарав,
Танкан квер ккун peгIe, рагIдукь хIухь базе.

ГIуламааз хIучч цIан цIияб бачIиндал,
ЦIакъаб тIубазабун, тIекъаб рехун те.
ТIадаб гIумру къокъун къоял хех унин,
Къо ригьда хазина, халкъ ахIун, бикье.
хвалил чапар вачIун чу кьололалде,
Цо гьитIинаб лъикIлъи лъай нахъе тезе.

ГIАДАДА ЧIОГЕ

хвалил хиялал рачун черхалде гIенеккани, 
ГIакълу камилас давла дандего гьабиларо. 
Огь, байтулман дуниял, дудасан гьечIеб пайда, 
Гьабулаго гIумру ун, гIазаб цIикIкIи гурони.

ГIадада гIумру тоге, гIемер гьаби шартI гуро, 
Кьунщинаб нигIмат рикIкIун, кIвараб жо данде гьабе. 
дур ишазулъ кIвахIаллъи, воре, ккезе биччаге, 
Чанги чIухIарав ахIмакъ чIарбида лъун туранин.

Тоге нужеца хIажат хIаликъаб агьлуялъе, 
ГIамал гьечIеб къаркъала къанабакь хехго лъолин. 
Гьаваялда хьвадуге, гIакълу бугеб батани, 
ГIадада къоялги ун къадаралде щолевин.

Къварилъи дир ракIалъул гIамалалде балагьун, 
ГIадамазе гьабулеб гьечIеб мунпагIат бихьун. 
радал тIаде вахъине, воре, мун кIохIаллъуге, 
хIал кIвараб къол гьабизе къваригIун дуй батани.

БецIал сардал кьижун ун, канал къоял гъапул ун, 
Аб дунял макруяб жо, кидал нилъ къачIадилел? 
БахIарлъи хIалхьуда ун, херлъидал черх кIохIаллъун, 
хун хадуса халкъалъе щиб танин нилъ рилълъинел?

дарман тIагIун, къо бухIун, къойил мун гIоданиги, 
ГIадамаз какун хадув, квер базе бакI щвеларо. 

ЦIа рекIун, керен бухIун, хIалуцун лъугьаниги, 
хIакъаб Бичасул гIадаб квербакъи батиларо.

ГIемераб жо хIакълъарав хIажил дагьал рагIаби, 
ГIин тIамун бихьаразе гIела вагIзаялъени. 
лъикIаб цо агьлуялъе насихIатлъун букIине, 
ракIалъ ургьараб калам, квенчIил рагIалда лъураб.

ДУРГО ГЬУДУЛ ЛЪИКIАВИН

дурго гьудул лъикIавин лъиего рецц гьабуге, 
лъаларин гьев кинаван кепказда цIехечIого. 
ЦIидалъ нужгун журалел жергъадул уммат бичIчIа, 
рачIин тIубараб ккани, тIерхьин бащдабцин гьечIел.

пайда гьабизе ккани, гьев лъазаве кисанго, 
Квешлъи ургъун ватулев талихIкъад довахъа те. 
Жиндирго черх бичулев, мучаридахъ учузго, 
витIарав къинавулев къвачIил устар нахъе цуй.

Бачидаса ахIмакъав ахIун кванде вачунге, 
Каламалъулъ тIекълъарав витIизе захIмат вугин. 
хIамидаса гIадалав - гIемер кIалъай бегьуге, 
ракI бецлъараз жагъалал ругънал каранда лъолин.

Гьикъизе жагьил чIухIун - жаниса ракI беццлъун ккун, 
Бицине гIалим ханлъун - гIелму-калам кватIун ккун. 
рии бащалъичIого барщичIеб хур бецуге, 
хасел бащалъизегIан боцIуде кIвар цIикIкIун кье.

Цебе лъугIаралъул квен кванай дуца, хабар тун, 
хехаб ишалъ ккаралъуб кколареб щибго квалквал. 
хадув ккарасул хIалтIи хIал кIварбгIан хех гьабе, 
ГьудуллъигIан къолареб къуват гьечIин щибниги.

Их чIелалде хIадурлъе, махIугин гъуждул гурун, 
ригьда къватIив вахъарав нахъа цIакъин вохулев. 

хасалихълъиялъул къо къан рачелгун тIобитIе, 
ТIубараб лъагIалица, лъазе ккараб, хьихьулев.

дуе хабар бицунев хира вукIа бищунго, 
Щурулеб цIунцIра босун сас рагIулеб гIин тIаме. 
Берзул канлъи камилаб, кибго къимат хирияб, 
хилапаб жо бихьани, хьухь цебе лълъвин беццараб.

ШАМИЛИДЕ

Гьаб дагъистаналъул гъажалда лъурал, 
рагъул чинал руго чидай щоларел.
 Чанги магIна бугев магIаруласул, 
мугIрузде биччараб чIухIи бихьулищ?

ЧIван хвейги гIид буго гIолохъабазе, 
ГIалам урхъараб цIар нахъе бугони. 
Берал къанщунилан къадру холаро, 
халкъ бахилаб гьунар бицаде тани.

Балагьалъул къояз къирарал цаби, 
Къалмаллъун рахъуна нахъе ругезе. 
рагъда гьунар тIокIал гьудулзабаца, 
Гьал мугIрузда чIвана чIухIун байрахъал.

Бидул ретIел чури ничдай букIараб, 
рачел къанго анин къоло щуго сон. 
Щвараб ругънал ригъин гIайибдай бугеб, 
магIида ярагъ бан гIодор рукIинчIин.

дир каранзул бухIи бахIарчиясухъ, 
хIалай чи гьечIого чудкаца чIварав. 
Черхалъулго сорой сордо-къоялъухъ, 
Къадруяб гьурмада гьури речIчIараб.

ралъдалъ гама гIадав гуч бугев имам, 
Гендерил къварилъухъ къокълъун рагIула. 

Къоязда нур барав багьадурасе, 
Балагье, щвараб хвел росдал рагIалда.

магIарул халкъ цIунун цIадаве лъвиндал, 
лълъарал къвакIи лъана къираласда дур. 
дурго ватIаналъухъ тIураб бидуца, 
дур шужагIаталъе нугIлъи гьабуна.

лъабго гIун лъагIелалъ лъураб гIадлуялъ, 
ГIатIидаб ракI гъуна гъазизабазда.
Гъазават лъаларел лъелал гIадамал,
лъикIаб къиматалъе къачIан лъугьана.

нилъер умумузул имамул агIзам,
Ана дуниял тун ГъазимухIаммад.
Гъузаталъул къолден бахъулеб къоялъ,
Апакъал багIарлъи бицун рагIана.

магIарул чIаголъи чIвазе щванилан,
Тушбабазул боял рохун ратила.
маххул сангаралда сверухъ лъванилан,
сардарасул аскар чIухIун батила.

ЧIа, нуж гIедегIуге, гIела гъурарал,
ГIарцухъ рачаразул чамали сотни.
сабруялда рукIа кIиабилесул,
КIудияб гьир бугин нужеда лъезе.

лъагIел кIиго инчIеб амирлъиялъухъ,
умурал хIалтIана хIамзатил кодор.

Бидул гьан рекIарав гьоболги вачIун,
Гьабзазул кеп хвана залимзабазул.

Зулмуялъул цIаялъ цIун бугеб улка,
эркен гьабун хвезе гьабуна хиял.
ханзабаз чурхъараб рагIияталда,
рагъул къуватазул къолден ретIана.

рахъ цIунараб кьалул кьучIлъун рукIарал,
Кьалбалъа рахъана, нахъе рехана.
мухъилъ рекъоларел къабаилазе,
Балагьун бер гIолев гIалим вукIана.

ГIадлу-низам гьечIеб залимаб къокъа,
Зарукье бачунев лачен вукIана.
Чаранги биунеб балагьалъул къо,
БачIун тIаде щвана, щунгъар бегана.

Балъго жанир ургъун, бугъатаца чIван,
ГъалбацI шагьидлъана цо масжидалъув.
Имам хIамзат хведал хараблъараб ракь,
хвалчаца чуризе чи къваригIана.

рагьда къо хIехьолев, хIалхьи лъаларев,
хIал-зулму рихарав, хвалчен лебалав,
Гьал шурутIал чIарав щулияб кьуру,
Шамил имам тезе тасдикъ гьавуна.

Тушбабазул рагъаз ругънал гьарураб,
дагъистан къачIазе къотIи босана.

Къо ккедал ратулел абтIалал рачун,
рагъул ирс бикьана гьоркьобеги бан.

Биялъухъ къечарав чанги рагъухъан,
Гъажалда гIужал лъун, наиб гьавуна.
Гьунар тIокIав вихьун, тIадеги ахIун,
рухIалда битIараб бетIерлъи кьуна.

ТIобитIана нухде ватIаналъул халкъ,
витIарасе – салам, тIекъасе – гIащтIи.
Къана улкаялда инкаралъул нух,
лъикIасе – чIаголъи, чIунтарасе – хвел.

ЧIухIдае перхолеб питнаялъул накIкI,
ТункIил гьури бахъун, нахъехун цIана.
ЦIаруе гъугъалеб гъараялъул зоб,
лъадай биял тIедал, тIуртIузе лъвана.

ватIан гьитIинасе, гьунар тIокIасе,
ТIолго улкабазул баркала щвана.
Шавкат кутакасе, кумек дагьасе,
дандиял къулулел къиматал щвана.

магIарул чияли чанги вагъарав,
Чол кьолода жаниб жемун мусругун.
Чанги бахIарзаца рухIал ричарал,
Чорокаб къавмалде дандеги рагъун.

рагъул байданалде тIадеги хьвадун,
КIал гьикъун босана васаца Алжан.

Кьалда бахIарзазул хIухьел къотIидал,
Къана имамасул анкьабго талихI.

Кьалул къо бигъараб Гъуниб магIарда,
ГъалбацIал камунищ кверде мун арав?
мисри-хIарам гIадаб махIалаялда,
БахIарзал тIагIунищ тIаде риччарал?

Икъбал цадахъ хьвадун хьвагIараб хвалчен,
хьулалде щвечIелъул щибилан ккараб?
Щвараб гIop нечараб черхалъул гьунар,
Гьалмагълъи чарлъуниш бахчизе ккараб?

Зоб-ракь гьаргьадулеб бергьараб шавкат,
Багьана щиб ккундай нахъе буссараб?
Бакъ-моцI сородулеб сиясияб гуч,
санагIат къосундай дудаса араб?

Тушман гIемерлъидал, гIадлу биххидал,
маххул сангар талхин тамаша гуро.
рагъул дангъва чIвараб дагъистаналъул,
салам бугин абе имамасдехун.

ЩВАРАБ ГIУРУЛ КЪУВАТ

Щвараб гIурул къуват къолеб кьурул гуч,
Кьун ругелин ресал, росе щивасе.
Щулияб гьудуллъи, гьуинаб хурхен,
хадусеб щибаб ккве, щаклъи гьечIеб жо.

КигIан захIматабги такъсирчиясда,
Тавбу тIубазабун, тIаса лъугьина.
ТIаде щун балагьаз къвалал жемерав,
Къваридасда цIакъго гурхIел гьабила.

хIакъикъат бичIчIараб, гIадан кантIичIеб,
Кибго бихьарабги гIайиб бахчила.
ГIемераб жо бугеб дуниялалда
дихъе гIунтIун, гIузру къабул гьабила.

Къадар бичасулин чуч хьвадаразе,
Чанги насихIатал даим гьарила.
ГьечIебин ракьалда цойгиги къуват,
Къиматаб гьудуллъи гьа бан цIунила.

Гьалмагъзабазда гъорлъ тIадагьасулги,
ТIекъав вугин, хIурмат хвезабиларо.
рокъоб-къватIибилан къваригIарасул,
Къокъаб ахIиялъе жаваб гьабила.

дагьаб кумек гьабун квер биччаралъухъ,
Баркала, щваралъе щукру гьабила.

Щиб къо цIехон гьалмагъ гьарун вачIани,
Гьале кверал, кумек берцин гьабила.

Берзул канлъи тIагIун тIил ккурасеги,
ТIоцебе квер босун саламги кьела.
КигIан рокьукъасги, кьабун тIаде щун,
Кьуни дие салам, буссинабила.

БатIалъи гьечIого, гьал гIадамазе,
ГIумруялъго калам берцин гьабила.
Гьукъараб танилан тавбу ккун чIани,
ЧIваниги, гьесул гьа хвезабиларо.

хиялаз мугъ барал мискинзабазе,
Залимасда зулму тезе гьабила.
ТалихI бикьулаго кьезе кватIарал,
Кидагосеб давла - дуй квербакъила.

Кинаб букIа тухум талихI къарасул,
Къиматаб гьудуллъи гьуин гьабила.
Гьаб ракьалда бищун ццин бугесулъги,
Цо къоялъ тушманлъи гьабизе гьечIо.

рехсарал шурутIал тIуран ккурав чи,
ТIолго кверщаликье вуссарав вуго.
Кинаса цIаниги цIикIкIунеб къуват,
Къей гьечIеб гьунарлъун гьудуллъи буго.

ЧIУХIИ – ЧIУНТИ

КIудал-гьитIиназул тIабгIалъ босулеб
ГIарцул читIир буго горбода базе.
ГохIда байрахъ гIадал рагIаби руго,
рагIал баккулаго гIакъил кантIулел.
ГIакълу – дур чIаголъи, чIухIи – дур сури,
сипат гьабунани, нурги бецIлъиги.
лъай бугез гъанкъулеб, къо гьечIез кколеб,
КъватIул гьой гIадаб жо гIамалкIодолъи.
Гьеб бачIун, кавуда квер хъатIулелъул,
ТIурун араб гIакълу нахъ буссунаро.
Гъосол къвачIа баччун къоял унев чи,
Авал-ахир кIочон, кIалъазе лълъуна.
КIкIуй эхеде цIала, цIад бехе уна,
хайир киналъ кьолеб, ракьалда гьикъе.
Гьаваги гIакълуги цо рокъор тани,
я гIумру чIунтула, я чIамучI хола.
ЧIухIарасда лъала, хIисаб гьабуни,
хIама бачуневги, чу рекIаравги.
рилълъин къачIалаго къоялги анин,
Къадар тIаде щведал щибдай гьабила?
Жинда тIил кьабуни пихъ кьолеб гъотIол,
ГIаркьел цIадаб лъезе лъарабищ гIилла.
ГIурул рикьиялда кьабураб квачIалъ,
ралъад бахун анин хиял гьабуге.
хурив гIодов вукIун, ГIаршалде вахин,
ГIелмуялъ какарал пикраби руго.
пишагун рекъараб къавлу гьечIони,

Къаларо гIадамал дуде гIагарде.
рагIи хIерен бицун, хIал бакI гьабуни,
хIайванцин лъутила мун вихьарабго.
мунгун дандияца давла босидал,
дуй щвараб чIаголъи чIунти букIина.
Бичун босун гьебгун базар гьабулев,
Базарган вугищан щай ургъуларев?
ГъалбацIалъул босноб бис къинлъаниги,
Къадру борхиларо, пахруяв лачен.
лочнол гьумер гъунин гъадил гьунаралъ,
Гъулдулъ рахчун ругел чундул кквеларо.
Чанги мун гIадасул гвангвараялъе,
Гвендал рухъарав чи нахъе ватула.
нухъил кваркьи гIадин керенги гьабун,
Кинаб тIагIам дуе дуниялалъул?
дурго чилъи чIвараб чIухIи гIечIого,
ЧIагIдалги букIуна кIалъай дудехун.
КIиябго балагьалъ багьадурасул,
Багьана гьечIеб черх чурхъулеб буго.
Чанги къуваталъе къуркьичIеб тулпар,
Тубадахъ чIухIараб хIалалда вуго.
пихъ цIикIкIани гIаркьел гIодобе цIалин,
ГIаданго щвечIевищ дур чIоло къазе?
ЧIобогояб дадги дунин ахIдолин,
дуда чаран лъезе чиго ватичIищ?

ГIЕЛМУ ВА ЖАГЬЛУ

ГIелму-хIикматалъул хIалбихьаразе,
хIалхьараб рукъ буго дица гьабураб.
дирго ракI бахилаб борхалъиялда,
Бараб кIалгIа буго кIварас къачIазе.

Жагьлу дагIбадараб гIелмуялдехун,
ГIадан цIикIкIарасул цIар рагIулилан.
ГIелмуялъ абураб нусгоясдаса,
насаб диде бугев цо чи лъикIилан. 

Азарго турараб таргьаялдаса,
Тункун гIарцул цIураб цо лъикI гурищан?
Цоялъ хIанчIараб жо цоялъ кваналеб,
Цаги-гIусги буго гIелмугин гIакълу.

ГIелмуги жагьлуги – жавгьарги пахьги,
Гьелда къияс гьабун къиматал кьола.
рокьиги чучула, кьалги херлъула,
Кьер-куцги хисула, халкъги тIагIуна.

ГIелму-хазинайин, хвелго гьечIеб жо,
ханзабаздаги тIад хIукму гьабулеб.
БоцIи-рикъзияли рагIад гIадаб жо,
радал къарарлъулеб, къаде тIагIунеб.

ТIалъиян абуни, балагьазул гIop,
Балагьани щолеб, щварав гъанкъулеб.

радалиса цо чи цин ханлъун тола,
Цинги, гудралги ран, гвандинив лъола.

нухда унел чагIи чанги рагIана,
Чунтбухъ бугеб боцIухъ мацIица чIварал.
мацI-кIал гьечIониги, гьагал кепкаца,
Гьудул-гьалмагъзаби рагъде тIамула.

ТIабигIат берцинав цо гIалимасул,
нусго жагьиласухъ цо рас кьеларо.
Берцинаб рагIиялъ гIакъиласда тIад,
ГIалам паналъулеб партал ретIуна.

Фонарь буго гIелму, гIадан цIунулеб,
ГIадлу-низамалде гIалам ахIулеб.
хIелму цадахъ бугеб гIелмуялдаса,
ГIадан тIокI гьабулеб тIабигIат гьечIо.

ДИРГО ГЬЕЧIЕБ ЧИЛЪИ

дирго гьечIеб чилъи чидай малъани,
Чан бугьтандай чIвала дун пакъирасда?
рекIелъ гьечIеб къуват къалмида лъуни,
Къимат щибдай кьела дие гIадамаз?

ГIалим-гIакъиласул къагIида гуро,
ГIакълу пасалъулел суалал гьари.
саламатаб ракIалъ кIвар гьабиларо,
КIалул рагIиялъул мугIанидасул.

мугIрул гIадин чIарал гIадамаз гурищ,
ГIададисеб хабар ничлъун рикIкIунеб?
нилъеда бихьула борохьги гIункIкIги,
Бихьараца чIвала, чIаго толаро.

Тушманлъи гIемерав, гIадлу биххарав,
ГIабдаласе дару - дунял тезаби.
дида гIадамазул гIадат батана,
партал берцинасул бицен гьабулеб.

Гьурмахъ балан чияс чу босуларо,
Чорхол хIал бихьула, хьвади цIехола.
хвалчен лебаллъани, лъелги чIологи,
ЧIунти гIайиб гьечIо багьадурасул.

Беразе гIундузе гIадлу малъани,
ГIадада холесе хвасарлъи щола.

Щибаб лагаялда адаб малъани,
Адамги вахъина духъ валагьизе.

дагIба-рагIиялъул гIорхъи биххарас,
маххулъ гьумер кьабе, кьурулъ кIал тунке.
КIудал-гIисиназул адаб цIуничIес,
ЦIеца хурзал лъалъай, лъеца цIа баке.

Кисраян абурав Ануширванил,
нушхуран букIана мугьруялда хъван.
рахIаталда квараб кванил тIагIамалъ,
Керен чучиларо, чирахъ гьечIони.

Чорхол рахIаталда pyxI лъолев вукIун,
лъайгин гIакълуялъе мукъсанлъи ккола.
лъалев, лъаларев чи чиярги дурги,
данде къуват гIуни, гIатIид гьарун те.

ГIага-божаразул, гьалмагъзабазул,
мугъзал гIеблъи лъалеб гIамал гьабуге.
Гьоболасул хIурмат хIал кIвараб гьабе,
Гьанал хIелкиласул хIилла куцаге.

Цадахъ ругьунлъани, гьудулзабазул,
Гьунарал цIикIкIуна, цIар тIибитIула.
ТIеренал куназул квар гьабунани,
Кутаклъи бергьуна, гьеб щулалъула.

Багьана жаниб тун, бажари гьурщун,
Гьудул кьовид гьавун, кье дурго гьумер.

рокьукъаб ракьулъ лъун, лъикIаб цебе тун,
Беццун эркен гьабе кинабго гIалам.

мунгун цадахъ вугев мусапирасе,
сордо хIалхьараб кье, хIохь лъазе тоге.
хIелму-сабруялъул мурадги цIунун,
мадугьал кьижун те, мун ворчIун вукIа.

мун гIадасул тIекълъи тIатани, гьудул,
дурго гIайиб цIехон гIенеккун вукIа.
ГIор-лъар буссунеб бакI ралъад бугелъул,
ругънай тIотIол гIадаб гIамал гьабуге.

ГIелму-гIамал холеб, хайир щолареб,
хиянатгин хIасад версталъ рикIкIад те.
рессун базаргабахъ мусралги рукIун,
мискин, дур черхалъул чамгIаллъиго щиб?

дургун рагIиялъе регIел гьечIев дун,
рагIад гьетIун бихьун, кIалъан вукIана.
КIалул хабаралъе мех щвечIониги,
мехтун гIумру унев туркIизе ккана.

ГЬУДУЛАСДЕ

Гьудул, дур мурадазул магIнавиял асарал, 
Кидаго дуй бокьухъе, рагъдаги бергьунаро. 
ЩайтIан-гьороца унеб xIуp гIадинаб бечелъи, 
Чугун хадув аниги, духъе кквезе щвеларо.

Аман, дур гIумруялъул меседилал минутал, 
лъутун цереса ани, нахъ руссун рачIунаро. 
ЧIалгIаде лъим гIадинан, чвахун араб замана, 
нагагь гIадада ани, бичун босзе щвеларо.

Гьудул, дур гIолохъанлъи гIумруялъул ах буго, 
Ихдал къачIачIеб мехалъ цIибилги бижулареб. 
Жиндир заманаялда бекьичIого тараб хур, 
хаслихъе лъилъанилан дудаги рагIиларо.

Гьудул, дуца макруги хIиллаги кодоб ккуни, 
Кидаго дуде данде щибгоцин жо кколаро. 
Гьерсил рачел борчараб чухъа дуда бугони, 
Чараб борхьидегIанги гIадан аскIой къаларо.

Гьудул, дуца бикъани, хиянатал гьаруни, 
Щивниги инсан дуда кидаго божуларо. 
Жинда нич-намус гьечIев хIалихьатав чиясул, 
хIайваналъул гIанабги къиматги букIунаро.

дуда къо бихьичIого балагьараб магIишат, 
Къимат гьабичIого ун, кодоб жо хутIуларо. 

Гьабун кидаго дармил, пайда-хайир кколаро, 
сапаралъ анщинахъе давлаги букIунаро.

ралъдал тIиналда бугеб жавгьаралъул хоноги, 
ЦIакъ къанагIат гурони щварав чи ватуларо. 
ЗахIмат лъачIого щвараб кодоб даимлъуларо, 
ЦохIо хапиялъ щвараб боцIуеги гIоларо.

дурго гIатIал гIадинаб тIагIамги букIунареб, 
ТIалил гьацIул гIадинаб гьуинлъи букIунареб. 
вореги, годекIанив рагIи бицун кIалъаге, 
Гьелъул хайирги тIегьан, дуе пихъ бижуларо.

ТIанчIигун басандулеб бисил къиса рагIичIищ, 
ГIисинлъимал куцазе квер битIе тIолгоязго. 
хъачIав зулмучиясе рагъда талихI кьоларо, 
КьогIав питначиясе дунял гIатIилъуларо.

валлагь, гьересичияс дунял къварид гьабула, 
БитIараб нухда ккезе гIаданги виччаларо. 
ГьитIинаб кIодо гьабун, кIудаб гьитIин гьабуге. 
Щиб гьикъулеб кканиги, гьерсил кIалдир кIулал рай.

воре, гьересияв чи жиндийго бокьухъе те, 
дуда гьесул хасият хисизе хIал кIвеларо. 
хиянатчиясдеги аскIове гIагарлъуге, 
эсдасан дуй баракат киданиги щвеларо.

дуца хъубав мацIихъан, боцIи кьун, нахъегIан те, 
Толаро анищал дур, аскIов вукIун, тIуразе. 

хIеренаб къагIидаялъ ургьибе араб борохь. 
рекIел тIатIи квинчIого кинго нахъ буссунаро.

Бищун мацIихъанасул ургьиб загьру кутакаб, 
Кинан хIухьел чIваниги нахъе мун хутIуларев. 
ракI квешав бидуласул бугеб кIигIаркьелаб мацI, 
речIчIун нилъ чIвалеб гуреб гаргар тIокIаб лъалареб.

Цинги мацIихъанасул нич гьечIел берал руго. 
дур квешаб жо гурого лъикIаб жо бихьуларел. 
халикъ гуресда лъачIел балъгоял чIорал руго, 
ЧIван гIадан реханиги, ругъун тIаде лъаларел.

Гьадав мацIихъанасул нич гьечIел рагIабаца, 
эбел-ясазда гьоркьоб рекъел ккезе толаро. 
Кьоге Къурмандийилан къоролалда гаргадун, 
Къаси чIванги тогеян, толарев рокъов Къасум.

довго мацIихъанасул хъубаб рагIи сабаблъун, 
лъабго вац чIвараб хабар балъгояб маргьу гуро. 
рос-лъадиялда гьоркьоб кьогIаб гьереси бицун, 
Цоцадаса ратIалъи дагьаб ккараб жо гуро.

Гьадав мацIихъанасул лахIчIегIераб рагIиялъ,
ЧIегIер ракьалде арал - эзул хIисаб лъаларо.
мацIихъанас тIад лъураб бугьтан хIехьеларилан,
ЮхIун хварай мадугьал кидаго кIоченаро.

мун чIвазехъин вугилан цо абураб рагIиялъ,
хочбар цIадаве лъугьин божулареб жо гуро.

ханжаралъ, хечалъ лъураб ругъун хехго лъилъула,
мацIалъ гьабураб ккани, кидаго сахлъи гьечIеб.

Гьудул, боцIи гIоларев гIарцуца цIавуцIарав,
мехтулев хIакимчигун гIадаллъун бегьуларо.
ЧIухIиги хIакимлъиги данделъарав гьерсихъан,
Гьесде щварав хIалихьат вихьуларо нужеда.

ГIинбай: гьав цIогьор вуго, цIуяв чи, хIалихьатав,
хIотолъ хъварщи тIатани тIуричIого чIоларев.
лъай, цIогьодулев гIадан даимго гIорцIуларо,
ГIумруялъ чан цIехолев, чияда хадув лъугьун.

БацIил тIанчIи хьихьунин баракат букIунаро,
ИчIго цадахъ гьабулелъ рехъен кIодолъуларо.
Циндаго хъамураб жо хъурмиеги гIоларо,
ГIумру бакъун хьихьулеб, вехьги цIодорав ватун.

Гванз куйдузул квийлазде квине къасд царал гIадин,
ГIадамасул боцIуде хьуллъун бечелъиларо.
Чанги шишачиясе шагьра нухги гIолареб,
ГIаркъил цIечIеб истакан боцIилъун рикIкIунареб.

Цо хIалалда дуниял - даим амру гьечIеб жо,
эркенлъиги зулмуги заман ккун букIунаро.
рес къотIуде кканиги, вакъиги лъазе тоге,
лъилниги кумекалъул квер щолеб бакI гьечIони.

Щив тIаде вачIаниги гьечIилан гаргадуге,
дур гьечIолъи бицунев вацIцIадав чи щвеларо.

ГIадангун дагIбадуге, далилалги гьаруге,
Гьедин щвараб боцIуда баракат кин бугеб жо?

мискинлъуда квер бани, камула гьудулзаби,
Кодоса жо лъугIани, гIагараз мугъ рехула.
воре, мискинлъаниги къварилъи лъазе тоге,
КъватIибе бахъун хадуб, хъублъи чурун унарин.

Чан дуда заз къаниги мадугьал тIуркIуларо,
КIвараб куцалъ черх цIунун, чарухъал рехун тоге.
рокъоб кету, гьикъизин, гьудуллъун бугониги,
Гьабураб чан данделъун дуе гIахьал кьоларо.

рагъида милъиршоялъ бусаби чан лъуниги,
Чидай гIоло киридахъ кучIдул гьелъ ахIуларо.
Амма дурцги гIорцIенги гIорцIизе бегьуларо,
васги, ясги, чIужуги кисинир бегьуларо.

магIишат гIоларилан гIадамазда данд баге,
дудаса гьеб лъалев чи чанги ватизе гьечIо.
Бицараб жо гIоларел гIабдалзаби рикIкIад ккве,
Каламалъулъ тIекълъулел, тIубачIел дорегIан те.

КигIан малъараниги гIабдалчи вуссунаро,
сапнаца чураниги болъон бацIцIалъуларо.
лъала, бакъараб гьойда ракьа кьеян абуни,
рагьда заман ин гуреб дуе пайда ккеларо.

БахIарчиясул кици, бицун рагIи холареб,
халкъалъе камилав чи кивго мекъи кколарев.

Кинаб хIажат кканиги кумекги камулареб,
Кивехун вуссаниги саламилан ахIулеб.

хIасил - битIараб нодо, гвангъараб чирахъ буго,
ГIелмуялъ цIураб бетIер гIадалаб букIунаро.
ракIалъ къотIичIеб хIалтIи axIapac гьабуларо,
Гьудул, гIалимчиясе гIумрудул нух битIараб.

БатIаго цIар кьурасда кьерханкъо бихьуларо,
Бицун араб хабарги холареб диван буго.
дурго лъугьараб къиса къокъго бицин беццараб,
роцен букIа кIудияб, кIицIулго дагьлъизабун.

ЧIамучIаб гаргар-рагIи гIадамасда рихуна,
хвалил гIадлуялдаса гIилажалъ рорчIуларо.
ЧIаголъи чорхолъ гIурав гIаламалъе вокьула,
ГIажаба, гьев хваниги, халкъалъ чIаго гьавула.

ИСРАФЧИЯСДЕ

Гьабихъе ун хенола, ханжу гIемер бокьула,
ГIодобе охх унелъул халго аз гьабуларо.
хинкIал цIикIкIин цIар буго, цIалкIу ризаб какула.
Кванан гIорцIараб мехалъ гIемераб калам ккола.

Калам гIажамиязе гIараб тIехьалда хъвараб,
ГIенеккун хал ккунани, кицилъун цебе чIолеб.
Капуразул хан - ФиргIан гIедегIун унелъулги,
Айгъирги чIезе гьабун богIолги мугь босарав.

Корохъ-гьабихъ чамгIаллъун чадил адаб рехула,
Чамал хандал гIадинаб, гIатIал чIва камуларо.
месед-гIарацалдалъун гIамал кIодолъаравги,
ГIатIал адаб рехани, рихунин гIаламалда.

ГIункIкIазулгун дарамалъ дуй хайир бахинаро,
хабар рекъезе гьабун, рукъ цебе туркIиларо.
Тавбу, дур кантIунгутIи, кванил тун бугеб адаб,
Исрап гьабун богIоллъи буго дур рахъ-рахъалда.

рагьарал къандалъаби, къагIида гьечIел гьирал,
Гьезда тIад тIохол къучIби, къого каратI бахъарал.
Букъизе кверал тIагIун, кун хвезе рукIкIен камун,
Калиматил нусалда бисмила кIочон буго.

Босулаго гьарщола, гьирда жаниса гъуна,
Гъарималъул гьобо-кор кингIаги хIебтIун бугеб?

БогIоллъидул хIурмат ккве, хIалихьатил хъатир те,
хинкI дуца гьудул гьабе, гьелъ мун жанив вачунин.

нухда бортун батараб, тоге мугь пурчIинадул,
Гьелъ дуе квербакъила, ракъуда цебе чIела.
ЧIечIого кваналев чи какун вуго гIелмуялъ,
ГIадлу гьечIеб чехьдила – дару гьечIеб унтиян.

мунго жиндихъ урхъараб хъантIун вачIун босуге,
Балагьарав хьимулеб хьул лъей лъазе биччаге.
нужго гIорцIун тIокIлъараб рикъзи пасат гьабуге,
Гьеб квине кватIичIого кколеблъи лъай ригьдаго.

КIВАХIАЛАСДЕ

Кивехун мун щваниги, щиб бакIалда чIаниги,
дуцаго хIал къвинчIони, дур къадру цIикIкIинаро,
КигIан дуй бокьаниги, бакьал рихъ-рихъаниги,
мунго гIебеде вегун, дуй магIишат – щакаб жо.

Щоб-щобалдеги вахун халкъалде ахIданиги,
хIалтIуларел кверахъе квине чедги щвеларо.
Щукру БетIергьанасе, рикъзи кьолев вугилан,
Кьижун гIебеде чIани чIолеб, пакъир, дур чанагъ.

Чана мухIамад гIадин гIачивехьлъун чIухIани,
ЧIобогояб царгъиниб цо caxI бан вохиларо.
дангизил бокьги бахъун богалъ мун гIорцIиларо,
ГIашатил чахъу хьихьун чарухъал цIилъиларо.

Чияр гваял рорхунин гурдеги дуй щвеларо,
Горбол щекI тIунаниги тIажу кьолев ккеларо.
ТIадчагIазе хIелунин хIалай чи щакав вуго,
Щолеб дурго напакъа мукъсанлъизе биччаге.

Бечедал чагIиязул чарал харбахъ гIенеккун,
ханил багьаябниги гьабичIого вукIунге.
воре, бегавуласда бадив валан хьимуге,
хьимал бусеналдаги дуего хIалхьи гьабе.

хIелунин хайир гьечIев хважаинлъун гьавуге,
хабар гьуиница мун гьавулин, пакъир, инжит.

Аллагьас хъварабилан хонжролгун махсара те,
хъвараб жо холарилан хвалде данде вортуге.

Кисай чIобогояв чи чидай къабихIав вугин,
хIалтIулъ чIухIи жибго тун, жувай, гурун гъуждулгун.
ЖахIбарил тIилги хисун ТIалда-нохъо ккунани,
Кепкаца мун цIехела, цIаниги камиларо.

Камилил газа-рахан горбода дур хIаллъани,
хIалухъиналъ рокъобе нух лъечIого теларо.
Темирбегил могоро гурищ харалъул устар-
хинкIазул къанагIалъи къватIибе гъолеб гьудул.

КъвачIа-тIилги рекъараб ракъул хIал бергьанани,
КъабихIаб пиша гьабун рагьдателлъун чIезегIан.
Гьал дица дуй рехсарал махщелазде гIин тIамун,
ГIатIидго кверги бегьун, цо ккезабе дуй нахъе.

ДУРЦАСДЕ

ГIараб назмабазул къед бичулаго,
Къоял исраплъана, сардал цIикIкIана.
Бич-бичун бараб къед нахъе хъвалаго,
рухнул гудгудана, гузби тIехIлъана.

Гьел къачIазе устар валагьулаго,
хьитал чуруклъана, чарухъал хвана.
хиялазул чода рекIун хьвадиялъ,
дунгоги херлъана, хайирги ккечIо.

хираго рукIараз мугъал рехана,
хиянат бихьизе хьулазда ратун.
хьибил чIван хьвадарал дорегIан къана,
диргун гIамал рекъун къадар гьечIелъул.

ЯСАЛ, ГIИНТIАМУН БИХЬЕ

ясал, гIинтIамун бихье, гIажамалда кIалъазин,
ГIоркьилал, пикру гьабе, пасихIаб кечI ахIизин.
Илагьияб рокьул тIехь нужеего цIализин,
ЦIер гIадин балаялъул вагIза-хабар бицинин.

Берцинал мусудузул диваналде ваккизин,
ясазе гIакълуги кьун, намусалда кIалъазин.
Къоролзаби кантIизе кIиго рагIи абизин,
рокьи ккарал руссине, сангар меседил лъезин.

лъухьун гIарцул кьо лъезин, гIолохъабаз цIунизе,
ЦIияб гIадлу гьабизин, гIолил ясазда гьоркьоб.
Гьал нилъер умумузул гIадат батун лъаларо,
ГIолохъабигун ясал мекъи хьвадулел руго.

Берал чалухлъун руго, чурхдул узданлъун руго,
ясаз, лъабго гурони, вокьулев кколев гьечIо.
микьго-ичIго гурони гьудул вукIунев гьечIо.

лъадилъун ячине къасд цоясул ккананиги,
Цогидав тIадги вахъун, гьабула дагIба-рагIи.
Берцинай гIаданалде цояв балагьун хадув,
лъабго-ункъояв гIола гIолохъабазул хадув.

хъубал гьабзазул гIадаб къагIида буго нужер,
КъватI-къватIалда чанги къан, чидар ясал толареб.

Тохаб гIелму щун буго гIолил ясазе гьанже,
ГIолохъабаз бицараб хабаралда божулеб.

Гьез гьабураб рокьуда барахщунги дун гуро,
ясал басра гьаризе рекIее бокьун гьечIо.
Загьратгун цадахъ тезе барахщарал мусудул,
васаз гуккулел рукIин рекIее гIолеб гьечIо.

ГIаршалъул тахбакIида тезе рекъарал ясал,
рокъорго херлъун руго, росасеги инчIого.
Булбул хIинчI чанги буго чабхил лъим щоларого,
Чаргъедо гIемер буго гIаршалде тIаде бахун.

ГIадлу лъезе ккун буго, жамагIатги бакIарун,
диван лъезе бегьила, росуги данде ахIун.
ГIолохъабиги ургъун, мусудулги тIад рекъон,
рокъой гIурай яс йигес росасе кьеян абе.

ясал квешезе чIани, умумул къватIир чIвалин,
ЧIван малгун рехе ясал рокьи ккаразда хадур.
Къан хIободаги рухьун, нахъа рокъор таниги,
Толаро гьез вокьулев, ракьанде вачинчIого.

ГIолохъанчи вас вугев эбел-эмен ругони,
ургъел бикье васасде, дуца щий ячинеян.
васас квер битIаралъуй витIе дибир гьаризе,
умумузул гIадатги гIадамазул низамги.

Гьарун яс кьей – кьурди-хъат, кьурун яхъи – зулму-хIал
хIисаб гьабун балагье, гьал дир рагIабаздехун,
пикру гьабе киназго кIалзул гьал жугьабазул,
Жагьилзабазе гIураб гIелму-калам бугин гьеб.

ГУЖГАТАЛДЕ

Букъулаго квер хвараб, кодобго басралъараб,
Киналго кьугIдул чIалхун, кIицIуллъизе букъараб.
Къокълъи-халалъи рекъей, къотIараб бакI лъалареб,
роценалъул камиллъи, кигIанха тIад рекъараб.

рацIцIен лъалеб кьегI гьечIин гьедизе хIинкъиларо,
Гьабураб куц бихьизе, балагье гьелъухъ нужго.
Гьава-рекъей къвалазул, къотIун дарай ккурабгIан,
Кун-кваралъул камиллъи, киса гьеб нилъей щолеб.

Щиб лъалеб, чергесалъа, чабхъад аразухъе кьун,
ГIалий сайгъат гьабизе гьезул гIолилаз кьураб.
яги гуржи меседол махщел батизе ккола,
Бартуда нахъаги лъун, хъамурай нилъер васаз.

АХИЛ МАДУГЬАЛАСЕ ГЬАРИ-РАХЬИ

Гьарщ-гьарщун щубил цIейги, 
    щвар-щварун тIорил цIейги,
ТIил-тIил гIадаб лъел байги, лъабго гъоркье кколареб.
лъалда тIамах бижараб баккайги цIоросаролъ,
рахигIанги кIодолъун, рекIарав гъорлъ тIерхьунеб.

Гъабу цIараб цIибил бан, цIар кибго машгьурлъаги,
мичил бегулеб куцалъ кутакаб бачIин щвайги.
Кибго гIеч-гени бижун, гIаркьалаби цIацIайги,
ГIер-мокъ гъоркь хIунсун гурон 
    хIубазцин тIад кколареб.

ТIорщалий цагъур тайги, цогидалъе рукъ тайги,
рукъалъул тIох цIакъ тайги, цIолбол гьагьал сокIкIине.
Гьелъул гIамал гьабизе ГIалибегилав, тайги,
ГIалам жидехъги урхъун хъатулай чIухIун тайги.

ВАСАСДА ХIАМИЦА МАЛ БАЙДАЛ

хIамил бади-кIалдив кIетIолев вукIун,
КIутIун росун малал магIарзухъ рана...

Бакънал рагIарабго ГIайшатил йорти,
Танкан тIилги босун, тIад хьиталги чIван.
ЧIезаюн гьанже ай хIал лъида кIолеб,
хIамидаса къисас, къел босичIого.

Къадаралде тIубан тIобитIилилан,
ТIадейин йортарай, тавбу, ццин бахъун.
Туртида лъечIого чIеларин абун,
ЧIван малалъ реханин маулхIаятан.

эбгощинаб калам киб дуй букIунеб,
дол лъимал куцани киниялдаго.
Киса рекIел бакъвай рукъалъул гъасда,
Гьал гIумрудул нухтIа тIоритIун хадуб.

ТIадаб жо умумуз азда малъани,
лъикIав гIадан лълъвина, гIалам бахилав.
ГIадлу-низамалъул шартIал гIуцIани,
ГIалим вахъин щибго щаклъи гьечIеб жо.

ЧИЯР КИСАЯЛЪУБ

Чияр кисаялъубе квер бегьизе хьул лъоге,
дуего къваригIараб къвалакь ккун кодоб босе.
Къварилъи ккараб къоялъ дуе чи ватуларин,
Чияда божараб рукъ бухIун тIатIала кколин.
ТIубарав муршид-камил, киса гьевги, гьечIевин,
Гьанже ругел чагIиги чед гьечIел тургьби ругин.
Талавурлъи гьабизе ругьунал бацIал ругин,
Къварилъи борхизе чи киса гурин дуй щолев.
напсгин гьава квегъизе кутак гьабе дуцаго,
Чияца ургъел гьабун гьава-напс квегъуларин.
ракI лъикIлъизе рагIуца гIадан чIвазе бегьилищ,
лаилачагIацаги чанги маргьу бицунин.

САБАБАЛДА ХЪВАРАБ ЖО

Гьай-гьай йиго, гьай йиго, 
Гьалъ гьаюрай гьай йиго, 
Гьалдаги бер кканани, 
дуниялищ тIагIинеб?

ГЬАВА РЕКЪАРАЛЪУБ

Гьава рекъаралъуб рукъзал ккуразул 
Къимат кьезе гьеле гьуърул нужее.

Гьуинаб лъим гьекъон къойил чIаразул, 
Къаркъала чарамаб, черх лъадарараб. 
Бакъуе керен кьун, кеп босарасул, 
сахлъи чорхолъ тIокIаб, тIом цIакъ камилаб.

Кеп босзе тIалъийин, тIогьол мугIрулин, 
ГIадахъцин босуге, бихьун гурони. 
хьиндаллъи цIакъабин, цIорораб лъимин, 
лъихъго гIинтIамуге, аскIов щвечIого.

Щолеб боцIиялъул цIар гьабуниги, 
ЦIан инаро гIакъил, гIалах ккун чIезе. 
Кутакаб рахIатин, хIалалаб малин, 
хIасад гьорлъ бессичIес росу кин толеб?

Киналго ругелъуб рукIелги гьабе, 
рекIаразул чIалда чIезе бокьани.
ГIадамал цIикIкIараб бакI рехун тоге, 
рохарал къояца къвал балин дуда. 

Къадаралда божун гIумруги тоге, 
ГIузраби чурулин чорхол сахлъиялъ.

ХЬУЛ

Балагьун цо гIин тIаме, тIолалго гьудулзаби, 
Заман бихьун хьвадулел хьулазул дир гIемерлъи. 
ГIакъиласул калимал, кинаб рахъ босаниги, 
КвартIа къебедасегIан гIаламалъе хIажатал.

Жагьиласул рагIуда гIамал кин аз гьабулеб, 
Анищаз цIакъ вухIидал хIасад чорхолъ бессарав. 
рес бугев чи ахIмакъин, абуназул гIop щварав, 
ГIадамазул мал кванан, кодоб магIишат гIурав.

ГIалимасул мурадан, анцI-анцI кьерал батIиял, 
БитIараб нухда хадуб халкъ жинца тIобитIулеб. 
Богалъул ригь тIубазе тIохол хъат камиларин,
Каранда хьухьал лъураб хьул гIемер мискинасул.

ГIанкIал, цIани, боцIи-панз бер къазегIан гIезабун, 
ГIалам бахиллъилалде хвеладай дур анищал. 
АнцI-анцI соназ хIалтIиялъ хIалакълъарал кверазе, 
эркенаб гIумру кьуни, гIелаан дунялалда.

даим щивав урхъараб хъаладул тIох бокьила, 
ТIад кIалъалев гьечIого, чIалгIен тун кеп босизе. 
Кверал дирго черхалъул – чидар лагъзаллъун ккола, 
Кидал бетIергьанасе бутIа нужехъан щвелеб?

Щивав чиясул анищ аб дунялалъ къулчIилин, 
КъотIи гьечIеб аб кинаб, азул рукIнал риххизе? 

хинкIил ургъел босараб сордо-къо чандай бугеб, 
Черх бацизе ретIел щун, щукру кидал гьабилеб?

БетIергьанлъи гьабизе гьерсихъан цадахъ гьечIеб, 
Гьаваялда хъоколгIан гIумру дий бокьилаан.
Гьаб халкъалъе квербакъун, квачакъасе хIал кьезе, 
хIарам рекIелъ бугев чи чанги рикIкIад гьавизе.

Бечедав чухъа халат хиялаз тIамун вуго, 
ТIад хьвадулеб нухлулги хайир жинде рикIкIине. 
ретIунеб хьит камизе, кваналеб хинкI бекизе, 
Кинасулго цо пикру, церетIелазе бугеб.

Жиндир чехь чучизегIан чияр рокъоб къварилъи, 
КъабихIал чагIазулин чанги анищ букIунеб. 
Будун-дибирасул къасд къаси щокъав рагIани, 
Щолеб садакъаялде къвачIил кIал гьоркье кквезе.

Киса дуда тIад, дунял, диргIан гIемерал хьулал, 
ГIадамазул ракIазулъ рукIел ккун щулалъарал. 
лъалеб киналъулго хан, хиялазул бетIергьан, 
БатIарикъаз как бараб эркенлъи, кибго щвараб.

Амма элде, кинниги, каву щула къан буго, 
Щибаб квер цохIолъани, лъилго ишкал кколареб. 
Аллагьас кьураб заман, зулмучи гьалаглъулеб, 
лъикIал гIадамазе къарз, къадарав, дуй нухда заз.

доб зодир къабукъунел къвекIцIумалан воржине, 
АсхIабул пилал гIадин, кагьанатал чухIизе. 

Чан гьеб хиял лъолареб, ралъдалъ ччугIалъун ине, 
ГIалил “Зулпукъар” балан, залимзаби гъуризе.
.
Берзул нургIан хIетI хехаб буракъан гьаб ракьалда, 
Бокьарал чагIи ахIун, махIасинал рихьизе. 
хIалкIолъи гIолебани гIурул къуват борцине, 
ГIаламалъе квербакъи камунгутIи битIараб.

Кинасулго цо ани цадахъ кьабулеб газа, 
Кьураби, бергьун ругел, гьорогьун рехилаан. 
рухнул гIолел ругони, гIаламалъ кодор ккурал, 
Кибгоги гохI гьечIого, гьал мугIрул ритIилаан.

БитIараб гIакълу цIехон гIаламго ургъун хадуб, 
ГIумруялде рехулеб рагIад щакаб щивасул.
Щваралда къокълъичIого, къараб рачел щула ккве,
ЩвечIого мурадалде мун кинго хутIиларин.

Калам БетIергьанасул, гьедунги бицаниги,
ГьечIеб цо хIал ккун дунял далалат гьабун чIезе. 
дир аман бугеб ахир эркенлъуде, бакъ гIадаб, 
ГIадамалги цолъараб, лъилго бетIер бащадаб.

МАЦIИХЪАНАСДЕ

малаягIни гIемерав гIадамаз рикIкIунаро, 
рекIелъ жахIда ккурасда жамагIат божуларо. 
Бусурманчи къазеян къорие гвенд бухъани,
Къадаралдаги рекъон, къокъидго жанив ккола.

Ккараб цойгиги мунагь Аллагьасги бацIцIуна, 
мацI гьабун ккараб квешлъи, кинго мун ворчIулареб.
 дур мацIил хIисаб гьабун хIалкIолев чи вати щак, 
хIакъаб тIекъабги гьабун, гьечIеб гIей гьабун чIолев.

ГIадан аскIой къалалде къвачIил кIал хIадурулев, 
«хIикмалъаби» гьурщизе гьудулзабиян ахIун. 
ТIаде-гъоркье щварасда щакабщинаб цIехолеб, 
Щибха, нахъа рокъобе къараб нуцIа рагьизе.

Гьесдаса, гIазаналлагь, инсан рикIкIад гьавеги,
рагIад бихьун гурони, хьолбохъанцин унгеги. 
халкъазул къавабазда къаси гьав гелгедулев, 
Гордохъ чIун гIадамазул гIузраби ралагьулев.

Къад кIиго чи вихьани, борохь гIадин нахъасан, 
нажас илбис кинниги, каламалъухъ гIенеккун. 
ГIела мацIал халалъи – моцIрол нухалъ рикIкIалъи, 
вацIцIадав тIалиб какун, ккезе гьев нух къотIуде.

Квешаб рагIи кьогIлъичIев, кьабураб хъат унтичIев, 
Аллагьас рикIкIад гьавун, ракI парахат гьабеги. 

питнадул кIалтIуялъул кIул кодосев шакъиййун, 
Щвараб гIурул гIадинаб балагьалъул карачел.

Беццавги канав гьавун, кинабго уян толев, 
витIарав чи тIекъавин тIасан гурев жив лъалев. 
лъикIав гIакълучи - ахIмакъ, асул хьвади бичIчIулев, 
хьит кваналев керенсуд, квер ккун вачун рачалихъ.

БахIарчилъун цIap гурев, цIуяб гьабун нич гурев, 
нилъер насабалдаса Бичас рикIкIад гьавеги. 
ГIадамазул рокьи гьечI, рокьукъаз къайи ккурав, 
Къаси кьижидал хIалим, хIакълъун вахъиндал залим.

Замана лъикIав ккарав, квешасе хIелхIедулев, 
хIалихьалъидал мугьру - балагье цо надалда. 
нахъа цебе бицине цойги рагIи щай нилъей, 
Царал хIилла борцани, хIакъаб барщалъунгутIи.

ГIадамал къачIан хадуб къаденахъе цудунас, 
Къо ригьда букIиналъе ракIарулел дол нугIзал. 
Къаси сордо щварабго щаклъулел гьел беразе, 
Щвараб бакIцин лъалареб лъалеб гIумру щивасда.

Щибаб жо битIухъ гьабун, гьедун аскIов вукIине, 
ракIалда нифакъ ккурав кколев цадахъ гьалмагълъун. 
Гьаз моцIрол канлъи гIадал гIолилал ракьулъ лъурал, 
хадуб ракI бухIунилан pyxI жидеда лъечIого.

хIисаб гьабун, хал гьабе хварал гIащикъзабазул, 
ГIоркь кколареб ярагъалъ ругъун щун шагьидлъанин.



АСАРАЛ 211

PyxIгIaн хирияй гьудул хвалчае къасаб гьаюн, 
мекъи ккараб лъарабго, лъурав живго къаданив.

КъвекIаб цIудул гIадинан цIap рагIарал бахIарзал, 
хIиллачагIазул харбаз, хвалил лълъарал гьекъарал. 
Жив, амма цIалкIарухъан, цIap Бичасул гьедила, 
Гьарзаяб балагь бачIун, ворчIичIев кинго нахъе.

мацIихъан, дуй цIунараб нар абулеб цIа квешаб, 
Ширк ккуразда гъоркь тIамун, тIиналда мун вежулеб.
ЖужахIги хIакъаб дуе, хIадисалда цIакъ бицун, 
хIисаб-суал гьечIого гьелда бакьулъ рехулев.

БЕЧЕДАЛ ЧАГIАЗДЕ

ГIодосанго кьибил кьурарабилан, 
Кьурдизе гурони азда лъалареб. 
Кьолболъанго тухум бечедабилан, 
Кваназе гурони дур махщел гьечIеб.

АхIулел кучIдулги кепал харбалги, 
Керен чучиялъе, чан гьел нужее. 
Чамасдакил гъотIокь гьоркь гIодорги чIун, 
ГIумру киназулго кеп-сухIматалда.

Квание хIалги кьун, хIалтIи кIочон тун, 
КIварал мискинзаби зурулел гьанже. 
Зарукь хIинкъарал къан, къарал хъатикь ккун, 
КватIи щакаб, Зайну, зулму халкъалда.

Замана хисизе къотIи гьечIилан, 
Къвалакь тIехь ккуразги квер хех хьвагIилеб. 
хьибил щокълъичIого щвараб дур ризкъи, 
Щивав чияс инин, эдин мунги тун.

надилъ гIетI цIиричIеб боцIухъ балагье, 
Багьана дуйги щун, щиб кколебали. 
Щаклъи гьечIеб далил, дуда гьеб бичIчIа, 
Гьобо гIадин дунял даим сверулеб.

ЖИНДИРГО ЛЪИМАЛАЗДЕ

Бусурманав инсул капурал лъимал, 
Кинаб наслуялъул рижарал нужго? 
ГIантаб гIанкIуялъул гIадалал ханал, 
ГIакълу кьезе варис восилев киса?

ГIалил наслуялъул сси гьечIел тIанчIи, 
сабру тIагIун буго нужехъ балагьун. 
ТIокIаб тухумалъул тохал ордекал, 
Кин телел жахIалго жужахI босизе.

Амру-нагьюялде гIинги тIамичIин, 
БатIулабщиналда щукру гьабун чIа. 
Канаб гIелмуялъул тIагIамги щвечIин, 
ТIад ккал чIвараб бецIлъи босе, кIал гьикъун.

ГIакълу кьолеб мехалъ гIамал гьабичIин, 
Гьанже дунял ккун чIа, кин кколищали. 
ГъотIол пихъ гIадинан гIезе гьарунин, 
ГIузрудай хIаллъараб хIасад ккун чIезе.

хIадисилалъ кьураб гIакълу босичIев, 
ГIадада хьвадилев хьиндал кIкIалабахъ. 
АдухIилалъ малъи бегьуларев чи, 
угьдилев ватилев, талихI къанилан.

ГЬЕКЪЕЛ-МЕХТЕЛ

ГIенеккулеб лъанани, лъолебан цебе дабар, 
лъелго ине кIоларел рекIарал валгьаназе. 
ракIалда къараб хIасад къватIибе ахIилаан,
АхIибатахъ нуж балан, босилеб лъалеб ани.

Балай цо, гIолохъаби, гIумру кьун нуж рохаял, 
халкъалъ какулеб квешлъи квер щоларелъуб рехе.
хал гьабе, херал чагIи, чорхолъ ритIун хутIаял,
хабар гIемер гьукъизе къай щула гьабун рачел.

Гьакълил лъикIлъи лъалев чи, лъидаха гьев ватулев,
питна бекьун хвел гуреб халкъалъул берда цебе.
дур цIакъ гIолохъанаб черх, гIамал кIодолъулеб ракI, 
ГIадада чIагIа гьекъон чIваге, пакъир, къай чангит.

Къаси-къадлъи лъачIого чIухIи мун сверун лъугьун, 
сабру кьеги, мухIума, хIехьезе гIатIахинкIал.
ГIамал кIодолъи бугеб кIетIелеб рагьдухъе щун, 
Щвараб гIop гIадинаб черх, чидахъе кьун, квегъуге.

ГъалбацIилгун къец ахIун къолареб гьунаралъе, 
Къаркъала, жа гьекъедал, гьедила, дур къабихIлъи. 
рукъалде руссиналда сверун квер гьелъ бахъула.
хъизан-лъимал ракъидал, рокъоб питна цIикIкIуна.

ЦIураб чIагIдал гибиги, гучаб жадул цо рагIги,
Гьекъон хадуб, парсисан партIан ун ворчIуларев.

рачIа, мискин, гьал къоял, къокъал жалги ругелъул, 
КъулчIулеб дур каршида камизарун лъикI гуро.

Калам ккедал абизин Айгунил къисаялъул,
КъвачIа багьун хвеялъул хабар ракIалде щвезе. 
рокъоб къабихIлъи гьабун гьекъезе цIакъ бокьула, 
ракьулъ гьелъ рукъулезул Къурачий ургъел гьечIо.

рокьараз квер хьвагIулеб, каранлъе унти кколеб,
Кодой щвараб магIишат гIypye биччан толеб.
ГIазаналлагь, къваридго къватI-къватIалда лъимал тун, 
Къиямасеб къоги чIун, рукъде руссин бухIулеб.

Къояца мугъ рехарал херлъарал эбел-эмен,
хиял гьечIеб амру щун, ургъалилъе рехулеб.
хал гьабе, кьибил-тухум, кьогIаб балагь гIунтIулеб,
ГIел бащадал кьерилал кьалде жанир рехулеб.

КьогIаб хабар гIемераб, гIантаб пиша гьарзаяб,
Гьабулеб жо лъачIого лъадиялъ нух босулеб.
лъазе рекъечIеб хабар халкъги ахIун гьурщулеб,
Гьале, кумек бугесде квер биххизе тIамулеб.

БотIролъа гIакълу босун, гIантанщинаб гьабулеб, 
Гьурмадаса нич бахъун, вахъун гIицIго вихьулеб, 
хъубаб гIамал гIемерлъун, гIадамаз рогьо балеб, 
Циндаго чорхолъ бугеб яхI-намус гьорохъ унеб.

Берцинаб гIумру чIвазе гIадалъ жо щвезабулеб, 
Щвараб гIурул гуч бугеб чорхол яхI хвезабулеб,

херал-гIажизлъаразул гIумрудул адаб тараб,
ГIисиназе, квеш хьвадун, квешаб мисал тIамулеб -
ТIагIаяб щай гьекъолеб? 

Къойил тIогьоде хIаллъун, xIe цIулеб найил гIумру, 
хIалтIизе квалквалал ккун, кколев чияр цIобалде.
ЦIар араб гIелму босзе, гIуламаалгун цадахъ,
ГIумру чIвалеб тушманалъ толарев мун регIизе.

Инсул цIодорлъи бугев, цIа гIадав гIадаллъула,
ГIамал мекъисаги ккун, кантIи гьечIев гьаглъула.
 лъикIав бахIарчи вугин чангияс къимат кьурав,
КъватI бакьулъ гIодовги ккун, гIодула чIужу гIадин.

ЧIабаралда гиргидун, годекIан ас бацIцIуна,
ЦIуял жалаз жулалгун жеги лъухьичIеб хIалалъ. 
хIакъаб рагIухъ гIин тIамун, гIодобе рехе мехтел, 
ГIумру къабихI гьабулеб, рукъалда pyxI лъолареб.

хIисаб гьабея, вацал, гьекъоге мехтулеб жо,
Жинца гIумру бикъулеб, Къуръаналъги какараб. 
БотIролъ гIакълу камилав кинго пашманлъиларо, 
лъалеб жо, мехтел тани, питна-балагь дагьлъила.

Гьелъ кьучI лъечIеб тушманлъи батизе захIмат буго, 
Зулмучилъун вахъани, нахъа лъалеб дур къисмат. 
Къокъаб хIасил, эб тани, тела мун пашманлъиялъ, 
лъимал бесдал гьарулеб гьагаб гIажал гIунтIиялъ.

ГIинтIамун хал гьабуни, хирияй лъади рокъой, 
Къороллъун чан хутIарай, хал гьабе нужецаго.

херлъарал эбел-эмен угьдилел гIемер течIищ,
ГIолохъанго вас вукъун, къо тIаде щвелалдего.

Гьале балагь хIакълъани, хIехьезе цIакъ бакIлъула, 
Бачун бачIараб мехалъ лъазе теларо кинго.
Ккараб къадар бахчула, Бичасул хIукму бугин,
ФигIлу жидехъго букIин ракIалде кин щолареб?

ЧIван рехарав чиясда pyxI лъун киб бажарулеб,
Бер бахъун ун, хъат чIванин, чIелищ гьеб букIаралъуб? 
Бехе ун хадуб гIурул гIадат тIад буссунареб,
ТIерхьун унеб бакъулги къотIи нахъ буссунареб.

Къоно чIванин, ун хадуб оцол пайда щиб нилъей,
Щущан араб гIертIил лъим гIурдадаса киб щолеб?
Балагь бачун мужадил жагьлу тIаде ахIулеб,
ТIезабун, добегIан те гIантаб пишаялъул лъим.

лъикIаб гIумру чIунтулеб, гIакъил аскIов къалареб, 
Къабилил агьлу цIехон илбисалъ малъун лъараб.
Гьекъани къосунеб лъим къавулъ къазе рекъелищ,
БогIол чIагIа гьабизе гьукъараб щай лъалареб.

ЩайтIаналъул нух босун басралъизе щай чIолел,
ГIелму-гIамал машгьурав Шамилил заманалъул,
ШартIазда цIакъ рекъечIеб къосараб нух ккун унге. 

ГIажаиблъи гIеларищ гIадамазул мекъса ин-
Божкъаликье чIварасул рецIел босзе рортула,
мехтелалъ чи чIвараца гьелда къвал бан гьекъола.

рохалил гIумруги ккун, гIакълу камилаб гьабе,
Кинавго чи бахилаб хвалие xIaдуp гьаре.
хIакъаб иш caxIиxI гьабун, хIарамаб рикIкIад гьабе, 
ракIал журазе гьарун, гьаб гIалам вацал гьаре.

БУДУН-ДИБИР АБУЛА

Будун-дибир абула, дандамаял гьороял,
ГIонкIкIое къвачIагIанги, къулгьу жидей хириял. 
ЦIивурзаби абула, цIунцIрабаца кванаял,
ЦIалул багьана батун, цIогьодизе хьвадулел.

хIажизаби абула, хIамил рачIчIал речIчIаял, 
Бадал тIалаб гьабиялъ хьитал жидер тIутIурал. 
Гарбал цIвакал абула, гарбал жидер къотIаял, 
КIазал хъахIал рихьани, гьезда хадур рортулел.

Къадизаби абула, къанабакь хехго лъеял,
Жо гьечIев къезавулел, къолоч бергьинавулел. 
Бегавулан абула, берал цIумалъ рахъаяв, 
мискинзаби квегъулев, квешазе хIелхIедулев.

пачаясе хIелулел, хIалихьалъи щиб нужер, 
хIаликъаб гьаб халкъалъул къисас щивас босулел? 
Щаклъи ккоге, халкъалде къо тIаде бачIинебин, 
Къисас нужер босулеб, нусго соналдасанги.

БУДУН ДАНДАМАГИ

Будун дандамайги, дибир гьоройги, 
дибирасул дарсал кIи-кIиккун хвайги, 
хирияб хIадисан, хIакъаб каламан, 
хIиллачи ватула терелев харбид.

хиянаталъ кванан, какал гIемер ран, 
Кинаб божи асул Алжан щвеялде. 
Гьодорал харбаца халкъги нухда лъун, 
халатго инаро рекIараб чода.

мунагьазул бицун тIахьалги цIалун,
ЦIияб гьан камичIо кидаго рокъоб.
Киназего вагIза гьакълилги гьабун,
ЧIагIдал гиби букъун рукъалъул букIнилъ. 

Кинаб иш кканиги, тIотIода нахъа, 
Бахъун хъатикь нусгун, хъвараб рикъзиян. 
нагагь мискин щвани, диван къотIизе, 
дибир рокъов гьечIо, къади унтула.

Къали ролъул цIурав халил вачIани, 
Цеве ккарас диван досул къотIула. 
Къо бухIарав пакъир хIажатккун ани, 
хIакъирго витIула вачIараб нухда.

валлагь, бечедазул чукъбузда цере, 
Чалма ккурал тIагърал рахъун къулула. 

КъватIиб хIайван хутIун балагьулезе, 
БацIил кIал бухьуна махьаги босун.

БотIрониб лъай гьечIел, кисан ратунги, 
сабабалги хъвала хъат тIохолалде. 
хехаб цо унти чIван тIайиб лъугьани, 
ТIадейин пунхъулеб дугIа гьабун лъим.

дару сабабилан маргьуги бицун, 
мегьед бугеб асул ишаналъ босун. 
Бакъ бухIараб мехалъ цIад гьарейилан, 
Гьава рекъараб мех чехь-бетIералъе.

Чанги чIужуялъул бадибигъазги, 
Берзул канлъудаса кверщел босана. 
Киналго гIазабалъ тIерхьине гьарун, 
ТIадчагIазги гьезий нух къан батула.

Къади-дибирилан дун-дунги бачун, 
Чарал рагIабаца гуккун толел куц. 
Кинабго гьеб балагь тIаде босизе,
БетIер чIаго бугес къасд гьабиларо.

БУДУНАНИ

Будунани, дибирани, дунялалъул сихIирани, 
сахIихъ рагIи бицарани, царал гIамал гьабурани. 
Гьал гIадамал гуккарани, гуреб бицун босарани, 
сабабал хъван бакIарани, кIунин мискин кванарани.

ма абураб бокьарани, кье абураб рихарани, 
халкъ гьерсие куцарани, квешлъиялда рекъарани. 
ракIалдисеб бахчарани, чараб гIамал гьабурани, 
Гьаваялда хъвадарани, хьулазда нахъ вилъарани.

валлагь, рецIел хIадураб дуй, хIадисалда цIap рехсараб. 
ЦIадираби мухIкан ругел кинабгоги данде кквезе. 
дунялалъул рокъоб ккараб хилафалъе жаваб кьолеб, 
Жаннаталде дур хьул лъоге лъелаб агьлу гуккун хадуб.

ГЬЕРЕСИЯВ ГЬОРОЛЧИ

Гьересияв гьорол чи чидае басралъула, 
БитIараб бицаниги, божи гьечIев вукIуна. 
Гьесул тIабигIаталда гIадан хадув гъоларо, 
хвезегIан гьумералда инсанлъи букIунаро.
эв цохIо вихьаравго хьимулев камуларо, 
Кепаб хабар рагIизе гIадамазе бокьула. 
АскIосан вахъун индал абулел рагIабазул 
ГIазаналлагь, рагIизе гIемерлъи бугьтаназул.

МАДУГЬАЛАСДЕ

малъичIого цIаларав, цIаличIого дурусав, 
дурусаб гIелмуялъул, гIакъилаб рагIиялъул. 
рагьде гьобол вачIани, гIин ккун бачун куй хъолев, 
Куйдул гьан белъинегIан кьегIер хIалае чIолев.

Чакаралъул тIутI лъурав, чамасдакил гъветI гъурав, 
Гъарималщинал ахIун, рокъор тIутIал гIуцIулев.
ГIемер заман - лъелаб анкь, лъалев мун жагьилазда, 
Жанисан ракI роцIиналъ цIар кибго тIибитIарав.

Кинаб тIаде щваниги, щола гьав къайиялде,
Къокъид чиясул хIалтIи, хIурмат цIунун тIубазе. 
Бищун гIедегIараб лъан, лъабго шартI гьудуласда, 
Гьездасан цояб гьечIищ – гьобол хехго тIовитIи.

ТIаде-гъоркье щварасе щурун цIураб пихъ асул, 
Щиб хIажат ккун аниги, эб тIубан тIовитIулев. 
ТIадчагIаз бугъулев чи гъаримасда рещтIуна, 
Гъоркьан-тIасан ккаралин камун чи хутIуларо.

нагагь данде чи ккани, чол квелъги ас босула, 
Чарухъ багьун данд чIварав, гьеб букъун нухда лъола. 
ракъаразе чед цIакъав, къечаразе лъим цIурав, 
лъиего квербакъулев къед цурав цо мадугьал.

ГIадамазе дур мисал босизе бокьанани,
Багьа кьун жиб щолареб, щивасе цIакъ учузаб. 

Баркала дуй, мадугьал, балагьал рикIкIалъаги,
ракI разияб гIамал кьун, гIумру халалъун таги.

ГIадамал разияб къо дуда тIаса унгеги,
ТIаса-гьоркьа чи камун, каву къазе ккогеги.

КIИГО ЧIУЖУ ЯЧИНАЛДЕ

марьямил гIакдаде, ГIайшатил хьагде,
хьонлъул мокъокъалде, бакълъул гIонсоде. 
Гъоркь Инхо – тIотIоде, ТIад Инхо – хIарччде, 
хIажинкIалъул хинкIал хинал кваназе.

Цоязул нису-нах, цоязул ханал,
хиси гьечIеб давла даимлъилилан.
Азбар-къоно, рукъ-бакI, къачIараб манги, 
машааллагь, эб кеп кидагойилан.

Кепаб хабар бицун, хочI гIемер гьабун,
ГIажаба, букIунеб рекIелгъейго щиб.
Гъоркье-тIаде вакки, тIайбатал рецци,
роцада чIолареб чIухIи эзие.

ЧIалгIарай рехун тун, ракI щваралде ун,
рауф вугин абе эзухъе рещтIун.
ШаргIалъул хIукмуги хIакъаблъун босун,
хIабибат тун йигин тахида шагьлъун.

Тамашаха рокьи кьурун инчIони,
Кьалде дунги рехун, хал гьабун рукIа.
халат рахIаталда течIин цониги,
Тавбу Бичаясе, раче дур нухда.

халалъичIел нухал, къокълъичIел сардал,
сабру дагьлъун ине ккарай халилат.

хирияб доб заман хIалхьуда индал,
хIажалъундай тIокIаб рекIелгъей гьечIеб.

БетIер камурайгун кеп кьабулев чIун,
ЧIалгIанин дидаян дур махсараби,
рокъов вачIаравго къоял рукIана,
Къулкъуданщинахъе дунял бецIлъулел.

хъизан-лъималилан дагIбаги гьабун,
дибирасде къокъун, напакъа бицун.
КъватIиве вахъани, хъулухъ ккунилан,
хъачIал цо рагIаби рагIизе лъикIан.

лъималгун ТIад Инхо, тIавус Гъоркь Инхо,
Кьалде ккараб гIумру гIазаб чIамизе.
ГIакълу диеги кьун чи кIалъачIилан,
КIиго балагь цIалев цIунайги тIаде.

ТIубан жив камилав кодоблъи бугес,
БетIер бегьиларо бацIил кIалдибе.
КIудаб мурадалде щолев вугилан,
Щвараб гIоралъ ине гIакъил чIеларо.

ЛЪИМ БЕГАРАСДЕ

дуцаго бикъараб къулгIаялъул лъим,
Къазе гьабе бехе ах лъугIарабго.
нурухIма, дур хIарам хIехьезе дие,
хIал Бичасин кьолеб, сабру гьабизе.

КъабихIал ишазда гIумру аразе,
Аллагьасул хIукму-хIакъаб каламин.
дургун диваналде дун регIун гьечIо,
Гьаб халкъалъ къотIаги тIекъасе хIукму.

КЪВАЛ КАМУРАБ ГУРДЕ ГЬАБУН 
БАЧIИНДАЛ

КIицIул-лъабцIул борцараб, цедергицин камичIеб,
Кибе араб цояб къвал, къотIе пал, нужумчагIи.
ЧIанцIул дун ургъаниги, эй мастIералъул макру,
Киб букIунеб жойилан, жеги дун хадув гъечIо.

рии бухIараб мехалъ, хIисаб гьабун батила,
Гьогьомизе дир чорхой чара гьечIеб жойилан.
нагагь гурдил къвал тIокIав тIалиб данде чIванани,
досий ургъараб хIилла - хIалал тун тIаса лъугьин.
хIабибасул нух течIев, тавбу камилав ГIали,
Тала гьавураздаги, Аллагь, дур гурхIел гьабе!

АХАЛДЕ

БуцIухIун букIая, ах, сабру гьабея, мискин,
ГурхIел гьечIезул кверхъан кумек гьечIин нилъее.
дур бетIергьанчиясде гьабуге дуца гIайиб,
Гьабзаца ккураб балкан кIоларин досда чIвазе.

Ах, мун цIакъ къварилъуге, къечон хIал бергьунилан,
лъим бачIунеб Замала аздагьо къинлъун бугин.
мадугьал гIорцIунилан гIодуге дида цебе,
яхI гьечIезул чахьал цIун, чидай жо тIокIлъуларин.

Инхвадерил къо хьихьун Къурбанди рахъда тана,
ЧIикьдерил сордо хьихьун сайгид-мухIамад тана.
радал-къад лъим бачине Къурбандица толаро,
Къаси сордо рогьине дидаги хIал кIоларо.

нич тун цIаруцIаразе цIогьодунги лъим щола,
ЦIуял ниж кIиязулго ахал гIадада хвана.
ГIайибалго гьаруге, ГIалибегил мухIамад,
дур махIал чIунти лъани, чIухIила хъайтулайги.

Инхвал, ЧIикьал рихунан хехлъуге воре, мискин,
Кисай чIобогояв чи чIалгIунин гIадамазда.

Инхвадерил бихьинал рохь цIунизе лъваниги,
ЦохIониги ЧIикьияв чIалу камун хутIичIо.
лъеде рачIарал чIвазе ЧIикьал рекераниги,
Ах лъалъачIев Инхосев ГIали гурев хутIичIо.

TIexЬ БОСИЯЛДЕ

яхсиязул тукада ватарав цо туркияс,
Бичун дие кьураб тIехь тIарикъаб букIун буго.
ТIарикъабги нухилан, дунги нухлул василан,
вилълъун тIаде щвелалде щулалъун букIун буго.
дир чIобогояб кисай – каранзул ругънал руго,
ругъназе дару бугев – ГъазимухIамад вуго.

КУМЕКАЛЪЕ ВАЧIАРАВ 
ГIАГАРАВ ЧИЯСДА АБУРАБ

Баркала, дир варис, квер щулалъаги,
Кинаб бокьаниги хIалтIи гьабизе.
Кванараб квен, гьудул, дуй хIалаллъаги,
хIажат ккараб къоялъ къуват букIине.
нилъерго чиясе гьангин чед кьолеб,
Гьанал рекIеналда рекIел бухIийин.
Чияр чиясени хIалтIухъ мухь кьолеб,
Кьалде нилъ рортидал ватуларин гьев.

ЯСАЛДА АБУРАБ

дада кваназегIан кан ккун йикIуней,
Кинаб наслуялъул йижарай мунго.
Кванан рахъинегIан хъулухъ гьабулей,
хъахъубазул лъвинчIей мун гIадинай яс.

ГIАЛИ-ХIАЖИЯСДЕ ХIАЛТIИ 
БОКЬУЛАРИН ГАРГАДАРАСДЕ

дида гIайиб чIвалев ГIамирил Инус,
ГIирпит женаца ккун жендизавеги.
ГIайиб чIван хьвадулев Залмул мухIума,
Зунараб унти чIван бусада ккаги.
дица хъаштIе вахун хъала балаан,
хъахIаб рас баккичIеб мех бугеб ани.
хъалаялда сверун гъутIби чIелаан,
ЧIегIераб доб нухъа боржинчIебани.

ШАЙИХЗАБАЗДЕ

муршидасул камиллъи камизе бегьуларо,
Камал гьечIев устарас тасаруф гьабуларо.
Жиндирго чорхолъ гьечIеб чидай кьун бахъунаро,
КенчIеро цIаги бакун цIаялъ мун хинлъуларо.

лъиналда тIад хъвадарун, хатI лъугьун цIалиларо,
мута-шайихасдасан дуй хайир бахинаро.
лъай гьечIев чиясдасан чидай пайда щоларо,
Hyp гьечIеб ракIалдаса гьидаят батуларо.

лъим гьечIеб кIкIалахъ вукIун, лъеца мун гIорцIиларо,
ГIадамал гуккун щолеб щайихлъи рекъеларо.

МАДУГЬАЛ, ЛЪИКI ЩВАРАВ 

мадугьал, лъикI щварав сапаралдаса,
свакаравищ гIемер, гIакъуба, захIмат?
магIарул росаби тирарал лъала,
Тулпар бачIун буго, бацI кквелеб гIадаб.

ГIадада хьвадулев бихьинчи гурин,
Гаргадарай гIела, гIакIа гьечIеб кIал.
ГIажаиблъи гьечIищ, гьаб нухалъ щвараб,
Бищун лъикIаб таращ тезе рагъида.

дида мадугьаллъи къосун инаан,
Къацандизе, ГIаща, мун гьечIейани.
Агьлу-зуриятцин кIочон телаан,
рикIкIунареб ани эздеги хутIба.

МАСЛИХIАТ

Зоноб гьобояли гьадингояб жо,
Бухани хенолеб, борхани чIолеб.
ИсмагIил – хъарчигъа, Залиха – мокъокъ,
эзул къадар хъвалев къудратав Аллагь.

Къоял-сардаз хисун, хиялаз квегъун,
Квен кIочон тараб мех нухда лъуна аз.
сордо къокълъун ккараб къо гьитIин ккараб,
Гьайбатаб заманалъ зурана чанги.

Гьал гIащикъзабазе кумек гьабизе,
Бегьулеб кверали киб букIараб жо.
Каранзул хIал ясаз загьир гьабуни,
рогьо бугин тола, тIаса ин гьечIеб.

Гьарун чи вачIани, инсухъе витIун,
БетIер гIолев гьечIин чIвалелъул нахъе.
АскIор чагIацаги чан жо рикIкIунеб,
рухIгIан рокьаралги кьалде рехизе.

Кьибил гIоларилан гIайибал чIвала,
ГIолилазда гьоркьоб гьуинлъи хвезе.
Гьезул талихIалда цебе заз балеб,
Цоцаздеги гьусун, гьоркьор чIун тухум.

ШаргI-къануназеги къабуллъуларел,
Къадаралъухъ балан pyцIухIун чIечIел.

Цингиги гIолилаз канаб нух лъола,
Канлъуде рачIунеб, ричIун гьафугун.

Гъафурасул къадар къотIуларилан,
Къадиги ватула терелев росулъ.
Тавбу, халикъасул хIукму билъунин,
рилълъун цере чIола маслихIатчагIи. 

мунагь гьабунани нар хIакъабилан,
хIалаллъи дир бугин, дибир жувала.

ОЦБАЯЛЪУЛ КЪОЯЛЪ МЕХТАРАСДЕ

макьилъгIа бихьичIищ, бихьинав гъарин,
Бихьинаца ясал сверизарулел?
ЦебегIа тIамичIищ ТIад-Инхо росу,
рахъидеги рачун чуял риччалел?

мун кьижизавулеб кьогIаб лъималда,
Кьо бахине гьабе, хун ватичIони.
хвечIого мун чIвалеб чагIдал гелалда,
Горболъ щвезе гьабе рекIараб хвалчен.

дуй гIоло бицараб ГIалил гьаб хабар,
хайру гIадахъ босе, дангиз мунасир.
дунялгин чIаголъи чIвалеб бацIида,
Баге тIокIаб чангит, чу гьаб гIелилан.

ГIумру нухда лъолев базарганихъе,
Божун кьоге гьеб черх, чи мун ватани.
учузго гьебги кьун, гъоркьго мунги тун,
Кьо бахунел васал, воре рикIкIад те.

ЧIаго ятимлъарал дур лъималазе,
лъан букIа кьогIлъиялъ кьолел жавабал.
Жаниб жо лъугIараб дур свериялда,
синкъун цее чIолей ячарай лъади.

Гьебгощинаб балагь жиндилъ батулеб,
Жадухъ дуй камулеб, кавсар гьекъезе.
Щвараб заман, пакъир, гIадада ани,
Алжанул нигIматаз телев мун живго.

БАЛАГЬЕ ДИХЪ

Балагье дихъ, мискинзаби, лъикI ургъун,
лъай дагьал гъол гIадамалги цадахъ ккун.
ГIинтIаме цо хабар бугин нужейго,
Жагьилазе хIажатаб жиб гIелмугIан.

ГIалимасул малъигин цIакъ камилаб,
Кодобе щун щула кквезе рекъараб.
Киданиги ханасда нуж божуге,
Балагьалъул гъотIол гIаркьел кьабулин.

Кьунин абун вазирасул квен кунге,
Кинаб къоралъ къан кквелеван лъадарин. 
лъаргIиб, ЦIороб цIар рагIарай бикаян, 
Бадисан бакъ баккарай яс духъ ячIун,

воре, мискин, мун гьелдаги божуге,
Жен батулин дуда сверухъ суратлъун.
Цин гьел нилъей цIакъ хIелула, хIисаб тун, 
Ахир дур иш тохлъун ккедал, бихьила.

хьибил ккола рихаразул бер къанщун, 
Къойид гьавун гьезие мун вичула.
Бачун цебе дур балъголъи гьурщула, 
Гьабунщинаб къватIиб чIвала, бакъ гIадин.

ЯС БЕЧЕДАЗЕ КЬЕЗЕ БОКЬАРАЗДЕ

АдухIилалъе бокьун хIамил сариси буго,
хIадисилалъе бокьун болъонил гъвалдар буго.
дун ГIали-хIажиясе, гIабдал вугилан абе,
Ихдал хвараб чахъдалцин хъуралъулго бокьила.

Бечедал чагIазда гъорлъ чараб гIамал батула,
Чухъа халалъи гуреб хайир гьезул кколаро.
халкъалда гьоркьорги эл оцал гIадин рукIуна,
ракIги кIодолъизабун, лъала гьел киназдаго.

Кирехун рилъаниги, гIаданлъи чорхолъ гьечIо,
ГIадамаздаса тIокIаб тIадагьаб пикру гуреб.
Жидер чагIазде данде чигойин рикIкIунарев,
рикIкIен гIемераб агьлу эзул мугъ чIвалеб букIун.

Бечелъи – давлайилан дармид дун вахъинаро,
нахъа ракI бухIулебин, хIасад аскIоб теларо.
Тушман илбис хьихьулев хьолбохъ тун вокьиларо,
Тавбу камилав муслим рикIкIадги гьавиларо.

ГьечIеб гIакълуги босун, гIадамалъ гаргадулев,
ГодекIан хириясда аскIове дун къаларо.
КъабихIлъун чи вихьулел, рохьил гIангразухъ босун,
ГIелму-калам бугесул килщил малъцин кьеларо.

Кьал ахIила тIекъасде, тIил борхила гьагасде,
Гьереси чи тIезавун, тIалиб гьавила гIaгap.

ГIелму гьечIев чIухIухъан – чIобогояб маххул caxI,
сунде эв къваригIарав къолое, ролъул цIураб?

КъватIире нилъ ахIулеб хIал тIаде щун гьечIелъул,
Цо дагьаб хIисаб гьабе, хIадисил яс, дуцаго.
дунялалъул гIатIилъи гIолеб жо нилъей гуро,
ГIумруялдехун абе, АдухIилай, цо paгIи.

Жакъа бечедавилан чарухъазда чIухIуге,
Чангияв нухда лъолин, лъай бугеб цо бетIералъ.
лъелав дий кIваричIилан рекIаразде абуге,
рекIаравги лъелавги – лъаларин гьел нужеда.

ТIАДЕ ЧIУЖУ ЯЧИНДАЛ ГЪОРКЬ ЙИКIАРАЙ 
ЧIУЖУЯЛЪУЛГУН ККАРАБ ГАРА-ЧIВАРИ

ЧIужу:
ТIул бикьарав вацас кьо баханиги,
КьогIлъичIо ургьимес гьанже гIадинан.
эв хванилан абун хабар щваниги,
ЩвечIо диде тIаде тIокIаб захIмалъи.

ГIали:
ракIалда цIакъ зураб захIматалъ гурищ,
Ирсалъе босулеб Фирдавус алжан.
ургьимес бухIулеб хIухьелалъ гурищ
хIакълъун свинабулеб жужахIалъул цIа?

ЧIужу:
Балагь щвараб мехалъ сабру хваразе
Щолеб жодай бугеб Фирдавус алжан.
Цциналъул хIохьелалъ сур дуца пунин
сунеб жодай бугеб жужахIалъул цIа.

 ГIали:
ЗахIмат щвараб мехалъ биххараб сабру,
нахъ буссунебгури, бусурманлъани.
Цциналъ хIалуцараб дур хIухьалил цIа,
хIакълъун свинагури, рос дуда лъани.

ЧIужу:
дунни бусурманлъун росасе ана,
эбелгун вас рекъон басра гьаюна.

Бусурманлъиялда лъималги кьуна,
ТIаде къогьечIги гъун къварид гьаюна.

ГIали:
Къиямасеб къоялъ сси жиндир бугеб,
расуласул гуреб наслу бугебищ?
халкъалъе басриял мискинзабазул,
метер хал гьабулев мухтар гуревищ?

ЧIужу:
Огь дир мухтарасда инкар бугев чи.
Капурлъулеблъини лъалеб дидаги.
рекIел лъай билараб, берзул нур араб,
ЗахIмат дур бергьиндал дун гьаглъун ккана.

ГIали:
ГIайиб гьабиларо мун гьаглъунилан,
руччабазул дун-дун дуй берцинлъидал.
дун къварилъиларо мун къосунилан,
лъай гьечIезул маргьу дуй гьуинлъидал.

ЧIужу:
ракIалда рихараб хабар рагIани,
ГIакъилав гьаглъула, гьагав тIагIуна.
Божкъаликье борхьил рачI бихьаниги,
ЧIужугIаданалъул лъай босун уна.

ГIали:
Гьебни дурус буго, дир бусенцадахъ,
данде инкар гьабун куц рекъоларо.
дурусаб рагIуде гIинтIамичIони,

ГIалим жагьиллъула, жагьил къосуна.
ГIемераб кIалъалеб дур кIалалдаса,
Цинни дун чIухIула, цинги чIунтула.
КIутIбузда гьоркьосан пулеб гьороца,
Цин тIегь базабула, цинги бухIула.
ГIемераб хенолеб дур кверхеналъул
ханжу кодоб щвани щванщва рекIуна.
дур щванща щокъроб ун унтараб бетIер,
Къадалъ кьабичIони, расги лъвинаро.
БакIарея, лачен, каламалъул квелъ,
ГIорхъоде щун ругин, рещтIинин гьанир,
ГIорхъода тIаса лълъун вилълъанхъарасул
нахъа лъун букIуна кIиябгоги бер.
Гьай баркала дуе, калам бицана,
КинабгIаги рагIул магIна сукIана,
Биччарабин дур чу, чIарабин дир чу,
ЧIел духъего щведал, щукру лъикI гьабе.

Вореги мун гуккуге 
  тIасан бугеб сураталъ,
ГIураб къадар малъизе 
  гIелму цадахъ гьечIони,
ГIадаллъун бер цIан 
  унге боцIи бугев чиясде,
ГIамал тIаса бищулеб 
  тIабигIат батичIони.

ШигIраби



ГЪУНКАРАСУЛ САЙГИБАТ

Гъункарасул сайгибат, салдарасул дайгьанат,
Аман дуде гьарани, гьабиларищ цо сабаб?
сиррурабан босулеб сидруялъул мударис,
салам кьун тIаде щвани, гьабиларищ санагIат?

мунилан керен буго, кванил тIагIам хун буго,
Капурал хиялаца холев вуго гIадада.

радал тIаде къулани Къуръаналда батула,
Багьжатил керемалда квер чIвазе тIадабилан.
ТIехьалде балагьани, гьелдасанги бичIчIула,
Гьудулалда къвал базе паризияб бугилан. 

* * *

ГIодоб ракьалдасан тIегь баккун буго,
ТIолго мугIрул щобал гвангъизарулеб.
ТIадегIанав Бичас нигIмат кьун буго,
Бихьарав чиясул чара тIагIунеб.

БАГIАРБИЛИЛ ХЪАЛА

БагIарбилил хъала, хъахIганчIил галан,
Галмил рагIалалде гIамбаралъул гIеч.
маккаялъул микки, ТIайбаталъул тIегь,
Такъсидалъул тIавус, тIул бухIараб къеч.

ГIобил гъарцIи гуреб, цIекI соно гуреб,
хочол тIогь берцинаб ТIаипалъул гIеч.
ТIун рехун биччани чияр гъизилъе,
Чороклъиларищ хъал, хъублъиларищ кIал?

* * *

ИчIцIул хIалихьалъун, цин бахIарчилъе,
дагьал гIемеразул дафтар бокьани.
ЦихIин хIалихьалъун, ичIцIулго цIакълъе,
ГIемерал дагьазул диван бокьани.

рагье балагьарас гьаб гьаржадул кIул,
КIул дирго кодоб тун кирит бан анин.
Жиндийго бегьулеб кIул балагьани,
КIвелебин рагьизе пагьму бугесда.

АМАН, РАКIГИ УГЬУН

Аман, ракIги угьун хъванин дуй гьаб шаргI,
Щайха дунял мун гьечIони, гьумер хъахI.
хъван къадаргун цолъичIони, цаби хъахI,
мун сабаблъун тIагIун буго дир ияхI,
хIурулгIинги рехсон хъвараб гьаб сияхI,
хIалхьи гьечIо, батанани дур ияхI.
хIакъал чалухал берал, балагьидал, жибго лахI,
хIисаб гьабун босани, меседил цIураб цо caxI.
лъадасан унеб мехалъ авал хIайранлъулеб махI,
хIалай лъугьунарей щай, щокърой бахун бугин pyxI.
хIасил улкаялъулго кверщел кьурай мун парчахI,
хIакъаб жойин, щвечIони, щаклъи гьечIеб, дий жужахI.
хIалкIолев БетIергьанас, гьарун, йижун кьурай райхI,
хIакъал мусудузул къец къотIула мун ячIун сиxI.
сверухъ бугеб халкъалъул халатаб гьале мадахI,
мунгун цолъизе къадар – къачIан гьечIебищха лавхI.
Къуръан-хIадис кодоб ккун, кибго гьабулеб тасбихI,
Тавбу, мун щвезегIаги щолареб жойищ талихI?
Тамаша, гIалимзабаз рузман къо гьикъун салахI,
сужда гьабизе бокьун гьал ракIарулеб жанахI,
Жаниб ракI пахрулъиялъ халкъ щай бихьулеб къабихI,
Къечарал лъехъ гIадинан гIалам урхъарав насихI.
ТIул –ракIалъ канлъи кьолеб каранде рокьул xIeнexI,
рокьанщинал рехседал дуде данде руго чIахI.

БИСМИЛЛАГЬ – ДУР ЦIАР БАХЪУН

Бисмиллагь – дур цIар бахъун хъвазин шигIру, Тайханум, 
Тукада цIакъ хирияб босун бугин цо къалам.
Къиралзабаз мун рехсон сужда гьабулеб гIалам,
Гьардарав дир БетIергьан, битIани щиб цо салам.

санал меседил гьудул, гьабе цо къокъаб калам,
Къечалъ вухIарав дие, хIухь базе, кье дагьаб лъим...
ГIаламалъе рокьулел кьунсрул – жибго хъвараб лам,
Жаниб рекIел судиялъ сардал рогьарав ятим.
я рабби, мун щванани, щаклъиго гьечIеб къанум,
Къадар БетIергьанасул, битIила кIутIун хъалим...

хъвараб къадар гIелилан гIодовиччан чIун хIаким,
хIисаб гьабураб мехалъ, даим къулун чIараб къавм.
Къаси-къадлъи лъачIого бизарлъарав гьав залим,
Замана индал лъалев ай йосулевги муслим.

росдал гIадамазда гъорлъ гIаданлъун ккурав рахIим,
ГIадлу-низам цIуниялъ цIакъав бахIарчи хIасим.
хIукму битIун кканани, кьолеб хех талихI гIалим,
ГIумру икъбалаб кьуни, кьолей яс хехго, салим...

сипат кинха гьабилеб, кибго цIалулеб АлхIам,
ГIелин берчIваларого чIалгIанин гьечIеб тIагIам.
ТIубан дун ворчIиларо, рачIун гьабуни низам,
хIасил къваригIанани, къачIан рачI хъахIаб хъирим...
Ахиралда хъван араб «мим» рехсараб гьеб сарин,
сордо унеб букIанин, букIа абе, васалам!

ВАЙ, ТАМАША

вай тамаша, хIикмалъи щиб гIадамал,
хIурулгIинцин гуродай гьай ячIуней?
Гьал ясазул хIал бихьизе халкъалде,
халикъас жий зодисахун рещтIарай.

Щунусго яс ячун жиндихъ кьуниги,
Цо рас гьезухъ бихьизецин кьоларей.
росу берцин гьабизелъун Аллагьас,
мун Адамил наслуялъе йижарай.

Кинацаго дуй рецц гьаби – хIакъаб жо,
хIажизабаз какал райцин – уяб жо.
хIабибасул умматалъул Загьратан,
Тавраталда цIар рехсараб сипат дур.

ЦIураб моцIгIан кьер гьайбатаб гьумер дур,
ГьаглъичIого чи кин чIелев йихьидал.

ТIОЛГО ДАГЪИСТАНАЛДА

ТIолго дагъистаналда таватур алъул буго,
элъул бицун, цIар ахIун, хIавагицин гIодула.
хIажалъул хIарабаал хIасратгун инагьдула,
Алжаналъул жавгьараз жинде тIаваф гьабула.

Гьава тIокIаб тIад бищун, ботIрода таж лъун буго,
хIасралъи-херлъи гьечIеб чIухIи тIад ретIун буго.

элъул нусабго лага меседил батилилан,
Таллагьилан гьедани, гьерсилъе дун ккеларо.
КIалдир ругел цабзазда жавгьар бекьун батила,
рихьанщинал хIайранлъун, хIакълъун дида рихьана.

Берал руго чIегIерал, висрудул гарал гIадал,
Керен буго цIакъ хъахIаб, шагьрустан кагъат гIадаб.
ГIажаба, яс, дур нодо, моцIалъул къотIи гIадаб,
надалда гьоркьа кьунсрул, субхIаналъул нур гIадал,
ГIадатIа ругел гъалал гьилияб чилаялъул.

дир черхалъул хIал хисун хиял дур гьабулаго,
Гьудулалъул цояб квер гIаршалда чIван батила.

хIайраналъул лъим гIадин гирулин бадиб магIу,
дуй гьабун санаалъул силсила лъугIиларо,
самаияб бакъуда къецги бащалъиларо,
Жундулгун ургъаниги, гъарим дуде швеларо.

ралъдада полопалъул кинго гIадлу лъаларо,
ГIадамияб рухIалъул хIисаб дуде щвеларо.
хIукуматал данделъун диванал гьаруниги,
яс, дур манакъибазул забтI гьабизе кIвеларо.

хасаб форма тIад ретIун гьудул къватIий яккани,
хъахIил зодихъ бакъгин моцI нахъ руссун балагьула.
Бераз, квераз кинниги, ишан алъ гьабунани,
хун нусго сон баравги тирщун тIаде вахъина.

ЗУЛМУ ЦIИКIКIУН, ЦIА ХIАЛЛЪУН

Зулму цIикIкIун, цIа хIаллъун, 
    xIacpaт бергьун, гьава гIун,
ГIищкъуялъ хIал гьабидал, гьудул рехсон кIалъазин.
Каранда caгIиp боркьун, рукьбалъе загьру тIинкIун,
ТIулиде кьогIлъи щведал, шигIру бицун кIалъазин.

хIабибатил гьедиялъ хIурупал дир беццлъана,
ГIунайзатил угьдиялъ ургьимес дир унтана.
Ахир элъул бакъанги машурабилъун ккана,
Тамаша, гIажаиблъи, жакъа бихьун тараб жо.

Бакъ-моцIги къацандулеб, къибла канаб къутIбу цIва,
рахая, тIалибзаби, тIохалде мажгиталъул.
ТIолго дунял гвангьараб цо нур загьирлъун бугин,
Биллагь-таллагь гIаламат, гIодой ракьалда йижи, 
Алжанул мусудулгун сидраталда гурони.

Кинго ракI щакльуларо, инсан мун ятилилан,
самаалдасан щварай хIурулгIинин гурони.
хIаваазул саййидат Асадил Загьраица,
рахIматилан цIарги тун, тайминалда куцарай.

ракьалъул баракат ун, дуниял пасалъидал,
палаказул ракI гъезе зодисахун рещтIарай.
ТIолго гIалам, махлукъат жий йихьун хIайранлъарай,
хIатта, малаикзаби жиндир бицун кIалъарай.

Берцинлъиялъ дугъ босун дунялалда цIар арай,
Инжилгун Тавраталда таватурал рекъарай.
ГIимбирил Тайханумил халифалъи босарай,
сугIад, ГIунайзатил таж ботIрода лъун хьвадарай.

Билкъис, Къасум, Къайсарил сариралде яхарай,
Къайисил салам бачIун, чIухIи лугбулъе тIурай,
ТIолго жагьлу маслихIат жиндилъ хIасидлъун ккарай,
хIасраталъул лъарилан йихьаншинал гьаглъарай.

ГЬУРМАДУЛ БЕРЦИНЛЪИ ГIУН

Гьурмадул берцинлъи гIун гьабичIо, яс, балагьи,
Гьабулеб гIамал бихьун, хьул лъуна, яс, ячине.
Чорхол узданлъи бергьун гьабичIо ракIалъ рокьи,
Гьунар тIокIаб батидал кIвечIо васасда тезе.

дир къо чандай рукIкIараб дуде чан гьабулаго,
Чабхида мокъокъ бихьун, къвекIаб цIумалъул гIадин.
Чан сордодай рогьараб дуе гьинал кIичI битIун,
Гьавадул къункъра чIвалеб чIегIераб лочнол гIадин.

вореги, мун гуккуге тIасан бугеб сураталъ,
ГIураб къадар малъизе гIелму цадахъ гьечIони.
ГIадаллъун бер цIан унге боцIи бугев чиясде,
ГIамал тIаса бищулеб тIабигIат батичIони.

Чан бахIарчи гуккарав кухIлу бугел бераца,
Каранзул кIичIал ричIун, жаниве ваккизегIан.
Чан-чан чIужу къосарай, къачIарал васал рихьун,
ЧIегIераб борохь батун хьалбазда жемизегIан.

БоцIи гIемер гьабизе, базарганги дун гуро,
дирго бажариялда божун жанив вукIина.
ГьечIеб сурат босизе, сихIру дир рекъеларо,
КъотIуде щакдари тун, щукруялде вуссина.

ракIги мацIги бугони, малги жанги жо гуро,
Жаниб керен роцIцIани, боцIиги захIмат гуро.

ГIелму-гIамал бугони, гIордаги хIинкъиларо,
КъотIуде щакдари тун, щукруялде вуссина.

Гьединаб гьеб бацIцIадаб таваккал тIамиялъулъ
дунгин цадахъ мун цолъи – кIудияб нигIмат буго.
КIиябгоги рукъалъе квербакъулей салихIат,
Кодой щварав чиясе – щунусго Алжан буго.

Туркигин кечIалдасан данде гьабураб сарин,
дудейин хитIаб бугеб, хал гьабе алфазазде.
ГIадамазул фасихIлъи фасих гьабураб калам,
Кин рехун бугояли хал гьабе бакI-бакIалде.

меседил чIолоялда чергесал маххал гIадин,
херхараб гьаб дир шавкат щивнигияс цIалилеб.
ГIарцул тIалида жаниб тIупараб пампа гIадин,
ТIубараб дир paгIye магIна дуцаго гьабе.

Азалияб къаламалъ къадар хъван тун батани,
КъотIизе хIал кIвеларо, дагъистан бахъаниги.
дунял бижилалдего, жиб тIубан ккараб къотIи,
TIaca кин инабилеб, киналго ургъаниги.

РАДАЛИСА ВАХЪИНДАЛ

радалиса вахъиндал сверухъ дун балагьула,
Гьудулгун гаргадизе габур цIабуцIинабун.
Бакъанимех щун хадуб къварилъи тIаде щола,
Къайи бахъун йокьулей ехе гочун ун ятун.

Балъго эхе аниги, цоцазде нух бугелъул,
хабар босун вачIине гьечIодай цониги чи?
хиялалъул кагътида каранзул мурад хъвани,
Кисан сверун щивниги щвелародай чигIаги.

ШаригIаталъ абухъе, аварагасул нухда,
Йилълъине къасд батани, лъугьа мун дида данде.
Басрияб гIадаталда гIадамазул хIал цIунун,
хIамияталда йигищ, вореги щоге тIаде.

дур ракIалъе дин бокьун диде хиял батани,
дун гурев ахIадасде дуца хIал бицинаро.
ракIалда мацIги рекъон цIалдолей мун ятани,
ЦIобалъул гуреб накIкIалъ дуй рагIад гьабуларо.

Бихъараб парталалде тIаде мун балагьани,
магьариги лъечIого ячIине къасд тIамила.
Гъизараб парталалъул ургъел чIванани дуда,
хъалимго гьаричIого ригьнаде разилъила.

ГIЕНЕККЕЯ, БЕРЗУЛ НУР

ГIенеккея, берзул нур, рицунел рагIабазде,
ГIажамлъун букIин гуреб гIайиб жиндилъ биччачIел.
ГIинтIамея, рекIел тIегь, тIубарал калимазде,
Жидеда тIокI гIажамалъ къацандулел рицинчIел.

Цо дирго гьудулалъул гьабураб васияталъ,
Гьари бан, ахIана дун хIал бицун гаргадизе.
хIалалай цо ясалъул месед гIадаб хабаралъ,
Бусада кьижун течIо, макьида берал хьезе.

Аллагьасе гIололъун, дун вокьулев ватани,
дун гурелгун лъалхъуге, лъебелазда бараб чIух.
хирияб Къуръаналде къасд дур бугеб батани,
Къо радалго букIаго, балагье мун дидехун.

ШаргIалъул бакъда цебе бихьин накIкIул хьухь лъвиндал,
дун вугеб тахалдехун нух щун мун ячIинадай.
ГIадамазул гIакълаби мекъса ккараб мехалда,
Цо дурго гуч бергьун мун мурадалде щвеладай?

ургьиб гьинал рекIеца гьабулеб тамаша щиб,
Гьадай гIадан щвечIого гIодоб жиб чIеларилан.
Каранзул хIарккинисан ахIабазул цIакълъи щиб,
Къадар хъвачIеб батани, хъвачIого теларилан.

ТIолго гIадамал рекъон, дуниял цолъичIони,
мунгIаги гьалмагълъун чIа, гьарун Алжан босизе.



АСАРАЛ 255

ГIагарал гIадамаца дур мурад гьабичIони,
ГIащикълъун гIумру биччай, шагьид мунго йикIине.

ГIаркъабил мисал тIамун сугIад рехсарав КагIбу,
дир каранда жаниб хъван ана йокьулей жийго.
сугIад – мун, КагIбу – мисал, масъала захIмат бугин.
нагагь лъалев ватани, гьикъари, цIеx-pex гьабе.

ЦIехезе хиял гьабун, дагъистан тираниги,
дун гIадинав мунасир дур кодове щвеялда.
Щаклъи буго диргоги...

дунялалда хьвадулел бихьиналги цIуялги,
ТIолго цолъун рикIкIани, тIалъиларо дуда как.

ХЪАХIАБ ЧАБА ЧУРАРАЙ

хъахIаб чаба чурарай, чохтIо берцинаб къарай,
Къунщбазукьа кьурарай, кьер берцинай меседо.
Кьури-къули гIемерай, гIадамазулъ йосарай,
дида берцин йихьарай ясазулго хан йиго.

ГьетIа-къули, къагIида, къинкIулел чIегIер берал,
ЧIухIарай гьудулалъул дие рекъарал руго.
дарайдул гурде буго, катан тIад бигъун буго,
Кибехун бугониги бихьулеб сурат буго.

сухIматазулъ гIадамалъ гIодой чIун гьей йихьани,
ГIурччин харилъ тIегь гIадин, тIокIлъун йихьула дида.
ТIадагьго хIетIе босун кьурдизе гьей яхъани,
Кьерилазул чара хун, черхалда сири бала.

Чорхолъ би хIалтIуларо беразукь гьей йигониги,
Балагьарал къосине гьунар гIун йижун йиго.
Гьелъул авалалдасан аваданаб махI буго,
Гьей юссунеб рукъалъул бакъул гIадаб нур буго.

Бакъ чIвараб матIу буго, тIегь канаб жавгьар буго,
ТIогьоде найил гIадин гIищкъу дир бергьун буго.
ГIурччин харилъ дур чаба чорхол хIалалъ бицуна,
Черхалда ретIелалъул тIокIлъи хеккого лъала.

хъахIаб чабаги тIамун, черхалда къатIипагун,
КъватIие мун яхъани, къватIазда канлъи лълъуна.

Киналго гIолохъаби гIажаиблъун хутIула,
ГIадамазда гьоркьов дун макьилъ гIадин вукIуна.

халипалъул узданлъи, унго чорхол камиллъи,
Кваназе xIacpaт ккараб барщараб цIибил буго.
дудаса махI гьуинаб хIавагIеч букIинаро,
дур гьурмаде гьинал ракI гьукъизе захIмат буго.

Гьуинаб дур мацIалъухъ, цIорол дур щекъералъухъ,
Щибаб дир чорхол лага чапун лъугIулеб буго.
Чилайдул дур гъалазухъ, гвангъараб гьумералъухъ,
Гьуинлъи нахъе цIазе цIикIкIараб хIасрат буго.

КъватIазухъе рокьигун, йокьулелде гъирагун,
Гъаримасул гьинал ракI гьорода балеб буго.
ТIогьол тIанхилъ пихъ гIадаб панаяб дур гьурмада,
Гьаб дир рекIел хIалалъул хIасрат хъудулеб буго.

Гъугъдузулъ мокъокъалги мунан ахIдолел руго,
КъватIабазда дир гIумру гIадада унеб буго.
Ах-гохIазда гьудгьудаз бакънал рачунел руго,
Гьаб росулъе буссунеб берцинаб тIавус буго.

ТIеренал кIутIби руго, курмуздасан бакъ буго,
Кибехунго цIар араб цIоралъул соно буго.
Шамалъул жага гIадаб гIанабазул нур буго
ГIадан-инсан панаяб пасахIатаб мацI буго.

КIиябго гIиналдаги гIарцул кIилкIал ран руго,
ЦIвакараб габуралда меседил маххал руго.

паналъараб черхалъул чара хвей цIикIкIиналъе,
ЦIунцIрабаца хан гIадин, халкъалъ кIодо гьаюна.
хIурулгIингун цолъизе сабаблъун ккаяб гьаб кечI,
дир гIадаб рокьи кьеги кьал бугел гIолилазе.

БАЛАГЬЕЯ, ЙОКЬУЛЕЙ

Балагьея, йокьулей, дагьаб хабар бицинин,
духъ гIащикълъун, гIадаллъун дида бугеб хIал лъазе.
хIурулгIин, хал гьабея, хадубго рагIиялъул,
рокьул унти кутаклъун, керен бухIун къачIараб.

БачIанщинаб сордо-къо къанабакь гIадин тIамун,
ГIумру унеб буго дир, гьудул, дур пикрабазда.
дунялалъул берцинлъи, валлагь, чIалгIунеб буго,
ЧIобого гIадин хутIун, гьабилеб дарман тIагIун.

магIарда чанил гIадал чергесал дур лугбазухъ,
дир гIакълуги босана, гIамалги хисун ккана.
ГIурда харилъ кьагIрилгIан кьури-кIичIи рекъараб,
ЧIухIараб дур рилълъиналъ ругънал лъуна каранда.

КагIба рукъалъул хIисаб хIажизабазда лъала,
хIал кIолев цо хIакълъизе хIужаялъе мун гIела.
ГIаламалъул мугIжизат гIалимзабазда лъала,
лъугьинчIо дунялалда жеги дур гIадаб сурат.

росдал ясал руссараб расанди-сухIматалъулъ,
Тамаша, херазулги хиял дуде батула.
БахIаразулъ гIолилал гIамал хисун лъугьуна,
сверун тIохда тирулел тату хун свер-сведула.

нахъа цIоралъул ахикь цIарго берцинаб инжир,
Анкьалъ квен-къел дидаги, дуда бер чIван, чIалгIуна.



и н хо са г I а л и-х I аж и260

ЧIухIарал шагьаразда щаклу канаб сурматIегь,
Баккулелъул шагьри моцI, цIвак-цIвакараб дур сурат.

рогьалилъ бакъул гIадаб данде нур балеб гьумер,
ГьечIо хIисаб гьабурав мунан гьалаглъичIев чи.
Гьаб халкъалъ къимат кьурай, 
    кьибил-тухум берцинай,
ЧIухIаралщиналазги хIурмат-адаб цIунарай.

Къуръан-хIадис мукIурай, хIурулгIинал гIащикъай,
ГIаднуялъул кIалгIабахъ халикъасул нур гIадай.
ГIамал-тIабигIат лъикIай, лъидасаго берцинай,
Цо нусго ясалдаса кьенсер-бер багьа бугей.

халатай-къокъайилан гIайиб чIвазе бакI гьечIей,
ТIад ретIунеб ратIлица ракIал хIайран гьарурай.
Жиндаса бахъунеб махI мискалдаса гьуинай...
Гьединай мунги йокьун рукьбал хIеккунел ругин.

Тоге аман гьарулев, гьудул, дида гьаб гIазаб,
Щвезаве мурадалде духъ pyxI бичарав пулан.
Алжанул рукъзабахъе биун тIолеб явакъит,
Къабул гьабе гьаб рахьи, бихьизе гьабе канлъи.

Кьурайши мусудузул исму босаяй гьудул,
Гьаб гIумру-балагьалъе бегьизабе цо тадбир.

ЖАННАТУЛ БАКЪИГIАЛДА

Жаннатул БакъигIалда бакъан куцараб булбул,
Балай, дир йокьулелъул кьунсрузда бугеб гугьар.
Гьиналъул бахчабазда черх куцараб кавсар хIинчI,
хIикмалъи Аллагьасул, гьайбатлъи йижиялъул.

Биун гIарацдай, Бечед, нодоялде тIун бугеб,
ТIолго гIолохъабиго гIадаллъун холел ругин.
ГIащикъасул шигIрудай сабабалъе букIараб,
Къол щуябго дир какил кири мукъсанлъун бугин.

маккаялда къвакъвалеб Къубайсалъул хъахIмикки,
Къвакъвай чидае гьабун, къинлъи дихъ гьабиларищ?
Къубайсалда сверулеб сипат канаб чIороло,
ЧIалгIаде кепал гьарун, керен дий чучиларищ?

Бухариязул хиял, хункарасул патIимат,
рекIел хиял щиб бугеб, дунгони холев вугин.
Истанпулалъул къирал, къайсарханасул бика,
КъасдгIаги лъиде бугеб, гьаб хIалалда дунги тун.

магьрумил ГIансамалги дир гIадаб рокьи ккечIо,
ГIурус губерниялда генераласул гуреб.
ГIарабустаналдаги гIадаллъарав лъугьинчIо,
ГIусманиязул бодулъ Багьавудин гурони.

ЗагIфираналъул цIурал гIарабиязул мугIрул, 
ГIабдаллъарав вуссиндал, сверун ясандиларищ?

Буракъалъул гIадинал къвакун речIулел берал,
Къаси бусада вегун, макьу дида щоларо.
Йокьулелъул бусада сордойил дун хутIаги, 
Байзатил кереналъул кверщел диде батаги.

ГЬАВАЯЛДА ЧАН ЧIВАЛЕБ

Гьаваялда чан чIвалеб чармил чIор гIадаб дир ракI, 
Чарчараб итаркIоца копой буго бухIулеб.
хъахIил зодихъ сверулеб свакалареб багIар бакъ, 
Бадиве валагьани, беразул нур босула.

мусудузул къокъадул къутIбу гIадай цо ясалъ, 
Къориниб царал гIадин черх буго дир кIвекIулеб. 
КIиябго бер жавгьарул, жайран, дуда бер чIвайдал, 
Жакъа щуцIул гьелана, гьудулалъухъ вухIидал.

PyxI бахъулев малаик кIанцIула къаданиве,
КъотIной мун кIалъачIони, чвахула берзул магIу.
ГIазаб кьезе зобгун-ракь данде-дандехун къала, 
Чилайдул гъалал гьурщун, чIухIа-къулун мун чIани.

ГIаданул нах гьалула, гьурмада кьер хисула,
Кьер батIияб ретIелгун тIохда мун теролаго.
КъотIараб багIар месед, КъуръаналхIа вохула,
Гьаб хIалалда мун чIани щибдай дица гьабила?

МАККА-МАДИНАЯЛДА

макка-мадинаялда мукъур сурмияб микки,
сабру лъугIун буго дир дуда бер чIваралдаса.
мисриялда бижараб багьа тIокIаб чамасдак,
Чорхол рухI тIагIун буго тIокIай мун лъаралдаса.

Байдабазда бижулеб билбагIараб гIинтIул тIегь,
ТIулалъ бакараб цIаялъ цIуллъун вуго вухIулев.
Зобалазда хьвадулеб хIули варакъул тIавус,
ТIаде щванани щибан, щущан иналде дир ракI.

Ихдал рохьоб хьвадулеб рас меседил бисил тIинчI,
ТIуричIого дидасан, кверде бачIани щибан.
ТIогьолал авлахъазда квелъ биччараб тагьичу,
дуда хадув свердиялъ холеб бугин дир тату.

ГIурччинаб тIанхил рагIдукь, тIогьолъ гIураб гIамирко,
ТIун кьуни щибан хIули, хIал ккаралъуб батизе.
Гъваридал кIкIалабахъе чил-чидулеб чабхил ицц,
Чвахани щибан тIаде, тIулалъ бугеб цIа свине.

Шамалда къвакъвадулеб къадру борхатаб мокъокъ,
Къечейгун лъеде гIадаб гIищкъу буго духъ ккараб.
Истамбул заводалда забру кьабураб чини,
Чорхол рухI тIагIиналде, тIамуни щибан цебе.

Зоб-ракьалда нур балеб багIар бакъалъул канлъи,
Кинго гьечIо, мун гурей, гьаб дир унтуе дару.

Живго хун хадубгицин 
  халкъалъе бечедаб ирс, 
Абадиялъ ралъадлъун 
  лъугIел гьечIеб гьарзаяб. 
БегIерал гьел асараз, 
  афоризма-кицабаз, 
Кибго ислам-гIибадат 
  гIадамазулъ куцалел.

Кицабиял
алфазал



 ГIабдал, ахIмакъасдехун, воре кIалъай гьабуге,
Жиндир пикру камилас чи хIакъир гьавиларо.

 * * *
Жиндий макъам бокьарас халкъ къварид гьабиларо,
Жиндир диван битIарас чи ватIа гьавиларо. 

* * *
ГIадлуялда хьвадарал, Аллагь, дуца цIунаги,
ЦIакъго халкъалъ веццулев хвалида витIун ккаги. 

* * *
ГIорцIизе гьабичIони, катица цIогь толаро,
рагьда чури тIечIони, гьвеца рукъ хьихьуларо. 

* * *
ЧIужуялъ хьихьичIони, рокъоб жо хутIуларо,
ТIину гьечIеб кIудаб гьегь хехго цIаялъ бухIаги. 

* * *
хIуби чIвачIеб чIалоялъ рукъ биххизе гьабула,
Бицун батичIеб рагIуд чи кIодо гьавуларо. 

* * *
Чияр бикъа-хъамиялъ рокъоб жо цIикIкIинаро,
ЦIогьгин гъара гьабурав гьаваялде восаги. 

* * *
нилъер чияр чи лъазе, чи холареб кьал ккаги,
Кьибилалъул хIал лъазе, холареб унти ккаги. 

* * *
Гьаб дуниялалъул гIатIилъиялда,
ГIамалалда рекъон жо камуларо.

* * *
Квен буго черх лъикIлъизе кваналеб,
КечI буго ракI лъикIлъизе ахIулеб.

* * *
дагьал гIемерал лъикIал чагIи – гIакъилал,
ГIемерал дагьал лъикIал чагIи – гIадалал. 

* * *
Гьинал ракIги чучун ракI цIилъиларо,
лугбузда бугеб гьан гургурун индал.

* * *
Гьал дир рагIабазул магIна бичIчIарас,
магIидаса хъанчал рахъун рехила.
хъварал алфазазул пикру гьабуни,
пашманлъи тIагIина дуниялалда.

* * *
рекIел ургъел бикьизе чи тIагIараб замана,
Чорхол унти бицине гьалмагъ гьечIеб дуниял. 

* * *
Гурдилъ цIул гьабе, цIороялъул квер босе,
ЦIулада гъабу кьуре, кьиндада михъилъ хьиме. 

* * *
лъаралда гIамал гьаби – гIелмуялъул пихъ буго,
халкъалъе кумек гьаби – камилаб санаъ буго. 

* * *
БатIулалъе квербакъи какараб исраф буго,
Квешалде тIоритIулев, тIубарав самир вуго. 

* * *
Анкьабго рекъолилан къадараб жо гьабуге,
КъотIуе гIунгутIизе гIантав чилъунги чIоге. 

* * *
воре, гIадамил лъимер, гIумругун къацандуге,
дуниялалъул ресал рас течIого лъазаре. 

* * *
ТалихI къарал къороллъулел руччаби,
Къо бухIарал бестIаллъулелин лъимал. 

* * *
Цо ахIмакъав гIабдалас гIадан къварид гьавула,
ГIелмуялдаса тIурав басралъигун хутIула. 

* * *
Бецав чиясул чIухIи – чIолохъжо тIураб барти,
рортун ун кколеб гIалам, гIазабазулъ цIикIкIараб. 

* * *
Бихьизе цIакъ берцинаб, батизе жиб къабихIаб,
Гьаб дуниял загьруйин, нилъ чIвачIого холареб. 

* * *
унтун, херлъун ккечIого, гьабе дуца гIибадат,
унтун, херлъун кканани, квер базего кIоларин. 

* * *
Ина буго гьаб гIумру, щола буго тIаде хвел,
Гьанжеги борчIуларо, кьижун буго къаркъала. 

* * *
магIарда гIазу буго, гIоралда накIкI лъун буго,
Бодул кутак хун буго, хан парччахIавлъун вуго. 

* * *
Черхги загIиплъун буго, гьава бергьун ккун буго,
ракIги къваридго буго, къуватги чучун буго.

* * *
Аллагьасул гIадатаз, лагъасул хIал бихьула,
сурараб къварилъи щун заманаялъ кIвекIула. 

* * *
Цинги хадуб гIатIилъи тамашаго букIуна. 
Балагьал тIаса росун, Бичас рохизарула.

* * *
насихIат бацIцIад гьабун кигIан мун кIалъаниги,
вокьарасдехун гIайиб рагIуларо кинниги. 

* * *
хъахIаб расул чапарал, гьездаги дун щак вуго,
Щаклъиго гьечIеб чапар хъахIаб расги букIаго. 

* * *
Квешлъи малъулеб черхалъ вагIзаго босун кIвечIо,
Жагьиллъиялъ рас хъахIлъун, бугеб хIинкъиго лъачIо. 

* * *
хъахIаб расул хIурмат тей букIараб анищан лъан,
херлъун хъахIлъараб бетIер бил лъун балъго телаан. 

* * *
Бухунилан хIамил чу лъугьунареб.
Чурунилан болъон бацIцIалъулареб.

* * *
ГохIда гьабунилан хIорги чIолареб,
хIориниб гурони къверкъги чIолареб.

* * *
хъархъица гулла кколилан хIисаб гьабуге,
хIотоца гьорчо кколилан пикруги гьабуге. 

* * *
Кьезе кодоб рекъараб, кваназе рокъоб лъикIаб.
лъималазе квербакъи камилаб иман букIин. 

* * *
лъугIарасул квен кванай кириян, 
КватIарасул хIалтIи гьабе баркатан.



АСАРАЛ 271

* * *
TIад вугев чи ци гIадин вукIин,
Цогидал гьаби гIадин рукIин сурукъаб.

* * *
ГIанкIудал ханилцин хайирги гьабе,
ханждал къвачIаялъул низамги гьабе.

* * *
БотIролъ гIакълу кьурасе кьолеб гIелму буго гьаб,
TIop бахиндал хер гIадин, гIадамасулъ тIегьалеб. 

* * *
ГIелмуялъул нух тарав, тушманлъунги лъугьина,
Таваккал тIамуравги тIул бикьарав вац лъвина. 

* * *
ГIелмуялъул пай щварав сабруялда хьвадула,
сабруялда хьвадарав мурадалде вахуна. 

* * *
Жиндир вацIцIалъи тIокIав, тIаса вищизе хIакъав,
хIакъаб нух хьихьун чIарав, хьибил кквезе рекъарав. 

* * *
Кинан нуж кантIуларел, кинабгIаги цо лъикIлъи,
халкъалъе гьабун тезе, мунго чIаго вукIаго. 

* * *
лъикIав-цIакъав эв гьикъе, умумузда лъикI лъала,
дуда гIабдалин ккарав, гIадамазе кIудияв. 

* * *
ярагьунев чи хведал чангияв къварилъула,
Къадар гьечIеб хазина халкъалъе нахъе тарав. 

* * *
Гьаб ГIалил хабар рагIун гIин тIамурав кантIила,
Кодобе гIелму щварав ГIаршалде щун вохила. 

* * *
Анищазул хур бекьана – баккичIо,
хиялазул чу рекIана – билълъинчIо.

* * *
рагъиде босун букъе, рокъобе босун лъутIе,
лълъурчаралда рукъи бай, бихъаралда кун бахъе. 

* * *
пицIцIил рукъи бани хIал балев къебед,
хIедул регъей гьабун, цIацIалевги гьев. 

* * *
АхIи бащадаб лъикIаб, барщи гIахьалаб квешаб,
Кивго халкъалда цадахъ, цохIого чи какарав.

***
Гьумер нечезабуге, чи вихьизе гьавуге,
Чухъа ретIизе гьабун, гьерсил рачел борчунге.

* * *
Аллагьас хъвараб жо хъвагIан хвеларо,
хъвараб бихьичIого нилъ рорчIиларо.

* * *
ургъелал бигьа гьаре, балагьал рикIкIад гьаре,
Гьарзаяб рикъзиги кье, разияб гIумруги кье.

* * *
дурц кванде axIe дуца, хIалтIуде цадахъ кколев,
хIал хъубав рикIкIад гьаве, гьереси-рекIкI гIемерав.

* * *
ГIажаба, гьал гIадамазда, гIажаиблъи гьабуларел,
Жиде-жидер хIукму-хIал лъан, хIисаб гьабун хьваду-

ларел.
* * *

лъикIалде бортулеб халкъ хилафалде тIамулел,
хабал гIазаб цIикIкIаги, гIалимзаби, нужое.

* * *
ралъдал чIинкIиллъиялда чIвараб цо хIуби гIадин,
халкъги гIагарде ахIун ГIали вуго гаргалев.

* * *
Бихьараб чияр квешлъи каранда цIунун бахче,
Бералгин мацI, гIундулги гIадамаздаги ругин.

* * *
БекьичIого Аллагьас хур тIаде баккулареб,
Жиндир яц жив чиясе ячун данделъиларо.

* * *
дунял жибго бокьун, захIмат рихани,
Ахиралда дуе щибго щвеларо.

* * *
херай кIодо гIадинаб дуниялги рехун тун,
ГIун ячIунеб яс гIадаб – босе гIелму, гIадамал.

* * *
ханасул макруялда, вореги, мун божуге,
Жинде ракIалде ккаралъ рагIизе мун толарин.

* * *
метер гьаризейилан лъикIлъаби нахъе тоге,
ТIаде щвараб гIажалалъ гIебса рехизе гурин.

* * *
ГIолохъанчи вугилан хвел кIочон тун вукIунге,
херал эбел-эмен тун, таманал лъимал хванин.

***
хараблъулеб жоялъухъ нахъе хутIулеб кьоге,
ГьечIел гIукъудахъ гIин бай гIакъиласул иш гуро.
 

* * *
Квешлъиялъул хур бекьун бечелъизе лъугьунге.
Гьелдаса ургъел гуреб ахир дуе щвеларо. 

* * *
Щиб рохел бачIаниги чIухIи ракIалде ккоге,
дуда лъачIого балъго балагьги бачIунебин. 

* * *
мискинлъиялда хIинкъун кьолеб нигIмат къотIуге,
дуй къисмат гьабун хъвараб рикъзи камуларебин. 

* * *
Бахиллъиялъ кквеларо, тIаса ине мугъ бани,
Кьунилан тIагIинаро тIаде бачIине лъвани. 

* * *
ханасдаса хIинкъарав нахъа цIакъ разилъила,
Зулмуялда даимав ахир гIодизе ккела. 

* * *
ГIисяналда хьвадарав къватIив чIвазе гьавуге,
дурго къабихIабщинаб ракIалде щун хал гьабе.

* * *
КъабихIаб хьул жибго те, тавбу кIочон вукIунге.
Тохлъукье ГIизраил щун, гIодизе ккезе гурин. 

* * *
ретIизе, квине тIагIун кинго чи вижуларо,
Жакъа гьабураб гуреб метералде щвеларо.
 

* * *
дуца гьабураб лъикIлъи букIина дуе лагълъун,
лакин дур квешаб гIамал гIазабалъе батила.
 

* * *
ТIабигIат гIисяналде даимлъизе биччаге,
ругьунаб гIамал тезе гIемер бигьалъуларин. 

* * *
Гьавагун гIужбу-рияъ рехун биччай гIодобе,
рекIараб цIеца цIуллъун лъикIлъаби жинца кунеб. 

***
Квешлъаби кодор росун кидалъагIан хьвадилев -
лъикIлъаби гIемер гьаре, гIадамал рази гьаре. 

* * *
КъабихIаб бералдалъун балагьуге чиясде,
ГIадамазе, щаяли, эв вокьизе бегьула.

***
Квешасе вагIза гьабе, калам берцинаб бицун,
лъикIлъиялда тIовитIе, битIараб нухги малъун.
 

* * *
нилъерго нахъе рехун, чияраб берцин бихьи,
Инсан басралъулеб жо, воре, цIакъ рикIкIад гьабе. 

* * *
воре, цо чи тарани, тункун рагIи абуге,
эсул лъугьараб хатIа, хваштIан бадиб кьабуге. 

* * *
АхIмакъасда хIалимлъе, хIалай чи дуй цIикIкIина,
ГурхIел-рахIму хIал гьабе, кIодолъи дуй букIина. 

* * *
ватIан рихун, pyxI бокьун, хIалихьатил гьа хола,
Гьанжесала яхI бокьун, хIиллаби цIикIкIун ккола. 

* * *
Биччараб тIенкелгин тIамураб палас,
ТIад къараб хIалтIуе хIалихьатав чи.

* * *
рокъоб бугеб жо кье, бокьараб балай,
ракьхъвай гьанал хьвагIе, хьибил кIочонге.
 

* * *
ТIогьилаб явлухъ чIвай, чIегIераб бахъе,
ЧIухIараб гурмендо габуралда бай.

* * *
дуниял къалъулеб къутIбу киниги,
Киналго ясазе мисаллъун йикIа.

* * *
БетIер къулизабуге къорица ккунин абун,
КъватIибе нух щолареб щулалъуде кканиги. 

* * *
БухIун намус хварав халкъалъ жив телев,
Бежун ияхI хварав халат унарев.

* * *
виччала, виччала мун, биччан тараб чу гIадин,
Ккун тела, ккун тела мун, къоралъ ккураб цер гIадин.

* **
БетIер хинлъизе тIагъур тIад лъурабги гIоларо,
КIутIби хинлъизе михъал рижаралги гIоларо. 

* * *
Абураб лъезе лъор гIатIидаб лъикIаб,
лъураб баччизе мугъ къвакIараб букIа.

***
Балагьал эхеде цIай, халкъалда гурхIел гьаби,
ЦIобал гIодоре риччай, гIаламалъулго талихI. 

* * *
хIалихьатавги зурун, зарул тIокъо базабе,
Залимасда тIаделъун, тIилил цIад базе гьабе. 

* * *
ТIаде вачIарав къечон къватIиве ин какараб,
Кинаб тадбир гьабунги гьекъечIого лъимги тун. 

* * *
рекъас къвал цIун боси – бицалъ рекъараб,
Къокъав магь цIун вачIин – цIакъ рекъараб жо. 

* * *
хьуцIил цIаги бакуге, цIан бан мучари кунге,
ЦIогьор кIалалъги тоге, кIалчIван лъимги гьекъоге. 

* * *
дур-дурун ун хьунда гьабун, бихьизабе лебаллъи,
хьур-хьурун ун бакъда гьабун, къине гьабе кIухIаллъи.
 

* * *
ГIакълу дагьал пахруял, ханасул нукаргIанги,
пикру гьечIел чIухIарал, хIелкил чIеялдасаги.
 

* * *
Чурпагун хинкI кванай – камилаб гIорцIи,
Карш чIикIун кIал бацIин – беццараб кици. 



АСАРАЛ 279

* * *
нух бихьилалдего хьитал рукъун те,
Гьобол вачIиналде рукъги лъухьун те.

* * *
Кодобе босани, квер бухIиледухъги вукIунге,
ГIодобе рехани, ракI бухIиледухъги вукIунге. 

* * *
Бер бахилаб херлъун вукIа, харицелалъ бецулеб,
хер керчаб мегIерлъун чIа, рагIалда чу бухьунеб. 

* * *
мадугьал гьорове регIулев, рогIол хал гьабизе,
Гьудул бокьовехун цIалев, боцIул хал гьабизе. 

* * *
ГьабичIого таниги бегьулеб иш гьабизеян вахъунге,
лъугьинчIониги бегьулеб жо лъугьинаян абула умумуз. 

***
хурибе хьон хьайи – чорхое дарман,
Чохьол хьон гIезаби – гIумруялъе нух.

* * *
мурад тIубаразе тIохде балеб цIад,
Чорхол хIалхьаразе рокъой щолеб бакъ.

* * *
маххулалда черх бащадаб, чилъи гIурав гIакъиласул,
Чармил гIадаб ракI букIунеб, яхI бергьарав гьалмагъасул.

* * *
ракь зурунги заманаби тIокI гьаре,
Зоб хъвалхьунги анищ ккараб балагье.

* * *
ургъел бикье вокьарасда, кьалда чIолеб ракI бугесда,
рагIи бице цер махIасда, цоги уяб нахъеги тун.

* * *
хIалихьатил хьимиялда, хьул лъоге дур хайиралъе,
халкъалъ къадру цIунарасул, цIоб щвеялде щакдаруге.

* * *
хIакъикъияб тIекъ гьабулел, 
    тIадагьаб къавм къабуллъуге,
БитIаралда гIорхъи чIвалел, гIадамазда божи лъоге.

* * *
Чияр квен кун нилъ какулел, квешаб уммат добегIан те,
дуе квешлъи гьабулезда, гьунар гъолел рикIкIад гьаре.

* * *
мурад цIунун бицардулел, бугьтанчагIахъ гIинтIамуге,
ГIелмуялда бицараб жо, цо течIого къабул гьабе.

* * *
лайла бачун гIеч бикъарав, гIадамазе инжитлъула,
ЧIумал цIалун цIогь гьабурав, 
   цIар квешаб чIван, халкъалъ тола. 

* * *

ГIакълу гьечIев шагъадиро, 
    данд чи чIвани чIун хутIулев,
ЧIечIого хвелдарулев дунгъуз, 
    даим хIебтIун тIувай щакав.

* * *
ГIадамасе хайир щвезе, хиял лъурав муршид вуго,
Щвараб давла дандиясе, бащад кьурав шафигI вуго.

* * *
Къварилъуде ккарав инсан, ресал ратун тархъан гьаве,
Гьеб ишалъе инкар бугел, инжит гьарун нахъегIан цIай.

* * *
лъикIлъиялде мугъ рехарал, халат рукIун хIебтIуларо,
хIалимасда зулму гьабун, залим даим вохуларо.

***
дуца вачун квер бакъарав, квешлъабазе ургъи хIакъаб,
хIадисалда бицанихъе, цо ккун, цер ккун тей битIараб.

* * *
лъикIаб квешаб батIа гьечIев 
    витIаравлъун рикIкIунаро,
рекIкIал гIемер гьарулезда гьоркьов къазе рекъоларо.

* * *
Жиндир гIайиб гIемер бугес 
    гIадамазда бугьтан лъолеб,
ГьечIеб бугьтан чиясде бан, 
   чан мацI квешав къосун холев.

* * *
Квешав чигун къацандуге, къисматалъулъ мекъи кколин,
Къадараб бицун жиндирго, дуде ахIун, яхI рехулин.

* * *
Бищун гIемер гIелмуялда, гIадан чIухIи какун буго,
Каву кIалтIа чияхъ гIин бан, гIагIадулел дир къавм гуро.

** *
ТIасан вихьун гIадан каки, квешаб гIадат гIадамазул,
ГIумруялъул кинабго рахъ, кквезе тIадаб щивав чияс.

***
мунагьазул гъунал гьарун, гъарим нахъа вахчун чIарав,
Чияр къисмат какулевги ккоге дуца гьудулавлъун.

***
ГIелму-гIамал рекъарал, гIадамал цIакъ камилал,
Кисанги гIайиб гьабун, гьел какулел капурал.

* **
Бичасул амру цIунун, уян ккезе хьвадулел,
рохьил бацIазул гIамал, гIадамал дур тушбаби.

***
Багьана гьечIого гIадангун барщи,
Бищун кIудаб мунагь Аллагьас бицун.
Гьеб къосараб уммат рикIкIадги хутIун,
халкъ разиго букIин – кIудияб талихI.

***

рагIи гьуин бицунесул, гьабулеб иш нухда уна,
Инсанасулъ хIеренасул, хIалтIул рахъи цIикIкIун ккола.

* * *
Бицараб тун, цоги ккурав, какун халкъалъ къватIив чIвала,
Къадарал жал камуларев, кинго ракIалъ восуларо.

* * *
Гурдида гурони черх бихьуларел,
Чияр бугьтанакьа кьерун чIоларо,
ЧухтIида гурони гъал бихьичIелда,
Гъибаталъул агьлу – инжитаб наслу.

* * *
ТIасан хIалимав хIелхIеч, хIалкIун аскIов виччаге,
Чанги веццулайилан нахъасан какдарулев.
Каранда ракI батIиял тIезарун те дорегIан
дуе гьездасан хайир, хириял рикIкIада кквей. 

* * *
Балагь бачIарасе хIалай чIоларел,
хIасад жаниб бугеб наралъул агьлу.
нагагь чIвалесеги квербакъуларел,
Куфрудалъ руцарал рицун пайда щиб? 

* * *
ургъел бигьалъула гIакълу данд бани,
ГIалимавгун рекъон къойихъ балагьун.
ГIумру бигьалъула гьабизе лъани,
лъай бугелгун ургъун, уяб ккунани.

* * *
Азбар-къоноялда малъалда хъурще,
Щивасда рекъараб рокъоб рацIцIалъи.
КъватIахъе унелъул ретIа-къан вукIа,
Къимат лъикIаб кьолин балагьараца.

* * *
КъватIиб, магъилъ ретIе махIу халатаб,
хIутI-хъурмазул загьру зарал кIудияб. 

* * *
лъимер лъезе чехь гурей, гypxIapace унейин,
ЧухтIу кквезе гъал гьечIей, гъаримас ячунейин. 

* * *
Жидер анищ ккаралде аскIоре хех кколезе,
Ккедал квербакъуларев, къабулав гьудул гуро. 

* * *
Къинлъаралъул хIан кванай – камилаб,
хIоралъул гьан кванай – кепалда.

* * *
Жидерго ургъел гьабун, аскIор ругел кIочон тун,
КIвараб пайда гьукъулел, къадроги хун чIун ккола.
 

* * *
ТIагIинелъун квен кунел, квешаб чехьалъул агьлу,
хвезелъун тIад ретIунел, тIасан ккаразул наслу. 

* * *
хIалтIул рагIал тIерен ккурав, тIолго халкъалъ нахъе цулев,
ТIотIол рагIал биццат ккурав, какун гIалам гаргадулев.

* * *
АхIарав вачIунгеги, чIухIарав ватанани,
лъутарав ворчIугеги, вачIунарев вугони.

* * *
Бечелъи чидай кьеги, кьолеб гIакълу мукъсанаб,
Чорхол сахлъи дие кьеги, даим гIумру талихIаб.

* * *
ГIагарлъи кьаллъун хадуб, кьолеб рокъоб хутIула,
Кьибилго тIурун чIани, тIаде кколеб дагьлъула.

* * *
рокъоб мекъи квер бугев, кисанго цIакъ какула,
ЦIогьода гIумру арав, гIаданлъун рикIкIунаро.

* * *
ГIумру цадахъ арав гьудуласдаги,
Гьоркьоб жо ккечIого воре божуге.
Жиндилъ бергьараб яхI бугин кколев чи,
Кинго къабуллъуге къо ккун лъазегIан.

* * *
хвараб ретIел нацIие, нуцIиде нахъе бараб,
Къадарав чи paгIye, малаягIни гIемерав.

* * *
нужеца хIан кванай, хIанчIун гьан кванай,
хIалтIичIев кваналеб кибго бакI гьечIин.

* * *
Баччарасе яхI буго, хIал ккаралъув ватулев,
Кварасе хинкIал руго, хайир гьечIев кIухIалав.

* * *
найица гьоцIо тIола, тIулби кир лъунаниги,
ТIотIоца загьру кьола, зодоб бусен лъуниги.

* * *
рагьде щварасе хинкIал, хехав гьоболасе тIех,
ТIохде щвезегIанго карщ, квине бокьарасе чед.

* * *
рохел сайигъат кьун барке цо нухалъ,
Цоцазе гьуинлъи – гьоркьоб берцинлъи.
Амма нилъер рохел хиралъичIезе,
хадусала эрга унеб гьоркьоса.

* * *
Жиндир гIайиб бахчун, чияраб гьурщун,
Гьерсихъанлъиялда заман тIамуге.
ТIолго гIумруялъулъ гIадан разилъи,
ГIадада холареб хазина бугин.

* * *
дур тIагIел-квараби квалквазе гьарун,
Кеп босулев гьудул гьуин гьавуге,

Гьабун тараб зарал замана цIехон,
БецIуларев хIасад довегIан къан те.

* * *
КIалуд мокъокъ хвараб, бакъда къвакъвадун,
лъакIица гIанкI хвараб, гIазда лъалкI батун. 

* * *
Берцинай ясалъул гьумер кIигогIан,
КIудияв чиясул гIакълу бокьила.
ГIумруялъ талихIав вукIине ккани,
воре, хвезе тоге херасул адаб.

* * *
ракI батулев гьудул, гьабулеб хIалтIулъ,
хIалайчиясдаса кIудияв вуго.

* * *
хIеренаб рагIиялъ гIумру бохарав,
халкъалъул курмузе карамат ккола. 

* * *
Кколареб гьабулев гьорол чотIахъан.
Чангиясул кьал ккун кьеризе кколев. 

* * *
Кьураб гIакълуялда гIумру бачунев,
ГIадамаз тIалиблъун тIаса вищулев. 

* * *
ЦIия-цIияб хирияб, хвезегIан гьарза кьеги,
ххун бачIараб гьуинаб, гьеб нигIмат гьуинлъаги. 

* * *
Бицухъе букIунеб гъаримаб рагIи,
рагIадлъун бихьула гIалимзабазда,
Гъуралъуб букIунеб бахьинаб кьегIер,
Кьурулъеги харун хер балагьулеб.

* * *
ГIадамал релъулеб гурде гьабуге,
Гурез квер какулин кинай устаран.
ГодекIан белъараб рилълъин гьабуге,
Гьай щий гIабдалилан гIадамаз толин. 

* * *
БетIергьанасде божи, беццараб гIамал буго,
Гьесде таваккал тIами, тIубараб гIакълу буго. 

* * *
ТIадалдаса вагIза гьечI, вагIзабазул пайда гьечI,
пасалъиялъ вохарав, вохулелъул бутIа гьечI.

 
* * *

ГIодовиччай берцин гьаби - гIайну сиясат буго,
Щукруялда хьвадарав цIикIкIаралде вахуна. 

* * *
Кирамал нахъе рехун, нахъегIанал кодор ккун,
Инсан басралъулеб жо, воре, цIакъ рикIкIад гьабе. 

* * *
Жинцаго жив квегъарав, кIвар гьечIеб рехун тарав,
Чиясдайищ кIалъачIев, гьевги дуе цIикIкIарав, 
саламатлъи даимав.

* * *
мадугьал басра гьавун, инсап гьечI хиралъуге,
Ихванал махIрум гьарун, сагIадат насиблъичIо. 

* * *
Гьарилалдего щвараб щукруялъе рекъола,
Бищунго мустахIикъав гьари гьечIев вукIуна. 

* * *
Жиндир вацIцIалъи тIокIав, тIаса вищизе хIакъав,
хIакъаб нухги ккун чIарав, хьибил кквезе ватарав. 

* * *
КъабихIаб ками гьабун, ццин бахъине гьабуни,
Гьабурасул хIал цIуне, хIилму бугеб батани. 

* * *
Жиндирго черхалдаса боцIи хирияв вакил,
Жив хун лъадул росасе буссин лъаларев жагьил. 

* * *
хириязда божи бай, гурхIел дуйго букIине,
лъималазда мугъал бай, мунго хIалхьун хутIизе. 

* * *
Жинца кьураб бадиб чIван, щукруялде щвеларо,
Гьабуралдаса чIухIун, кири камиллъиларо.

* * *
хьуллъунщинаб борчIарав, гьай ворчIарав гъазияв,
ГъарачагIазул хIилла хIакъабин дуда лъазе.

Къасдалде вахинеги хехлъарав хатIалъула,
Квешлъиялде кканиги, кIочарав витIун ккола. 

***
Кьураб нахъе босарав басралъиялде ккола,
Къимат эхедегIанав халкьалъе кIодолъула.

* * *
ГIамал-тIабгI квешлъарасе рикъзи мукъсан гьабула,
рагIулъ витIун ккарасе кIодолъи, лъай цIикIкIуна.

* * *
БоцIи лъикIаб хIалалаб, хIажаталъуб пай щолеб,
Гьелъул квешаб, хIиллаяб, хIарамалде буссуна.

* * *
хIал ккарасе квербакъе, къваридасде балагье,
Бищун цIикIкIараб лъикIлъи гьеб буго дуй батулеб.

* * *
дудасанго лъугьараб квешлъи кIодолъун бихьа,
Чиядасан бачIараб – гьитIинаб жолъун бихьа.

* * *
Гьава чIезе гьабурас ияхI чIаго гьабула,
Жиндирго квер халатав халкъалда машгьурлъула.

* * *
БахIарчилъи, хIалкIолъи кIиябгоги тIубалин,
Гьаб ункъо пиша буго дудаго лъазе кколеб.
дурго чорхой лъикIалъе хIакъабги кIочене тей,
Чорхой мазараталъе хIакъаб жо ракIалде щвей.

* * *
ниятгун къасдал гьари - багIзул гIибадат буго.
ГIодовиччай, сабур чIей - гIайну сиясат буго.

* * *
БачIунеб ункъо пиша чорхолъ гьечIев чиясул,
ТIубай камиллъи гьечIо гьесул бугеб диналъул.
Цо - чияр жоялдаса хьул къотIаравлъун вукIин,
Цоги - жинде хьамуни, вуцIун чIей сабру гьабун.
Цинги - жиндий бокьичIеб чиясе гьабунгутIи,
Цогиги - халикъасул къотIабазда божун чIей.

* * *
ГIафву, сафхIун гьабурав хиралъиялде ккола,
хекко ццин нахъ чIварасе Бичас хIелму тIамула.

* * *
Ццин бахъиндал, хIинкъидал жиндирго черх квегъарав,
Гьев вуго дуй цIакъав чи – цIадуй лага хIарамав.

* * *
дунял тун дин гьабурав, кIиго рокъов тIокIлъула,
дин тун дунял ккурасул кIиябгоги борчIула. 

* * *
Жиндир аслу лъикIасул лъимал цIакъал рахъуна,
лъикIлъи лъалареб чорхой, рехунтей цIакъ рекъола. 

* * *
КIвар гьечIебщинаб тани, кIодолъиялде щола,
Ашрафазул гьалмагълъун, гьелдалъун мун вукIина. 

* * *
лъалареб ккани – гьикъе, хъущтIун тани – тIад вусса,
Къосун тани – вуссун тун, тавбу гьабулеб дуца.
 

* * *
Киналго муругIатал, гIакълуялда нахъ руго,
ГIакълуги хIал бихьун, лъан, хIасуллъараб жо буго. 

* * *
ГIакълуялъул аслуги витIуда хьвади буго,
элъул бугеб пайда, пихъ саламатлъун ккей буго. 

* * *
ригьниса гьури ана, гьале дунял хинлъана,
Гьороца цIинцIу ана, цIадал ран мегъ цIилъана. 

* * *
БахIарчи рагъда хола, pyxI кьун ватIанги цIунун,
хIалихьат боснов хола, халкъалъул рогьо баччун. 

* * *
нуж кваналеб мехалъ чи балан тоге,
Гьезие кьураб жо садакъа бугин.

* * *
Гьанже дун чIун вуго, гIумру ун буго,
ГIамал гьабичIого борчIун эб буго.

* * *
хъахIаб дарай тIад ретIун, диванбеглъун чIаниги,
дин гьабичIеб къаркъала, къабихIаблъун бихьула. 

* * *
Гъибат-бугьтан, вореги чиясдехун гьабуге,
Чехьалъул эбелалда туманкI речIчIи гьеб буго. 

* * *
добе-гьаниб квер бегьун, кету гIадин вукIунге,
рокьи ккарай ясалда аскIов гIадинан кванай. 

* * *
унтун гьан бугони квен билълъунареб,
Ккараб рокьи букIун макьу щолареб. 

* * *
Жиндирго тала бухъун, талихI гьесул хIалтIани,
Таргьа, турут биххараб ретIел тIалъи тIагIина.

* * *
хIалтIи гIемерав гIакъил гIадамаз цеве ккола,
ГIемер чIандаби хIалев хIалихьат рикIкIад тола.

* * *
Бартулгун xIyp чIикIарав – хIакъикъат битIун ккарав,
хIамилгун кIалцIи кварав – кисанго мекъи ккарав.

* * *
Бихьулареб щайтIаналъ щакаб зарар нилъее,
Щаклъи гьечIеб хIанилан хIинкъи тIаса унареб.

* * *
Биччаралъе бакъ хIажалъи хIакъаб жо,
Бакъваралъе цIадал тIири тIадаб иш.

* * *
Бищун рахIатаб гIумру гIелмуялъги беццулеб,
ГIадамазулъ лъикI вукIин, рекIелъ нифакъ ккечIого.

* * *
Горалъул рагIал балай – гIабдаласул иш буго, 
рагIул ахир цIехолев – цIадабе накку балев,

* * *
маххуда гъалай биччан, ургъуге гIарац лъвине, 
ГIантал хIиллаби гьарун, хIамил чу лъугьунарин.

* * *
Жиндир хIалтIулъ гъалатI гьечI, гъасда саглилъ тIепарав, 
ТIасан гъеду къвагIдунин къимат холареб лочнол.

* * *
ГъотIол борхалъи борце рагIадалъухъ балагьун, 
ГIадамасул ритIухълъи – гIамалалъухъ балагьун.

* * *
Гьабурасе бецIизе цIараб къо, нусго сонил, 
сси гьечIев къорид кквезе, цо къойин нусго сонги.

* * *
рокъоб лъадул гIузраби, гIантас къватIир рицунел, 
Къо тIаде ккей гьечIеца, гьудул-гьалмагъ какулев.

* * *
мунагьал гIемерлъунин гIадамазде рехуге, 
ГIумру чорок гьабурас, чияда гьеб бацIцIунге.

* * *
Ахикь тIолго гъутIбузда пихъги бан рохуларо, 
халкъалда гъорлъ, щибунги, щвечIев чи камуларо.

* * *
ГIадамал лъикIал руго лъидагоги лъалеб жо,
Жеги цо-цоял гьаби, гьезул рачIал рукIунел. 

* * *
ГIадамал куцаялъе кинабго жан кьуниги,
Капек кьун восуларев росулъ чи камуларев. 

* * *
Барти квегъулелилан киналго ругониги,
Киназулго чуял гIун, гIадамал разилъичIел. 

* * *
нилъеца бицаниги цо-цо чи рикIкIунарев,
КIкIуялдасан цIунизе цIадаве лъунев гIабдал. 

* * *
КигIан бокьичIониги кьерилалъ камуларо,
лочнолги черхалда тIад чаргъеду чIезабулев. 

* * *
Цо-цо гIайибазулни гIорал щваниги щибан,
ГIадамазда хъинтIулеб хъублъи гьоркьоса унеб. 

* * *
нилъеца бицанихъе веццуларо цо-цояв,
Цо ккун, цер ккун вахчани – хъублъуларо бугьтаналъ. 

* * *
БахIарчиясул васал къадарал лъугьин цIакъаб,
Щибго намус гьечIесул, вас сахав вукIинаро. 

* * *
Цадахъ ккарав гьалмагъ хIал рекъезабун,
хIисабалда баче нухдасан гьоко.

* * *
вахине гохI тIалаб тIалъарав дуе,
Цо-цо тIубарав гьечIес, гъваридаб кIкIал хIадураб. 

* * *
Бицунеб рагIиялда гIей гьечIев, чIобогояв,
ЧIалгIуна гIадамазда гIайиб чIван битIаралда. 

* * *
сахав чи гIалхуда чIа, гIадамазда вихьула,
ГIадаллъи жиндилъ бугев, цеве чIа – вихьуларо.
ГIалимчи гьаб халкъалъе, хвел гьечIев инсан вуго,
хабалъ мусру баниги, месед вукIанин толев. 

* * *
налъи бугев къолевги, къо щварав холев гIадат.
ГIумру рахIатаб бокьа, кьезе жо букIунареб.

* * *
рукъ гьечIевни къанагIат, 
  къватIахъ хIаллъун чи лъалев,
Чед гьечIев камуларо, кинабгIаги мацI лъалев.

* * *
лъимал рокъор хIаллъула, лъала эзда кинабго,
ГIабдал къватIахъ хIаллъула, хIажат гьечIеб бихьула.

* * *
Бихьиназда тIагърал лъун, тIолго камиллъуларо,
ТIад чохтIо къарай гIадан, гIемерисей какула.

* * *
Царал гьабун - цо гьабун цоцазда аз цIар гъола,
ЦIикIкIун даража хъварас – хъергъуян гъедо ккола.

* * *
ШагIил гъудрул чурани щиб, чинидал лъугьинаро,
Чол русснада бухьани шиб, хIамил айгъир лъугьинаро.

* * *
Гьудуласда гIей гьабичIев, гIайибал чIван гаргадула,
ГIадамазда гьеб рагIидал, гIайиб камурав щоларо.

* * *
рокъоб бугеб къватIиб гьурщун, къацандиял гIемерал,
ГIузру камурай лъади, лъилго рокъой къанагIат.

* * *
рокъор, къватIир нигIматал гIемер гьарзаял руго,
ГьечIо инсан разияб, ритIухъай чIужу гIадаб.

* * *
Инсанасул квералда кету божи якъинаб,
Къимат кьолеб – хIамие, хIалакъаб – кетоялъе.

* * *
хъизангун дагIбаялда, даим чIужу какарав,
Кинав рос вукIа абе, эв херлъи - мехалдего.

* * *
Бахьикъосарал лъимал, къватIир рокъор чIалгIуна,
ЧIечIого питна бекьун, умумул хер гьарула.

* * *
унтун вугев чиясда, дару кьогIаб лъаларо,
лъикIай чIужу тамахай, толей гьесие дару.

* * *
воре, лъимал реэде, хIинкъун гьерсал рицунин,
рес бугогIан квербакъе, бикъи къанагIалъила.

* * *
умумузул хIурмат гьаби, хIалкIолареб роценила,
хIалае эбел чIани, чIужу рекъей къимат бугеб. 

* * *
ГIагарлъи какуге кирго ратизе,
Кванайги ретIелги жидерго бугел.
КъваригIараб къоялъ аскIоре индал,
лъала эзул кумек кибго нилъее.

* * *
БоцIи-рикъзияли къваригIараб жо,
Къо ккедал батизе таманаб нилъей.
ТIаде чи цIилъани, тIаса чи ани,
Гьобол вачIарасе чара гьечIого.

* * *
нилъерго хIурмат ккурав, воре дуца какуге,
Кина-кинав чиясда рекIел рагIи бицунге. 

* * *
Бугеб гьарза гьабуге, гьой вугин гаргадулел,
ГьечIелда щукру гьабе, бацIихъего хьвадуге. 

* * *
Бер бахъун бугониги, канлъуе мукъсанлъичIев,
намусгин нич тIагIарав тIезавичIев сурукъав. 

* * *
Бертин-тепси гIурав чи, гIорцIун ине беццараб,
ГIурухъе къечон ине, къулгIаги тун какараб. 

* * *
Берцинаб кIалзул жаваб, кIицIун кьола нилъее,
КIарчамаб рагIи бугев, гIадамаз веццуларо. 

* * *
хIакъаб рагIи бугесул, борхатаб къадру буго,
Къойил бицун реццалъе, бицараб кьолев вуго. 

* * *
БитIараб бицарасе бетIер къули якъинаб,
Къимат гьурмал бичуге, чаран гьелъий биунин. 

* * *
ГIадамазда гьоркьов авадан вукIа,
рекIелъ кьвари бугес кьуру кьвагьулин. 

* * *
БитIараб бицунелъул унеб сухъмахъ гIатIидаб,
ТIекъаб бицун кIалъалев, авлахъ гIечIого чIолев.

* * *
хIакъаб батулеб бице, цо хIалалда чIезе лъай,
хIарамаб рикIкIад гьабун, битIараб бицин лъикIаб. 

* * *
вацIцIадав, цIар тIокIавги цIадав лъун вухIуларев,
хIалихьатав, хъубав чи чурун вацIцIалъуларев. 

* * *
меседил цIа-рагIалъ гIорхъи бахунеб,
ГIадамил лъимаца лъикIаб къасд толеб.

* * *
мун вокьарав гьудул гьаве цIакъ гIaгap,
вокьуларев рокьукъ, къол нухалъ рикIкIад. 

* * *
ракI къвакIарав хирияв, ханжар цIулал букIаян,
халкъалъго цеве ккурав, черх маххулилан тарав. 

* * *
хIалалаб босулел росдал гIадамал,
элин ракъуларел - къокъаб калима.

* * *
Кванил адаб гьаби беццараб,
лъалареб бакI ккани, астагъфирулагь,

Кваназе нигIматаз хьул лъезабуни,
ГIорцIи щакалъуве, АлхIамдулиллагь.

* * *
Кванде ахIаралъуб хIарччил адаб ккве,
АскIор рачIаразда чияр рукъ бице.

* * *
хIурмат хунгутIизе ритIун чагIигун,
Чи гуресда гьари – гьеб мекъаб пиша.

* * *
ГIакъилас къимат ккураб, ункъабго жо нужее,
ЦIагин унти, тушманлъи, таманаб налъи-ракъи. 

* * *
ГIелмудал гъотIода тIегь бижарабго,
ТIад пихъ гIезабулеб гIамал берцинас.

* * *
ГIун бачIунеб гIелалъ цIали тун хадуб,
ЦIивурзаби axIe михIмаралъуре.

* * *
ГIолохъанаб ахда xIaпapa бугин,
хIалай щив вачIунев гьеб хвезабизе.

* * *
Гьабулеб хIалтIи гIакъилас, гьикъулеб цогидасда,
Гьес малъараб гIаданлъи, гIакъиласул цIодорлъи. 

* * *
Тушмангун къеркьарав ункъабго рахъ ккун, 
эниб сабруялда сардал хIалкъарав,
БахIарчи халкъалъул халикъас тарав.

* * *
Цо хIал кколареб щай, щаматан толев,
Щай, гьатIанан витIун, гьев хьвадуларев? 

* * *
ГIадамал, хIинкъуге, бахIарчи вугин,
хIиллачи, хIалихьат, хIинкъа гьесдаса.

* * *
нужоде къо ккедал ватулев тоге,
ватуларев ккурав кибго гIабдаллъи.

* * *
Гьоболасул хIурмат цIунун, чед беки камилаб,
Кирго берич чуял рихьун, кIалцIи бай дурусаб. 

* * *
Таманал санаца сарналъ ахIула, 
Тушманасул гьудул дирги тушманин. 
Тамашаго гуро дуде абулеб,
Гьудуласул гьудул дурги гьудулин.

* * *
сапар бухьунеб мехалъ бакъан рекъолев цIехе,
Къайи цадахъ гьабизе гьес дуе квер бакъила. 

* * *
Жиндир къваригIел тIубан ватIалъулев гьудул те,
Къо ккани дуй гьесдаса гьечIебин пайда-хайир. 

* * *
лъикIав гьудул дур талихI, хIакъавлъун ватанани,
хIакъаб рагIи данделъи, дунял дуе щвараб къо. 

* * *
ГIадамас рикIкIунеб махщелгин гьунар,
Гьудуллъи бице гьеб, гьадингояб жо.

* * *
холеб рагIул бетIергьан гьудуллъунги гьавуге, 
ГьечIони рес гьабулев, гьудул рехунги тоге.

* * *
PeтIунеб ретIел цIияб - цIар буго гIадамасе,
ЦIоралде ун вуссине, басрияв гьудул лъикIав.

* * *
халкъалда рекъола къуркьи гьечIолъи,
Къацанди гIемерав довегIан гьаве.

* * *
Гьудуллъи беццула хириябилан,
хвалчен кьабуниги къотIулареб квер.

* * *
хIелеко беццула радал бахъине,
Амма гьудул гьечIо гьеб гъарималъул.

* * *
Гьорол къуватилан къец камуларо,
Кивго тушман гьечIо гьелъул бицине.

* * *
Цин дуда вихьарав гьобол вукIина,
Гьудул лъугьина гьев, жеги данделъун.

* * *
Гьод къокъаб чу босун, къоялъ тIад рекIа,
Къиматав гьалмагъ ккве, калам дагь бугев.

* * *
Гьекъолдулеб чехь къан лъикIаб, чияр бихьараб бахче,
Гьесул чехь цIедал, цIалкIу хIалтIулеб, хIалтIи какулеб.

* * *
Гьа балеб чиясе битIаралъе гуреб,
Гьереси бициналъе гIолойин.

* * *
халкъалъе хирияб, халатаб жо мацI,
хехлъиялъул рахъалъ рагIин хIадураб.

* * *
Бугъил лълъарал рачахъун, чол малаздаса цIунун,
ЦIодораб гIумруги ккун, квешав цIакъ рикIкIад гьаве.

* * *
рохьдолъ ахIдолеб хIайван, paxIaт хвараб жо боцIул,
ЦIакъ битIун хъван, хъачIаб жинс, жамагIат гъоркье балеб.

* * *
Тушманлъи бекьун хадуб, рокьукъасин лъилъулеб,
лъикIазул гIумруялда гIайиб чIван рекъоларо.

* * *
ГIадамазда гьоркьов жив гаргадарасда,
Чухъа бихьизе гьабе, гьалъул багьа бицеян.

***
ГIатIал къимат гьабе къвачIил роцада,
ретIел цIуне, мискин, цIиго букIадго. 

* * *
ГIадамаца хенезе хурисан кьеги давла,
халкъалъул хивалазда хвел бусадасан таги. 

* * *
лъимал гIезарула анищалъ росун,
Азарго хиялал, халатаб гIумру.

* * *
ГIажаба, гьев инсул адаб тарав вас,
ТавбугIаги, Аллагь, эсдаса цIуне.

* * *
хур-хералъул рахъалъ гIей гьабуларев,
рогIода рекъараб къавулъ боцIи те.

* * *
Кинан бугониги гIумру лъикI нужой,
ГIатIада рекъарал рокъор лъималгун.

* * *
хIалакъаб чуги рекIунареб лъицаго,
Чиякъай ясги ячунарей чияца.

* * *
ГIелмуялъул агьлу, воре, какуге,
Квешаб гIамал бугин гIантав чиясул.

* * *
Огь, гьадинаб нигIмат дие щвечIилан,
Щукру цIакъаб гьабун босе сайигъат.

* * *
меседил гIандаракин дурцги гьаве,
ГIарцул кIиликIичIин нусги те.

* * *
унтуе дару тIагIун дар-дарун хутIугеги,
Гьабизе сабаб тIагIун салсалунги тогеги. 

* * *
Бусенгун рекъей рокъоб, рекъараб дару буго,
Къаси къватIир кватIани, хIарамаб ккей мухIканаб. 

* * *
дур хIатIил росиялъ хIайран вуго дун,
хIатта Аллагь вуго элъие нугIлъун.

***
Баккудаса бакъалъ хинлъуларев чи,
ТIерхьун унеб мехалъ хинлъуларевин.

* * *
Гъасда гьудул лъикIав гурев,
КъватIивин гьудул лъикIав, лъазавурав кисанго. 

* * *
лъаргIив лъаларев магIаруласде унге,
магIарухъ лъалевин апарагасдеги унге.

* * *
ГIуламааз какаразе квешаб жужахI хIакъабин,
Караматаз рехсанин, рехулеб цIа гьалагабин. 

* * *
хьвадизе кколеб куц малъе халкъалда,
малъараб гьабуни мекъса кколарин.

* * *
Гьабураб къотIи тIубазаби беццараб,
ТIад къараб иш тIубазаби силияб.

* * *
дуе бицине кколеб кисиниса лъугIанин,
Кодор хутIун ратарал балагье рагIабазухъ. 

* * *
Чурпа гьалараб бугин, гьан кьаралъараб бугин,
нилъерго чехь бугелъул, чияр квен гIемер кунге. 

* * *
Бицунеб рагIиялда гьодги букIине ккела,
Гьабулеб хIалтIиялда бегIги букIине ккела. 

* * *
Жиндир нич тIагIарав чи тIубанго гIассиявин,
ГIумруялъул даража жеги гIодоб хутIарав. 

* * *
махщел камилаб лъикIаб, кинасего пайдаяб,
Кунеб гьарзаяб лъикIаб, гьабулелъул тIагIамаб. 

* * *
Биччараб бакълъиги, бакъвараб хьунлъиги беццулареб,
роцен гьечIеб рикъзиги, къачIеб хурги цого жо.

***
Зирхун къан, къанщун ккун вукIанани,
Къарум абураб цIаргун, гIадамаца бицина.

***
Йиччалеб цIар чIваралъ, чIобого хьаг лъолареб,
лъадигун рекъон вугев, къватIазда хIаллъуларев.

***
ГIащахъатун хъат чIвалейин, хъатамасан кьурдулей яс,
Кьураб талихI диргийилан данде васги вахъунила.

* * *
Къо рукIкIинегIан гIураб, гIамал кодоб гьечIев мун,
Гьеб сарин гIадамазе, гIолеб нафакъа гуро.

* * *
Бече хвананиги халкъ гIагалула,
ГIайнул хIаят хванин къо щвелалдеян.

Къадар-балагьалда рокъобе нух лъай,
лъикIаб гуреб къимат къадизабазул.

* * *
ГIумру гIелмуялъ лъалъай, гIамалалда пихъ базе,
ГIаламалъ квананагIан, цIикIкIун ккаралъ бижулеб.

* * *
рукIкIада кун хурасе, хамил тIокIлъи букIунеб,
хирияб бихьун гIатIлас, гIадамал муъминлъизе.

* * *
Кьураб талихI босзе лъай, гIелмуялъул гъварилъи,
Гъурасе гIажал щолеб, щаклъи гIакъиллъиялда.

* * * 
росониб квен гьабизе гьалараб лъим хIадураб,
Корохъ чед бежизеги гьеб боркьараб рекъараб.

* * *
Цояб мегIер цогиялде тIаде анин божа нуж,
херлъизегIан гьабураб гIамал танин чиясин божуге.

* * *
Къадаралда божун гIумруги тоге,
ГIузрабаз чурхъулин черхалъул сахлъи.

* * *
Тавбу къабуллъичIесул мунагь, хатIа цIикIкIуна,
ракI бацIцIадго гьаричIев гьарделаго хутIула.

* * *
воре, воре къосунге, къосани инжитлъула,
ГIумру, алжан элъ кванан, квешлъиялде тIамула.

* * *
лъикIлъиялде вуссарав, давла щун разилъула,
сордо борчIун хьвадарав, хьул лъураб щун вохула.

* * *
КIухIаллъун гIумру арав, гIадада къоял хварав,
КIухIалщинаб борчIарав, жив гъарим мискин.

* * *
Къасдалде ваханиги, хехлъарав хатIалъула,
Квешлъиялде кканиги, кIочарав витIун ккола.

* * *
ГурхIелгун-рахIму гьаби, рикъзиялъул кIул буго,
нахъехун пикру гьаби, балагьал гьукъи буго.

* * *
лъимал тIаде кканани, киримал гьалаглъула,
Гьаби бутIруллъун ккани, гьалбацIал паналъула.

* * *
Ахлакъал квешав инсан, хьандезе гIедегIула.
эл къурав, гIамал ккурав, гIадамазе вокьула.

* * *
Амру малъи гIемерав, гIамал-тIабигIат квешав,
Гьевги дуе мунафикъ, жинцаго-живго чIварав.

* * *
БорчIун аралда угьди, ургьиб бухIулеб хаслат,
Балагьалде зигарди, зинлъи букъулеб сангIат.

* * *
Цо жоялдасан лъарав эсда нисбат гьаруге,
Цо ишалде ругьунав гьелде жив хьул-хьудула.

* * *
давлаталда хвей лъикIаб, хиралъуда чIвай лъикIаб,
дур чIаголъиялдасан басралъиялъулъ бугеб.

* * *
воре хIелму гьабе, гьелъ мун кIодо гьавулин.
дин бичIчIи тIалаб гьабе, гьелдалъун цеве тIолин.

* * *
Чидай хIелиялдаса хIалккун рукIин рекъараб,
хIалккун, хьулкъотIун вукIин Къуръаналда беццула.

* * *
мацIидалъун хьвадарав гIагаразе рихуна,
Цогидазе кьаллъула, кьерилазе кьогIлъула.

* * *
хьул лъураб жо жибго тей, бищун кIудаб бечелъи,
хьул халалъи лагь-лагьди, цIакъ какараб мискинлъи.

* * *
манзил къокъав, къваридав, агьлуялда рихуна,
Гьудуласде хIусудав рокьи дагьав вукIуна.

* * *
сабру лъикIав чиясул ракI тIеренаб букIуна,
БотIролъ гIакълу дагьасул, чIухIи хехго баккула.

* * *
Цо-цо гIужалда пикру битIараблъун батула,
мех-мехалда хIал кIалъан, кIалзул хабар хIакълъула.

* * *
ГIадамасул ракI гъола гъорлъ восун чи вугони,
Чияца рехун тола, нахъасан кквей бугони.

* * *
ЧIухIани ццин бахъуна, хIелани кIодолъула,
Бахиллъани какула, квер халатав веццула.

* * *
ГIодов чIеялъ, квачаялъ, камураб гIемер ккола,
вас-вас гьечIеб тадбиралъ разилъиялде щола.

* * *
БитIун кIалъай гьабиялъ, кIодолъи тIад гьабула,
Бащалъи гьабунагIан гьуинлъи цIакъ цIикIкIуна.

* * *
ГIадан басра гьавиялъ, рикIкIалъи тIад гьабула,
вуцIцIун вукIине лъарав, лъийгоги гьайбатлъула.

* * *
Чидай лъикIлъи гьабиялъ, къадру кIодо гьабула,
ТIабигIат лъикIлъанани, гIамалал рацIалъула.

* * *
КIвар гьечIебщинаб тани, кIодолъиялде щола,
хириязул гьалмагълъун, гьелдаса мун вохила.

* * *
нахъехун пикру цIарав, хвасарлъиялде щола,
хIелму тун къварилъарав, къосиндал пашманлъула.

* * *
сабруялда хьвадарав давла щун разилъула,
вуцIцIун вукIине лъарав саламатго хутIула.

* * *
Гьаваялде мутIигIав къосаравлъун вукIуна,
хехлъиялдаса щолел пашманлъаби рукIуна.

* * *
Къосун ккани, вуссун тун, тавбу гьабея дуца,
Киналго мурадалги гIакълуялда нахъ руго.

* * *
Аллагьасдалъун цIуни тIалаб гьабурав инсан,
Жив битIараб нухалда тIовитIарав вугила.

* * *
Гьанже дие вугев щив, мекъав гьавизе витIун,
ТIурараб чу гIадинан, чIолохъжо кIалдиб тIамун?

* * *
дуца шавгьат беки те, гIассилъабазда рекIун,
ГIемер тIагIам кванаялъ, гьабун кколин хьул цIакълъун.

* * *
дуда лъикIлъи малъула, дунго нахъ вилълъунаро,
вагIза кинан гьабулеб, дунго витIун чIоларо.

* * *
Къо гьечIеб къавмалде къо бачIанани,
Къад чирахъал ракун чурук гьабула.

* * *
БукIинчIеб бакIалда цо хъулухъ щвани,
хIехьезе кIвечIого хIафас гьабула.

* * *
я рабби, гьаб дунялалъ чи хIалада толаро,
Чорхолъ ругел унтаби тIатинчIого чIоларо.

* * *
Бичас кьураб бечелъи хIехьезего кIоларо,
Чияда квеш бихьулеб, воре, гIaгap гьабуге.

* * *
БоцIи цIикIкIун мехтарав вигьинего кIоларо,
Цо макъамалъ чIухIарав чияхъ балагьуларо. 

* * *
Заманаялъ квегъичIев гIодове вуссунаро,
Щибго пикруго гьечIев, гьалмагълъунго гьавуге.

* * *
КIудиял рихьичIони, гIакълу камиллъулареб,
ГIалхул колол чиясул, ахIмакълъи камулареб.



АСАРАЛ 315

* * *
херлъи, ургъел цIикIкIани, лъаялда хутIуларо,
лъикIабщинаб гьукъизе гьоркьобе илбис лълъуна.

* * *
Черх сахлъиялда теялъ, воре, гуккизе чIоге,
сон къо саламатлъиялъ рекIкI гьабизе вукIунге.

* * *
ГIумруялъул замана - гIемер дагьаб жо буго.
даимго сахго хутIи - букIунареб жо буго.

* * *
КъотIуда разиясда чияр ццим бахъунаро,
Кьуралда разиясул рекIелъ жахIда кколаро.

* * *
хIакъалъе кумек гьаби – камилаб хиралъийин,
мекълъиялъе квербакъи – какараб гIорхъолъа ин.

* * *
ракI бахилав хайир гьечI – нигIматазул хъаравул,
Кверал къокъав кьолеб гьечI – варисасул цIунулев.

* * *
нигIматал гIемерлъиялъ гIакълу гьечIев чIухIула,
Балагьал тIад тIиритIун, цо къоялъ къварилъула.

* * *
Заманаялъул къоял лъабго батIиял руго,
Цо бусси-свери гьечIеб – цебе араб къо буго,

Цояб мун жанив вугеб – даимлъи гьечIеб буго,
Цойги хIал-куц лъалареб – тIаде бачIунеб буго.

* * *
воре, къваригIунареб рагIудасан нахъе цIай,
рикIкIалъи тIалаб гьабе тIокIаб хабаралдаса.
Гьелъ дур рекIел гIузраби къватIир загьир гьарула,
Гьудуллъиялде ккараб тущманлъи цIи гьабула.

* * *
Ццин бахъарав вохичIо, хехлъарасе тIокIлъичIо,
ЧIалгIине гьабурасе гьудул-гьалмагъ ватичIо.

* * *
Жиндир намус цIикIкIарав бутIаялъулъ дагьлъула,
Заманалда божани, элъ хиянат гьабула.

* * *
носол тIагъиялда тIатIи рекIарав,
ТIолго гIалам гьанад хьезе гьарулев.
ТIасахъа квералда нахул xIop чIарав,
хIораб къинлъун боцIи цIикIкIинабурав.

* * *
мадугьал чияр вукIа чанги дуе гIагарав,
ГIакъилас къимат кьурав, къо ккаралъув ватулев.
Гьесул адаб кквечIезда алжанул махI чIваларо,
Азар хIеж борханиги, хабал гIазаб гIемераб.

* * *
дур рукъ гIумруялде гIагарлъанагIан,
ГIагарал барщулин щибдай азие?

Щвараб боцIиялда цIар гъунги рукIун,
КIутIухIун какулин кинаб гIаламат?

* * *
дуца квер чIванщинал квешезе чIолин,
Куфрудалъ тIерхьиндал, тIад илбисги чIун.
ТIубараб гIумруялъ кумек гьабураз,
Квешалин рехсолин росдада цере.

* * *
Кумек гьечIев хIалим хIалтIул цевехъан,
хIалай абичIилан анцIгоял гIола.
ГIедегIараб ишалъ эзухъе щвани,
Щивас батун толеб цо-цо багьана.

* * *
эбел хваял хулжал чамас абулеб,
Чияр бугеб гIузру цебе рехизе.
Жиндирго гIайибал гIемерлъани щиб -
рахчизе багъилал мугъзада нахъа.

* * *
КIухIалабго хIамида гьир кIудаб бихьун лъоге,
хехго гIодобе бортун тату бахъи гьабулин.

* * *
рокъой чIужу йигев чIандаби гIемер,
ГIакъилал руччабаз чилъун толаро.
ЧIахIиял беразул рагIул хобилан,
халкъалъго какула кив вихьаниги.

* * *
рекъел, рокьи ракьалда дуе тIадаб аманат,
Амма хIасад ккун щолеб, щакабин гьеб мукъсанаб.

* * *
БахIарчиян, цIукIаян цIар чIвазе рекъоларо,
КъабихIаб гIамал ккурав гIабдаласдаги лъалев.

* * *
Ахикь пихъ гIезабизе гIадамазде тIамуге,
ГIелмуги давар гьабун, дуцаго лъикI лъазабе.

* * *
дур яхI чидай бичани, чилъун мун рикIкIунарев,
Чан бахIарчияб къисмат къокъаб гIумрудул нухда.

* * *
БетIер хIалтIулев гIакъил, гIадамаца веццулев,
ГIакълуялъулъ мукъсанав, гIемерав гаргадулев.

***
Бихьизе тейин абун, таманча чидахъ кьоге,
Кьвагьун гулла тIамуни, бетIергьанчи лъаларин.

* * *
нахъе кьелилан гIарац, гIабдаласухъе кьолев,
ГIадада хвараб боцIи, бацIие малъун тарав.

* * *
Кинабго камилго ккве, ккаралъубе биччазе,
БихьичIого аралда аманилан ракI хоге.

* * *
вегун кванай какараб, кири мукъсанлъулеб жо,
Ккараб захIмат къабуллъи, къимат щвезе беццараб.

* * *
дунял тун ананиги, тIекъавги витIуларев,
ТIун зобал рачIаниги, витIарав тIекълъуларев.

* * *
ТIекъаб бергьун хьулалда, вахчарулев чаракъос,
Чияр лагълъун вукIунев, лагIикъияв бахьикъос.

* * *
Бокьанщинаб гьабуни, квешалда данде чIвала,
ЧIалгIен тун пикру цIани, цIан битIаралде ккола.

* * *
Бищун цIикIкIараб гIайиб – гIуюназда разилъи,
мунагьал берцин рихьун, гIисяназда даимлъи.

* * *
Жиде-жидерго гIакълу гIадамазе бокьула,
Бахиллъани какула, квешлъани вухун тола.

* * *
хал гьабуни бихьула, бихьарасда бичIчIула,
БичIчIарасда жо лъала, лъарав чи витIун ккола.

* * *
ТIолалго гIамалалги къадаралда нахъ руго,
Ихтияр лагъасе кьун къадарги батун буго.

* * *
нухда бортун батараб тоге мугь босичIого,
рес бугев чи вугилан, гаргадеян гьелги тун.
Гьелъ дуе квербакъила ракъуда цебе чIезе,
ЧIалгIун бугин гьечIолъи, гьабе Аллагь кумекан.

* * *
ЧIечIого кваналев чи, какун вуго гIелмуялъ,
ГIелмуялъул сахлъаби сундулъ ругел лъаларев.
ГIадлу гьечIеб чехьалда, дару гьечIеб унтиялъ,
Толарев пакъир регIун тIагIат бацIцIад гьабизе.

* * *
вуцIцIун вукIине лъарав саламатго хутIула,
лъикIлъи гьабун хьвадарав хиралъиялде ккола.

* * *
сахаватлъи гьабурав кIодолъиялде щола,
ГIаданлъиялда чIарав цIикIкIарасде вахуна.

* * *
Жиндилъ тадбир квешлъарав гьалаглъиялде ккола,
лъангутIидал пайда, пихъ – басралъи, хвей букIуна.

* * *
Къуватазул цо балагь – тушман загIипго вихьи,
нигIматалъулги балагь – кьураб жо бадиб чIвайи.

* * *
Анищазул хур бекьана – бачIинчIо,
хиялазул чу рекIана – билъинчIо.

хазинадул кIул кьун тана рагьизе,
Заман щведал дунго индал эзухъе.

* * *
ГIакълуялъе битIараб – васвас гьечIеб чIун ккараб,
Тохлъи – тушманзабазул заралалъе цIикIкIараб.

* * *
хIилла тун гIодов чIарав, балагь щведал вахъуна,
Тушман вихьун кьижарав, рекIкI гьабидал ворчIула.

* * *
Инсанасул жавабалъ жиндир гIакълу бицуна,
Берциналда къокъ гьабе – къимат дурго букIина.

* * *
рагIиялъ гIадан лъала, гIамал бихьун рехсола,
БитIараб бицине ккела, беццараб кквезе ккела.

* * *
воре, калам дагь гьабе, дуйго цIуни букIине,
ЦIакъго ритIухълъи гьабе, тIокIлъи, хиралъи щвезе.

* * *
рагIи гIемерав гIакъил гIадамазда чIалгIуна,
ЧIалгIаде гьарулев чи - гьев халкъалда рихуна.

* * *
нахъа мун пашманлъулеб кIалъаялдаса лъикIаб,
мунго саламатлъулеб вуцIцIун вукIун чIей цIакъаб.

* * *
рекъечIеб бицарасда бокьулареб рагIула,
хвалчал ругъуналдаса рагIул ругъун унтула.

* * *
БоцIудалъун чумартав, чидае кIодолъула
Чорхол гIайибал тIокIав гIадамазда рихуна

* * *
Чидае гвенд бухъани бухъарав жанив ккола,
Бахъун хвалчен кьунани, кьал бугес чIван рехула.

* * *
ГIадамазде кьал ахIи – ахIмакълъидул гIаламат,
Гьудул квешавлъун лъугьин – талихI къеялъул хIикмат.

* * *
Жавабалъулъ хехлъарав битIаралъулъ тIекълъула,
хехлъиялда рекIарав хъущтIиялъулъ хIаллъула.

* * *
воре, дурго загIиплъи тушманасда бицунге,
эв вохулеб, хъат балеб хабар бицун биччаге.

* * *
Жиндийго гьавудичIев гьардухъанлъун вихьула,
ЗахIмат къабул гьабичIев гьечIолъигун хутIула.

* * *
нахъе бахъун иш течIев, щвараб щулат гьабурав,
Гьевиле витIарав чи, битIараб нухде ккарав.

* * *
воре, гъапу ричIуге гъванкан чияца къалеб,
воре, чIорги рехуге нахъ буссун дуда шолеб.

* * *
мацIалда хIал кIолаго кIудиялда квалуге,
Каламалъ рехулаго хвалчаде квер бегьуге.

* * *
Чидай хIелиялдаса вакъи рекъон букIуна,
яхI тун тереялдаса мискинлъиго рикIкIуна.

* * *
Беразе цIуни гьечIев гьалаглъиялде ккола,
ЧIаголъиялъ вохичIев хвелалъухъ гIащикълъула.

* * *
Инсанасул кIалдиб мацI – рекIараб хвалчен буго,
КIалдисан пулеб гьури – гьалаглъулеб чIор буго.

***
нухда гIадан халалъани, хIетIе хъуштIун хутIула,
мацI хъуштIарасул нигIмат хъващтIан тIаса босула.

* * *
ГIалимзабазда жувай – жаниб ракI роцIцIунеб жо,
ЖахIда-хIусуд гIодоб тей-гIелмуялъ беццулеб жо.

* * *
ГIакъилавгун ургъарав тIовитIун нухда ккола,
Жиндирго гIакълу гIурав гIадада хун хутIула. 

* * *
Какараб рехсей гьабун халкъалда лъаялдаса,
лъачIого вахчун вукIин лъикIаб, тIокIаб гьелдаса.

***
воре, мун вуцIцIун вукIа, рикIкIадасев какуге,
АскIов вукIаравани цIакъго дуца веццулев.

* * *
Баччизе хIал кIвей гьечIеб гьир черхалда тIамуге,
мунпагIат гьечIеб гIелму гIагарлъизе биччаге.

***
дуца кинабгоги жо кваранаб квералъ гIуцIе,
Какараб далил бицун диналдалъун кванаге.

* * *
Жакъа мун пашманлъулеб кIалъаялдаса лъикIаб,
мунго саламатлъулеб вуцIцIун вукIин чIей цIакъаб.

* * *
мун гьитIинав чиясда гурхIел бугевлъун вукIа,
Горбол гьод къулун хадуб къо кинги кколин гьесде.
хIежалъул гъветIалда тIад тIагIамаб пихъил гIадаб,
ТIегьалеб гIумру бугин гIисинал гьал чагIазул.

ГIолохъанал къояца къо-мех лъикIан мун тедал,
Къваридаб ракIги чучун чан гьез вохизавилев.
хиялал гIемер гьарун, гIодов ккун мун хутIидал,
хириял лъималазда лъала мун хьихьулеб куц.

* * *
ТIаде къварилъи щведал къвакIун ккве каранда ракI,
КигIан зигарданиги дагь гурон хайир гьечIин.
БачIараб лъикIлъиялъул лъазе биччаге рохел,
хадуб бачIунеб къисмат къанагIат бугин лъазе.
Бахиллъи рикIкIад гьабе – ракI жубалареб илбис,
сахаватлъи гьарза ккве – гьудуллъи гучаб парчахI.

* * *
мадугьаллъи, гьалмагълъи лъикIавгун щула гьабе,
Щиб икъбалалъ таниги, толарин мун гьез рехун.

* * *
ракIалда ккве, кицийин, квешав чиясул гIамал,
ГIодов вукIараб бакIги биччаге гьесда аскIоб.

* * *
Абе дуца хIакъаб жо, хIинкъичIого квешабги,
Каламалъулъ тIекълъунин битIараб тIеренлъулеб. 

* * *
мискинав пакъирасул къимат кIодого гьабе,
БакIаб хIал дуде ккани кумек гьесул цIакъабин.

* * *
херлъиялъул гIаламат гIансихъ балагьун лъала,
ГIажизлъиялъул сакъат симахъ балан бицуна.

* * *
ГIадамасул хасият аскIов хIаллъани лъалеб,
хIасад гъорлъ тIатарав чи тIолев хех халкъалдаса.

* * *
Чиясул гIумру гьикъе гIелмуялдаги борцун,
ГIалимасул лъай цIехе цIакъ гIамалалде балан.

* * *
радал гьабураб гIамал гIумруялъго къин гьечIеб, 
Къаденахъе босараб сардиецин гIолареб.

***
Цудун вахъун вугони дунялалда рекIуна, 
хъукьлъарав макьу гIемер дунял рекIун хутIула. 

***
Цо-цояв къулкъудула къваридаб гIумру бугин, 
Къисматалъ гIумруялда гIемерал ругънал лъунин, 
лъала гьесул гIузраби, гIайибал рехулеб рукъ,
КъватIив вахъун унелъул аслияб нух цIехечIев.

* * *
Черхалда сси бугесул, салам кьун, кверги босун,
ратIлица мугъ рехарав рехун тоге дандчIвайдал.

* * *
мун гIадамил лъимаде нахъасан какдаруге, 
Квешаб гьой гьебин кколеб, кколев мун танкан восун. 

***
Тамаша, бегьулареб бадибецин абуге, 
Балъгояб туманкIин гьеб, тохлъукье мунго чIвалеб.

***
Квешаб хабарги бицун ханасухъе чи кьуни, 
хвезегIан рахIаталда толареблъи лъан букIа. 

хIакимлъун тунин абун, тоге халкъ рахIму камун, 
хIетIе тарараб къоялъ къан кколев вати щакаб.

* * *
Зоб роцIцIун цIад банани, цIакъ бохула тIабигIат,
ГIадамил ракI роцIцIунеб цIад хIажатаб ракьалда.

***
ратIал щолев щибунги щигат кьун рази гьаве, 
Щвараб тIокIлъи бикьизе кье мискин-пакъиразе. 
роччун цо къо бачIани, рокъобго къайи чIвала,
Къулкъул гIемерасулин гIумруго роччун унеб.

* * *
рокъов гIемер кватIуге, кколареб заман бикъун,
КъватIивги цIакъ хIаллъуге, хIажат гьечIеб балагьун. 

* * *
мун цIодор хьвадичIони, цIар гьечIез бугьтан лъолеб,
Багьана ккезе чIани, чIвалеб гIайиб гIемераб.

* * *
ГIумру гьабе берцинго, балан дурго черхалда,
Чияр кодосан босе, квераз кколареб хIалалъ.

* * *
рокъор ккарал гIузраби гIисинал загьирлъуге, 
Заман бахъанин ккедал кколеб хъизангун рекъел. 

***
ЧIужугIаданалъулгун гIорхъи гьечIеб калам те,
КигIан гIемерлъаниги боцIудаги божуге.

* * *
Зодиб накIкI бицалъани, бецIлъула тIолго дунял,
дур гIелму камиллъани, кибго бецIлъи тIагIуна.

* * *
Ццин бахъарав вихьани, вахъунге гIайиб чIвазе,
ГIумру щвараб даража данде ккве цин цебеккун.

* * *
дунял хIалагъун хадуб хиси ккола бакI-бакIалъ, 
ракI хIалалда чIезабе, хIалакин тIагIун ине.

***
КIудияб даран дандбай, дурун кIанцIун гьабуге,
Гьавайин щвараб, кици, кодоб кватIи къанагIат.

* * *
ТIасан хьимунин абун хьул лъоге цIоб гьечIесда,
ЦIакъавин ккезе гьавун, кумек ккедал тIагIунев.

* * *
мадугьал тохаб гIужалъ вахъун тIадеги унге,
эсул адаб-хатир тун, рахчи къватIибги чIваге.

* * *
нахъе бахъун кванарас кванил лазат босула,
КватIидал кьижарасда макьил гьуинлъи лъала.

* * *
ролъул чадал рукIаго, мучариги квинаро, 
Бугъби цере рукIаго, бусбиги квегъиларо. 

Бикрияй яс йикIаго, сайибат ячинаро,
найил гьоцIо букIаго, цIолболги бокьиларо.

* * *
ворчIи тIалаб гьабидал гьалаглъарав чангияв,
хьулалда хадув ккедал хвел гIунтIарав гIемерав.

* * *
Батулареб, щолареб щвезе тIалаб гьабулев,
Гьевги вуго хьул халат, хьитал хвей хайир бугев.

* * *
Къварилъаби цIикIкIани, цIуна-къуни тIагIуна,
ТIаде гIажал щванани, щибго хIилла лъугIула.

* * *
Бицунеб рагIудаса гIелму камилаб букIа,
Калам дагьав гIакъилин гIадамаз цеве кколев.

* * *
Цо къварилъуда хадуб гIатIилъи камуларо,
Кутакаб сабру ккурав саламалъун хутIула.

* * *
Гьурмадаса нич бахъун чияр хIурмат рехуге,
хIисабалъулъ мекъи ккун кколевин нух къотIуде. 

* * *
Чияр аманат, ругьел ригьдаго тIубазабе,
БетIер бугев гьечIевги гьелъги ватIа гьавулин.



и н хо са г I а л и-х I аж и330

***
ТIадкъараб хIалтIиялде хIурмат цIунун балагье,
хIисаб гьабулеб къоялъ къолевин, мискин, мунго.

* * *
дуде мугъ чIван вачIарав чIового нахъ къотIуге,
КъабихIаб гIамал букIин гIадамаз цIакъ какулин.

* * *
КIиго хIалихьатав чи цоцалъ речIчIун кьабгIани,
Гьоркьов лъваравги лъукъун, рекъолел гьел гIагарго.

***
хIалихьатав инсул ясги ячунге,
Кьалда вагъуларев вас гьавулевин.
ябудалъан лълъвараб чуги рекIунге,
халатаб сапаралъ къо хIехьоларин.

* * *
Тушмангун кьварун вукIа, кьалда лъалин багьадур,
Кьибилгун хIерен вукIа, хIалбихьулин черхалъул.

* * *
нилъер чи чинква вугин – чучуге ккараб бакIалъ,
Чияр чи курак вугин – каранзул хIал бикьуге.

* * *
найица тIегь кванала, тIотIоца гъвес кванала,
Бичасул хIикматадда дун цIакъ тамашалъула.
Гъосолъ букIун тIотIоца тIогьолъ бугеб найиде,
дун лъаларищ, гьвел роцан, рогьо къабихIаб бала.

* * *
КIицIул-лъабцIул xIacpaт щун, щвараб чорхол лазаталъ,
Горбода бугеб гудур бахъизе хIал кIвеларо.
лахIзаталъул лазаталъ лагълъун ккарав узденчи,
лагъзал узденлъаниги, узденлъун вахъинаро.

* * *
Инсул сагIадаталъул васасе хайир гьечIо,
Жиндир сияразулъе сурукълъи батанани.

* * *
рощнода тIад сахIги лъун, тIаде къали чIехьани,
ункъо caxI заялъулеб лъазе ккараб жо буго.

** *
Бищун дун пашманлъулеб щиб жойилан абуни,
ГьацIул хъабаялъубе хъублъи ккун бати буго.

* * *
Цоцаде тIаде щведал тIутIун балеб гIагарлъи,
ТIад гурделъун ретIине гIакъил разилъиларо.
Анкьил рокьи - микьил рагъ дида лъалеб жо гуро,
Цо хIал гьечIеб гьудуллъи даимлъулеб мулк гуро.

* * *
сордо-къо гIемер буго, сапар халатаб буго,
дун жинда разияв чи замана индал лъалев.

* * *
радалиса мацIалда чанги чи мукIурлъулев,
мацIалда ракI рекъарав, бакъ ун хадуса лъалев.

***
халкъалъул тавбуялда дун тамашалъуларо,
Тарал квешал гIамалал дидаго рихьизегIан.
Барщаразул ракълида дунго къабуллъуларо,
Къадарал гIамалал тун дидаго ратизегIан.

* * *
лъалес малъараб гьабун лъаларел хьваданани,
пасалъулел гIемер халкъ саламалъун руссина.

* * *
Жиндир лъараб ахIмакълъи гIакълуйилан ккечIого,
нахъ вуссарав чиясе нахъа лъикIаб букIина.

* * *
ГIелму гьечIеб жагьиллъи – жалго чIвалеб гьабилъи,
лъалеб ани гIадамал гIадада хвелароан.
ГIакълу гьечIеб ахIмакълъи, pyxI бахъулел борхьаллъи,
БичIчIулеб ани, гьаб халкъ ригьдаго лъутилаан.

* * *
лавхIул махIфузалдасан хIабибасул рокъобе,
ЦогIаги сурат щвечIеб сабабул нузул гьечIеб. 
(рещтIиналъе сабаб)
расуласул кодосан асхIабзабахъе щвараб,
хIадисги батилареб таъвил жиндие гьечIеб. (баян)

* * *
ТIагIат цIикIкIунилан чи жагьалде вахъинаро,
Жагьлу-мураккабалъул агьлулъун вукIанани.

* * *
Зулму бергьараб мехалъ мазлумас ахIи бани,
Бичасул гIазаб рещтIун залимги гьалаглъила.

* * *
Жинца кьураб бадиб чIван, щукруялде щвеларо,
Гьабуралдаса чIухIун, кири камиллъиларо.

* * *
Жиндирго квешлъиялда живго разияв инсан,
Аслу басриявилан нугIлъи гьабурав тущман.

* * *
хиралъабазул тIокIаб-хIалкIояб тIаса лъугьин,
Бегьулаго, кIолаго ццин босичIого вукIин.

* * *
Залимасе хIал кьурав хIакъав Бичасул тущман,
малгIун бохизабурав – гьевги жиндирго тущман.
ГурхIелгун рахIму гьаби – рикъзиялъул кIул буго,
нахъехун пикру гьаби - балагьал гьукъи буго.

* * *
ЗахIмат бихьичIого рахIат бокьарас,
БекьичIого лъилъе, нилъ гьечIого хур.

* * *
масала, гIакъилас гIадан теларо,
Тушман вугониги, гIадада хвезе.

* * *
лъураб бугьтан рихун хвезе вахъунге,
пихъ гьечIеб гъотIода тIил речIуларин.

ТIадагьаб къавмалъул къил-къвал цIехоге,
ЦIамул гьирал рецIцIун гьоцIо кьоларин.

* * *
Къуваталда ракI чIун къеркьезе лълъунге,
лълъар бугин къоязда къвалакь тункулеб.
КъабихIлъун чи вихьун, чIухIи гьабуге,
хIинкъарасул зарин зазгIан бегIераб.

* * *
Чан пайдаяб иш бугеб, жиндасан чи тIурулеб,
Чан заралаб жо бугеб, жиб тун чи вукIунареб.

* * *
Гьерсил чода рекIарав хехго гъоркье рещтIуна,
Цинги лъелго вилълъине хIатIида гIицIго ккола.

* * *
унеб буго дур гIумру, хьонда ботIил чIор гIадин,
Толеб буго дуниял, юргъа-чуялъ нух гIадин.

* * *
Къваридаб хIал чучун чвахизе гурищ,
Чорхол магIна лъалес магIу цIунулеб.
мугIрул гьаргьадулеб балагь щваразе,
Бигьаяб дарулъун лълъун буго гIоди.

* * *
ватIанияб тIалаб тIобитIулаго,
ТIерхьарал цIвабзазул цIар кIоченаро.

* * *
хьвагIараб хвалчаца чаран къотIулел,
Чамасул квералдай ракьулъе ккарал.
Кверал къотIаниги къали багъулел,
Къиматаб чан бетIер чабхилъ тIупараб.

***
хвалчабазул балал беццал жал руго,
реццалъе рекъарал лугби къотIулел.

* * *
Гьирие гIорцIен хьихье, 
рахьдае гIака бечIчIе.

* * *
ТIубачIел къоязде ккун, Къарунил мал ккуниги, 
Ахир дуе кьолеб жо цо кьогIаб лълъар хвелалъул. 
Къайсарил мулк кодобгин Кисрал тах мерхьаниги,
Ахир босун унеб жо – анцIго натI мусруялъул.

* * *
Бичас тIамурабан тIаде щваралъе, 
ТIул-ракI суданиги, сабру кин кквелеб. 
лавхIалда къирараб къадар бугилан,
Къварилъи щваниги, щукру кинаб жо.

* * *
Щибаб цо рухIалъе лахIтуги хобги,
Ахир цохIолъидал - цояв тIокIлъуге.

* * *
Гъосол цIураб къвачIиниб гIарац-месед кин лъелеб,
хъублъи къватIибе чIехьон жанисан чуричIого.

* * *
ГIадан дулъго хьундаллъулеб,
хьвада-чIвади биччан тоге.

* * *
ГIагарал гьуин гьаре, – гьелъулъ буго дур икъбал,
эбел-эмен лъикI хьихье, бихьила рекIел канлъи.

* * *
дунялалъул икъбалаз къвал бала гIумруялда,
дурго черх куцун хадуб, цойги ургъел рехун тун.

* * *
Тушманасдаса чанги черх заралияб нилъер,
Жинде чи мутIигIлъани бетIериса рехулев.

* * *
хал гьабуни загIиплъи, заман цIехон хIакъирлъи,
хIакъаб лъан даимлъани, даража кьун вохила.

* * *
Кванилгун иш лъикI гьабун, гьекъолеб жо дагь гьабе, 
дунялалъул квешлъи тун, кинавго гьудул гьаве.
Гьереси-рекIкI гIемерал гIалимзаби жалго те,
Жидер лъай чухъикь ккурал 
   чамгIалзаби рикIкIад ккве.

* * *
Черхалда гIетI цIиричIеб боцIи данде гьабуни,
БацIал дуй хIадуралин хIарамаб рикъзи квине.

* * *
хIал кьун щвараб буголъи – бищун бечедаб давла,
дорегIан къазе гьаре гьелда гIей гьабуларел.

* * *
Калам дагьлъи беццараб, рекIеда нур балеб жо,
ГIемер кIалъай какараб, каранлъ пардав лъолеб жо.

* * *
рес къотIуде ккаралъуб калам къокъго рекъараб,
КъваригIун бицинеги роцен гьитIинаб босун.

* * *
АхIмакъасул харбиде, хал гьабуни тIекълъулев,
БитIараб каламилан киназго бицаниги.

* * *
Жиндир гIелму щула ккун, гIамал бацIцIад цIунани,
ГIорхъи бахун даража дуе щун камиллъила.

* * *
Жив тIаде восарав чи - инсанасе гьечIеб жо,
ГьабичIони, къо бихьун, рикъзи кьезе бигьаго.

* * *
ГIамал чорокав гIалим гIop бахун довехун те,
БоцIуе гIоло гIелму рагIад гьабун бахчарав.

* * *
Жидеда цIакъ разиял рачун дорегIан гьаре,
Чорхол гIайиб халлъулеб халкъалъулгун бухьен те.

* * *
БоцIул бетIергьабазде балагьичIони лъияб,
лъай эхедегIан бугин, эзул хIисаб гьабуге.

* * *
ЧIумал ккун, гIанса босун, росабалъ жив гелгелев,
ГодекIан къотIун унев, тIубарав чи гурев лъай.

* * *
Гьуинлъиги рокьиги халкъалъе берцин гьабе,
хасго эзда дандечIвай, хIал кIванагIан, лъикI гьабе.

* * *
воре, жахIда рикIкIад те, гьелъ мун гьалаг гьавула,
БахIарчилъи, хIалкIолъи, кIиябго къезабула.
Жиндиего рецц гьаби чиясда рекъоларо,
КигIан битIаралъеги рецци рекъараб гуро.

* * *
Кинасго бикъанщинаб жинца-жинца бецIула,
Щивас гьабунщиналъе релълъун жаза гьабула.

* * *
Аллагьасул гIадатаз лагъасул хIал бихьула, 
сурараб къварилъи щун заманаялъ кIвекIула. 
Цинги хадуб гIатIилъи тамашаго букIуна,
рекIей рохел щварав чи, щукру гьабун гьардола.

* * *
Горил рагIал батулареб, 
рагIул ахир букIунареб.

* * *
Чан авараг, чан вали балагьазде тIамурал, 
хадуб гIатIилъи гьабун, Бичас рохизарурал. 
хадуб юсру камураб, гIycpy букIунаребин, (бигьалъи, 

захIмалъи)
Къуръан-хIадис нугI бугин, сабру камилаб гьабе!

* * *
ГIелму-хIикматалъул хIалбихьаразе, 
хIалхьараб рукъ буго дица гьабураб. 
дирго ракI бахилаб борхалъиялда,
Бараб кIалгIа буго кIварас къачIазе.

* * *
Гьереси-цIогь гIемерав, гIадамаца какулев,
ГIумру авадан бугин, даруян кунеб загьру.

* * *
ТIекъав ритIухъ гьавизе, гьереси гьурмай гIоло,
ГIазаналлагь Аллагьас, гьесий насибин жужахI.

* * *
БитIаралъе къимат кьей, къабулаб битIуда ккей,
ТIекъаб бергьине вахчи, чиясул хIалихьалъи.

* * *
Гьерсихъанасе – жужахI, хIакъаб, тIаса ин гьечIеб,
БитIараб бицунесул бадиб кьер иман буго.

* * *
Гьерсил рачел борчараб чухъа дуда бугони,
Чараб борхьидегIанги гIадан аскIов къаларо.

* * *
ГIалимзаби рекъараб ункъо калима буго, 
ункъабго ТIехьалдаса тIаса бищун кквейилан.
Тавраталде балагьун бищана гьез гьелдаса,
Хьул къотIарав талихIгьечI гIорцIарав вукIинилан.

КIиабизе босана ГIисал Инжилалдаса,
ГIадамаздаса тIурав хвасарлъун хутIилилан.
лъабабизеги ккуна Забуралда жаниса 
Жив вуцIун вукIарасе саламатлъи щвелилан.

ункъабизе хал гьабун, хираб Къуръаналдаса, 
Цоги рагIи босана магIна гIемерабилан. 
Аллагьасдалъун цIуни тIалаб гьабурав инсан, 
Жив витIараб нухалде тIовитIарав вугилан.

* * *
ГIакъилзабаз рицарал биценалгун кицаби, 
Квашухъе цIаличIого, ричIчIизе тIалаб гьабе! 
ГIарабалдаса росун, мустатIрифалде ваккун, 
Бицун кьураб таржама тоге, вацал, лъачIого.



ГIали-
хIажиясул
хIакъалъулъ

биценал



ХIикмалъаби

ЧIикIав ва миякьов цIалулеб мехалъго, жиндир 
гIалимзабаздасан лъазабун букIана ГIали-хIажияс, ки-
на-кинал тIахьал жиндие нахъе ккун пайдаял ругела-
ли. Гьез хъван кьурал тIахьал ралагьулаго росаби тирун, 
ГIали-хIажиясда гIемер гIакъуба бихьана. Гьел щварал 
тIахьазда гьоркьоб букIана бищунго гьесие бокьулеб 
«ФатхIул маликил мажид» абулеб тIехь.

Гьел тIахьал цIалулаго гьев нагагьги къватIиве вахъу-
нароан.

хъизан йикIана гьесул щокъго егун. Квен-тIех гьа-
бизеги, ягъилаго ахIделаго ячIунаан якьад. Гьелъ абу-
леб, рикIкIунеб жо ГIали-хIажиясул цIаралда букIунаан. 
Гьавин абуни, щибго жо гьалдаги абичIого, гъоркьанго 
гьалъухъги валагьун хьимулаан.

Гьас тIад чIун цIалулеб букIун буго доб бокьулеб тIехь.
Гьеб тIехьалда ратулел рукIун руго хIикмалъаби гьа-

ризе ккарал жал. Гьелъ бицунеб букIун буго бугеб – 
гьечIеблъун, гьечIеб – бугеблъун бихьизабизе кIолел ми-
салазул. ГIали-хIажияс хIал бихьун буго гьеб тIахьалда 
хъвараб жо уяб бугищан.

Кидаго гIадин ячIун, якьадалъ гьанжесалалъги ягъи-
лаго квен гьабизе – хинкIал къазе байбихьун буго. Гьай 
цойги жоялде, кIалалъехун машгъуллъарайго, нахъ юс-
синелде гьелда хIарччиниб ругел хинкIал расандилел 
ругин ккун буго. Гьай йиххун хIинкъун лъугьун йиго. Гьеб 
бихьун буго аскIор ругездаги. 

ТIокIаб гьелъ киданиги ГIали-хIажиясе бокьулареб 
рагIи абун гьечIо.

сахлъана чIужуги. Гьелъги эбелалъ гIадин, росасул 
адаб-хIурмат гьабулеб букIун буго. Кин бугониги, ГIали-
хIажияс гьалда цо сордоялъ гьан тIамизабун буго. Гьезул 
къавулъ ражи букIун гьечIо. хинкIалги цIеде ран, гьай 
мадугьалихъе ражиялда хадуй ун йиго, ГIали-хIажияв 
хинкIазухъ балагьеян рокъовги тун. ражиги босун ро-
къое ячIуней гьелда ккун буго хинкIал хьагинире ва хьа-
гиниса цIулал хIарччинире лъугьунел ругилан. ЦIоро-
гъорон хутIарай гьалъ киназдаго рагIизабун «астагъфи-
руллагь» абун буго. Гьанже мун бусурманлъанилан абун 
буго ГIали-хIажиясги. хинкIалги цIедаса рахъун, гьел 
берцинго кванан руго.

 ГIали-хIажиясда дагьа-дагьабккун бихьулеб букIун 
буго жиндиего бокьулеб тIехьалъул гьунар. Гьале цоги 
сордоялъ, жив цIакъ къечон вугилан, лъим кьезе сардилъ 
тIаде яхъинаюла гьес чIужу. Амма гьелда гьесие гьекъе-
зе кьезе лъим рокъоб батуларо, киналго лъим тIолел жал 
чIорого ратула. радалиса гьес чIужуялда бадиб чIван 
буго, жив къечон вукIаго лъим кьечIилан. Гьей гьеда-
рун йиго жинда чIорого ратанин лъим цIолел гIертIал ва 
лъим гьекъолел жал абун.

Гьеле ГIали-хIажиясухъе щун букIараб гъваридаб 
гIелму-лъаялъул цо гьитIинаб мисал.

ГIали-хIажиясул цебесеб гIелалъул, тIоцебе нилъер 
авар литератураялъе кьучI лъуразул цояв вукIун вуго 
Къудукьа мусалав абулев гIалимчи. Гьев кидаго тIахьал 
цIалулев вукIун вуго. Гьесги кигIан гьитIинабги рукъа-
лъул хIалтIи гьабулароанила. Гьедин батилаха, гьесда 
чIужуялъ кидаго хъвек-цIумин абулаанила.

Цо къоялъ мусалав вугеб рокъое лъугьун ячIун йиго 
гьай. Гьалда мусалав вихьун гьечIо. Горда чIараб цIудул 
сурат цебе чIун буго. Гьай балагьун хутIун йиго. Гьеб цIум 
боржунги ун, минаялда цебе бугеб цо гохIда чIун буго. 
нахъеги гьалъул рукъалъул горда чIун буго. Гьай йиххун, 
хIикмалъун хутIун йиго. Чанго нухалда мусалас ахIараб 
мехалъ гурони, гьей рекIеде ячIун гьечIо. мусалавин 
абуни, жиндирго хIужра рокъов цIалделев вукIун вуго. 
Гьеб иш гьедин ккун бугин мусаласулги чIужуялъулгиян 
бицана Къудукьа гIадамаз. Гьединаб хIикмалъаби кодор 
руго гIелмуялда.

ГУРХIЕЛ ГЬАБЕ

Араб анцIила ичIабилеб гIусруялда, хасго хIурият 
бахъиялда цебе, квана-гьекъолеб жого гIадин цIакъ 
къанагIат букIун буго ретIел-хьит ва ххам. Кин бугони-
ги, ГIали-хIажияс жиндиего гурде гьабизе ххам балагьун 
буго. Гьев ун вуго гьеб ххамги босун ретIел гьабулей цо 
гIаданалъухъе. Гьесул черхалда, халалъи-къокълъиги 
рекъезабун борцун, гурде лъутIун буго. хвараб ратIлида 
разе дуего рукIине рокъоре росеянги абун, лъутIулаго 
къотIун нахъе хутIарал ххамил цо-цо рукъабицин 
местIералъ гьесухъе нахъе кьун руго.

Гьелъ гурде букъун лъугIизабизе цIараб заманалда, 
гьелъ абураб мухь – ханждал гIортоги цIун, гьелъухъе 
щун вуго ГIали-хIажияв. Гурде тIад ретIун буго, амма 
гурдида цояб къвал батун гьечIо. ретIухъе къвал камураб 
гурдегун, гьес абун буго: 

КIицIул-лъабцIул борцараб, цедергицин камичIеб, 
Кибе араб цояб къвал, къотIе пал, нужумчагIи. 

Щиб бицинебали лъаларей местIер гьесухъ ялагьун 
хутIун йиго. Гьелъ абун буго, жинца цойги ххамил гурде 
гьабилин дуеян. Гьелда ГIали-хIажияв разилъун гьечIо. 
Гьелъул хIалакин бихьарав ГIали-хIажияс гьей гIодое 
йиччазе гьадинал рагIаби абун руго: 

ХIабибасул нух течIев, тавбу камилав ГIали. 
Тала гьавураздаги, Аллагь, Дур гурхIел гьабе.

Гьедин абулаго, ГIали-хIажияс местIералъул рукъ тун 
буго. Болъо ахаде щвараб мехалъ гурони гьесда ханжу 
бан босараб чIобогояб гIорто босизе ракIалдецин щун 
гьечIо. нахъ вуссун местIералъухъе щвараб мехалъ, на-
хъеги гьес абун буго гьелдехун: 

Рии бухIараб мехалъ, хIисаб гьабун батила, 
Гьогьомизе дир чорхой чара гьечIеб жойилан. 

Цинги гьав, чIобогояб гIортоги босун, рокъове ун вуго.

БАРЩАРАБ КУРАК

роол хинаб заман букIун буго. Гьале къаде-нахъе 
ГIали-хIажиясухъе вачIун вуго дагьа-макъавго цIаларав 
росулъа цо чи. Гьес абун буго ГIали-хIажиясда: «Жакъа 
хирияб рузман къоги буго, нилъерго хварал ракIалдеги 
щвезаризе хабзалалъе рилълъинин цо», – абун. нахъе-

ги гьес тIаде жубан буго, куракги барщун бугин доба-
ян. Жиндирго гьитIинаб хIужра-рокъоса ГIали-хIажияв 
къватIиве рагьде вахъун вуго ва сверухъе, кибего 
тIабигIаталде бер щвезабун буго. Цинги росуцояздехун 
вуссун абун буго:

 
ТIабигIат берцинаб жо, бицине цIакъ бокьулеб, 
ЦIунизе гьеб хIакъабин, хIисаб хун къимат бугеб. 

Гьел лъикIалан мехалъ рагъида гара-чIварулелги 
рукIун, хабзалахъе ралагьун ун руго. Гьенире аскIоре 
щваралго, цадахъ вукIарав жаниве лъугьун ун вуго. 
ГIали-хIажияс къватIирехун рахъун лъун руго жиндир-
го хьитал, цинги хабзалазде жаниве лъугьун вуго. Гьел 
щун руго жидерго умумузул, гIага-божаразул хобазде 
аскIоре. Гьелдаса хадур гьел курак барщараб гъотIокье 
рилълъун руго. Гьалмагъас лъикIа-лъикIаб курак жин-
дирго пестIагъуралъубе бищун буго ва цо гъотIода гъоркь 
рагIдукьги гIодор чIун кIиявго гьудул курак квине лъу-
гьун руго.

Гьадаб пестIагъур буго хIежалде арал гIадамаз мак-
ка-мадинаялдаса жидерго божа-бокьаразе, гIагарал-
гIунтIаразе риидал гьезе рачIунел рукIарал исхъали-хха-
малъул гьарурал рорхатал бетIералда лъолел, тIохалда 
тIад кIудияб гIеретги бугеб багIараб ва гIурччинаб кье-
ралъул такъияби.

ТIагъур цIун цебе лъураб, кIалдибе лъим ккезабулеб 
барщараб курак ГIали-хIажияс лъабцIулго кодобе босун 
буго ва гIодоб лъун буго. Щай дуца гьедигIан гьуинаб 
курак кунаребан гьикъун буго гьесда цадахъ вукIарав 
гьалмагъас. ГIали-хIажияс абун буго: «дир гьелде цIакъ 

хиял лъун бугоан, пайда щибха, гьалгощинал гIадамалги 
бадире ралагьун гьеб квине кIолеб гьечIо», – ян. Гьедин 
абулаго гьес тIолабго хабал агьлуялдего кверги битIун, 
кIиябго бер гьезде щвезабун буго.

Гьалмагъас гьадабго тIагъурги цIун ГIали-хIажиясул 
рокъобе курак босун буго ва гьесул цо цIулал шуруналде 
жанибе чIехьон буго.

Гьалмагъ рокъове унеб мехалъ, ГIали-хIажияс гьесда 
гьадин абун буго:

Къимат гьабе гъутIбузул, гъоркь батараб пихъилги,
Вакъун индал, хIал ккани, хIанчIизе дуй батулеб.

Гьеб бакIалда цоцазе къо-мех лъикIги гьабун, дугIадул 
аманатги гьабун кIиявго гьудул ватIалъун вуго.

ГIали-хIажияс кидаго гIадамазе гьадинал малъа-хъва-
ял гьарулаанила: «Кваналаго хинкI букIа, мучари-чед 
букIа, сахIихIаб бекичIого, бекаралдасан байбихье кви-
не. КъватIив, рокъов, гIадамазда гьоркьов живго-жив-
го кванай сурукъаб жо буго. хьул лъурасул хIакъалдаса 
цIунаги, – ян гIалимзабаз какараб. ГIадамазда гьоркьов 
чIандолев чи, я гIелмуялъ веццуларо, я гIумруялде данде 
кколаро, хасго сакъис чIамулев, хъабхъил хьон чIучIунев 
бихьинчи. ГIадамал кваналаго нагагь тIаде ккани, квана-
зе къасд гьечIилан балагьун чIей беццараб иш гуро, да-
гьаб кванай рекъараб. Кванил ригьалда рес букIаго чия-
де тIаде инеги беццуларо». 

мадугьал тохаб гIужалъ вахъун тIадеги унге, – ян абу-
раб буго. Амма цоцазул квен кванай, гIагарлъи, гьудул-
гьалмагълъиялъул бухьен щулалъиялъул аслияб гIаламат 
ккола.

Цебе лъураб жо кунаго, добе-гьанибе, чияда цере кве-
рал регьи сурукъаб иш буго. Абула: «добе гьанибе-квер 
бегьун, кету гIадин вукIунге», – ян. ГIодовиччан, сабурго, 
гIедегIичIого кванай, киналго тIахьазда тIубан хъван бу-
геб.

ЧАКАРАЛЪУЛ TIУTI

нилъер умумузул бицен буго, намус-яхIги гIаданлъиги 
цIаялъ бухIуларилан. Гьединав гIаданлъи бергьарав чи 
вукIана цо дир мадугьалин бицунаанила ГIали-хIажияс. 
Гьесул гьев мадугьал вукIун вуго никIалайил офицерги. 
Гьесде цIакъ гIемер гьалбал, гьудулзаби рачIунел рукIун 
руго. Гьел рачIинчIеб мехалъ, гьев унаанилан бицунаан 
ГIали-хIажияс, росулъ тиризе. Гьенир ратарал, рещтIине 
бакI гьечIел гIадамалги рачун вачIунаанила рокъо-
ве. дир мадугьаласул чIужуги йикIана цIакъ сахава-
тай, гIаданлъи бергьарай гIадан. Цо нухалъ гьалъул рос 
вачIун вуго къватIиса рокъове цIикIкIараб зарарги ккун. 
ЧIужуялъ гьесда абун буго: мунго сах-саламат вачIарав 
гIелин рукъовеян. Гьединал мадугьалзабазда бахиллъун 
вукIунаанила ГIали-хIажияв.

Чакаралъул тIym лъурав, чамасдакил гъветI гъурав, 
Гъарималщинал ахIун, рукъор mIymIал гIуцIулев. 

росулъа гIадамал - гIисинал, кIудиял рукIа, жиндихъе 
рачIани гьезда цебе лъезе буго квен, яги пихъил цIураб 
гъадаро. Гьев дир мадугьал расги бечедал чагIазул 
чиги вукIинчIо абун бицунаанила ГIали-хIажияс. Гьев 

вукIанин ракI бечедав, гIаданлъи бергьарав чи. Живго 
офицер вугониги гьес кинабниги хIалтIуда чIухIи гьабу-
лароанила. Гьединав намус бугев, гIаданлъи бацIцIадав 
мадугьаласул хIакъалъулъ гьес абун буго:

Ракъаразе чед цIакъав, къечаразе лъим цIурав, 
Лъиего квербакъулев къед цурав цо мадугьал.

 Гьев ракI аваданав, гьобол-гьудул хирияв чи вукIиналъ, 
гIадамазги гьесул адаб-хIурмат гьабулеб букIун буго. 
Гьесул кигIан гьитIинабги хIалтIи-пиша гьабизе росуго 
цадахъ бахъун бачIунаанин бицунаанила ГIали-хIажияс. 
мадугьаласдаса жиндиегоги щолаанила баракат-кумек. 
Ахир жиндирго мадугьаласде хъвараб кечI ГIали-хIажияс 
лъугIизабун буго гьал рагIабаздалъун: 

Баркала дуй, мадугьал, балагьал рикIкIалъаги, 
РакI разияб гIамал кьун, гIумру халалъун таги.

ДУН ПАШМАНЛЪУЛЕБ
(Гьаб хабар бицана ТIад-Инхоса Мансуров 

МухIаммадица)

ГьитIинго гIакълуги лъайги кьуна ГIали-хIажияс 
жиндирго лъималазеги. Гьел куцана лъикIабщиналъе: 
кIудиясул адаб гьабизе, гьитIинасул хIурмат гьабизе. 
Гьезда бицана жалго-жидедаго гIумру кинан гьабизе 
кколебалиги. Гьале рукъалде руссинаризе гIуна лъи-
мал. ТIоцебесеб ригьин бачIана патIимат абулей ясал-
де. Гьей абизе рачIарал чагIи рукIана цохIого кьера-

лъул, цого тайпаялъул, кверда махщелцин бугебищали 
лъаларел гIадамал. ГIали-хIажиясда цо гIагарав чияс 
абуна ГIалисултан жинда цо хинкIал кваналеб гIучI гьа-
булев вихьанилан. Гьеб мехалъ киназулго хIукму кка-
на ГIалисултание патIимат кьезе. Гьезул гьениб батIи-
батIиял суалазда тIасан гара-чIвариял рукIана. Цояз 
абуна, гIедал яс росасе кьеян бугилан. рагIи кьелалде 
патIимат лъадаса цо нухалда гIеретIги бекун ячIана. 
Гьелъ гогьлъиялъ хьвагIун мугъзада чIвалаго къвалги 
тIун гIеретI бортун буго. Гьеб мехалъ ГIали-хIажияс абун 
буго: вас гIедал гIакIа бахъулин, яс гIедал гIеретI бекулин 
абун.

Гьезул цIакъ гьуинаб, берцинаб яшав букIун буго. Амма 
гьеб халалъун гьечIо. Гьале заманго иналде яс рехараб 
жо гIадин рокъое лъугьун ячIун йиго, эбелалъулгун цо 
жура-гъурарал жал рицун руго. Ахирги ГIали-хIажиясда 
бицун буго жиндирго якьадалъул хъачIлъи. Гьес абун 
буго: якьадги нусги – ракьаги нусги абун. Гьей квешго 
ягъиялъул ясалъ бицараб мехалъ, гьес абун буго гьадин: 

Гъосолъ бугеб тIотIоца тIогьолъ бугеб найиде, 
Мунги гьвел роцан абун рогьо къабихIаб бала. 

КватIичIого патIимат хадур чагIиги рачIун дояхъа 
ячун уна. Берцинго гьез бана дагьабго заман. Гьанжеги 
батIи-батIиял гIиллабазе гIоло ГIалисултанил рокъоса 
патIимат инсул рокъое ячIана.

Амма гьанжесалалъ маслигIаталъе чагIиги хехго 
рачIана. Гьез ГIали-хIажиясе гIемераб хабар-калам гьа-
буна. Гьезухъ гIенеккун чIун вукIун вуго гьев. Цинги гьел 
кIалъан рахъарабго абун буго гьес:



АСАРАЛ 351

Анкьил рокьи, микьил рагъ – дида лъалеб жо гуро, 
Цо хIал гьечIеб гьудуллъи даимлъулеб мулк гуро.

Кин бугониги гьаб нухалъги жамагIаталъ малъараб 
гьабун, яс гьезда цадахъ ГIалисултанил дое йитIун йиго. 
Гьанжесалалъ гIезегIан мех жиндирго рукъалда бан буго 
ясалъ. Амма кин бугониги гьей нахъойги рокъое ячIун 
йиго. Гьелъухъги балагьун, ГIали-хIажияс гьадин абун 
буго:

Бшцун дун пашманлъулеб жо щиб жойин абунани, 
ГьацIул хъабаялъубе хъублъи ккун бати буго. 

Гьедин абун буго гьес, цин барщун, цин рекъон 
рукIунел жиндирго дурц ГIалисултанилги жиндирго яс 
патIиматилги хIакъалъулъ хъвараб кочIолъ.

ОГЬ, МИСКИНАЛ
(ТIад-Инхоса Ханмирзаев МухIаммадица бицана:)

ГьитIинаб къоялдаса нахъе ГIали-хIажиясул букIун 
буго пачаясде ва гьесул пачалихъалъул мискинал, бе-
чедал чагIи ратIа гьарулеб низамалде рокъукъаб бер-
балагьи. Гьесда цIакъго рихарал рукIана чияца хьи-
хьун, бетIер бахъарал, жидерго кверал хъахIал бечедал 
гIадамал. Гьединазул хIакъалъулъ хъвараб кочIол мухъа-
зулъ гьас цIакъ мухIканго абун буго гьадин:

Квание хIалги кьун, xIaлmIu кIочон тун, 
КIварал мискинзаби зурулел гьанже. 

Зарукь хIинкъарал къан, къарал хъатикь ккун, 
KвamIu щакаб, Зайну, зулму халкьалда.

Къокъго абуни, ГIали-хIажияв вукIун вуго пачаясул 
хIукумат цIакъ бокьуларев чи. Инсуцаги бицунеб букIун 
буго пачаясул солдатазул ва офицерзабазул хъамалчилъи-
ялъул хIакъалъулъ харбал. Гьесда жиндагоги бихьулеб 
букIун буго росулъ ругел гьесул хIакимзабазул чамгIалал 
ишалги. Цо нухалда жиндирго вацгIал дарбиш диван-
беглъун тун вугин рагIун, ГIали-хIажияв гьесул бакIалде 
ун вуго. хош-баш гьабун лъугIун хадуб, вацгIалас абун 
буго, ригь гьечIода нижехъе вачIарав кинан абун. ГIали-
хIажияс абун буго: «дуе тIадчилъи щун бугилан рагIидал, 
сабру гьабизеги чIвечIого, дуда гьеб баркизе вачIун ву-
гилан». Гьеб мехалъ дарбишида чIухIбузулчилъи «бар-
кун». гьал рагIабиги гьесде абун, ГIали-хIажияв кьурун 
тIадвуссун ун вуго: 

Огь, мискинал, махIкамаллъун тарал нуж, 
Гудрабаца гарбал къотIун ралел нуж. 
ЦIулал хвалчен хехго ботIролъ щолел нуж, 
ЩайтIабазул нухал хьихьун тарал нуж. 
Барка балкан, кванай гьеб гъвес, рукIа нуж, 
Бащадазе тушбабиги ругел нуж.

ДУНЯЛ ГЬИБИГЬИНДАЛ

АнцIила ичIабилеб гIасруялъул кIикъоабилел ва 
кIикъоялда щуабилел соназда унеб букIана пачая-
сул хъамалчагIаздаса, Шамилил бетIерлъиялда гъоркь 

да гъистан эркен гьабиялъул рагъал. Гьел рагъазулъ 
хIаракатаб гIахьаллъи гьабулеб букIун буго ГIали-
хIажиясул эмен ГъазимухIаммадицаги. Гьале цо сордо-
ялъ рукъове щвезе вачIунев ГъазимухIаммадида, ТIад-
инхдерил магъилъе щварабго, туманкIул кьвагьиялъул 
сас чIвана. Гьесул пикрабазулъ женжедизе лъугьана жин-
дие вас гьавиялъул хиялал. Гьес хIетI рокъобе хех боса-
на ва рукъ бихьулеб бакIалде шваравго унел-рачIунел 
гIадамахъ балагьун мухIканлъана жиндие вас гьавун 
вукIин. ГъазимухIаммад жиндирго рокъове, унтарай 
чIужуялда аскIове ун гьечIо, мадугьаласул добаги кан-
лъи сун гьечIоанила, гьасухъе ун вуго.

ГъазимухIаммадида мадугьалас вас гьавиялъул ро-
хел бицун буго. мадугьаласеги рохел бицун сайгъаталъе 
кьун руго рагъда щварал берцинал кIичIвалел, рачлихъ 
разе бегьулел нусал. нахъияб къоялъ, росдал гIадаталда 
рекъон, гIолохъабиги ахIун, вас гьавиялъул къоги борхун 
кIудияб тIутI лъун буго ГъазимухIаммадица. Гьезда це-
веги вахъун гьес гьал рагIаби абун руго:

Дунял гьибигьиндал гьабураб лачен, 
Гьин кIобокIулелъул бортараб лъугъур. 
Алжаналъул нуцIа, гьоцIо тIураб кIал, 
Мун гуревищ гьудул дue вокьулев, – абун. 

ТIад-инхдерил кIудиял чагIаз ва ГIали-хIажиясул 
гIагараз абула эсул эменги гьевго гIадав, цIакъ пасихIаб 
каламалъул чи вукIун вугилан.

МАСЛИГIАТ

Цере умумуз киса-кирего лълъимазда тIад ралел 
рукIун руго ханжу ххине ва лъелъ-пурчIуналъул урба-
хьон гьабизе гьабал. Гьединаб гьобо гьабун букIун буго 
ТIад-Инхоб росулъ «Зоноб» абун цIар бугеб бакIалда 
Карим абулев чияс гIемер гьарзаго гьечIеб лъеда. ТIад-
Инхове вачIун вукIун вуго Каримил гьобол Гьидалъа 
ИсмагIил. Каримица ИсмагIил жиндирго гьабихъ тун 
вуго гьабигьанлъун. Гьебго росулъ йикIун йиго Зали-
ха абулей дагьай щвечIей, гIолохъанай гIаданги. Цо 
нухалда гьей Залиха ун йиго, гьев Каримил росдада 
гIагарлъухъ бугеб гьабихъе, цо хIамида тIад лъураб гьир 
ххине. Залихада гьеб гьабихъ ватула Карим гурев, гьес 
гьенив тарав ИсмагIил. Гьев вукIана гьоркьохъеб лага-
ялъул, чIегIерал тIеренккарал михъазул, ролъокьераб 
хIалакъабго гьумералъул, аваданав, махсаро-хочIалъул 
гIолохъанчи. Гьай сах йигей гIолохъанчIужу Залиха гьа-
бихъе ячIарайго, ИсмагIил махсаро-хочIалде вана. Гьес 
бицанщинаб хабар Залихадаги уяблъун бихьун буго. 
Гьениб гьезул гьитIинабго накъит ккун буго. Цогияй 
йикIарай ани, гьеб накъит къватIиб бицинегIанаб жо 
букIун гьечIо. Гьениса рокъое ячIун йиго гьай, ИсмагIил 
жинда тIад речIаниланги абун. Гьеб хабар лъарав Карим 
векерун вуго росдал хIакимзабазда маслигIат гьабизе 
къваригIун. росдал хIакимзаби гьеб ишалде гьоркьоре 
лъугьун гьечIо. Гьез Карим витIун вуго ГIали-хIажиясда 
хадув. Каримида ГIали-хIажияв ватула какикь жоялда 
тIад. Каримица гьесда бицун буго кинабго ИсмагIилилги 



АСАРАЛ 355

Залихалги ккараб жо. Гьеб мехалъ ГIали-хIажияс, какикь 
жоялдаса гъоркье лъугьунаго, гьадин абун буго: 

Зоноб гьобояли гьадингояб жо, 
Бухани хенолеб, борхани чIолеб. 
ИсмагIил хъарчигъа, Залиха мокъокъ, 
Эзул кьадар хъвалев къудратав Аллагь.

Гьединги абулаго гьес хьитал ретIун руго ва Карим-
гун цадахъ маслигIат гьабизе ун вуго. Залихал гIага-
божаралгун ИсмагIилил рекъел-маслигIатги гьабун, гьев 
рокъове тIад вуссун вуго.

ЧIОРОГОЯЛ ХУЛЖАЛ

ГIали-хIажиясул цIакъ божарав гьудул-гьалмагъ 
вукIун вуго мискинав, жиндиего хIалтIи бокьуларев 
ГIумар. ГIали-хIажияс кигIан хабар бицаниги, жинди-
его магIишат гьабизе гьев кинго мукIурлъулев вукIун 
гьечIо. лъабго лъимерги тун, гIолохъанго ГIумарил чIужу 
хун йиго. Цо нухалда гьев вачIун вуго ГIали- хIажиясул 
рукъал да цеве. ГIали-хIажияс гьев азбаралде ахIун вуго ва 
ГIумарида хулжал рихьизарун руго, гьалги цIун, охцерал-
ги росун, дун вачIинегIан мун гьенив чIун вукIайиланги 
абун, гьев рагьдухъ тун вуго. ГIали-хIажияв горбода хул-
жалги ран, «марула» абулеб магъилъе валагьун ун вуго. 
Гьесда хадув валагьун хIацIу къулчIулев ГIумарги вукIун 
вуго гьесул рагьида гIодовги чIун. дорего рукIарал 
гIадин чIорогоял хулжалги росун, нахъе вачIун вуго. Гьес 
ГIумарида абун буго, гьабичIони магIишат букIунареб 

букIун бугин, ГIашатица исана ахикь охцерал рекьун 
рукIун гьечIин. Гьеб буго жиндирго гьудул хIалтIизе бо-
кьун, ГIумар кантIизе, ГIали-хIажияс гьабураб къагIида. 
Гьалда тIадеги ГIали-хIажияс гьесда гьадин абун буго: 

Чияца квен кьелилан, вореги, къасд гьабуге, 
Кидаго дуй даимго эб щвеялда щак бугин. 
Жиндийго гьавудичIев, гьардухъанлъун вихьула, 
ЗахIмат къабул гьабичIев, гьечIолъигун хутIула.

Гьелдаса хадуб ГIумар цIакъ кантIун вуго ва магIишат 
гьабизе, лъималазе рикъзи балагьизе лъугьун вуго.

ГIумарги рокъов нухда регIун, ГIали-хIажияв мажги-
талъур ругел тIалибзабахъе ун вуго. Гьенив щваравго, 
росдал будун ЧIикьа мажитица цо дугIаги гьабеян гьа-
рун буго гьесда. ГIали-хIажияв мутагIилзабазухъ лъикI 
валагьун вуго ва гьадин абун буго: 

МихIмаралде рахун, хIакъги бакIарун, 
Халикъас беццараб бицун далалат. 
Тартиб ккун тIахьазул таржума гьабун, 
Толеб ирс халкъалъе хвел гьечIеб нахъе.

Амма гьелда къокълъун гьечIо щагIирасул калам, на-
хъеги гьездехун вуссун гьес гьадин абун буго:

Бихъ-бихъараб тIагъур лъун, mIymIypaб ретIел pemIyн, 
TIaд нацI бан вугониги, цIар буго гIалимасул. 
ГIарцулъе тIерхьинавун, mIaд ярагъ бананиги, 
ТIонцухIамил гIанасеб ecu гьечIо жагьиласул. 

Гьениса рокъове вачIунаго годекIанир ратарал 
гIадамазда аскIов лъалхъун вуго. КъотIносан тIаде рачIун 
руго гIемерал лъимал. Гьезда гьоркьосан инев вукIарав 
цо гьитIинав васасул ботIрода квер бахъун буго, лъикIав 
василан абун, нахъа заманаялда жиндир биценги гIемер 
букIине бугев чиян. Гьев Инус ТIад-Инхов ва Гъоркь-
Инхов машгьурав гIалимчи вахъун вукIана. Гьес дибир-
лъи гьабулаан кIиябго росдае.

нилъер цIар арав шагIирасул цIодораб ракIги, 
гIакъилаб бетIерги, гъваридаб пикруги букIин нилъеда 
бихьулеб буго. Гьединав чиясда лъикI лъала чанго соналъ 
хадуб букIине буго жоги.

ГЬАНАЛЪХИНКIАЛ

Цо сордоялъ ГIали-хIажиясул чIужу чури хIамие кьезе 
рагьде яхъун йиго. Гьеб заманалда гьелда халлъун буго 
дой мадугьал ГIангусил ГIашаца чIвадинибе рехулеб хъу-
раб жоялъул ургьимес. Бихьараб жо росасда бицун буго. 
ГIали-хIажияс гьей бихьараб жо босизе йитIун йиго. Бо-
сун ячIарайго, гьес амру гьабун буго гьаналъ хинкIал гьа-
реян. Гьелъ гьарун руго гьуинал гьаналъхинкIал. ГIали-
хIажияс чIужу ГIащае хинкIалги росун йитIун йиго ва 
гьадин гIун буго цинги:

ГIорцIунилан рикъзи пасат гьабулей, 
Нахърател чамгIалай ГIангусил ГIаща.

росасул амру тIубазабун буго чIужуялъги. Кванан 
рахъинегIан рос-лъадиялъ, гьезул тIагIамилан хинкIал 

реццун руго. Гьеб мехалъ ГIаишатица гьезда абун буго, 
гъоб дуца чIваднибе рехараб ургьимесалъул гьарурал 
хинкIал ругин гьелилан. рос-лъади гьурмал кьерги тIун, 
цоцахъ ралагьун хутIун руго. Гьейги хинкIал жанир лъу-
раб гъадароги босун, рокъое нахъ юссун йиго. ГIали-
хIажияс гьелда цIех-рех гьабун буго, цинги гьадинал 
рагIаби абун руго: 

БоцIи чамгIалаб щун, барахщи цIикIкIун, 
ГIадамал рикIкIалъи – гIумру мискинлъи.

ХЪАЧIАБ ГЬВЕ

ГIали-хIажиясул рукIун руго цIакъ санагIат бахъарал 
мадугьалзаби, рос цIанавехь вукIун вуго. Гьесул чIужу 
ГIангусил ГIаща даимго рокъой йикIунаанила. Гьей да-
имго мадугьалзабигун дагIба-къецалда йикIунаанила. 
Гьелъ рогьрал ран, кIалъазе чиго толароанила. Гьей 
лъикIал гIадамазде ягъулей рагIараб мехалъ, ГIали-
хIажияс абун буго:

Гъосолъ бугеб тIотIоца, тIогьолъ бугеб найиде, 
Дун лъаларищ гьвел роцан, рогьо къабихIаб бала. 

рос рехъадаса вуссаравго, ГIали-хIажияв гьезда тIаде 
гара-чIваризе унаанила. Гьезул рагьда бухьараб, кигIан 
квешабги гьой гьесде хIапулароанила.

ГIали-хIажияв рокъове лъугьаравго ГIащаца гьесда 
гьикъулеб букIун буго, рагьда гьойго батичIищан. рагь-
да бегун бугин кканилан абун жаваб кьолаанила гьес-
ги. Гьесде гьве хIапунгутIи цIакъ квеш букIунаанила 

ГIащада. Гьелъ рос витIун вуго росабалъе цо квешаб гьой 
балагьизе. Гьес бачIун буго цIакъ гIадамасде хъачIаб, 
рахсидаса биччазего бегьулареб гьой. Гьеб хабар рагIарав 
ГIали-хIажияв, мадугьал тIад вуссаравго, гьесда лъикI 
вуссаравилан абизе ун вуго. Гьеб квешаб гьойги гьесде 
хIапун гьечIо, цинги АхIматIиласда гьадин абун буго: 

МагIарул росаби тирарал лъала, 
Тулпар бачIун буго бацI кквелеб гIадаб.

Гьесде гьой хIапунгутIиялда гIажаиблъарал рос-
лъадиялъ тIокIаб гьой хьихьун гьечIо. Гьединал квешал 
мадугьалзаби чIалгIарав ГIали-хIажиясул хIукму ккун 
буго, нагагь гурони росулъе вачIинчIого, колодаго чIезе. 
Гьес абун буго: 

Жиндирго черх цIунарав, чияр цIекьа лъутарав, 
ГIадамал гьечIеб кули, катий рахьгIан бокьулев. 
Дун щивилан абуни, ГIали-хIажияв вуго. 
ГIалибегиласулгун гIакълу данд барав гьудул.

ГIАКIА БАХЪИ

ГIали-хIажиясул букIана цIолбол лъикIаб ах. Гьеб кко-
лаан бечедал чIухIбузул ахазде гьоркьобе. Гьезул ахал 
заманаялда лъим щун, лъалъан хIалигъун рукIунаан. 
Цо нухалда жиндирго ахикье щварав ГIали-хIажиясда 
гьеб цIакъ бакъван батана, лъехъ гIащикъго. Гьелда 
тIад гурхIарав ГIалица, гьадинаб байбихьи бугеб кочIол 
рагIаби рикIкIун руго:

Ах, мун цIакъ къварилъуге, къечон хIал бергьунилан, 
Лъим бачIунеб Замала аздагьо къинлъун бугин. 
Мадугьал гIорцIунилан гIодуге дида цебе, 
ЯхI гьечIезул чахьал цIун, чидай жо тIокIлъуларин.

Гьеб кечI гьес рикIкIунаго, бечедал чагIазул цояв жин-
дирго ахикь гIенеккун вукIун вуго. ГIали-хIажияв рокъ-
ове аравго гьесул ах лъалъан буго. нахъияб къоялъ гьес-
да жиндирго ах лъалъан, беричго батун буго. Жидехъа 
изнуги босичIого ах лъалъан бугиланги абун, бегавулас 
гьесухъа гIакIа бахъун буго. Гьеб мехалъ ГIали-хIажияс 
абун буго:

Мискинзаби зурун, залимгун хIелун, 
Зани хех бегилеб дурги, бегавул.

ГIали-хIажиясул ахил мадугьал вукIун вуго, ГIалибегил 
мухIаммад абулев мискинчи, гьесул чIужу йикIун йиго 
Гъоркь-Инхоса хъатулай абулей гIадан. ГIалибегил 
мухIаммад ахил бицун гIемер гаргадидал ГIали-хIажияс 
абун буго: 

ГIайибалго гьаруге ГIалибегил МухIаммад, 
Дур махIал чIунти лъани, чIухIила Хъатулайги.

РОХЬОВЕ ИН

Къаси гъасда рукIаго, чIужуялъ ГIали-хIажиясда абун 
буго, роцIцIарал къоялги ругин, метер рохьовегIаги щай 
унареван, нилъер цIулги дагьлъулеб бугин абун. ГIали-

хIажияв гIащтIиги рекIине гьабун, радалго хIамаги кьо-
лон, рохьовехун валагьун ун вуго. росу рагIалдасанго 
гьесда цадахъ ккун вуго цо нухлулав гьобол. Гьесул гъеж-
да ран рукIуна цIакъ гьайбатал, сверун ххамил берци-
нал чIалалги ккун къачIарал хулжалги. Цадахъ ккаравго, 
ГIали-хIажияс хIамида хулжал лъеян абун буго. КигIан 
абуниги, гьоболас гьел хIамида лъун гьечIо. Гьел лъикIалан 
манзилалъ хабар-кIалалда рукIун руго. Цо заманалда-
сан «микIкIилхаре» щолаго, гьоболас ГIали-хIажиясда 
цIехон буго, нужехъа ГIали-хIажияв лъикIав чи рагIулин, 
гьесул хIакъалъулъ гIадамаз щиб кинан абулаян. ГIали-
хIажияс гьоболасда абун буго, вугинха нилъ гIадав, ква-
на-гьекъолев чи абун. ГIали-хIажиявги гьоболги къо-мех 
лъикIги гьабун, ратIалъун руго. ГIали-хIажиясда хадуб 
лъан буго гьев живгун данчIварав чи Жабраил малаик 
вукIин. ГIали-хIажияв хIама кваназегIан, цо санагIатаб 
бакIалда жиндиего рукIел ккун чIун вуго. Гьес гIажаибал 
пикраби гьарун руго сверухъ бугеб тIабигIаталъул, гьелъ-
ул берцинлъиялъул, инсанасе гьелъул бугебщинаб хайи-
ралъул хIисаб гьабун буго, гIадамас гьелдаса битIун пайда 
босани, гьелъ кьолел пайдаялщинал нигIматазул. Ахир-
ги гьал гъутIбузулги гIумру гIадамасулалдаса релълъа-
раб бугилан абураб гIакълуялъ, рукIун ккун буго гьесул 
ботIролъ. накIкIигъотIоца кьола гIадамасе бацIцIадаб 
гьаваги, чорхое щулияб сахлъигиян ракIалде ккана гьес-
да.

ГьадигIан берцинго гIолеб гъветIги къотIун, гьелъ-
ул гIумруялда барахщичIого рохдолъ гIащтIиги лъун, 
хIамулги рохьоса цIун, рачIунел гIадамазул намус 
гьечIел ишал, боржун унеб цIудул рагIад гIадин, паркъу-
леб букIана гьесул пикрабалъ.

Гьав гIодоса тIадеги вахъун, рохьов тирун вуго ва 
бакъвараб гIаркьел, кIвелекI данде гьабун буго. Гьеб-
ги хIамида лъун, ГIали-хIажияв рокъове вилълъун вуго. 
рокъове щваравго гьесде чIужуги ягъун йиго. рокъов яра-
гьунарев мун, рохьовги ярагьунарилан, бачIараб цIулада 
разилъун гьечIо. Гьеб мехалъ хъван буго гьес «ТIабигIат 
берцинаб жо» абураб кечI. Гьеб кочIолъ руго гьадинал 
мухъал:

Къимат гьабе гъутIбузул, гъоркь батараб пихъилги,
Гьеб къотIизе къасд лъурав, къан квер ккун, чIезе гьаве.
ГIумру гъотIол чIагояб, бачIун кIалъачIониги,
КIудал гIалимзабазги гIемер къимат кьун тараб.

Гьеб кечI рагIараб мехалъ гьесул хъизан гIенеккун 
чIун йиго.

рохьие пасалъи гьабулел гIадамазги лъалаго кверал 
нахъе къан, чIагояб гъветI къотIи дагьлъун буго.

КЪЕДА ХЪВАЙ-ХЪВАГIАЙ

ГIали-хIажияв живго жанив вукIунеб рукъ гIемерго 
кIудияб букIинчIо. Гьеб рокъоб букIана гьев тIад вегулеб 
цIулал манги. Гьев кванан вахъаравго, живго вукIунеб 
рокъове унаан ва богол какда хадув, вегизе мангиял-
де вахъунаан. рогьалил какие лъимги босун, гьев ву-
геб рокъое яккарай хъизамалда гьесул манги цебе лъун 
бугеб къадал, дебиялъ бохьун хъахI гьабураб гьумер, 
тIорччоца хъвадарун лахIчIегIер гьабун батулаан. Ки-
даго гьесул адаб толарей йикIарай ГIашатги гьесда 

цо кIалги кьабун, жалго рукIунеб рокъое унаан. Цин-
ги анцIила ункъго сон барай яс сакинатги хIалае ячун, 
гьей жийго лъугьун гьеб къадал гьумер гьебго дебиялъ 
бохьун, хъахI гьабулей йикIун йиго. нахъе тараб хъахIаб 
ракь рокъоса кидаго тIагIине толеб букIун гьечIо. Гьеб 
къеда хъвараб жо кагътиде босизе тIубараб цо къони-
ги къваригIунаанила гьесие. Гьеб хIалтIи гьесул даимго 
букIунеб букIун буго. Гьев гIемерисев гIалахалда, жин-
дирго ахикь бараб гьитIинабго рокъов вукIунев вукIун 
вуго. Гьесул букIун буго лакайдул хъахIаб цебебухь. 
ГIали-хIажияв гIалахалдаса тIадвуссунеб мехалъ гьеб 
цебебухь бегуниса бан бачIунеб букIун буго, шай абуни, 
битIуниса, цIвакараб рахъалда добго тIорччоца хъварал 
къокъал кучIдузул цIун букIунеб букIун буго. рокъове 
щваравго гьел кучIдул гьес кагътиде росулел рукIун руго. 
ГIезегIанго заман тIасаги унаанила гьеб хIалтIудаги гье-
сул. Гьел кучIдул хъвачIого гьев кивениги унароанила.

ГОДЕКIАНИБ РАГЪ

пачаясул заманалда кинабго мегIер-гIалахалъул 
бетIергьабилъун бечедал чагIи рукIун руго. Гьезул кьи-
бил-тухумалъ цIакъ нахъегIан гьабулеб букIун буго ми-
скинхалкъ.

Гьеб ккана Индирай росулъ. мугIрузде гIи баха-
раб роол заман букIун буго. Бечедал чагIазул гIухьбуз 
кваназе гIияе бакI къварид гьабурал мискинзаба-
зул гIухьби росулъе рачIун руго. Гьез бицун буго гIиял 
бетIергьабазда жидеего къо гьикъиялъул ва гIияе сага 
къварид гьабиялъул. мискинзаби бечедазде тIаде 

кIанцIун руго. Гьезул дагIба-рагъ ахирги хунжрузде ккун 
буго. Гьел цоцазде рортанхъи чIезабизе кIвеялдаса араб 
мехалъ, ГIали-хIажиясда хадур чагIи ритIун руго. Гьев 
каки чурулев ватун вуго. Гьенире рачIарал гIадамазул 
хIалакин бихьараб мехалъ, гьас абун буго, гьанже рас-
ги букIунарин, какги бан, гьениве дунги вачIинин абун. 
ГIемерго кватIичIого ГIали-хIажияв «рагъул майданал-
де» годекIаниве щун вуго. Гьесда гьел дагIба-рагIиялда 
ратун руго. Гьес тIаде щварабго, жиндихъго бугеб гIанса 
гIодоб тункун буго ва гьикъун буго, нуж щалан абун. нуж 
ругин цо эбел хIавалги цо эмен Адамилги лъимал, ин-
сан инсанлъун вукIине кколин, инсан абун цIар тараб 
гIоларин, гIадамазе бачIараб къварилъиялда пашман-
лъизе ва рохалие велъизе лъалев вукIине кколин. рокъор 
цо эбел-инсул лъимал батIи-батIиял бакIазда хис-хисун 
чIолел гIадин, гьал гIадамазул къисмат буго жидеда бер-
цин бихьараб бакIалда гIумру гьабулел рукIин. нилъер 
гIелмуялъ гьадин абулеб буго:

Мискинал бечедалгин, чагIи pamIa гьаруге, 
Гьаркьида магIал гIадин гьел ращадал ругелин.

Гьениб букIана гIодобе биччараб сихIкъотIи. Гьелда-
са хадуб гIиял кваналеб магIарда, гьезул къадаралдеги 
балагьун, мухIканаб гIорхъи чIвана мискинзабазе ва бе-
чедаз кколеб мугIрул сагаялда. Кинабго ишги рукIалиде 
ккезабун, нахъе унелъул гьездехунги вуссун, ГIали-
хIажияс гьадин абун буго:

 Щибаб цо рухIалъе лахIдуги хобги, 
Ахир цохIолъидал, цояв тIокIлъуге.

ГIАНКIУДАЛ ТIАНЧIИ

мискинзабазул жидерго язихъаб гIумруядда тIасан, 
годекIанир гIодор чIараб бакIалда, ГIали-хIажиявги 
аскIов вукIаго, кIудияб гара-чIвари ккун буго. рокъо-
ве щварав ГIали-хIажияс чIужуялъулгун данд бан буго, 
нилъеца нусго гIанкIудал тIинчI бахъинабизе кколилан. 
ЧIужуялъ гIажаиблъи гьабун буго гьес абураб рагIуда ва 
щиб гьабун гьел гIезарулелин гьикъун буго. ГIанкIуялъ 
рахъинарула гьесие нусго тIинчI. Гьел тIанчIигун рагьи-
де рачIарал гIанкIабазда ГIали-хIажияс абун буго гьан-
же нуж хIелкиде аскIоре аян. Гьел хIелкиде аскIоре ун 
руго. ГIали-хIажияс гьел тIанчIи жинцаго хьихьун руго, 
ру къалда цебе бугеб магъилъеги рачун. Гьев къойил-
го унаанила гьениве тIанчIиги рачун кваназаризе. Гье-
дин хьихьун кIудиял гIураб мехалъ, цо хIелекояб ва цо 
гIанкIуяб тIинчIги ккезабун, росдал мискин-пакъирасе 
гьел рикьун руго. Гьел мискинзабазе кумек гьабизе кке-
ялъул хIакъалъулъ жиндирго насихIатазда хъван рихьи-
зари гуребги, хIакъикъаталда гьезие кумек гьабун це-
веги вахъана. Гьеб бихьана бечедаздаги мискиназдаги 
тIолабго халкъалдаго. Гьес абулеб буго: 

Мискиназе квер бакье, пакьирзабазе хIал кье, 
ХIажатабщинаб гьикъун, гьечIеб кьун рази гьаре, – ян. 

нахъеги гьес гIадамазде хитIаб гьабун абулеб буго: 

Мискинав пакъирасул кьимат кIодого гьабе, 
БакIаб хIал дуде ккани, кумек гьесул цIакъабин. 

Кинал асарал ГIали-хIажиясул цIаланиги, кIудияб 
мугъчIвай, рекIелчIей букIуна гьесул мискинхалкъалъе. 
Бечедал чагIийин абуни, гIадамаллъун рикIкIунел гьечIо, 
гьезда сундулниги рахъалъ божилъи гьабулеб гьечIо. Гьес 
абулеб буго жиндирго кочIолъ: 

Бечедал чагIазда гъорлъ чараб гIамал батула, 
Чухъа халалъи гуреб хайир гьезул кколаро, – ян.

БАХIАРЧИ КИНАВ ВУКIУНЕВ?

ГIали-хIажиясда дунял цIакъго пайда гьечIеб, гIадамал 
махсароде кколеб сихIруяб жолъун бихьулеб буго. Гьес 
«дунял» абураб кочIолъ гьадин абулеб буго:

БухI-бухIараб къехь гIадаб, къвакI-къвакIараб дуниял, 
Ябагъидул кваридул багьа гьечIеб байтулман – абун. 

ГIали-хIажияв Индиралда вукIаго, гьесда цадахъ вас 
хIамзатги вукIун вуго. хIамзатие йокьун йиго гьениса 
цо гIадан, амма инсуе гьев мукIурлъулев вукIун вуго. Ин-
суе гьес гьей яс ячине бокьун букIун гьечIо. Кин бугониги 
инсуца гьев мукIур гьавун вуго. Цинги хIамзатица гьей-
ги ячинчIого, цоги гIадан ячун йиго, нуцабазул яс.

ГIали-хIажиясе рокьулаан цIакъго гIисинал лъи-
мал, хасго гIисинал ясал. Гьел данде ккаралго, гьезул 
бетIералда рарал кIазал ритIизарулаанила, васазул 
тIагъралги рахъун, бетIералда квер бахъулаанила. ГIали-
хIажиясул букIун буго цо гьитIинаб хIамикIерт. Гьелда 
нахъа-цеве кIетIела, гьелъие гIакъуба кьолев вукIун вуго 

гьесул вас мухтар. Гъолъ мал бан, гьеб щун буго мухта-
рил магIарзухъ ва би бачIун буго. Гьеб мехалъ инсуца 
абунила гьадин: 

ХIамил нахъа, кIалдив кIетIелев вукIун, 
KIymIyн росун рана магIарзухъ малал – абун. 

Цо нухалда жиндирго мадугьал хIусенида ГIали-
хIажияс абун оуго: «дуда бахIарчи кинав чи вукIуневали 
лъалищ?»– ан.

хIусеница жинда лъалин абун буго. ГIали-хIажияс 
гьикъун буго: «лъалеб батани, бицеха бахIарчи ки-
нав вукIуневали?». хIусеница бицун буго, гьев чи кко-
лин, хъизан-лъималги лъикI хьихьулев, чиякьаги 
хIинкъуларев чийин абун. ГIали-хIажияс абун буго: «Бер-
цинай гIаданалда аскIовги вегун, какие чуриги хвечIого, 
гьелда аскIоса нахъе вахъунев чи ва чIужугIаданалъе 
къадараб мацI бицунарев, яц, эбеллъун гьел толев чи ву-
гин бахIарчи», – ян.

Гьелда аскIоса какие чуриги биххун нахъе вахъунев чи, 
хIарщулъ букIунеб болъоналдаса инжитав вукIунилан 
бугила.

МУТАГIИЛЛЪУДА
ТIад-Инхоса Мансуров МахIмудица бицана:

ГIали-хIажияв цIалулев вукIана мутагIиллъун ЧIикIаб, 
миякьоб ГIумар-хIажида, Гъадарив Къурбанов Къади-
да аскIов. Гьесул букIана лакайдул тIажу, гурде ва цебе-
бухь, гьелда гъоркьан ретIелги букIунароан. Цо нухалда 

ЧIикIаса гьоболас ГIали-хIажиясухъе кьун руго кьагIазул 
тахтабазул гьабураб тIимугъги чакмаялги ретIине, тIад 
лъезе хъурайсин тIагъурги. Гьесухъги балагьун, гьобо-
лас цIакъ рекъолин абун буго. Амма ГIали-хIажияс гьеб 
ретIел тIаса бахъун буго, гьоболасе кIудияб баркала-
ги кьун, гьесухъе кьун буго, жиндие насиб гьечIиланги 
абун. Гьесул сахаватаб ракIалдаги, чияраб анищан кко-
лареб гIамалалдаги гьобол цIакъ бахиллъун вуго. ЧIикIаб 
цIалулаго, дибирас цо-цо свера-тиризе гьезие изну 
кьолеб букIун буго. мутагIилзаби лъел цIезе рачIунеб 
бакIалде иццде унел рукIун руго. лъимги цIун ячIуней 
цо берцинай яс гьезда данде ккун йиго. Гьелдеги вала-
гьун, ГIали-хIажияс гьадин абун буго:

Вай тамаша, хIикмалъи щиб гIадамал, 
ХIурулгIинцин гуродай гьай ячIуней? 
Щунусго яс ячун жиндихъ кьуниги, 
Цо рас гьезухъ бихьизецин кьоларей...

АскIор рукIарал мутагIилзабаз гьесда гьикъун буго, 
бегьилищ дуца ясалде гьединаб кечI рикIкIинеян. ГIали-
хIажияс бегьилилан жаваб кьун буго, щай абуни, гъолъ-
ие гъоб кечI рагIизе цIакъ бокьанила. ГIали-хIажияв кечI 
гьабизе гIемер ургъизе кколев вукIун гьечIо. вачун бихьи-
забураб, яги бицараб гIолаанила кечI рикIкIине, цебего 
гьеб ургъараб гIадин. миякьоса ГIумар-хIажица цо дарс 
кьурабго, ГIали-хIажияс кинабго рекIелъе тIолаанила, 
цинги нахъияб къоялъ дарс кьураб тIехьалъул хIасил 
гъос ГIумархIажие бицунаанила. Инхоса лабазандибир 
абулев чи ун вуго ГIали-хIажиясда аскIове цIализе, дос 
цо дарс кьурабго рекIелъе гIелму тIолаанила. Жинцаго 

гIелму босизе ва жиндилъ бугеб цогиясе кьезеги кIудияб 
гьунар, махщел букIун буго гьесул. рузман сордоялъ жи-
деего нигIматал кьеян гьаризе гIадамазул рукъзабахъе 
унаго, кинацаго цеве тIамулаанила ГIали-хIажияв. Гьев 
хасаб макъангун, назмуялда рекъезабун, хитIаб гьабун 
кIалъалаанила гIадамаздехун; «ГIадамал-чагIи, хирияб 
сордо буго, кири батила. нигIматал гьарза гьареги, ба-
лагьал рикIкIад гьареги, халатаб гIумру, чорхое сахлъи, 
рукъалъе бечелъи, боцIда баркат, цIогьодаса рахъи, хъур-
мидаса цIуни, цIа рикIкIалъи, иманалда хвей, ахират 
лъикIаб, бокьун кьей, кьун босе, кьолелда разилъи, малъ-
улел гIемерлъаги, лъалел гьарзалъаги, лъикIаб – аскIоб, 
квешаб – рикIкIад, бихьаралда щукру, щваралда иман, 
Аллагь гурхIи, хIадис бокьи, хIакъаб битIун, тIекъаб нахъе, 
хъвараб бихьи, кьураб боси, ахIи-хIур гIодоб, гIодор рич-
чай халат, балагьазде сабру, рахIматазда роххи, рекIелъ 
иман, аскIов вали, босизе гIедерлъи, бичизе кIвахIаллъи, 
аскIор гьуинлъи, гьобол хиралъи, херазе талихI, бахIаразе 
рохел, хъизан рекъон, рукъ бохун, абурай йокьи, йокьа-
рай щвей, щивав мурадалде щвей, мунагьал гьарунгутIи, 
гьарулел чури, мурад тIубай, тIаде цIикIкIин, цIияб эр-
кенлъи, ахIизе талихI, тухумазе рохел».

ясал ва къоролзаби ругеб рокъобе рикIкIунаан: «Гьа-
рарасе кьеги, вокьарасе щваги, рукIкIенгун шагьарарай, 
мергогун зурзударай, зарукь тIала ккурай, тIаде щварал-
гун журарай, гьабизе кверда лъалей, кваназе нахул лъа-
рай, хурибе квер битIарай, корохъе бох бегьарай, хъан-
дирогун хурхарай, хадирогун лебалай, хъизан-рукъгун 
гьуинай, гьабулелъухъ урхъарай, ратIлил устар цIарулай, 
цIаха бесси хIадурай, гьасда цIа лъалей, цIел хинлъи лъа-
лей, халкъалъ къадру ккурай, къватIиего машгьурай».

ГIанкIудал хоно бугониги, хоно гIанаб тIатIи бугониги 
кье, кье, кье гIадамал чагIи!

ЧIУХIАРАВ ХIАКИМ

ГьитIинаб буго ЧIикь росу. Гьеб росу буго сверун кьу-
рабазги ккураб, кIкIалахъ бугеб росу. Гьенив вукIун 
вуго гьитIинаб черхааъул, гIамал кIудияв цо хIаким. 
лъихъго валагьичIого, гьес хъулухъ гьабулаанила пача-
ясул тIадчагIазе. Цо нухалда гьев витIун вуго пачаясул 
гьитIинабго амру тIубазе цадахъ чагIигун цоги росулъе. 
Гьел щвараб росулъ гьазие лъикIаб адаб-хIурмат гьабун 
буго, лъикIаб квен кьун, квана-гьекъезарун руго. ГIадалъе 
чIагIдал гел бахарав, гьитIинав хIакимасда сверухъ ругел 
гIадамал цIакъ загIипго рихьун руго. АскIор ругел гьалба-
дерие рахIат хвезабун буго. Гьес абулеб букIун буго, ваче 
нужерго бокьарав чи дилъе речIчIизе ва гамачI рехизе-
ян. рес къотIарал гьалбадерица гьесухъ балагьун сверухъ 
ругел гIадамаздасаги нечон холаго, гьесда данде гамачI 
рехизе вахъинавун вуго бищун загIипав ГIалисултан. 
Гьев гIамал кIодо гьецIо рехун къун вуго.

хадувги речIчIизе бокьарав вахъаян бахъ-бахъун 
ретIелгун чIун вуго.

Щиб гьабилеб чIоларев гьесда? Кидаго гьобол хириял, 
гьезул адаб-хIурмат бугел магIарулаз, гьанжесалалъ гьев 
бергьинавизе хIукму гьабун буго. Гьесде данде гIажизав, 
загIипав тIамун вуго гугаризе. Гьев гIамал кIодо гьесдаги 
гъоркь ккун вуго. Гьанже щиб гьабилеб? Гьес байбихьун 
буго вагъизе. Гьеб мехалъ гьевги, гьесул гьалмагъзабиги 
росу тезабун, хехго нухда регIун руго.

Гьеб къоялъ кидагоялдасаги цIикIкIун руго ТIад-
инхдерил годекIанир гIадамал, тIаде-гъоркье вачIарав 
чи, гьезда гьоркьов ГIали-хIажиявги вукIун вуго. Гъов 
нилъеца бицен гьабурав живго гьитIинав, оцолгIанги 
ракI кIудияв хIаким, гьезие саламги кьун, цевеса къотIун 
ун вуго. Цоги росулъе гьитIинабго къваригIелалъ араб 
бакIалда гьоболлъухъ гьесул ккарал къабихIал, гIамал 
кIудиял ишазул хIакъалъулъ гьесда цадахъ вукIарав ТIад 
Инхоса гьалмагъ ГIалиасхIабица гьениб бицун буго. Гьес 
киданиги чиясе пайдаяб иш гьабун букIун гьечIо, амма 
жиндие жо кьурав чиясе кумекги гьабулеб букIун буго. 
Гьеб хабар бицун бахъарабго, гьесда, хадувги валагьун, 
ГIали-хIажияс гьадин абун буго:

Дур хIал рекъолареб xIacuдacдexyн, 
Къо-мех лъикIан хьвагIе кваранаяб квер. 
Къацанди гIемерав мужадиласде, 
Данде балагьуге мунго бергьине.
Камилав гIакъил, дир гIалимав гьудул, 
ГьабичIеб лъикIалда, ракI бухIарав дир. 
ХIиллачи квер хьвагIун, квешаб рикIкIад тун, 
Рази халкъ гьабуни хвел бигьаяб жо.

ГодекIаниб гIемераб мехалъ сихIкъотIи букIун буго. 
ГодекIанир ругел гIадамал цIидасан гIамал кIодода ха-
дур балагьун хутIун руго. Гьесул хьвада-чIвади пачаясул 
тIадегIанал хIакимзабазде бахун буго, гьитIинав чиясул 
«адаб» гьабун, гьез хъулухъалдаса нахъеги вачун, кIодо 
гьавун вуго.

ЭБЕЛАЛЪУЛ РАГIИ

ГIали-хIажиясда хеккого лъана гIараб мацI. Гьедин 
батилаха гьев къватIиве вахъинего регIулароан. Гьес 
цIалулеб букIана машгьурал гIараб классиказ хъвараб 
литература, интересал харбал, къисаби, гIадамазда гьор-
кьор кинан хьвадизе кколелали хъварал шаригIатиял 
законазул хIакъалъулъ цо-цо баянал. Гьел гурелги 
гIарабиязул гIумруялда хурхарал къисаби цIалулаго 
гьесул сардал-къоял унел рукIана. Амма гьелдаго ца-
дахъ жиндирго литературияб махщелги камиллъулеб, 
цIубалеб букIана. Гьев вукIана жеги хъизан гьабичIев 
гьитIинав гIолохъанчи. Гьесул букIун буго жинцаго ба-
раб гьитIинаб хIужра-рукъ, гьеб жаниб цIурал тIахьал. 
Гьедин гIелмуялъ сверун ккурав гьев нагагьги къватIиве 
вахъунароан.

КъанагIатги гьеб рокъое яккуларей эбелалъ ГIали-
хIажиясул пикру жиндехунго буссинабуна. Гьев жинде-
хун вуссаравго, гьабуна гьадинаб калам: «я гъарин, ГIали, 
дир вас, дица дуе чIужу кинан абилей, кинан ячуней? 
мунги цо къватIи-рокъове, гIадамазда вихьа-рагIизе 
вахъунев гьечIин. дудаги рихьизе ккеларищ гьанир ро-
сулъ ругел ясал, щий ячун лъикIан, мустахIикъалда дуца 
цIар чIвазе ккеларищ? Щий дуда ячине берцинлъун йи-
хьараяли дидаги бицине ккеларищ? дуе чIужу абизе ва 
ячине цебего мех щун буго. Жанив мунги чIун щиб кке-
леб, цо тира-сверизе вахъа, гIадамазде гьоркье-тIаде 
вакке». Гьеб мехалъ, гIемер ургъичIого ГIалица эбелал-
дехун вуссун гьадин абун буго: 

Бихъ-бихъараб тIагъур лъун, тIутIураб ретIел pemIyн, 
TIad нацI бан бугониги, цIар буго гIалимасул.
ГIарцулъе тIерхьинавун, тIaд ярагъ бананиги, 
ТIонцIохIамилгIанасеб сси гьечIо жагьиласул.

Гьесда рагIи абизе лъаларей эбел, рокъоса нахъе ун 
йиго.

ГОДЕКIАНИБ ХАБАР

Кин бугониги гIадамалъе вахъаян эбелалъул васиятги 
букIиндал, цо къоялъ ГIали-хIажияв годекIаниве вахъун 
вуго. Гьенир ратарал гIадамазе саламги кьун, тIаде рахъ-
арал гьелги гIодор чIезарун, цо гIолохъанчи вахъараб 
бакIалда, гьел гIадамазда гьоркьов чIун вуго. Гьез бицу-
неб харбихъ лъикIалан мехалъ гIенеккун вуго. Гьез бицу-
неб букIун буго халкъалъул ращалъи гьечIеб гIумруялъул, 
гьезул цоцалъ букIунеб жахIда-илбисалъул.

Чиясе лъикIлъи бачIани, къанагIатги вихьуларин воха-
рав чи. Амма зарар ккани, рохулел чагIи гIемер рукIунин. 
ГIажаиблъи гьабизе ккараб жо буго, гьадав мухIумил 
хIамил гIин къотIун батун буго. хIажиясул гIакдал рачI 
къотIун батун буго. Гьел руго росулъ бищун мискинал, 
амма гьереси, рекIкI гьечIел гIадамал. я гъарин, ГIали-
хIажияван абуна аскIор рукIараз гьесда, гьединал намус-
яхI гьечIел гIадамазда гIелмуялъ щибилан абулеб? Гьеб 
мехалъ гьезул сулалалъе жаваб хIисабалда ГIали-хIажияс 
бицун буго гьадинаб хабар.

Инсуца жиндирго вас витIун вуго кьоло-гъолон кодо-
бе чуги кьун къокъабго сапаралъ. Гьес васасда абун буго, 
мун къалъизегIан айин цинги нахъ вуссун вачIайин. 

нухда ккараб жо ва рихьаралщинал хIикмалъаби рицине 
жиндихъе вачIаян абун.

Инсуца бихьизабураб нух ккун, вас къватIиве вахъун 
вуго. вас дагьав ун вуго, гIемерав ун вуго. унаго гьесда 
нухда ватун вуго, цIураб рахълъен баччарав чи, мугъзада 
гьеб гиргидун чIоларого гьесда къо бихьула букIун буго. 
рекIарасдаса гьев цIакъ намуслъун вуго ва нухдаса гъор-
кье лъугьун вуго. рекIарав жеги цевехун вилълъун вуго.

дагьаб добегIан васасда батун буго гьитIинаб цо бо-
рохь. Чодаса гъоркьеги рещтIун, гьелда цо цIал кьабун 
буго. Гьеб дагьаб кIодолъун буго. Цоги нухалъ кьабун 
буго, гьеб жеги кIодолъун буго. лъабабилеб кьабураб-
го, гьеб чол узденгалда бащалъун буго. Гьав вас щибни-
ги гIедегIун, виххун гьечIо. Гьес гьелда тIад квер бахъун 
буго, гьеб гьитIинлъун буго. Чанго нухалъ тIад квер бахъ-
арабго гьеб тIоцебе букIахъе лъугьун буго. Жибго гьебги 
тун, вас цевехун ун вуго. нухда гъоркьехун пихъил цо ах 
батун буго. Гьениб бетIергьанчияс чIахIа хатIалъ хъван 
бараб хъарщи бугоанила, гьаниса гIеч кварав чиясе эбе-
лалъул хахараб рахьгIан хIалал толилан. васас бищун бер-
цинаб гIечул хулжал цIезарун руго. Цевехун унаго гьесда 
нухда батун буго цо гважи. Гьеб нухдаса шурун гьечIо, 
амма гьелъул чохьонир ругел гучкал гьесда хIапдон руго. 
вас бакъухъ валагьун вуго ва нахъвуссине заман шун ба-
тун буго. Гьесул гIечуде хиял лъун буго. хулжиниса гIечги 
босун, кваназе хъвалхьун буго. хъвалхьанщинаб гIеч жа-
ниб xIaпapo бараб ва махIцараб батун буго. Гьеб сапа-
ралда ратарал ва рихьарал хIикмалъабазул инсуда бици-
не рокъове гIедегIун вуго.

Гьесда инсуца абун буго: “ТIоцеве дуда нухда вата-
рав чи вугин, дунялалъул магIишат гIакъуба-гIазабалда 

гьабулев чи, кIиабизе дуда нухда батараб борохь бугин 
чIужугIадан. Гьелъие рекъолин хIеренлъи, берцинаб, 
сабураб каламалдалъун еэди. Кинго хъачIлъи руччаба-
зе рекъоларин. лъабабизе дуца кваназеян хъвалхьараб 
гIечалда жаниб батараб xIaпapa ва гьеб махIцараб бати 
бугин, цоцазулъ квеш рукIунел гIадамазул ракIал. доб 
гважул чохьонир хIапдарал гучкал ругин, эбел-инсул 
тIалаб-агъаз, адаб-хъатир тарал, гьезда тIад рахъарал, 
бокьа-бокьараб гьабулел лъимал. Гьеле дир вас, гьаб 
гIазизаб дунялалда гIадамил инсанасул гIумру гьабиялъ-
ул тIаса рищарал батIи-батIиял къагIидаби”, – абун.

Гьединго цIакъ рекъараб буго гIадамазда цеве лъу-
гьине, нахъе унелъул хадув вукIине. Гьобол кванан 
лъугIичIого, гъуд-гIучI гIодоб лъезе рекъараб гьечIо, 
кьижаралъуса гьев хехго тIаде вахъинави – какараб 
гIорхъолъа ин. ГIадамазе хабарги бицун, малъа-хъва-
ялги гьарун, ГIали-хIажияв тIадеги вахъун, рокъовехун 
валагьун ун вуго. Амма жеги гIадамал цоцада хадур ра-
хас гьабун рачIунел пикрабалъе тIерхьун, гIемер мехалъ 
гьесда хадур ралагьун хутIун руго.

МИНА БАЙ
ТIад Инхоса Мансуров МухIаммадица бицана

ГIали-хIажияв вукIун вуго гьесул рукъ цурав, къед 
цояв мадугьал. Гьесул букIун буго инсулго батараб цо 
кIудияб рукъ. Гьеб цого рукъалъ гьесие гIей гьабун гьечIо. 
Гьединлъидал ГIали-хIажияс байбихьун буго цIияб, 
гIемерал рукъзалги ругеб мина базе. Гьениб хIарщуе 
гIемераб ракь баччизе кколеб букIун буго. ГIали-хIажияс 

цIад бараб мехалъ минаялъе къваригIунеб xIapщ нух-
дасан бакIарулеб букIун буго. ГIадамаз цIехолеб букIун 
буго ГIали-хIажиясда гьеб хIарщ бегьулищан. Гьес жа-
ваб кьолаанила гIадамазе бегьулилан ва гьедин гьабуни, 
мина базеги бигьа букIунаян. ГIали-хIажияс жинцаго 
бан буго лъабго рукъ: цо гьитIинаб рукъ жал го рукIине, 
цо кIудияб рукъ къайи-цIа лъезе, цо хIужра-рукъ – живго 
хъвадаризе ва цIалдезе.

Цо нухалда гьесде жиндирго якьад АдухIилай ягъун 
йиго. ГIадамаз гьелда гIайиб гьабун буго ГIали-хIажиясде 
ягъунилан, ай цIаларав чиясде ягъизе бегьилищан. якьа-
далъ гIадамазда гьадин абун буго: “Гьесул цIалиялдаса 
жиндий суракъатил цIолбол цо чIop бокьилилан”. Гьеб 
рагIи гIадамаздехун абулаго, гьелъул габур цояб рахъал-
дехун гьетIизабун букIун буго. Гьелъул габур гIезегIан ме-
халъ гьетIун хутIун буго. ГIадамаз абулаан ГIали-хIажияс 
даруги гьабун сах гьабун бугилан гьелъул габурилан. Гье-
динай щибго гуреб жо сабаблъун ягъулей чIужу йикIун 
йиго ГIали-хIажиясул якьад АхIудилай. Живгойин абуни, 
пихъ бараб гъветI гIадав, гIелмуялъ гIодове цIарав, сабур 
кIудияв чи вукIун вуго.

ЯХСИЯЗУЛ ТУКЕН

АнцIила ичIабилеб гIасруялъул бащалъудаса хадуб-
ги нилъер дагъистаналда басма-хана рагьун букIинчIо. 
Гьединлъидал киса-кирего цIалулел мутагIилзабазе 
хIажатал тIахьалги цIакъ къанагIатго рукIунаан. Цо-цояз 
макка-мадинаялде, Турциялде унел чагIазда тIад къан-
ги ритIулаан жидеего къваригIарал тIахьазул цIарал.

дибирасухъ гурони гьечIеб тIехь бугони, тIахьал хъва-
зе гьунар бугел гIадамазухъе хъвазеги кьолаан. ГIали-
хIажияв ЧIикIав цIалулеб мехалъ, яхсиязул росулъа гьес-
да цадахъ цIалулев мутагIел вукIана. Цо нухалда росолъе 
арав гьес бицана, жидер росулъ тIахьазул тукен бугилан. 
хадусеб нухалъ ГIали-хIажияв гьевгун цадахъ яхсиязул 
тукаде ана. Гьенив гьесда тукада ватана цо туркав. Гье-
нир рукIун руго гIемер батIи-батIиял тIахьал: – «ИхIяал», 
«Къутулкъулуб», «рухIул баян», «ФатхIул маликил ма-
жид» ва цогидалги тIахьал. Гьездаса цо тIехьалъе турка-
сулгун къотIи гьабун буго босизе вачIине. ГIали-хIажияв 
гIарацги босун вачIиналде гьеб тIехь цоги чиясе кьун ба-
тун буго.

Гьеб мехалъ тIехь босиялде ГIали-хIажияс гьадин абун 
буго:

Яхсиязул тукада ватарав цо туркияс,
Бичун дие кьураб тIехь тIарикъаб букIун буго, – ян.

Кибха мутагIилзабазухъ гIарац букIинеб? Гьезухъе 
гIарац эбел-инсуцаги къанагIат гурони кьолароан. Жи-
деего дагьа-макъаб гIарац гьез балагьулаан, гIадамазе 
рокьулел мавлидал, туркаби ва къокъал гIараб къисаби 
хъван.

Амма чIобогояб кисай гIадамасе каранзул ругънал 
гIадаб жо бугин абулеб букIун буго ГIали-хIажияс. Гьел 
ругъназе дару бугин жидее гIарац кьолев чи, ай умумул. 
Гьесги абун буго ругъназе дару бугев чи жиндир эмен 
ГъазимухIаммад вугилан.

НУЖУМЧАГIИ
Гьаб хабар бицана ГIали-хIажиясул гIагарай 

гIадан Дибирова ПатIиматица. 

ГIали-хIажияв кидаго данде чIарав вукIана гIадамал 
махсароде кколел, гьел гуккулел, гьезие гьадин-додин 
гьерсал рицунел ва гьезухъа жидеего жо тIалаб гьабулел 
гIадамазда. Гьесда цIакъ рихараб букIана нужумалъул 
тIахьаздеги раккун гьелдасан хабар бицунел чагIи.

дос абулаан кинаб бугониги нужумалъул тIахьазда 
хъвараб жоялда нилъ божизе бегьуларилан, гьеб данде 
кквезе кколилан гIакълуялде, гIумруялде ва гIелмуялде, 
гьезда данде рекъон кколеб бугони гурони, гьеб нилъеца 
хIалтIизабизе бегьуларилан.

Гьединго нужумчиясда кигIан дагьабги божилъи гьа-
бизе шаригIаталда гьукъараб бугила. Гьев чи кколин цо-
ниги рокъов витIун кколарев чи.

Гьале цо къоялъ жидерго нужумчиги вачун Индирал-
де, дибиргун дагIбадизе рачIанила гьезул цо къокъа. ха-
лат бахъараб бахIсалдаса хадуб жидер нужумчи бергьа-
нинги абун, гьеб къокъаялъ кодовги ккун вачун ун вуго.

Гьеб кинабго лъарав ГIали-хIажияс «нужум гIелму» 
абураб кечI гьабун буго. Гьеб кочIолъ ругел цо-цо мухъ-
азда гьес гьадин абун буго:

Я гьел жагьилазе жаваб гьабизе,
Хьихье нужум гIелму дурго хьолбода.
ЛъикIлъаби рихарал муханасазде,
Къварилъуге керен, квешлъуге дур ракI – абун.

нужум гIелму кинаб гIелму кколебали гьес кигIан жа-
гьиласдаги бичIчIуледухъ хъван буго гьеб кочIолъ.

МУТАГIИЛЗАБАЗЕ ДУГIА
Гьаб хабар бицана ЧIикь росулъа 

Мажидов Абакарица

революция ккезегIанго церего магIарулазда гIажам 
къагIидаялъ хъвазе-цIализе лъалаан ва гьоркьо-гьор-
кьор гIараб гIелму цIаларал гIадамалгицин рукIунаан. 
Гьелъул хIасилалда щибаб магIарул росулъ рагьун 
рукIана мажгитал, гьеб росдал гIадамаз шаригIатиял 
къанунал рилълъанхъизаризе толаан жидеего дибир, как 
ахIизе тIаса вищун, гьаракь-бакъан берцинав чи, цо бу-
дунги толаан. Гьел мажгитазда цере рагьун рукIана лъи-
мал цIализарулеб мадрасабиги. Гьенире цIализе лъимал 
кьолаан рукъалда махIал бугев чияс. Гьел лъималазул 
цIали ва гIумру цIакъго язихъаб букIун буго. Гьеле гьеб 
мажгиталда как ахIулев вукIун вуго дов ЧIикьа росулъа 
Абакарил эмен мажидги.

Гьесда лъикIго лъалев вукIун вуго ГIали-хIажиявги. 
ГIемер халатаб гуреб лага-черхалъул, багIаргьинаб михъ-
мегежалъул, чIегIерал беразул, куц-сах бугеб гьумералъ-
ул чи вукIун вуго. магIарде ине ккани, ТIад-инхдерил 
гIадамал ЧIикь росуги къотIун ине ккола. Гьев магIарде 
унев чи чIикьадерил мадрасаялда цIалулел лъимала-
зухъе вачун вуго мажидица. Гьас ГIали-хIажиясда гьарун 
буго гьал цIалулел ругел мутагIилзабазе цо дугIа гьабе-
ян. ГIали-хIажияс гьел мутагIилзабазе суалал кьун руго: 

«дунялалда бищун гьуинаб жо щиб? Бищун гIедераб жо 
щиб? ва бищун беэнаб жо щиб?» – ан.

Гьел мутагIилзаби цоцахъ ралагьун руго, хьим-хьила 
хутIун руго. Гьеб мехалъ гьес бицун буго гьезие жаваб. 
Бищун гьуинаб жо ккола – гьудуллъи. Бищун гIедераб жо 
– ракI, пикру. Бищун беэнаб жо ккола – ракь.

Гьединги абун гьев нахъе унаго мажидица гьезие дугIа 
гьабеян абун буго. ГIали-хIажияс гьелъие жаваб гьабун 
абун буго, гьезул цониги цIаларав гIалимчи вахъинари-
лан. Цинги гьес абун буго:

Гьазул гIалимал рахъун нахъа нилъ рохиларо,
Хайир бугеб давла щун, диваналъ бергьинаро, – ян.

ИНДИРАЛДЕ ИН
ТIад Инхоса Мансуров МухIаммадица бицана:

магIарухъ гIадамал гIемер хьвадулаан лъарагIлъуда 
ругел росабалъе хIамулги рачун тIорщалил гьирал лъе-
зе, гьеб бичун босизе. Гьениса тIощел учузго щола-
ан, лъикIабги букIунаан. яги цо-цо гIадамал жидерго 
хъизанал рачун, яги жалго унаан санагIатал росабалъе 
бетIербахъиялъе.

росулъ гIумру гьабизе захIмалъарав ГIали-хIажиявги 
живго уна Индиралде яшав гьабизе. ГIали-хIажияв ро-
сулъе щвараб мехалъ, тIоцеве гьес рещтIен гьабун буго 
росдал бегавуласда. КIиго-лъабго къо цадахъ бараб ме-
халъ, гьев гIажаибаб гIамалалъул чи вукIин лъан буго. 
Бегавулас росдал жамагIаталда бицун буго жиндир-
го гьоболасул хIакъалъулъ бихьараб ва рагIарабщинаб. 

ЖамагIаталъул цо чанго чи ун вуго гьев вихьизе бегаву-
ласул бакIалде. ГIали-хIажиясда лъан буго гьел гIадамал 
жиндихъего рачIине рукIин. Гьел тIаде щварабго, гьес 
кодоб босун буго аскIоб букIараб цо цIулал хъвалхьен 
ва пандур гIадин гьеб хъвазеян лъугьун вуго. ГIадамаз 
гьев тун вуго цебе ккара-ккараб гьабулев гIабдалилан 
ва гьел гьесда аскIоса нахъе ун руго. Ахиралда хутIарас 
гьесда пандур кьелилан абун буго, амма ГIали-хIажияс 
гьесда разилъичIого квер хьвагIун буго. Гьес нахъе унеб 
жамагIаталда абун буго: «дун кIодо гьавичIого нуж-
го рижарав ва нужго хьихьарав Аллагь кIодо гьаве», – 
ян. Гьедин гьес абидал, жамагIаталъул гIакълу-пикру 
бикь-бикьун буго. Гьев жагъалав чи ватунгутIиялда 
жамагIаталъул ракI чIун буго. ГIали-хIажиясе бокьула-
роан жиндирго нафсалъе рецц-бакъ гьабизе, живго ку-
такав чилъун вихьизавизе. Гьес къокъаб заманалда лъа-
забуна лъарагI мацI ва гьев лъугьана Индиразул лъимал 
цIализаризе. Гьес абун буго гIадамазда гьадин: 

Гьижра гьаби буго хирияб амру, 
Халкъ рази гьабизе нилъеда кIвани. 
Аллагьасда гьарила, Авараган ахIила, 
асхIабзаби рехсела 
Исламияб диналъул кьучIал гьезда малъила.

ЯСАЛ ВА АЛИФ

ГIали-хIажияв гIуна инсудаса ятIалъарай эбелалда 
аскIов. Гьесул жиндирго рукIана лъабго васги кIиго ясги. 
васазда гIарабалъ хъвазе-цIализе малъана, гъоб зама-

налда тIокIаб хIалтIулеб гIелму букIинчIо. Гьединго гьес 
цIализаруна кIияйго ясги. Гьезда малъана гьес гIараб ал-
фавиталде цIарал. хадуб гьеб кин цIализе кколеб, цере-
сел хIарпал хадусел хIарпазда хурхине гьарилел ва гьел 
хIарпал цоцазда рухьинарилелали. Гьел ясазда алиф гье-
дин абулаан цебе гIараб алфавиталде, лъабго моцIица 
малъун буго гьес. ТIокIаб тIаде щибго гIелму-каламалъул 
жо малъун гьечIо гьезда. Кинаб бугониги гIараб мацIалда 
хъвараб жоги цIализабун гьечIо.

ГIали-хIажиясул ясазда сакинатида ва патIиматида 
гьеб гIараб алфавит хасаб макъаналдалъун ахIизе лъaлeб 
букIун буго. Гьезда гьеб ахIизабизе ва гьезул макъаналъ-
ухъ гIенеккизе рачIунел рукIун руго гьенире гIадамал. 
Къокъаб хIасил, гьез гьелдаса хадуб Къуръан жидеца-
го цIалун буго. Гьеб цIалун лъугIарабго, гьезда малъун 
буго, гIумруялъулъ чара гьечIел шаригIатиял законазул 
цо-цо баянал: кIудиясул адаб кквезе, гьитIинасул тIалаб 
гьабизе, гIел бащадал вацал-яцаллъун тезе – кинал-
го гьудулзабилъун гьаризе. Гьединго гьезие хъван кьун 
руго гIарабалдаса авар мацIалде руссинарурал гIемер 
дандчIвалел рагIаби. сакинатица рагьана, жидерго ро-
сулъа лъимал гурелги, сверухъ росабалъаги лъимал 
цIализаризе мадрасаги, гьеб букIана гьелъул цояб рокъ-
об.

васал мухтар ва хIамзат инсуе бокьухъе гIелму кала-
малде ран гьечIо. Гьединлъидал гьес хъван буго «Жин-
дирго лъималазде» – ян кечIги. Гьеб кочIол байбихьи 
буго гьадинаб:

Бусурманав инсул капурал лъимал,
Кинаб наслуялъе рижарал нужго.

ГIантаб гIанкIуялъул гIадалал ханал,
ГIакълу кьезе варис восилев киса?

Гьесулги гьел васазулги лъикIаб гьоркьоблъи гьечIолъи 
бихьула гьеб кечIалдасан. Гьезда ццин бахъин ккола ГIали-
хIажияв росулъа нахъе иналъе гIиллабаздасан цоябги. 
Гьес росу тарабго, мухтар абулев вас уна лъарагIлъиялде 
валагьун. Гьелдаса нахъе, гьесулги тIокIаб кив вугевали 
хабар къотIула. Амма хIамзат абулев вас инсуда цадахъ 
вукIун вуго, лъимал-чагIи гьечIо. мухтарин абурав вас 
гьесул гIемер цIаларав вукIун гьечIо.

Цо нухалда, курак барщараб заманалда, цадахъ чигун 
ГIали-хIажияв хабзалалъе ун вуго, гьениб батараб бар-
щараб курак гьес, лъабцIул кодобеги босун гIодобе рехун 
буго. АскIов вукIарав хIасанбегица гьикъун буго, щай 
гъоб курак гIодобе рехарабан? ГIали-хIажияс абун буго, 
гьалгощинал чагIиги бадире ралагьун, кинин дица гъоб 
курак квинебан.

РОКЬИ
Гьаб хабар бицана Гъадариса НурмухIаммадов 

НухIаммадгIалица ва ХIамзатова ХIабизатица.

Бакълъулазул ракь тун, къватIив росабалъ цIаларав 
ГIали-хIажияв вачIана Гъадари росулъе, лъикI гIелму 
лъалев Къурбанав-къади абулев чиясда аскIове цIализе. 
Гьеб заман гIадамаз бицанихъе кколаан гIага-шагарго 
Шамил ккураб, бо нахъ буссараб заман. Къурбанав-къа-
диги вукIун вуго Шамилил бодулъ вукIарав чи. Гьесие 
гуребги, цоги росабалъ цIализе рачIарал лъималазеги 

гIашил лъолаан Къурбанав-къадица. Гьеб заманаялда 
Къурбанав-къадил йикIун йиго цIакъ сах бугей, къорол-
лъуда йигей яс салихIат. Гьей дибирасул ясалъухъ рокьи 
ккун буго ГIали-хIажиясул. Гьесул лъаялда ва гIакълугун 
пасихIлъиялда бахиллъарав Къурбанав-къадица ГIали-
хIажиясе яс кьун йиго.

Гьелъухъ иллагьияб рокьи ккей загьир гьабун буго 
ГIали-хIажияс салихIатиде гьабураб кочIолъ. Гьеб 
кочIолъ ругел цо-цо мухъазда гьес гьадин абун буго:

Мусудузул къокъадул къутIбу гIадай цо ясалъ, 
Къориниб царал гIадин черх буго дир кIвекIулеб, 
Тоге аман гьарулев, гьудул, дида гьаб гIазаб, 
Щвезаве мурадалде духъ pyxI бичарав пулан.

 ГIали-хIажиявги салихIатги дагьаб заман Гъадарибги 
бан, яшав гьабизе Инхоре ун руго.

ГIали-хIажияв цIалулеб бакI букIун буго Гъадари 
росу бакьулъ бугеб кIитIаяб мажгиталъул гъоркьияб 
тIалаялда. салихIат Гъадарий ячараб заманалда ГIали-
хIажиясул Инхобги хъизан букIун буго. Гъадариса 
чIужуялъ ГIали-хIажиясе лъимал гьарун гьечIо. ГIали-
хIажияс салихIатида Къуръан цIализе малъун буго.

доб мехалъ цо гьей йикIанин абизе бегьула, Гъадариб 
росулъ цIаларай чIужу гIадан. ГIали-хIажияс, цIалун яхъ-
арабго, салихIатие сайгъаталъе цо Къуръанги кьун буго. 
Гьеб Къуръаналда абулеб букIун буго «ГIусманил басма», 
- ян. доб мехалъ киналго бакълъулазул росаби ГIанди 
округалде кколел рукIун руго.

салихIатил эмен Къурбанав-къадиги Гъадариб росдал 
иш кодосев чи вукIун, Инхосан Болъихъе гIемер ине кко-

лев вукIун вуго. Инхов гьев ясалда тIад рештIунев вукIун 
вуго. Гъоркь йикIарай чIужу ГIайщатица жиндирго 
кIазил гIиншги туркI-туркIун, салихIатил инсуда абулеб 
букIун буго, Аллагьасе гIоло, дада дурго яс рокъое ячеян. 
Цо нухалда Къурбанав-къадица яс Гъадарие рокъое ячун 
йиго. доб Гъадариб гьей ГIарабихIажи абулев кIудияв 
чиясе кьун йиго. Гьесие салихIатица цо ясги гьаюн йиго. 
Гьелда цIарги муъминат лъун буго.

ГIАДАМАЛЪ ЧIА

ГIали-хIажиясе бокьулароанилан абула, надалда гIетI 
цIирулареб, хIарамаб магIишат гьабулев, гIадамал хьва-
дулеб нухги рехун тун, жиндирго сухъмахъалъ хьвадулев 
чи. «мун гIадамалъ чIа, я цеве унге, я хадув чIоге», – ян 
абулеб букIун буго гьес. Цо-цо жагьилчияс абулаанила 
Аллагьас хъвавухъе хьвадила вугин живан.

Аллагьас ихтияр лагъасухъе кьун къадар батун буго, 
ине кколеб лъикIабги ва квешабги бихьизабун. Гьеди-
насда ГIали-хIажияс абун буго:

Халкъалда бихьичIони балъго квешлъи гьабизе,
Намусалдаса хIинкъун нахъе къалевго гьечIо, – ян.

Цониги чиясе, щур-щудичIони, рокъобе рикъзи 
бачIунаро, гьес хурги къачIазе ккола гьебги бекьизе кко-
ла, бокьги бахъизе, ракги баччизе ккола. дуца бекьичIони 
Аллагьас дур хур тIаде баккуларо, дуца хьонги хьан бе-
кьани, гьеб тIаде баккула. Аллагьас дунял гьабизе дуе 
гIакълу, лъай кьун буго. ГIагарлъи, гьудул-гьалмагъ ка-

мурав чи кивниги ватуларо нилъеда, амма гьев кина-
ван лъангутIиялъ инсан мекъи ккола. КигIан гIадамазда 
лъикIавин кканиги, гьоркьоб цо жо ккечIого, тIаде къо 
ккун хIажалъичIого чи лъаларин абураб буго гьес:

Халкъалъ цIакъавин абун, вореги мун гуккуге, 
ЦIакъав-къадарав дуда, къо ккечIони лъаларин. 

дунялалда магIишат гьабизе ккола, кидаго холарев 
чияс гIадин, гIадамасе кIвараб пайдаги гьабизе ккола 
метерго хвезе вугев чияс гIадин. Амма гьесда киданиги 
ракIалдаса ине бегьуларо цере хваразул нухда жив ине 
вукIин. Гьединлъидалин гьес квербакъи гьабизе лъикIаб 
бугеб масжид, къулгIаялъе, гIадамал хьвадулел нухал 
къачIазе, лъинал рахъизе, кIкIалазда тIасан лъолел кьо-
ял разе, шиб бугониги жив ракIалде щвеялъе нахъе жо 
тезе, нухлул рагIалда цо карул гъветI гъун, яги гIемер 
гIадамал хьвадулеб бакIалда как базе рукъ базе ва гье-
нибе лъим бахъизе. ракIалда букIа хун хадуб, дуца тIад 
къарал чагIаз, гьабураб жо мунги гьечIого ригьнаде бус-
сараб, дуе хирияб, лъимер гIадаб жо. Гьал тIадехун рех-
сарал жал руго нилъее ГIали-хIажияс амру гьабун тарал 
насихIатал. Гьес абун буго:

Дуде щвараб иргаялъ инсан хабалъ лъоларин, 
Лъай-гIакълу батанани, бачIараб лъикIлъи гьабе, – 

ян.
ГIадан гIадамасул гьудул, вац, вас вукIине ккола, нилъ 

ругелъул Адам-инсул ва хIава-эбелалъул лъимал, исла-
мияб диналъул вацал...

ЦАДАХЪАБ ГIУМРУ

АнцIила анкьабилеб, анцIила микьабилеб гIасруязда 
рахъана дагъистаналда хасго магIарулазда гьоркьор, 
гIелмуялъул рахъалъ машгьурал гIадамал. Гьединаллъун 
ккола ГIали-хIажиясдаса цебехун букIараб гIелалъул 
классикал. Гьел ккола Кудалиса хIасан, Къудукьа мусалав, 
ГIаймакиса Абубакар, ГьаракIуниса сагIид ва цогидалги. 
Гьел гьалмагъзаби-классикал ккола нилъер магIарул ли-
тератураялъе кьучI лъурал, гIараб гIелму лъикI лъалел 
гIалимзаби. Гьел цIалана сириялда, египеталда, Тур-
циялда ва цогидал бакIаздаги. ГIелмуялъул ва лъаялъул 
рахъалъ гьезул нухдасан ана аваразул классик Инхоса 
ГIали-хIажиявги. Гьесда цIакъ лъикI лъалаан гIелмуялъул 
къимат. Гьеле гьединин гьал гIадамазе гьес цIалуда, ца-
дахъаб гIумру гьабиялда хурхарал мисалал гIемер рачу-
нелги рукIарал. Жакъа чвахун цIад базе буго цо баща-
даб сагIаталдасан-лъеберго минуталдаса. дур рокъобе-
ги буго къого-къоло щуго минуталъул нух. мун вуго цо 
пуланаб гIалахалда хIалтIи-пиша гьабулев. нагагь мун 
цо щуго, анцIго минуталъ рокъове щвезе кватIани, дуде 
тIаде цIад ккела. Цо-цоялин абуни хехгоги щвела рокъ-
оре, рагьдухъги чIун гьез босила цIадалдаса кеп, амма 
мун рокъове щвезе кватIани кинабго цIад дуде тIаде 
ккела ва мун цIалтун виччила ле, гьудулав чи, – ян абу-
ланила ГIали-хIажияс – «мун кватIизе, воре, чIоге, – ян. 
Гьеб цIад дуде тIаде ккей буго, мун гIайибазулъ вукIин, 
гIадамазулгун адаб-хIурмат дуца гьабунгутIи. Гьеле гьеб 
ккола дур гIумру биччи, мун цIалтун виччи. Гьелъ дур 

какиеги квекIен гуреб жо гьабиларо. дуцаго хал гьабе, 
цIалтун виччараб мехалъ, рукIалиде ккезе ккани, щал 
тадбирал гьаризе кколелали?

Гьединлъидал нилъеца, щивав чияс жиндирго гIумру 
цIунизе ккола, хIал кIолаго виччизе чIезе бегьуларо. рес 
къотIуда гамачI-нохъониги балагье дуца гьоркье лъу-
гьине виччуларедухъ абулаан ГIали-хIажияс. Гьеб ккола 
рекIарал гIадамазда цадахъ лъелго рилълъин гIадаб жо.

Бищун лъикIаб жо буго гIадамал рекIун рукIа, лъел-
го рукIа – гьезда цадахъ вукIине хIаракат бахъе, гьел-
гун цадахъ берцинаб гIумру гьабе. Гьедин малъулаан 
ГIали-хIажияс гIадамазда батIи-батIиял мисалалги ра-
чун гIакълу ва рицунаан гIелмуялъул кьучIал, Аварагас 
(с.т.гIв.) рицарал, абурал калимаби.

ГЬУДУЛ КИНАВ?

нилъер умумуз абулаан унго-унгояв гьудул вугони, 
вацасдаса цевесев вукIунилан. ТIадеги жубалаан гьез 
рес рекъолаго гьудул-гьалмагълъи лъикIаб букIунила 
жидерго гIага-божаразда жанисан. Цебесеб кици бу-
гелъулха, рахъдал чед гьабуларин, чияр чи ватуларин, 
гьанал рекIен гьечIеб бакIалда, рекIел бухIи букIунаро, 
– ян. ГIали-хIажияс цIикIкIунго кIвар буссинабулаан гьу-
дуллъиялде. Гьес бицунаан гIалимав, гIакъилав чиясул-
гун къец, дагIба-рагIи цIакъ бигьаябжо букIунила, амма 
жагьил чи кинниги битIаралда мукIур гьавизе нагагьги 
кIоларилан. Гьесул букIунила нилъеда кин лъугьани-
ги хисизабизе кIолареб гIакълу. Гьединго гьес абулаан 
гIелму кидаго гIумруялда бухьараб жо бугилан, гьедин-

лъидал гьеб кIиябго цоцадаса батIа гьабизе бегьулари-
лан. нагагь гьеб кIиябго батIа гьабуни, гIумру релълъуна 
гъваридаб кIкIалалда тIасан лъураб, цояб гьечIеб къо-
ялда. Цояс гьикъун буго дов мухIума кинав чи вугоян? 
Кинасго лъикIаб къимат кьун буго гьесие. нахъеги гье-
сул гьудул кинавха вугеван гьикъун буго? Амма гьудул 
веццуларин абун буго. Гьедин батани, мухIумаги гьевго 
чи вугоян абунила цогияс. Гьудул кинав ватаниги, гьесул 
гьалмагъги гьединав вукIине вуго, – ян. Кидаго ГIали-
хIажияс малъулаан гьудуллъи кквезе кколила гIалимав, 
гIакъилав, гIаданлъи ас бугев, гIадамаз лъикIавин вец-
цулев чиясул. мисалалъе рачунаан гьадинал гьудулза-
би ккун ругони, щив вахъиневали «ЦIогьодулев, мунги 
ругьунлъилила гьеб къабихIаб, пишаялъе. Гьекъолдулев, 
мунги вахъунила квешав гьекъолдухъанлъун. устарлъи 
гьабулев, унго-унгояв цIар рагIарав устар вахъуна дурги. 
ГIалимав, мунги вахъуна гIелмуялъул гъотIол рагIдукь 
гьогьомизе гIодов чIарав чилъун. вехьасулгун, мун 
гIорцIила гьанаца, цIикIкIун щвела цIани-буртIал, гIиял 
ва хухал. мун аскIове къани хIалтIухъанасде, вахъина 
дур унго-унгояв хIалтIухъан, ах-хур гьабулев ахихъан-
лъун ва векьарухъанлъун». Щивав инсанасда тIадаб буго, 
гIумру берцин гьабизе жакъа хвелин дунан ахиратги, ки-
даго хвезе гьечIин дунан дуниялги гьабизе. Гьеб кIиябго 
кГочене бегьуларо дагьабниги гIакълу-лъай бугев чиясда.

РИХАРАЛ ЧАГIИ

Цересел хабаразулъ бицанихъего пачаясул заманалда 
гIадамал рукIун руго батIи-батIиял: магIишаталъул рахъ-
алъ мискинал, язихъал, цо-цоялин абуни рес-магIишат 
бугел.

Бечедазул лъималги мискиназул лъималазда гъорлъ 
цIакъ гIамал кIодолъун, пахрулъиялда рукIунел рукIун 
руго. мискинзабазул лъимал, жалго расандулеб 
бакIалдецин, цадахъ расандизе риччалароанила.

Кидаго гьезие берзулгьанлъаби гьарун, гьел ралъар-
гъунел, махсароде ккун гьезда тIад гаргадулел ва релъан-
хъулел рукIунаанила. Гьез жидер магIишат тун, батIияб 
жоялъул тIалаб, гьабулароанила. КигIан ничаб намусаб 
жо бечедал чагIазул кканиги рикIкIунароанила. КигIан 
цIикIкIараб гьунар, бахIарчилъи, мискинчияс гьабуниги 
гьебги рикIкIунароанила. ГIелму-лъай босулел гIакъилал, 
яхI-намус чорхолъ бугел гIадамал рахъунаанила мискин-
забазда гьоркьоса. ГIали-хIажияс цIакъ лъикI бихьизабун 
буго, гIадамасул бечелъи-мискинлъи щибжояли хъван 
буго «ГIакълудал ралъад» – абураб кочIолъ: 

Бугелда ракI гIорцIи – гIаданлъи цIуни, 
ГIелмуялъ беццараб буго бечелъи. 
БоцIи чамгIалаб щун, барахщи цIикIкIун, 
ГIадамал рикIкIалъи – гIумру мискинлъи.

Гьединго ГIали-хIажиясда цIакъ рихарал рукIун руго 
бечедал, къарумал чагIи, гьезул гIамал-хасият, гьодо-

раб чIухIа-къули, кигIан намус-нич гьечIелги жидерго 
кьибил-тухум цебе гьабун хьвади. Аварагасул (с.т.гIв.с.) 
хIадисалда цIакъ беццулеб буго сахаватлъи-садакъа, 
какулеб буго къарумлъи. Гьезул хIакъалъулъ хъвараб 
кочIолъ гьес абун буго гьадин: 

Аллагь, дир кьерилал дуда рихьула, 
Кьибил-тухумалде мугъ чIван чIун руго. 
ГIагарал-гIунтIарал, битIун бицани, 
Дур дин басра гьабун расму ккун руго, – ян. 

Гьединго гьесда аскIоре яс гьарун рачIун руго гьел. 
якьад АдухIилалъеги, жиндирго эбел хIадисилалъеги 
бокьун букIун буго ригьин рес бугел, амма кигIан да-
гьабниги гIелму лъаларел гIадамазе гьабизе, ясал гье-
зул лъималазе кьезе. ГIали-хIажияв гьелда данде чIун 
вукIун вуго. Гьеб гьес жиндирго назмуялдалъун абурал 
рагIабазулъ загьир гьабун буго: 

АдухIилалъе бокьун хIамил сариси буго, 
ХIадисилалъе бокьун болъонил гъвалдар буго. 
Дун ГIали-хIажиясе гIабдал вугилан абе, 
Ихдал хвараб чахъдалги хъуралъулго бокьула, – ян.

Гьесие гIелмуги цIаличIев, льайги гьечIев жагьилчи 
дурцлъун вокьулев вукIун гьечIо.

руччабазейин абуни, гьелъул кигIан дагьабгIаги 
батIалъи букIун гьечIо, боцIи-рикъзи бугев чи вугони. 
Гьединго ГIали-хIажиясул щибго чIухIи букIун гьечIо 
дунялалъул кунеб ва ретIунеб жоялдаса. масала, гьесул 
букIун буго лакайдул гурдеги тIажуги ва хъахIаб лакайдул 

цо таргьаги. Гьес хIадурулаан тIех ва гьебги босун чанго 
къоялъ ахикь, нохъазда гаргьа цIурал тIахьал цIалулев 
вукIунаанила гьев. TIex лъугIарабго, кIиабизеги гьеб бо-
сизе рокъове вачIун, нахъеги довахъаго унев вукIун вуго 
гьев.

Гьедин гьес тIалаб гьабулаанила гIадамал гьечIеб, 
гьезул къваригIунареб рагIудаса тIураб, живго жиндаго 
чIараб бакI.

МАКЬИЛЪГIАГИ БИХЬИЧIИЩ?

Гъваридаб гIелмуялъул, гIакъилаб каламалъ-
ул, бегIераб рагIиялъул ГIали-хIажиясул берзукьа ва 
гIинзукьа рорчIулароан халкъалда гьоркьор лъугьунел 
къабихIал ишал ва гьелъие мухIканал гIиллаби. Гьас-
да рагIулаан анцI-анцI хварал гIолохъаби, рукъалдаса 
ратIалъарал гIолохъанал руччаби. Гьеб киналъего гIилла 
ккола гьекъел-мехтел. Гьес гIадамаздехун гьадин хитIаб 
гьабулеб буго: 

ГIазаналлагь, къваридго къватI-къватIалда лъимал тун, 
Къиямасеб къоги чIун, рукъде руссин бухIулеб, 
Херлъарал эбел-эмен угьдилел гIемер течIищ? 
ГIолохъанго вас вукъун, къо mIaдe щвелалдего. 

дида ракIалда буго Айгун абулев чи хасало нижехъе 
цоги росулъа вачIинаго, гьев гьекъолдухъан, цадахъ ру-
гел гьалмагъзабазда вачинеги кIвечIого, росулъе ахIи 
бан гIадамал тIаде щвелалде гIунун ватарав. Гьединго 
лъималазе ретIел-хьит босизе Гьигьалъ базаралде ун 

вукIана Къурач абулев гьекъолдухъан. рекIараб чу гьес 
гIедегIизабураб, квешал нухаздаса борхатаб кьурулъа 
гъоркьеги ун гьел кIиялго хун руго. Цоги гьединавго 
гьекъолдухъан сапаралъ ун вукIун, рокъове вачIунаго, 
мехтарав чи чода гIунун-цIорон рокъове вачIун вуго. 
Гьелдаго цадахъ бицинин, годекIаниве вачIарав мех-
тарав чияс, кIудияв чиясда абун буго, дур мегеж бахун 
бугин кIкIвалищан абун? херав, сундего кантIичIого 
кIкIвазе разилъун вуго ва гIолохъанчиясда абун буго: 
«дие цоги чIахIиял чагIаз гIадин панкъи мегеж тезе бо-
кьуларин», – абун. ГIолохъанчи, аскIор рукIаразда лъа-
леб xIалалъ лъикIго мехтун вукIун вуго. TIaca мегежги 
кIкIван бахъун, гъоркьа мегеж кIкIвалаго, херасул мукъ-
улукъил гарацI нусалъ нахъе босун ун буго. Чанго къоял-
даса херав хун вуго. ГIадада гуро ГIали-хIажияс абураб: 

КьогIаб хабар гIемераб, гIантаб пиша гьарзаяб, 
Жинца гIумру бикъулеб, Къуръаналъги какараб, – абун. 

Гьале цо ихдалил къоялъ ТIад-Инхоб букIун буго их-
далил байрам-оц баялъул къо. Оц бай байбихьула гьа-
динаб дугIа- алхIамалдалъун: «хурул хьоналъ чехь бо-
хаги, чохьол хьоналъ ракI бохаги», – ян. Цинги росулъго 
кIудияв чияс хуриб цо рахъ бала, хадуб гIолохъабаз хур 
бекьула. Гьенире сверухъ росабалъа гIемерал гIадамалги 
рачIун рукIун руго. ТIубараб къоялъго бертин сухIмат- 
кеп букIун буго. Бакъанида байбихьун буго чуял риччазе. 
ТIад-Инхдерил чуял риччалеб бакIалда цIар букIун буго 
«рахъила».

Оц баялъул байрамги лъугIун, гIадамал жиде-жидер 
росабалъе, росулъа гIадамал рокъо-рокъоре нахъ руссун 



и н хо са г I а л и-х I аж и394

руго. Гьезда данде ккун вуго цо мехтарав чи кIвекIулаго 
бералгун. Гьас абун буго гьазда, оц бай жеги байбихьа-
рабищан? лъикI гьесухъги валагьун ГIали-хIажияс абун 
буго:

МакьилъгIай бихьичIищ, бихьинав гъарин, 
Бихьинаца ясал сверизарулел? 
Цебего тIамичIищ TIaд-Инхо росу, 
Рахъилъеги рачун чуял риччала, – ян.

TIaca-Инхоб оц бай букIана бечедаб тIутIги лъураб, кьа-
рияб гьанги, беччараб чедги гьарзаяб. Оц бан лъугIарабго, 
киналго руччаби-лъимал ва бихьинал кваназарун руго. 
Гьел кванан рахъарабго киналго бихьинал росдал мас-
жидалде ана мавлид ахIизе. Гьев ккола росулъ цо кинаб 
букIаниги тадбир гьабуни, киналгоги гIахьаллъун, Ава-
раг (с.т. гI. в.) веццун данделъун гьесде цо кинаб буго-
ниги назму ахIи. Гьеб мавлид ахIи гIадатияб букIинчIо. 
Гьенир гIахьаллъун рукIана цогидал росабалъа рачIарал 
цIаларач чагIи – гIалимзаби.

МАГIАРУХЪА ГЬОБОЛ

россиялда инкъилаб бергьиналда цебе нилъер да-
гъистанги букIана пачаясул колонналъун. Гьединлъида-
лин магIарул росабалъ ругел гIадамазул гIумруги язи-
хъаб, мискинаб ва магIишатияб рахъалъ нахъе ккараб 
букIарабги. Гьедин букIаниги гьелда гIадамазда гьабизе 
кIолеб жо шибгIаги букIинчIо, амма жидерго анищал ва 
пикраби загьир гьарулаан. 

масала: 

Вай мун хадуб хъваяб пана дуниял
Кваназе хинкI гуреб, ххвезе карщ гуреб.
Халат кватIугеял гьал хIакимзаби,
Мискин халкъ зуризе закон бахъарал.

Гьединаб, гьобол тIаде вачIиналъул, кванил ургъел 
ккараб заман букIун буго гьеб.

Цо нухалъ хьиндаллъиялде вачIун вуго магIарухъа 
гьобол. Гьесда ва хъизамалда цере дагьалго хинкIалги 
ражиги лъун, хьиндалас абун буго, гьа гьобол, байбихье 
кваназе, хинкIазда баракат лъезе бисмилагьги бахъеян. 
Кванде байбихьулаго чIужуялъги абун буго: Босе гьобол, 
гьа лъимал, кIвараб бахъе хъарачо, – ян росасде. ГIемер 
заман иналде вачIун вуго магIарухъе хьиндалав. Гьев 
вачIина вихьарабго, хинал хинкIал рахъараб, тIад белъ-
араб гьанги бугеб хIерчч магIарулас, мангиялде гъоркье 
хъурщун буго. ТIаде щварав гьоболасда цебе лъолъол 
хьодул хъабаги, цIорорал цебесеб къоялъго гьарурал гьо-
ло чIван гIатIалъул хинкIалги лъун руго. Цинги магIарул 
гьоболас, хьиндадаса вачIарав гьоболасе кваназеги 
квалквал букIине, гIемерал суалалги кьун, гьобол гарга-
завун вуго.

Гьесие кьун руго гьадинал суалал: рокъоса кидал вахъ-
арав, хъизан-лъималазул чан чи вугев дуца хьихьизе 
кколев? – абун. Гьоболас жаваб кьун буго, радалго вахъа-
на, хъизаналда ункъо чи вуго, чIужу, лъабго лъимер, гьаб 
дур хьонги щокъроб къан хвечIого хутIани щуабилев 
дунги вугоян. магIарухъа гьоболас, валагь, дун къанин-
ги абун хьиндадаса вачIарав гьоболасда цебе, доб гьанги 
тIад бугеб хинал хинкIазул хIерчч хъурщун буго. Цинги 
абун буго: «хьиндалав, дуца гьел хинкIал бисмиллагьги 

бахъичIого, рададаги бачунаго кванай, тIагIунищан би-
хьизе, – ян.

хадубккун гьезул цоцазе кумек бугеб лъикIаб гьобол-
гьудуллъи лъугьун буго.

ГЪОЦIОБАРИ КIКIАЛ
(Гьаб хабар бицана TIaд-Инхо росулъа Сулейманов 

АбулхIанипаца).

пачаясул заманалда дагъистаналъул халкъ букIана 
цоги рахъ букIинчIониги магIишатияб рахъалъги цIакъ 
нахъе ккараб. Гьезда гьоркьор цIакъго ресукъал, язи-
хъал-мискиналлъун рикIкIунаан магIарул цо-цо роса-
биги. Гьел росеабазул гIадамаз къватIир росабалъе ун 
лъагIалил бетIербахъи гьабизе кколаан хъизангун ца-
дахъ. яги хьвадун хъизан хьихьизе тIорщел хIамил мугъ-
зада гьирги лъун Чачаналдаса, ялъуни льарагIлъиялдаса 
баччизе кколаан. Гьедин сапар бухьана Инхоса ГIали-
хIажиясги, хъизан ГIашатги цадахъ ячун цеве жив-
го цIалулев вукIараб Буртунай росулъе. ГIали-хIажияв 
гьениса нахъе ун хадув, Буртунаялде цIализе щун вуго 
ТIад-Инхоса АбулхIанипа абулев чи. Гара-чIвариялда 
гьоркьосан цо цIаларав чияс АбулхIанипада цIехон буго 
ГъоцIобари кIкIалго щиб кIкIалилан? Гьес цIаларав чи-
ясда гьадин абун буго:

– Гьеб кколин Инхоса ва ЧIикьа мелъелтIе лъелго, 
хIама-хьванигун унеб нух жанисан бугеб, къваридаб 
кIкIал, жиндир халалъи кIиго-лъабго верст бугеб. Гьеб 
кIкIалал хIакъалъулъ гIадамазда гьоркьоб гьадин бицен-
ги бугилан абула:



АСАРАЛ 397

рукьалда тIурузаб гIачIарги бан унев вукIун вугила 
цо шайх, гьеб къварилъияльухъе щваравго, биччан буго 
гьеб ва цебе къотIун буго. БетIергьанчиясул кверщали-
кьа борчIараб гIачIар, лъабкъоялда анцIго, ункъого ме-
тра борхалъи бугеб кьурдаса тIаде харун ун буго. Амма 
гьеб кьурда тIараде щвезегIан руго хIайваналъулалда 
релъарал лъалкIал.

Гьеб кьуруялъул бакI-бакIаздаса цIорорал иццалги 
раккун руго. дагьал эхедегIан рилълъараб бакIалда буго, 
цо ханасул яс балугълъун йикIин бихьизе, гьелъ пурци-
махх тIасан рехараб борхатаб кьурул сиртги. Гьеб кIкIал 
тараб бакIалда нухда буго, цо кIудияб гамачI. Гьелда 
гIадамаз абула нух битIулеб гамачIилан. мун мурадал-
де щвезе ккани, гьадин гьабизе ккола: дуца гьелда тIад 
гIодосанги босун, чанго нухалда гамачI кьабизе кко-
ла бисмиллагьги бахъун. Гьедин кьабиялъ, гьеб кIудияб 
ганчIида гъваридаб хандакъ-гвенд бахъун буго.

ГIали-хIажияв Буртунай росдал гIадамазда лъикIго 
лъалев чи вукIун вуго. Гьедин батилаха кинавго чи гьев 
цIехон вачIунаанила, гьес рукъ ккураб азбаралде. Гьесул 
хъизан ГIашат гьелда хIикмалъун хутIулей пикIун йиго. 
Кин бугониги ГIашатида гьениб цIакъ чIалгIун буго. 
Гьелда чIалгIун букIин бихьарал росдал гIадамаз, абу-
леб букIун буго: «дуе гьениб щибго камураб жо гьечIин, 
кигIан кваниги чедгун-гьан дуе гьанибги бугин, щай мун 
юцIцIун чIоларей?» – абун.

Гьеб мехалъ гьел гIадамазда гьелъ абун буго: 
«хIанчIицаги ватIанин ахIун буго. вай, кIваричIо щиб 
гьаниб бугониги, гьаб кинабго магIишаталдаса дие 
ГъоцIобари кIкIалахъ бугеб чIимих бихьизе бокьилилан. 
дида кколеб буго, дирго ватIан бокьиялъул, гьеб хира-

лъиялъул унти». хIакъикъаталда гьелда гьениб кута-
калда чIалгIун букIун буго. Гьелдаса лъикIалан заман ун 
хадуб, гьел гьениса гочана лъарагIазул Индира росулъе. 
ГIали-хIажияв гьенив хун, гьенивго вукъун вуго. Гьелда-
са хадуй ГIашат ТIад Инхое ячIун йиго. Гьезул магIарде 
арай чIужу гьений цIа-каналъул унтуца хун йиго.

Гьелъул наслуялъул нахъе руго анцI-анцI бихьинал ва 
руччаби. Гьел хIалтIулел руго лъикIа-лъикIал жавабиял, 
нухмалъулел хIалтIабаздаги.

МАХХО МУТАГIИЛУН

Гьаб заманалда магIарухъ росабазде дандеккун, 
ЧIикIаб росу рикIкIунеб букIун буго гIелму-лъаялъул 
ва бечелъиялъул рахъалъ цебетIураблъун. Гьениб маж-
гит банилан бицен буго, къеда лъураб кIиго гамачIалде 
гьоркьобе носол мацI ани, устарзаби-къадахъабазе мухь 
кьечIого тезе, инчIони къадахъабаз абураб мухь кьезе 
къотIи гьабун буго чIикIасез. мажгит бан бахъарабго, ко-
доб нусги ккун, хасал гIадамаз хал гьабун буго гьелъул, 
носол мацI унеб кьватIел гьезда кибниги батун гьечIо ва 
къадахъабаз абураб мухь росдаца кьун буго. Гьеб мажги-
талда цебе рагьун букIана кисаго – магIарухъа лъимал 
цIализе росулеб мадраса. Гьеле гьенир рукIана Инхоса 
ГIали ва ГIоротIаса маххо мутагIилзабилъун цIалулел. 
Гьениб бечедал чагIаз росдал гIадамазе гьан бикьулеб 
букIун буго. Гьеб бикьараб гьан киналго мутагIилзабазеги 
щолаан.

мутагIилзабазда гьоркьоеа гьев маххо абулев 
мутагIилунас гьедин бикьун щвараб гьан, тIатIи, мох-мох 

нахъе толеб букIун буго. Гьес цогидал мутагIилзабазул 
бутIабазда гъорлъе рехулеб мехалъ, жиндирго бутIабазда 
хасаб гIуж балаанила. Гьев маххол рукIун руго кIиго вац-
ги. Гьезулгун ирс бикьулаго гьес абун буго, кинабго рикъ-
зи нужеего тейин, амма гьей эбел жиндие тейин. Гьесие 
вацаз ирсги кьун буго тIаде гьес гьарулей йикIарай эбел-
ги кьун йиго. Гьей эбелги яччун маххо гIагарлъиялде 
унев вукIун вуго. Гьесде гIадамал релъулаанила. Гьезда 
гьес абулеб букIун буго, дица гьай яччиялдаса гIемер, 
гьелъ дун ваччанин абун.

Гьеб хабар живго ГIали-хIажияс росдал гIадамазе би-
цун буго. АскIоса нахъе вахъун инаго гьес гьадин абун 
буго:

Эбел-инсул адаб ккуни, алжан нилъей насиблъила,
Эзул хъатир жибго тани, жужахIалъул агьлулъила, 

– ян.

ГЬИТIИНАЛДАСА БАЙБИХЬЕ

нилъее киназего баянаб жо буго, цебе заманалда 
абулаан хьиндаллъи пихъ, цIибил букIунеб бакI бу-
гин. магIаруллъиян абулаан бугIа, ролъ, гьоло, ламадур, 
картошка ва цогидабги бекьун бижараб жо букIунеб 
бакIалде. Гьанжейин абуни, магIарухъги руго пихъил 
гъутIби рижун, гьезги пихъ кьола, хьиндадаги бекьула 
картошка, ламадур ва гьел гурел цогидалги.

хьиндада вугевщинав чиясда тIадаб букIана жиндие-
го пихъил ах гIезабизе. Гьеб ах гьечIев чи гIадамаз цебе 
заманалда гьоркьов рикIкIунароан. КигIан мискинав чи 
гьев ватаниги – гьесул ах букIине кколеб букIун буго. 

Гьеле гьедин, тIаде ракьги баччун гьарурал ахал рукIун 
руго гIадамазул, гьезда гьоркьов ГIали-хIажиясулги, гье-
сул ахил мадугьал ГIалибегил мухIаммадилги. Гьел ми-
скинзабазул ахикь тIарамагъада тIегьалаан, тIоцебе бар-
щулаан гьуинаб кари, цинги хасалихъе нахъалъизегIан 
квине гьениб камулароан пихъ. Гьеб ахикь цоцазда ха-
дур рарщулел пихъал гIезарун рукIун руго гьел кIиязго.

Гьебгощинаб пихъалдаса гьез пайда босулеб букIун 
буго гIадамазе кваназе кьеялдалъун. Гьале цо нухалда 
ахикь цIибил барщараб хасалихъе мех букIун буго. Гье-
нив вукIарав ГIали-хIажиясда аскIосан цIаниги риччан 
унев вехь ражбадин вихьун вуго. Гьеб мехалъ ГIали-
хIажияс гьев вехь аскIове ахIун вуго ва гьесие квине 
цIибил кьун буго. вехьас гIедегIун, гIоркьихъан байби-
хьун кунеб букIанила гьеб цIибил. Гьеб мехалъ гьев ве-
хьасда ракI гIечIев ГIалица малъа-хъваял гьарун руго 
гьесие. Гьеб дуца кунеб цIибил, дир вас, цо бугониги 
гIедегIичIого кванай, берцинал ясазда цадахъ кваналев 
гIадин, гIодове виччан, сабурго.

«дур ах, ГIали-хIажияв, кибего унаро гьаниса, дир 
цIани абуни, рихьулищ тIалдаса эхеде харун унеб куц», – 
ан абун буго гьесда вехьас.

ГIадамасги гIезабула жиндиего тIагIамаб квен, гьел 
цIаниги унел руго жидеего тIагIамаб квен балагьизе. 
Гьезин абуни, щибаб къойил рикIкIадеги ун балагьула 
тIагIамаб квине жо, нилъецайин абуни, лъагIалил хи-
наб заманалда гIезабула, гьеб тIагIам бугеб пихъ. Гьеб 
гIезабураб гIадин, гIадамил лъимада гьеб квинеги лъа-
зе ккола дунялалъе ва ахираталъе пайда бугеб куцалда, 
– ян тIаде жубан буго ГIали-хIажиясги. нахъеги гьес абун 
буго, гьадинги бугебинхаян:

Добе-гьаниб квер бегьун, кету гIадин вукIунге, 
Рокьи ккарай ясалда аскIов гIадинан кванай. 
Кванилъе къанцIа биччай пакъру ине бокьани, 
Аллагьас кьураб рикъзи гьарзалъизе баркатлъун.

масала, цIибил квине ккола гIадамас гьоркьа тIаде, 
тIаде вачIарасе цIикIкIараб рахъ кьезе букIине. Кван-
да нахъа мун кивего вуссинчIого, гIедегIичIого гIодов 
чIезе ккола ва бисмиллагьги бахъун гьеб квен квине кко-
ла, кваналалде квералги чуризе ккола ва кванан хадур 
чурарал кверал paцIe. ЦIибил гуреб пихъ квине ккола 
къадаралдасан, гьитIиналдасан байбихьун. Гьеб мехалъ 
доб нахъе хутIизе буго тIаде вачIарасе, хасго нечарав чи 
тIаде вачIани сахаб, лъикIаб, кIудияб гьесие кьезе. Гье-
дин абулеб буго Аварагасул (с.т.гI.в.) хIадисалдаги.

Гьединго ГIали-хIажияс гIадамазеги даимго бицунеб 
букIун буго радал вахъун, чиясда бер чIвалелде, кигIан 
гьитIинаб бугониги, квен квине гIелмуялда цIакъ бец-
цараб жо бугилан. Гьес батIи-батIиял мисалалги рачун, 
тIахьазда ратарал гIумруялъе хIажаталщинал цо-цо жал 
ричIчIизарулаанила.

Гьес бицун буго цо гьадинаб хабар: “Жиндир мадугьа-
лихъ бугеб росулъ инсул вукIанила лъабго вас, инсуца гьел 
тIаде рахъиналде лъабасего цо-цо хинкI гъасдаги режун, 
тIатIала лъолел рукIун руго, кIутIун чура-хулун рогьа-
лил какги бан, кванаян абулаанила гьес. Жеян ахIудги, 
ахIун бодулъеги сундухъго ралагьичIого гIолохъаби ине 
кколелин. Гьале цо къоялъ рогьалилъго, бацI ккун бу-
гин, жеян ахIулеб гьаракь чIван буго рокъов вукIарав 
мухIаммадида, инсуца бежун кьураб, гьесул хинкI ква-
нан бахъун букIун буго. радал киналго гIолохъаби ахIуд 

рахъун, гьеб кквезе ун руго. Бицатго бараб гIазу, тIад 
букIараб рахасги тIураб гудурги босун, лъутулеб хъурми-
да хадур радалиса кваначIел гIолохъабазе цIакъ захIмат 
букIун буго. Ахирги свакарал ва ракъарал гIолохъаби 
рокъоре нахъруссун руго. БацIида хадур хутIун руго ра-
дал бежун хинкI кварав мухIаммадги гудур гъун бацI 
ккурав чанахъанги. Гьез цIакъ гIакъуба бихьун гьеб ккун 
буго. рокъов кваназеги кванан, гъол гIолохъаби гьеб бацI 
росулъе бачине гьев кIиясдаго хадур, данде рачIун руго.

росулъ ругел тIолалго ва мадугьалихъ ругел росабалъа 
гьаби гьелда тIад речIчIизе рачIун руго. ГIадамазул релъи-
ялъул кутакаб гьаракь бахъун буго, хIабибулагь абулев ве-
хьас хIинкъиялъе гIоло къватIибе гъураб кIудияб хъахIаб 
гьой, бацIида речIизабизе цогияс бачун бачIунеб бихьа-
раб мехалъ. Гьелда цере рачун рачIарал гьабзазул цони-
гияб бацIида речIунги гьечIо. БацI бихьарабго “хъахIуч” 
гьелде теркIезе лъугьун буго ва биччарабго щокъроб хур-
хун буго. Теян цоял, гIадамазе кеп хвезабичIого, нахъе 
бачеян цоял ахIдолел гIадамазул жеги хъуй бахъана. Гьеб 
бацIил ккураб щокъроса захIматго нахъе бачана. Гьел-
да гIажаиблъарал гIадамазул гIемер мехалъ сихI къотIи 
букIун буго. хадуб баянлъана киназего, гьеб ругьун гьа-
бун букIун буго бацIил цIакида речIчIизе. Гьелда речIараб 
“хъахIучида” чIагояб бацI батидал гьелъул щекъер щу-
лаго ккун буго. БацI жидехъе кьеян сверун ругел роса-
балъа рачIарал гIадамазда чанахъанас абулаанила, бацI 
– мухIаммадил, цIоко – жиндир бугин абун. Гьелъул гу-
дуралъ ккурабги, рахасалъ бухьарабги кIиябго бох бор-
тун буго. Гьелъ чапулеб букIун буго чури, щиб кьуниги 
кунебги букIун буго. Жибго жанибе ва къватIибе хьваду-
лаанила. ГIемераб заманалъ гьеб хун гьечIо. Гьеб букIун 

буго радал цудунго квараб бежараб жиндирго хинкIалъ 
ккураб бацI.

вехь жиндирго цIаназда хадув ун вуго. дов ун вуго 
цохIо цIолбол хьопги кодоб ккун, цо кIиго къаде квине 
таргьинебги лъун ГIали-хIажияв абуни, гьесда хадув-
ги валагьун жиндирго ахикь вукIун вуго. Гьес гIемерал 
пикраби гьарун руго, вехьасул захIматаб гIумру бугин, 
амма хайир кIудияб бугин абун. Гьесие буго бокьараб 
мехалъ гIарац, хинкIал ва цIияб гьан.

ХОБАЛДА ТIАД РУКЪ
(Гьаб хабар бицана Индиралдаса Зубайирил 

МухIаммадица)

Ахираб заманалда, ай анцIила ичIабилеб гIасруялъул 
кIиабилеб бащалъиялда, киса-кивего машгьурлъун 
вукIана ГIали-хIажияв ва гьесул гIелму-лъаялъул цIар 
ун букIана цохIо дагъистаналда гуребги, гьеб тун 
къватIибги, xIатта гьев цIакъго лъикI лъалаан Истамбул, 
макка, мадинаялда ругел гIараб гIалимзабазда.

ГIали-хIажияв хвараб мехалда, гьесул хоб къачIаялда 
тIасан гара-чIвари ккун буго Индиралъул гIалимзабазда 
гьоркьоб. Гьев тавлуясул хоб къачIазе ккеларин абун 
буго гьезда гьоркьосан цояс. Цогидал гIадамаз гьесда 
абун буго, гьев тавлу кинав чи вукIаравалигIаги лъа-
лищ дудаян? Гьесул хоб къачIазе кколарин абурав жив-
го цIидасан лъугьун вуго гьеб къачIазе. Гьелдаса хадуб 
гIемер кватIичIого Истамбулалдасан КIикIуниса устар 
Шарапудин-къадица кагъат бачIун буго росдал дибир 
Алхамат-хIажихъе.

Шарапудин-къадица кагътида хъван букIана, нужер 
гьенив хун вугила кIудияв гIалимчи, цIакъго пасихIав 
шагIир. нужеда тIалъула гьесул хобалда тIад хIужра базе. 
Гьев вуго кидаго хвел гьечIеб цIаралъул гIалимчи-шагIир. 
нужеца гьесие хIужра бай ккола, кидаго гьев гIалим-
шагIир гIадамазул ракIазулъ чIагояв чи гIадин даималъ-
его хутIи. нахъеги гьес кагътида хъвалеб букIана, рес 
бугев бечедав чияс гурила гьеб базе кколеб. Гьеб мехалъ 
росдал къадияс изну кьун гьечIо анкьго умумузул жиде-
да цIарал лъалев чиясе гурони гьеб базе. ГIали-хIажиясул 
хабада тIад хIужра базе бокьарал бечедал чагIи гIемерал 
рукIана Индиралда. Гьел анкьго инсул цIap хъван жин-
ца вачIарав, ТIаса хъараниса дайтбегов Таймазие ГIали-
хIажиясул хобалда тIад хIужра базе ихтияр кьун буго.

Гьединго нахъеги Шарапудин-къадил кагътида букIун 
буго: “макка бахъи” абураб къасидаталъул хIакъалъулъги: 
“ГIажаиблъи гьабизе ккараб жо буго, ГIали-хIажияв жив-
го гIахьалллъичIев ватани гьеб макка бахъиялъул рагъ-
улъ. Гьес гьениб мухIканго бихьизабун буго боязул къа-
дар, гьезул рачIин асхIабзабазул ва цо-цо рагъухъабазул 
бахIарчилъи, Аварагасул сабрулъи, гIакъиллъи ва данде 
ругезул цолъи, хIалагъин ва хIалихьалъи. Гьес бегIераб 
рагIудалъун ва гIакъилаб каламалдалъун бихьизабун 
буго рагъул байбихьудаса лъугIизегIан ккараб ишалъул. 
“макка бахъи” хъварав гIажамиявги, “Аминтаза” хъва-
рав гIарабиявгигIан пасихIал, гIакъилал рагIул устарза-
би дунялалда тIад жеги рижун гьечIо”.

ГIали-хIажиясул зонода хъван буго:

Къад маата альгIалиму-фазил, аль-мугьажир, аль 
хIажи ГIали бину ГъазимухIаммад аль Инхиги ал агIла 
фи шагьри саффари лайлата суласаи (I306) Аллагьумагъ-
фирлагьума вархIамгьума. 

МагIарул мацIалде буссинабун:

хIакълъунго хвана гIалим, живги цIакъ хирияв, 
ватIанги рехун тун, гьижраги гьабун вачIарав хIажичи 
ГIали, TIaca Инхоса ГъазимухIаммадил вас, саффар 
моцIалъул талат сордоялъ ана. Аллагьас мунагьал чураги 
гьев кIиясулго, Аллагьги гypxIaги гьезда, Амин. (1306–
1891 сс.).

ГIАЛИ-ХIАЖИЯСУЛ ХАБАДА

дир Ахташ рагIалде бухьараб сапар, 
сала мегIералъул гIодоблъиялде. 
халкъалъ къадру ккурав классикасул, 
Каранде ракь хъвараб росу бихьизе.

дур хIатIил лъалкIаца ахIулев вугев, 
Огь, тIасан хьвадарал нухлул свераби. 
ГIумруялъуд ахир нухда тIамураб, 
халат жив кватIичIеб басрияб мина.

лъарал чвахиялде гIин тIамун чIараб, 
дур шигIраби какги кочIол гьаракьги.

Киналго рагIараб хIуржадул къадал, 
ракIазде щвеялъе бараб памятник.

Беразе хIакълъидал хIайранлъун ана, 
хIурмат тIадегIанав ГIалил хабада, 
ТIогьол квацIиги лъун калам гьабуна: 
Ассаламу гIалайкум ГIали-хIажияв, 
ГIеларищ кьижарав ракьул чохьонив? 
ГIагараб росулъа чапар щун вугин, 
Чара рекъеларищ къабул гьавизе?
Къелал тухумазул ццин гIодоцине, 
БегIераб дур рагIи гIолел индирал. 
ГIодоб гIанса кIутIун рекIарал хунжрул, 
рукIаралъуб лъурал сабурал берал.

Би гIодоб тIелаан гIияй сагаян 
ГIали дур гьунаралъ гьукъичIебани. 
Гьоркьоб гIаламги ккун халкъ гъурилаан, 
нуж вацалин абун ахIичIебани.

доб магъил лъаралъул ахалъабазда, 
Ахал тIегьан тIад пихъ барщулеб буго. 
«ТIарада лъималда гьабалги хисун, 
Гьанже гьаб халкъалъе ханждал гьарзалъи!

хинкIаца гIорцIичIел гIадамахъ гьанже, 
хъахIаб чед-буханка квас-квас гIадинаб. 
Корониб барсизе caxI гIоларезул, 
сандукIахъе хъвалеб буго чалбудай.

Гурдил къвал хварабго хиялалъ тараб, 
хамил тупал руго тукабиги цIун. 

ЦIияб сси гурилан гужгатги хисун, 
халкъалъул костюмал кигIанги лъикIал.

дов гIакIа бахъарав бегавуласде, 
Бадиб гьури пураб гьал гIадамаца. 
ГIемераб заманалъ мискин зурараб, 
Зар чIухIбузда бараб нижер агьлуялъ.

Зоноб гьабихъ хъачIаб хъарчигьаялъе, 
хъвай-цIали малъулел мактабал цIакъал. 
ЦIияб гIумруялде квер ккун къокъине, 
мокъокъазе курсал кирго рагьарал.

мун къанщаралдаса къватIир рахъинчIел, 
Къиматал шигIраби руго рорчIулел. 
ГIелмугин лъайги кьун гIалам куцарал, 
ГIакъилал пикраби руго тIахьазда.

Кибго гучаб къуват цIали букIиндал, 
ЦIар гIемер рехсолел гIолилал Инхор. 
АхIарал кучIдузулъ гIалим веццидал, 
ГIелмудал тIотIониб бутIаги лъураб...

БатIаго кечI хъвана хIалтIуларесде, 
хIакъикъат цебе ккун лъандай букIараб? 
хIанчIиларин халат хинкIан бицана, 
Бел кодоб ккун кивго мун хIалтIичIони.

хIиллачи гьукъулеб гIелму цIалундай, 
ГIадамал ращалъи мурад букIараб? 
миллат батIиялги цолъун рукIаян, 
Цо пикруялде халкъ дуца ахIараб.

дур “ГIакълудал ралъад” цIалараб мехалъ, 
ЦIвабилъун кунчIана кинабго сверухъ. 
Куплетал рихьидал “Шамилиде” хъван, 
Щвана гучаб рокьи бокьизе ватIан.

пасихIал рагIаби цIа ссун рукIарал, 
ЦIидасан гвангъана гучаб халкъалъе. 
хиянатчагIаца кьо бахарабго, 
Кьерилаз кицилъун ккурал биценал.

росу тезе ккараб квешаб мискинлъи, 
миркалъ ракьулъ букъи якъинаб хабар. 
халкъ талавур гьаби, тушманлъи, жахIда, 
Жул бахъун къватIибе къокъид рехараб.

Къо-мех лъикI хирияв халкъалъул гIакъил, 
ГIаламалъе кьурав, кьижа хIалхьезе. 
салам абадияб ана лъикIалъе,
Азар соназ кьейги макьий гьуинлъи.

ШАМИЛ ИМАМГУН (къ.с.) ДАНДЧIВАЙ

ГIезегIанго сонал дагъистаналдасаги ун, гIадамазде, 
гIалимзабазде рагIул устарзабазде ракI щварав имам 
Шамилица Турциялъул ракьалдасан дагъистаналде 
кагъат битIула. Гьеб кагъаталда гьес хъван букIана гьел 
жиндихъе щвезе рачIине бокьи загьир гьабун. Гьеб со-
налъ дагъистаналдаса анлънусиде вахарав чи къватIиве 
лъугьана имам Шамилил кагътие жаваб гьабун, гьевгун 

цадахъ хIежалде ине. Гьел гIадамазда гьоркьов вукIана 
ГIали-хIажиявги. мадинаялде щолагоги гьес гьадин бай-
бихьи бугеб назмуги рикIкIун буго:

Мадинатул наби, нур балеб шагьар, 
Щвезе гIагарлъидал гIамал хисана. 
Хирав ХIабиб вугеб хIарамалъул ракь, 
Дуда xIemIe чIедал дун хIайранлъана.

Имам Шамилица жиндиегоги ГIали-хIажиясеги цо ва-
рани ккун буго рекIине. Гьелда рекIине бегьула ункъо 
чи: кIирекIарал гьагьазда жанир, цоцазде данде ритIун 
кIи-кIи чи цо-цо гьагьинир. рекIунел чагIазда цебе щва-
рабго, варани гIодоб букIунеб буго, хехго тIадеги бахъун 
буго, имам Шамилги ГIали-хIажиявги рекIараб мехалъ. 
ГIали-хIажияв вугеб рахъалде гьагьал цIан руго. варани 
бачунев чияс имам Шамил вугеб рахъалда гамачI лъун 
буго, гьагьал ращалъун руго.

Имам Шамилица дур пасихIлъи дида рагIун букIанин, 
амма нилъер мухIаммадиде ва гьесул асхIабзабазде 
абураб жого рагIичIин абидал, ГIали-хIажияс рикIкIине 
байбихьун буго гьадинал рагIабаздалъун, Шамилиде 
хитIабги гьабулаго: 

Вай, дир гьудул, диналъул вац, 
Дунялалъул ракIгъолеб жан. 
ХIабибасул рухIалдасан, 
Дур черх къойид гьабурав вас.

Гьеб назму рикIкIине гьес байбихьарабго, гонгиниса 
лъим гIадин имам Шамилил магжидаса гьоркье магIу 

чвахулеб букIун буго. ГIали-хIажиясе хIажатаб щиналъе 
гIарцудалъун имам Шамилица кумек гьабун буго. Гьани-
са тIад вуссинегIан кIиялго цадахъги рукIун руго. 

Имам Шамилгун дандчIваралдаса хадуб баккун буго 
«Шамилиде», «хIаж ва гIумра» абурал назмабиги.

МОКЪОКЪ ВА ГIАНСА

хIежалде унаго ГIалигун цадахъ рукIун руго ТIад-Инхо 
ва Гъоркь-Инхо росабалъа гIезегIанго гIадамал, гьез-
да гьоркьор гьесул цIакъго божарал гьудулзаби Гъоркь-
Инхо росулъа дарбишмухIаммад ва нурмухIаммад. Гьез 
цIакъ адаб-хIурмат гьабулеб букIун буго ГIали-хIажиясул. 
КигIанго рекIее гIолареб бугониги ГIали-хIажиясе кIиго 
чIужу ячин, гьанжесалалъги рес къотIараб хIалалде ккун 
вуго гьев. 

лъабавго гьудулас: дарбишмухIаммадица, нурму-
хIаммадица ва ГIали-хIажияс можоро рехун буго Бари-
ян абулей гIадан къурас ячине. Гьей ккола ЦIоралдаса 
Гъоркь-Инхое ячIарай, логода гIемер йорхатай гьечIей, 
чIегIерал беразул ва чIегIераб рас-мучалъул, халатал 
гъалазул, дагьаб гьурмаде тIаде рахъи барай гIадан. Гьал 
лъабаздаго гьоркьоб ГIали-хIажиясул можоро къун буго. 
Гьес Бариян ячине ккун йиго. Гьей куцизе кколаанила 
магIарул гIадаталда ва нилъер намусалда рекъон. Гъоркь-
Инхове унеб мехалъ, ТIад-Инхой йигей чIужуялде па-
щатиде, ГIали-хIажияс абулеб букIун буго дун хьонлъул 
мокъокъалде унев вугилан. КIиго чIужу ячиналъул бицен 
ккараб мехалъ ГIали-хIажияс гIадамазда абулеб букIун 
буго жив унин: 

Барянил гIакдаде, ГIащатил хьагде, 
Хьонлъол мокъокъалде, бакълъул гIонсоде.

САБАБ

дунялалда гIадан вижула цIакъ берцинавги ва цIакъго 
сурукъавги коцокъавги. сурукъас абун буго: «нуж сун-
дайин релъулел? дида релъулел ратани, дун вижарав чи 
Аллагь вугин, дир гIайиб гьеб гурин. нуж ратIлида релъ-
улел ратани, гьебги гIайиб дир гурин, местIералъул бу-
гин» абун.

ТIад-Инхой цо гIадан йикIун йиго гIакълуялъул рахъ-
алъ цодагьай мукъсанай. Гьелъие гьаюн йиго цIакъ 
сурукъай, коцокъай ва чIегIерай яс. ГIадамаз гьелда 
абун буго, дур гьай ясалда бер ккезе гурин, дуца ГIали-
хIажиясухъе ун, гьелъие сабаб хъвазе гьабеян. Гьел 
гIадамаз бицараб уян ккарай Багьшат, ясги ячун, сабаб 
хъвазе ГIали-хIажиясухъе ун йиго ва гьесда гьарун буго 
жиндир гьай ясалда бер ккеларедухъ цо сабаб хъвайи-
лан. ГIали-хIажияв гьей ясалъухъ валагьун вуго ва гьелъ-
ие гьадинаб сабаб хъван буго:

Гьай – гьай йиго, гьай йиго, 
Гьалъ гьаюрай гьай йиго,
Гьалдаги бер кканани, 
Кколарев щив вукIунев?

БАРКИ

ГIемер къо бихьун, батIи-батIиял росабалъеги ун 
цIалана ГIали, лъазаруна гьес гIелмуялъул аслиял кьучIал. 
Гьев щвана миякьове, гьенив ГIали цIализавуна цIакъго 
жиндир лъай бугев гIалимчи ГIумар-хIажица. Гьелдаса 
хадуб гьев цIалун вуго Гъадарив. Гьенив цIалулаго, гье-
ниса гьес ячун йиго кIиабилей чIужулъун салихIат абу-
лей къоролай. Гьай щий-кинан рокъосез гьикъидал, гьес 
абун буго гьай ратIлил мастIер йигилан.

ГIали-хIажиясул чIужуялъ абун буго, доб ххамил 
дуе гужгат гьабизабизе бугин гьелдаян. Гьелъухъе кьун 
буго ххам, чарх ва рукIкIен. Цинниги ретIел гьабичIей 
салихIат багIарлъун, хъахIлъун ххам бега-битIулей 
хутIун йиго. Кин бугониги ГIалиги хIалае лъугьун, гье-
сул басрияб гужгатги цебе лъун, чанго нухалъ чIалхун 
букъун буго гьесие гужгат. Гьеб гужгат бихьизе ва жи-
дерго гьудул ГIалида гьеб цIияб гужгат баркизе рачIун 
руго Гъоркь Инхоса сиражудин-хIажи ва нурмухIаммад-
хIажи. ГIалида гьеб ретIизабун, гьез балагьун гьелъухъ-
гун цIакъ беццун буго. Гьеб мехалъ ГIалица гьеб гужга-
талде гьадин абун буго:

Букъулаго кверхараб, кодобго басралъараб, 
Киналго кьугIдул чIалхун, кIицIуллъизе букъараб.
Къокълъи, халалъи рекъей, къотIараб бакI лъалареб, 
Роценалъул камиллъи, кигIанха mIaдрекъараб. 

Гьезие цIакъ кеп щун буго ГIалица кIиабилей чIужу 
балъго гьайиялдаса ва гьеб кечI рикIкIиналдаса. ГIалица 

гьезие лъикIаб гьоболлъи гьабун буго. Гьудулзаби росу 
тезегIан цадахъги ун, ГIалица нуха регIун руго.

ХАБАЛ РИХЬИЗАРУНА

Жиндирго ресукълъиялъ росулъ бугеб хIукуматалъул 
гIадлу-низамалъул ритIухълъи гьечIолъиялъги ГIали-
хIажияс хъизангун цадахъ инсул росу тезе ккана. Кив 
вугониги захIмат бокьулев, гьеб бокьулел гIадамал ро-
кьулев чи вукIана ГIали-хIажияв. Гьев лъикIаб яшавалда 
вугилан рагIарав гьесул гIагарав чи Каримилас Индирал-
де кагъат битIун буго. Гьев вукIун вуго цIакъ кIохIалав, 
хIалтIичIолъиялъ мискинлъарав чи. умумуз абухъего, 
хур бугониги вакъарав, рукъ бугониги вугьарав чи. Гьесие 
бигьаго хинкI щолеб бакI къваригIун букIун буго. Гьесул 
кагътил магIна бичIчIарав ГIали-хIажияс гьесде вачIаян 
кагъат хъван буго. Гьелъул ахиралда гьадин хъван буго:

БукIа-бахъаян абе унеб дур лъабго шумен, 
Тамашшъи бнхьизе бухъе нижехъе сапар. 

Гьеб кагъат кодобе щварабго Каримилас Индирал-
де сапар бухьун буго. Гьениве щваравго, ГIали-хIажияв 
цIехон, гьесда тIад рещтIун вуго. Гьес ГIали-хIажиясда 
бицун буго, жиндие захIмат бихьичIого магIишат ва 
рахIат къваригIун бугин абун. Гьеб мехалъ, гьесда щиб-
го жоги абичIого, ГIали-хIажияс гьев вачун вуго росдал 
хабалаби ругеб бакIалде. Гьесда ГIали-хIажияс абун буго: 
«Гьениб буго кIудияб росу, гьаз яшав гьабулеб буго дуца 
абухъе, щибго захIмат бихьичIого, хIалтIичIого гIумру 

гьабизе бокьарав чи, гьезда гъорлъе лъугьине бегьула. 
Гьединав чиясе тIокIаб сабаб дида лъаларо», – ян. Гьелда 
хадуб баккана «КIвахIаласде» абураб кечI. Гьеб кочIолъ 
ГIали-хIажияс гьадин хъвалеб буго:

Камалил газа-рахан горбода дур хIаллъани,
XIaлyxъиналъ рокъобе нух лъачIого теларо. 
Тимирбегил могоро гурищ харалъул устар,
ХинкIазул къанагIалъи къватIибе гъолеб гьудул.
яги:
ЖахIбарил тIилги хисун «ТIалда нахъо» ккунани,
 Кепкаца мун цIехела, цIаниги камиларо.

Гьеб цIакъ квеш букIун буго Каримиласда ва хъантIун 
дуниял гьабизе лъугьун вуго гьев.

АВАЛ МАСЖИД
Бицана ТIасахъараниса Зубайрил МухIамадица:

ГIали-хIажиясул мина букIана Гъоркьа авалал-
да лъарал рагIалда. Гьев ине кколаан TIaca авалалде 
жамагIаталъ какал ралеб масжидалде как базе ва лъимал 
цIализаризе. Живго хьвадизе гьесие гьедигIан захIматго 
букIинчIо. Гьесул ракI унтулеб жо букIана, кIудиял чагIи 
гьенире щвезегIан жамагIаталде какде, масжидалъуре 
хьвади.

Гьезул иш гьес цебего хIисабалде босун букIана. Авал 
масжид балеб бакIги гьес цебего ургъун букIана. Гьале цо 
къоялъ, TIaca авалалде масжидалъуре Гъоркьа авалал-
даса цониги, гъол кIудиял чагIазул, чи какде вачIинчIо. 

нахъияб къоялъ, жамагIаталъ бихьизабураб бакIалда 
авал масжид базе кьучI бухъана, гьаказ ва хIамуз гьени-
бе гамачI баччана. росулъе киналго къадахъабиги ахIун, 
ГIали-хIажияв Гъоркьа авалалда масжид базе лъугьана.

Гьеб бан лъугIана чанго къоялда, как ахIулеб михIмар 
ва жаниб рузман къоялъ хутIма гьабулеб рукъ хутIизегIан. 
Гьаб авалалъул гIадамал какде ахIизе тана цо хасав бу-
дунги. ГIали-хIажияс бана, жинцаго харжги гьабун, мухь-
ги кьун, авал масжид. Гьенире цо чи камичIого рачIунаан 
какде гьеб авалалъул гIадамал. Гьанже гьел рахине кко-
ларо гохIда масжидалде.

Гьеб масжид балеб мехалъ, росдал гIадамазги гьабу-
на кумек, кьуна садакъаби. Гьедин гьабиялъе гIиллалъун 
букIана живго ГIали-хIажияв индирасезул росдал 
гIадамаз цIакъго адаб ккурав хIурмат гьабулев чи вукIин. 
Гьеб авал масжид лъугIараб къоялъул къаси букIана рос-
далго гIадамал ахIараб мавлид. Гьениб букIана бечедаб 
кванай, бикьун бахъунареб садакъа. Гьел гIадамазухъги 
валагьун, вохарав ГIали-хIажияс абун буго гьадин:

Масжидалъул къимат гьабун, къулгIаялъул адаб гьабун, 
Гьезулгин хIурмат цIунун, ХIабиб рехсон какал ран. 
Аллагьасул амруялде ишкалал тун мутIигIлъани, 
КIудаб кири кутубазда киназего щвелин буго.

TIACA ЛЪИМ БЕГИ

Замана иналъе магIарул цоги-цоги росабалъго гIадин, 
ТIад-Инхо росдал чIахIиял ва гIисинал бихьинал дан-
делъулаан цереги къойилго радал-бакъанида «рахъила» 
абулеб годекIанире. Гьез жиде-жидедаго бихьа-рагIараб, 
гьабизе тезесеб хIалтIул бицунеб букIун буго.

Гьел гIадамал данделъулеб годекIан буго гьезул све-
рухъ ругел росабазул гIадамал мугIрузде, тIадехун ругел 
росабалъе хьвадулеб нухда. Гьеб годекIан сверун ккун, 
гьенибе рагIад рехизабун букIуна цIикIкIун заман ба-
рал чIахIиял цIулакьодул гъутIбуз. Гьениса церехун ри-
хьула жидерго магъилъа ва ЧIикь росулъа, гъваридал 
кIкIалазда жаниса рачIунел тIокIкIарал иццазул лъар. 
Гьединго гьенисан рихьулаан аза-азар соназ заналлъун 
сверун чали къарал гIадинги рукIун, гIемерал лъугьа-
бахъиназе нугIзаллъун кколел рорхатал мугIрулги. Гьел 
гIадамазда гьоркьов гIодов чIун вукIана ГIали-хIажиявги. 
Гьев вачIун вукIана жиндирго росулъ бугеб бакI лъалъазе 
лъималъул ирга щолищан цIехезе. Гьеб росдал гIадамал 
гурелги гьезда гьоркьов вукIана даимго гьениве вачIун, 
гьезда лъалев цо гьоболги.

Гьениб кIудияб гара-чIвари ккун буго ГIали-хIажия-
сулги гьел гIадамазулги батIи-батIиял суалазда тIасан. 
Бищун кIвар бугел суалал рукIун руго гIадамасул адаб-
хIурмат гьабизе ккей, цоцалъ хIеренго-беэнго, кинабго 
хIажалъи тIубалеллъун рукIин. Цоцазде хъачIлъи, ццида-
хин бегьунгутIи, гьеб гIакълу-лъай гьечIел хIайваназул, 
гIалхул жанаваразул иш букIин.

Гьел шартIал цIунарав чи метер ахираталдаги витIун 
ккаравлъун вукIин. ГIадамазда ва лъималазда гьор-
кьов цониги суал гьечIо берцинго, хIеренго, вагъичIого 
тIубалареб. Жиндир ботIролъ гIакълу-лъай гьечIев, хех-
го вортула хъачIал, чIахIиясул ракI лъукъулел рагIабазда, 
дандиясда кьабизе. Гьединав чи Аллагьас махIрум гьа-
вун вуго алжаналъул тIолалго нигIматаздаса. Гьеб хабар 
бицун бахъарабго, гъов аскIов вукIарав гьоболас ГIали-
хIажиясе кьун буго гьадинаб суал: «ГIали-хIажияв, ал-
жаналъуб букIунищ ражбарул ражиги, уркIкIен гьоралъ-
ул гьанги, гьоло чIвараб гIатIалъул хинкIалги?» – абун. 
БукIунин, букIунин, абун жаваб кьун буго гьесие. Гьес-
ги абун буго, бичIчIанин, гIелин цоги жо къваригIинаро 
алжаналъуб, – абун. ГIали-хIажияв лъалъадизе лъим ба-
чине вачIине рокъов ун вуго. Гьев ун хадуб гIадамазда 
гьоркьоб гара-чIвари ккун буго. Гьагъаб бицарабщинаб 
жоялда рекъон живго гьев хьвадулищан хIал бихьизе. 
Гьев лъалъадизе аравго, гьесда тIаса чанго нухалда лъим 
бегун буго чияца. Ахирги лъеда хадув хьвадун свакарав 
ГIали-хIажияс ахIун буго, дурго лъалъан бахъиндалниги 
дир ахикье бегеян, цинги гьес гьадин абун буго:

 
НурухIма, дур хIарам хIехьезе дue, 
ХIал Бичасин кьолеб, сабру гьабизе.
Дургун диваналде дун регIун гьечIо, 
Гьаб халкъалъ къотIила тIекъасе хIукму. 

Гьезда бихьун буго, ГIали-хIажияв гIакъилаб, бегIераб, 
пасихIаб рагIиялъул устар вукIин гуребги, гьеб цIунизе, 
кквезе гьунар бугев чи вукIинги. Гьес ахикье лъим бегун 
гьечIо, гьеб жинцаго ГIали-хIажиясда тIаса лъим бегарав 
чияс лъалъан батун буго.

нахъияб къоялъ ГIали-хIажияв ахикье щвелалде росда 
аскIоб бугеб бакI лъалъан батун буго.

ГIадада гуреб абулеб, сабру – алжаналъул кIулилан.

БИХЬАРАСДА ЛЪАЛА

ГIемер бихьаразда гIемер лъалаян абула нилъер 
чIахIиял чагIаз. Гьелъ батилаха ГIали-хIажиясдаги гIемер 
батIиял росабалъ, батIи-батIиял лъугьа-бахъинал данд 
чIвалел рукIаралги. Гьел жинда рихьарал ва рагIарал 
лъугьа-бахъиназул кьучIалда хъвараб буго гьес «ясал, 
гIин тIамун бихье» – абураб сатирикияб кечIги.

Цебе заманаялда нилъер магIарул росабалъ рукIун 
руго гIадамазул бечелъи, мискинлъиялъухъ ралагьулеб, 
гьезул гIумруялъул гъалатIал цIехолеб къагIида. Гьелъул 
хIасилалда ригьин-цIаги цоцазе къанагIатги гьабула-
реб букIун буго. халкъалда жаниб бугеб гIадат бихьарав 
ГIали-хIажияс абун буго:

 
Мискинал бечедалин чагIи pamIa гьаруге, 
Гьаркьида магIалгIадин гIадамал ращад ругин, - абун. 

Гьединлъидал гьезие рес букIун гьечIо жиндие йо-
кьарай яс ячине. Гьезда гьей ятулаан мискинай ва къо 
гьечIей. Гьевго чи ватулаан яс кьезе ккани васги. Гьелъул 
хIасилалда гIемер кколел рукIун руго ясал хъами гIадал 
ишал ва гьел сабаблъун чIвай-хъвей ккейги. ГIали-
хIажияс бицунаанила жив щвараб цо росулъ ругоанин 
кIикъоялда анцIго, лъабкъогогIанасев васги ва ригьнаде 
ине гIурай ясгиян. Гьелъие гIиллалъун гьес бицунаани-

ла гIадамал paтIa гьари бугилан. КигIан бажари, гьунар, 
гIелму-калам бугев чиясеги гьев мискинчи вугин, нилъ-
ергун бетIер бащадаб гьечIин гьесулин абулаанила. Гье-
динлъидалин ГIали-хIажияс гьединаздехун гьадин абун 
бугеб:

Щибаб цо рухIалъе лахIтоги хобги, 
Ахир цохIолъидал цояв тIокIлъуге, - ян.

Цере гIадамазул рахъал цIехеялъ рачунаан квешал 
хIасилаздеги. Гьале цо магIарул росулъ цоцазе рокьун 
руго ясги васги. Гьел цоцазде гIагарлъизе риччан гьечIо 
эбел-инсуца. васас тавакал тIамун буго жиндиего йо-
кьарай яс хъамизе. Гьелъул хIасилалда кIиябго рахъалда 
кIи-кIи чи чIван вуго, гьезда гьоркьов бахIаравги. Гье-
динго рачине бегьила цоги-цоги мисалалги. Жиндие 
йокьарай яс кьечIеб мехалъ, балъго гьелда хадувги чIун, 
гIадамалги рачун, колодаса хъамулаго, бекун буго раха-
раб нуцIа, лъугьун руго жанире. Амма гьезда гьений яс 
ятун гьечIо. Гьел нахъе ине ккун руго. яс гьеб рокъой ях-
чизе кIун буго аскIор рукIаразда. Гьеб рокъоб цо кIудияб 
цIулал къали букIун буго, кIала гъоркьеги буссинабун 
хехго ясалда тIад лъун буго, тIиноялде тIаде ханжуги 
бан буго. яс хъамизе рачIаразда яс ятун гьечIо, ханждал 
цIураб къали батун буго гьелъул бакIалда.

Гьеб хIилла лъараб мехалъ, нахъеги яс хъамун йиго. 
Гьел чагIазул букIун буго гIумруялъул питна. нахъеги цо 
яс йикIун йиго эбелги гьечIого инсуца хьихьун. Гьей ин-
суца вокьарав чиясе кьун гьечIо. васас хъамун йиго гьей. 
Инсуца абун буго, хех гьавун жинде гIагаp гьавейин дур-
цан. Инсуца гьев кьижаравго, гIадалъ гIащтIи бан буго. 

Гьев хун гьечIо, амма вас сакъатлъун вуго. ясги рокъое 
ячIун йиго.

Цоги росулъ ясги хъамун, васас цо рокъое рехун 
йиго. хадуб гIадамал ахIуд рахъун руго, гьезда гьоркьов 
туманкIги босун, ясалъул эменги вукIун вуго. яс хъа-
мун жание рехараб рукъалъул нуцIида инсуца туманкI 
речIчIун буго. Жинда хадуб ахIи бачIунеб бугищан 
нуцIил кIилинкIичIалъул картIинисан валагьун вукIарав 
вас чIван вуго. Цоги, эбелги хун, инсуца колода хьихьун 
йикIун йиго цо яс, гьарарав чиясе кьун гьечIо. Инсуде 
тIаде нуцIил кIилинкIичIги бан гьей яс хъамун йиго. Гье-
динго ГIали-хIажиясда дандчIван руго бихъ-бихъараб 
къохьол тIагъурги лъурал, тIу-тIураб ретIелги ретIарал 
гIолохъаби. Гьел ругин абунила гьесда, рокьи ккарал 
гIадамал. Гьезие рокьун ругила бечедал чагIазул ясал, 
гьел жалго мискинзаби ругила. Гьеб тIадехун бицараб 
кинабго бихьарав ва рагIарав ГIали-хIажияс “ясал, гIин 
тIамун бихье” - абураб кочIолъ абун буго:

ГIаршалъул тахбакIида тезе рекъарал ясал,
Рокъорго херлъун руго росасеги инчIого.
Рокъой гIурай яс йигес росасе кьеян абе,
ГIолохъанчи вас вугес ургъел бикье васасде.
Гьарун яс кьей – кьурди-хъат, кьурун яхъи – зулму-хIал.

ГIали-хIажияс абуланила гIемер бихьарасда гIемер 
лъала, – ян. нужеца яс кье гьелъие вокьарав васасе ва ва-
сасеги яче гьесие йокьарай яс сундухъго ралагьичIого.

НАХЪА МАГЪИЛЪ
Гьаб хабар бицана ТIад-Инхоса ГIабдулаев 

МухIаммадица.

КIудиял чагIазул цоцаздехун гара-чIвари букIунаан 
анкьил кинаб къоялъ, мегеж, бетIер кIкIвазе ва хIатIал-
квераздаса малъал къотIизе лъикIаб букIунеб абун, 
ГIали-хIажияс абулаанила гьезда: «рекIараб нусги бу-
гев, мегеж-бетIер кIкIвазе махщел бугев чиги щвараб 
къо», – ян. Гъоб цебе заманалда рукIун руго мугжул, 
бутIрул кIкIвазе махщел бугел хасал гIадамал. Гьезие 
къваригIунароан сапун бахине, мегеж кIкIвалаго са-
пуналъул полоп гьабизе ва магжида бахине. лъадаца 
мегеж-бетIерги биччулаан цинги гъоб рекIараб нус бугев 
чияс кIкIвалаан.

Гьанже пача тIаса рехун, цIияб пачалихъ гIуцIараб 
мехалъ, раккана гIемер батIи-батIиял мегеж-бетIер 
кIкIвалел алатал. Гьанже къваригIунаро къебелъухъ 
гьабураб нус рекIарав чи мегеж бетIер кIкIвазе. Щи-
вав гIолохъанчияс жинцаго кIкIвала мегеж, бетIерцин 
кIкIвала цо-цояз жидецаго. Гьале цо нухалъ ГIали-
хIажиявги хIасанил ГIабдуллагь абурав чиги рукIун руго 
нахъа магъил гьогьомараб бакIалда гIодор чIун хабар-
кIалалда. Цевегоялдаса лъикIго бетIерги бахун, гьеб 
кIкIвазе чи къваригIарав ГIали-хIажияс ГIабдуллагьида 
гьикъун буго, бетIер кIкIвазе нус гьечIищан? ГIабдуллагь 
вукIана рекIараб нус камуларев, бихьиназул, руччаби-
лъималазул даим бутIрул кIкIвалев чи.

ГIабдуллагьица валлагь бугоянги абун гьитIинаб, къе-
белъухъ гьабураб нус, лъалинисаги бахъун, жиндидаго 
тIад борчараб рачлида бахъун буго. Гьезда аскIосан унеб 
букIана магъилъе лъим бачараб рахънисан лъим. Гье-
дин бугониги, ГIабдуллагь унев вукIана ГIали-хIажиясул 
бетIер чуризе лъим босизе, магъил рагIалда рукъ бугев 
мухIаммадгIали абурав чиясул бакIалде. Гьеб бихьа-
рав ГIали-хIажияс абун буго, мун гьениве ине ккеларин, 
бетIер чуризе лъим гьанибго бугин. Гьеб лъеца чурилин 
нилъеца бетIер, цинги кIкIвалин абун, бетIер, мегеж чу-
ризе гьеб лъим бацIцIадаб гьечIин абуна. Гьеб лъим рос-
дал рагIалдаса бачIунеб букIана.

Цинги ГIали-хIажияс абун буго: «Гьеб лъеца бетIер чу-
ризе бегьилилан, гьелъ бацIцIадаб жо хъубги, хъубаб жо 
бацIцIадги гьабуларин», – абун. Гьеб лъеца бетIерги чу-
рана, ГIабдуллагьица гьесул бетIерги кIкIвана. Гьеб къо 
букIана рузман къо. Гьел кIиялго, сагIадо абулев чиясул 
рукъалда хьолбохъанги рахун, масжидалде цере щва-
на. Гьел гьенир дагьалго лъалхъун руго. Заманин абуни, 
битIун къалъун букIун буго. Гьеб къокъабго заманал-
да жаниб лъабго, ункъо сон барав гIадав гьитIинав чи, 
Инус абулев вас вачIун вуго векерун гьеб нухдаса тIаде. 
Гьев гьитIинав васасул ботIрода тIад кверги лъун ГIали-
хIажияс абун буго: Гьай лъикIав вас, нахъа заманалда 
жиндир бицен гIемер букIине бугев чи вуго гьав», – абун.

Гьев Инус вахъун вуго кибго цIар рагIарав гIарабист-
гIалимчи. Гьес дибирлъи гьабун буго Гъоркь-Инхо ва 
ТIад-Инхо росабазе цадахъго. Гьесде гьел гIадамаз 
абулаан Инус дибирилан. ГIажаиблъи гьабизе ккараб 
жо гьечIищха ГIали-хIажиясда, гьесул цIодорлъиялда, 
гьитIинаб лъабго-ункъо сон бараб лъимер, нахъа кIудияв 

гIедал, гьесул кинав чи вукIиневали лъалеб букIин, гье-
сул цIодорлъи, гIакъиллъи, нахъа букIинисеб, чанго со-
налъ цебеккунго гьесда лъалеб букIин. Гьев машгьу-
рав гIалимчи Инус дибир хун вуго КIудияб ватIанияб 
рагъда хадусел соназ. КIудияв вас мухIаммад рагъдаса 
вуссинчIо. ГьитIинав мухIаммадкамил гьенив лъукъун 
рокъове вачIана. Амма гьеб мехалда Инусдибир нилъе-
даса ватIалъун вукIана.

* * *

ГIажам хатIалда 1927 абилеб соналдего магIарул 
шигIрабазул антология бахъун букIун буго басмаялда. 
Гьеб тIехьалда руго ГIали-хIажиясулги гIезегIанго аса-
рал. Гьадинаб цеберагIи буго гьениб шагIирасе хъван:

 «ГъазимухIаммадил вас ГIали-хIажияв гьавураб со-
налъул тIолго мухIканлъи гьечIо. 1262 абилеб соналъ 
(1846) гьавурав куц буго гьев. ГIали-хIажияв хун вуго 
I306 абилеб соналъ (1891). Гьев лъалел чагIаз бицуна гье-
сул цIакъ берцинаб гьаракь букIанила, живоги чалухъ-
ав чи вукIанила… ГIали-хIажияв куц –сах бугев гIадан 
вукIанила. нахъа-нахъа гIемерисеб эс ретIараб ретIелги 
лакайдул букIунаанила. Гьесул шигIруялъе кIудияб гьу-
нарги букIанила. Щибго ургъизе ккечIого гьебсагIаталъ 
гьабулаанила кечI. Гьединав гьаракь цIакъав назму-
ялъе пасихIав, вагIза-насихIаталъе махщел бугев чи 
вукIун, ГIали-хIажияв лъарагIаз жодохъе вачун лъикIаб 
хIурматалда гьавулаанила. Гьесул хобги Индиралда буго, 
хобалда гIараб мацIалъ гьал рагIаби тIад хъвараб заниги 
чIван буго:

 لم الفاضل المهاجر الحاج على بن غازى محمد الانخىا  ت العماقد 
     اللهم اغفر لهما 1306الاعلى فى شهر صفر ليلة الثلثاء سنة    

 وارحمهما امين

